
 “Yaa ne m sũur fãa la mam yet yãmb tɩ y karem seb-paal

-kãngã sẽn ya Pãntekot yʋʋm piig sebr n boond tɩ “Tɩ 

Moon Pãntekotã”. A yaa koe-mooneg 100 sẽn gomd  

Sɩɩg-sõng pãng yellã segls koe-zutu. Mam maanda tẽeb tɩ 

yãmb na tall seb-kãngã n tʋm naoor wʋsgo, la tɩ yãmb na 

n moona koe-kãng zug pẽdg-pẽdga, la y pʋʋs ne  

tẽedbã tɩ b tõe n deeg Sɩɩgã.”  
 

 
 Yaa koe-rɛngdg ning DR LAZARUS CHAKWERA SẼN GƲLSÃ PƲGẼ LA  

A YI-YÃ. BÃMB YAA  

AFIRK ASSEMBLEES DE DIEU LAGEM-TAAR SULLÃ TAOOR SOABA.  

    Wẽnnaam datame tɩ bãmb wẽnd-doogã yɩ tẽn-tʋmd sẽn paam pãng n 

tʋmd tẽng zug ka, n talld a Zezi Kirist koe-noogã sẽn tekd ninsaal vɩɩmã n 

taasd soolem dãmbã. T’a tõog n maan woto, kal t’a paam pãng sẽn yit Sɩɩg-

sõng nengẽ wa a sẽn dag n ya to-to pipi wẽnd-doogã pʋgẽ wã (Tʋʋma 1.8). 

Koe-mooneg segls koe-zut sẽn gomd Sɩɩg-sõng pãngã yell tɩ b tigs-b ka 

wã, yaa Pãntekot tʋmtʋmdb la tẽn-tʋmdb sẽn be Afirk zĩis fãa ne USA n 

gʋlse. Bãmb yaa neb sẽn dat ne b sũyã fãa tɩ wẽnd-doogã yã Pãntekotã 

pãng a pʋgẽ. Koe-zutã d sẽn tigs ka wã yaa sẽn na sõng raop la pagb sẽn 

dat n yã bõn-kãng pidsgã.  

Koe-moonegã Gʋlsdb Wilgri 
 
BN Rev. Brett Nelson, USA Assemblees de Dieu Tẽn-tʋmd tʋʋm sull sẽn 

tʋmd ne dũni gillã tẽn-tʋmd a ye sẽn be Afirki. (Koe-mooneg 77 soaba) 
 
CO Rev. Dr Charles O. Osueke, Nigeria Assemblees de Dieu Perzident, 

1988-2010. (Koe-mooneg 50 soaba) 
 
DC Doug Clay, USA Assemblees de Dieu Ligd-gũud kãsema. (Koe-mooneg 

36 soaba) 
 
DG Dean Galyen, USA Assemblees de Dieu Tẽn-tʋmd tʋʋm sull sẽn tʋmd ne 

dũni gillã tẽn-tʋmd a ye sẽn be Afirki. (Koe-mooneg 51 soaba) 
 
DJ Darius Johnston, USA Assembles de Dieu wẽnd-doog sẽn boond tɩ Kirist 

roogo, n be  Ft. Worth Texas Karen-saamb-kãsenga. (Koe-mooneg 70 
soaba) 

 
DM David Mensah, Benin Assemblees de Dieu Perzidã. (Koe-mooneg 25 

soaba) 
 
DN Don Nordin, USA Assemblees de Dieu wẽnd-doog sẽn be Texas 

Houston n boond tɩ Kirit-tẽedb Karen-doogã Karen-saamb-kãsenga, n 
leb n ya Texas goabg kɩreng soolemã Perzidã pʋgdga. (Koe-moonegs 78 
ne 89 soaba) 

 
DRM Denzil R. Miller, Yam-yãkr tɩ tʋm Afirkã Taoor soaba, la a ya 

Assemblees de Dieu Tẽn-tʋmd tʋʋm sull sẽn tʋmd ne dũni gillã tẽn-tʋmd 
a ye n be Afirki. (Koe-moonegs 1, 2, 4-7, 16, 18, 21, 24, 29, 30, 32-35, 
39, 41, 43-45, 47, 52-55, 60, 62-64, 67, 68, 73, 76, 88, 91, 93, 97-99 
soaba)  

 
DT Don Tucker, Africa AG Care Taoor soaba, la Assemblees de Dieu Tẽn-

tʋmd tʋʋm sull sẽn tʋmd ne dũni gillã tẽn-tʋmd a ye n be Afirki. (Koe-
mooneg 42 soaba) 

 
DWC D. Wendell Cover, USA Assemblees de Dieu wẽnd-doog sẽn be Virginia 

Springfield n boond tɩ Vɩɩm Gomd sẽn ya Tẽns fãa yingã Karen-saamb-
kãsenga. (Koe-mooneg 79 soaba) 

 
DWM Dennis W. Marquardt, USA Assemblees de Dieu soolem sẽn boond tɩ 

Northern New England District Taoor soaba. (Koe-mooneg 15 soaba) 

EC  Edward Chitsonga, Malawi Assemblees de Dieu Seb-gʋlsd Kãsenga, n 
leb n ya Malawi Lilongwe Assemblees de Dieu wẽnd-doog sẽn boond tɩ 
Wẽnd-doog sẽn Tar Ziir Karen-saamb-kãsenga. (Koe-mooneg 49 soaba) 
 

EJ Elwyn Zãston, USA Assemblees de Dieu wẽnd-doog sẽn be Texas n 
boond tɩ Bethel Karen-saamb-kãsenga. (Koe-mooneg 72) 

 
EL Enson Lwesya, Malawi Zãmsg Zĩig sẽn boond tɩ Wẽnnaam Yɛlã Zãmsg 

Zĩig Soolem-dãmbã Fãa Yĩngã Taoor soaba, n leb ya AAGA Sull sẽn 
Get Tẽn-tʋmdã Yell Dũni Yĩngã Taaor soaba, n leb n ya Yam-yãkr tɩ 
Tʋm Afirkã Taoor soaba. (Koe-mooneg 22, 46 soaba) 

 
FK Fredrick Kyereko, Ghana Assemblees de Dieu Lekoll Biblik sẽn be 

goabg kɩrengã Taoor soaba. (Koe-mooneg 80 soaba) 
 
GRC G. Raymond Carlson, USA Assemblees de Dieu Perzidã, 1986-1993. 

(Koe-mooneg 59 soaba) 
 
GW George O. Wood, USA Assemblees de Dieu Perzidã. (Koe-mooneg 71 

soaba) 
 
JE John Easter, Wẽnnaam Yɛlã Zãmsg Zĩig sẽn ya Afirk tẽnsã fãa yĩngã 

Perzidã pʋgdga, n leb n ya Yam-yãkr tɩ tʋm Afirkã Ned a yembre, n leb 
n ya Assemblees de Dieu Tẽn-tʋmd tʋʋm sull sẽn tʋmd ne dũni gillã tẽn-
tʋmd a ye n be Afirki. (Koe-mooneg 61, 87, 96 soaba) 

 
JI  John Ikoni, Nigeria Assemblees de Dieu Sɛb-gʋlsd kãsenga, n leb n ya 

Wẽnnaam Yɛlã zãmsg Zĩig sẽn be Afirk tẽnsã fãa yĩng n be Togo Lome 
wã Perzidã. (Koe-mooneg 3, 26, 40, 90) 

 
JK Jimmy Kuoh, Liberia Assemblees de Dieu Perzidã. (Koe-mooneg 81 

soaba) 
 
JL John Lindell, USA Assemblees de Dieu wẽnd-doog sẽn be Springfield, 

MO n boond tɩ James River Wẽnd-doogã Karen-saamb-kãsenga. (Koe-
mooneg 10 soaba) 

 
JWL Jimmie W. Lemons, Yam-yãkr tɩ tʋm Afirkã Zãadbã ned a yembre, n leb 

n ya Assemblees de Dieu Tẽn-tʋmd tʋʋm sull sẽn tʋmd ne dũni gillã tẽn-
tʋmd a ye n be Afirki, Cameroun. (Koe-mooneg 17, 37 soaba) 

 
JP Jeff Peterson, USA Assemblees de Dieu wẽnd-doog sẽn be Springfield, 

MO n boond tɩ Central Assembly wã Karen-saamb-kãsenga USA. (Koe-
mooneg 83, 85 soaba) 



9 

KB Ken Benintendi, Assemblees de Dieu Tẽn-tʋmd tʋʋm sull sẽn tʋmd ne 
dũni gillã tẽn-tʋmd a ye n be Aazi Pasifiki. (Koe-mooneg 8, 9 soaba) 

 
KK Ken Krucker, Afirk Ligd Pãn-paoosg Taoor soaba, n leb n ya Yam-yãkr 

tɩ Tʋm Afirkã Zãadbã ned a yembre, n leb n ya Assemblees de Dieu Tẽn-
tʋmd tʋʋm sull sẽn tʋmd ne dũni gillã tẽn-tʋmd a ye n be Afirki. (Koe-
moonegs 14, 23 soaba) 

 
LB Leroy Bartel, Taoor soab Zãmsg Zĩig sẽn get Wẽnnaam Sebr la B Tʋʋmã 

yelle, Assemblees de Dieu Univɛrsite sẽn be Goabg sẽn dabd yaangã. 
(Koe-mooneg 75 soaba) 

 
LC Lazarus Chakwera, Malawi Assemblees de Dieu Perzidã, n leb n ya 

Afirk Assemblees de Dieu rãmbã zems-taab Sullã Taoor soaba. (Koe-
mooneg 56, 65 soaba) 

 
MH Melvin Hodges, USA AGWM Amerik rãmb sẽn yɩ Latin dãmbã soolemã 

Taoor soaba, 1954-1973. (Koe-mooneg 31, 58, 66 soaba) 
 
MS Mel Surface, Assemblees de Dieu sẽn be Texas Rɩtg kɩreng soolemã Sull 

ning sẽn get Kom-kãsemsã tʋʋm yellã Taoor soaba. (Koe-mooneg 27 
soaba) 

 
MT Mark Turney, Yam-yãkr tɩ tʋm Afirkã Taoor soab pʋgdga, n leb n ya 

Assemblees de Dieu Tẽn-tʋmd tʋʋm sull sẽn tʋmd ne dũni gillã tẽn-tʋmd 
a ye n be Afirki. (Koe-mooneg 11, 12, 13, 19, 20, 38, 48, 57, 82, 86, 92, 
94, 100 soaba) 

 
NB Lindsay Blackburn, Ile Maurice Assemblees de Dieu Perzidã. (Koe-

mooneg 69 soaba) 
 
NO Neubueze O. Oti., Nigeria Assemblees de Dieu Karen-saammba. (Koe-

mooneg 3, 26 soaba) 
 
SE Scott Ennis, Assemblees de Dieu Tẽn-tʋmd tʋʋm sull sẽn tʋmd ne dũni 

gillã tẽn-tʋmd a ye n be Afirki. (Koe-mooneg 74 soaba) 
 
SM Sandy Miller, Yam-yãkr tɩ tʋm Afirkã neda, n leb n ya Assemblees de 

Dieu Tẽn-tʋmd tʋʋm sull sẽn tʋmd ne dũni gillã tẽn-tʋmd a ye n be 
Afirki. (Koe-mooneg 95 soaba) 

 
SOA Sebastian Obiang Abeso, Guinee Equatorial Assemblees de Dieu 

Perzidã. (Koe-mooneg 84 soaba) 
 
WC William Caldwell, Pãntekot Nekrã tʋmtʋmda. (Koe-mooneg 28 soaba) 

Pipi gomde 
 
 
 Yʋʋm kobs-pissi soabã yaoolem yʋʋm piigã pʋgẽ, Afirk Assemblees de Dieu 
rãmbã naaga taab noor n maan “Yʋʋm piig Tigsg” tʋʋma. Yʋʋm piig kãens sẽn yɩ 
yel-kãseng tõnd nifẽ wã pʋgẽ, n paas yʋʋm piig nins sẽn pʋglã pʋgẽ, Assemblees 
de Dieu paama bark-kãseng la fɩɩgre. Tõnd wẽnd-dotã fãa nebã sõor sẽn dag n ya 
tus-kẽem a yiibã paasame tɩ b yɩɩd tus-kẽem 16. Tẽng-tẽng wẽnd-dotã sõor sẽn 
dag n tat bãmb 12000, b paasame tɩ tat bãmb 65000. Tõnd tara Wẽnnaam samde, 
b bark wʋsg nins b sẽn kõ tõnd sullã yĩnga. Baa ne rẽnda, tõnd sẽn ya sull n ya 
yembr ne Assemblees de Dieu wẽnd-doog n be Afirkã, tõnd yãka yam tɩ d ka na n 
teeg zaamẽ wã n zĩẽ ye. Ayo, tõnd yãka yam tɩ get mosã wã ne sũ-noogo— la d 
nak n get beoog me. 
 Bõn-kãng yĩnga, yʋʋm 2009 yʋʋmde, tʋʋlg kiuug 3-6, Afirk Assemblees de 
Dieu zems taab sullã (AAGA) tigung wakate, d fãa yãka yam tɩ sullã, la tẽng tõr 
fãa wẽnd-dotã na n gãda taab nusi, n pʋs n nadg pãng n yɩɩg pĩnda, la d yãdg tẽn-
tʋmd tʋʋmdã. Tõnd boond nadg-pãng kãng tɩ “Pãntekot yʋʋm piiga” (2010-2020). 
Tõnd dɩka sard n yeel tɩ Pãntekot yʋʋm pi-kãens na n pirsa nebã, la b yɩ yʋʋm piig 
sẽn wom biis sullã pʋgẽ n yɩɩd a sẽn wom sẽn kolg yʋʋm koabg pʋgẽ Afirk 
Assemblees de Dieu kibarã pʋgẽ wã.  
 Yam-yãk-kãng yĩnga, Assemblees de Dieu wẽnd-dotã sen be Afirk tõrã 
segenda b mens n na n maan koe-noogã mooneg tʋʋmd ne yẽesem n yɩɩda, la b 
pags wẽnd-doto, la b tʋmd tẽn-tʋmdb tẽn-taase. AAGA sẽn dat n ta zĩig ning yaa 
tɩ paam tẽed-paals tus-kẽem 10 sẽn deeg lisg Sɩɩg-sõng pʋgẽ, la b lebg kaset kɩtb 
sẽn deeg pãng Sɩɩgã nengẽ, n pags wẽnd-doto, la b kẽnd tẽn-taas n ya tẽn-tʋmbd 
yʋʋm pi-kãens pʋse. Bũmb a taab me d sẽn dat a pʋgẽ la woto: 

 Tɩ paam sɛ-yõakdb 100000 sẽn na n pʋʋsd daar fãa tɩ Pãntekotã na pʋdg 
tõnd wẽnd-dotã zutu. 

 Pags wẽnd-dot tus-piig-piig Afirk la Indien ko-kãsengã longã pʋgẽ tẽnsẽ 
wã. 

 Tʋm Afirk tẽn-tʋmdb kobs-kobs sẽn deeg pãng Sɩɩgã nengẽ. 

 Tɩ sɩng keo-noogã mooneg Afirk tẽns sẽn yɩɩd 900 tɩ koe-noogã nan ka ta 
be wã pʋse. 

 Sẽn na yɩlg tɩ bõn-kãens tõog n maane, kal tõnd paam Pãntekot meng-meng 
pʋgdr tõnd wẽnd-dotã zutu, pʋdgr sẽn kɩtd tɩ d dat pãng sẽn yit Sɩɩgã nengẽ, sẽn 
na yɩlg n pids bũmb ning missio Dei sẽn datã, la b kẽng tẽn-tʋmd ning Kirist sẽn 
tʋm tõndã. Woto yĩnga, tõnd tog n moona Pãntekot koɛɛgã ne raoodo, la d tae d 
nebã ne sũ-noog n kẽes lisg Sɩɩg-sõng pʋgẽ wã pʋgẽ. La tõnd tog n maana rẽnda 
wakat ning fãa weer sẽn zĩnd d taoore. Yaa woto bal la tõnd na n yaool n tõog 
kẽng tẽnsẽ ne koe-noogã. 
 Sẽn paasde, Pãntekot Yʋʋm Piigã wakate, AAGA wã taoor dãmbã kota tõnd 
karen-saamb-dãmbã fãa yembr-yembr tɩ Pãntekot daar fãa, bɩ a moon tẽn-tʋmd 
koe-mooneg sẽn teesd lisg Sɩɩg-sõng pʋgẽ. (Pãntekot daar wata yʋʋmd fãa, hat a 
yopoe soab sẽn pʋgd Zʋʋg-n-basã.) Tõnd kot-b-lame me tɩ b mi n bool nebã tɩ b 
wa koe-moonegã zĩig taoore, tɩ b pʋʋs b yĩng tɩ Sɩɩgã kõ-b pãng tɩ b tõe n moon 
neb nins sẽn menemã koe-noogã. Seb-kãngã tõee n yɩɩ bulg koom sẽn be bõn-
kãng yĩnga, la kaorend a taab sẽn gomd Sɩɩg-sõng tʋʋm a taab me yellã. 
 Woto yĩnga, mam yeta yãmb ne m sũur fãa tɩ y mao n paam seb-paal-kãngã 
Pãntekot Yʋʋm Piig seb-gʋlsgã sẽn yiisi, sẽn ya, Tɩ moon Pãntekote: Koe-mooneg 
100 sẽn gomd Sɩɩg-sõng pãngã koe-zut yellã. Sebrã gʋlsame n na n sõng karen-
saamb-dãmba, neb sẽn kõt zãmsgo, koe-noogã moaandba, tẽn-tʋmdba, la a bõeeg 
koe-moaandb Afirk zĩisã fãa la dũni ween-vɩɩsã fã, tɩ b tõe n moon Sɩɩgã pãngã 
koɛɛg la b zãms-a neb tɩ wom biis n yɩɩda. Mam maanda tẽeb tɩ yãmb na n talla 
seb-kãngã n tʋm naoor wʋsgo, la tɩ yãmb na n moonda koe-kãng zug n yɩlemdẽ, la 
y pʋʋsd ne tẽedbã tɩ b tõe n deeg Sɩɩgã. 
 

—Lazarus Chakwera 
Afirk Assemblees de Dieu Zems-taabã 

Taoor soaba 

Tɩʋʋsg koɛɛga 
 
 

Assemblees de Dieu sẽn bɩ bɩɩb ning Afirk yaoolem yʋʋm pissi wã pʋgẽ, tɩ 
neb sẽn da zems tus-kẽem a 2 sõor yɩɩd tus-kẽem 16 mosã wã yaa kaset vẽeneg tɩ 
Wẽnnaam tʋmda Afirk kɩremsã fãa. Baoosgo, wakat ning tõnd sẽn maand sũ-
noog ne nebã paas-kãsengã, tõnd tẽedame tɩ woto nan yaa bũmb ning Wẽnnaam 
sẽn dat n maan Afirk wẽnd-doogã pʋgẽ la b tũnug-a n tʋmã sɩngr bala.   

Sãmbg ka be tɩ Wẽnnaam daab yaa tɩ wẽnd-doogã sẽn be Afirkã yɩ wẽnd-
doog sẽn tar pãng tẽn-tʋmdã tʋʋm wɛɛngẽ ye. La baoosgo, sẽn na yɩlg tɩ bõn-kãng 
yɩ, Afirk wẽnd-doogã tog n paama pãng Sɩɩg-sõng sẽn kõtã, wa pipi wẽnd-doogã 
sẽn dag n paam pãngã (Tʋʋma 1.8).  Wẽnd-doog a woto na n paama pãng tɩ kẽng 
buud kobs la neb tus-kẽem sẽn nan ka paam fãagr n be Afirkã nengẽ, la ka rẽnda 
bal ye, b na n paama pãng me tɩ tall Kirist koe-noogã sẽn tekd vɩɩmã n kẽng 
soolem-dãmb fãa pʋse.  

Seb-kãngã sẽn ya koe-mooneg sẽn gomd Sɩɩg-sõng pãng yellã koe-zut sebrã 
tigsa taab n na sõng raop la pagb sẽn tar datem kãseng tɩ yã Afirk wẽnd-doogã sẽn 
lebg wẽnd-doog Sɩɩg-sõng sẽn kõ pãng tɩ tʋm tẽn-tʋmd tʋʋmdã. Afirk wẽnd-
doogã sãn dat n pids tẽn-tʋmd ning Wẽnnaam sẽn tʋm-bã, yaa tɩlɛ tɩ karen-saamb-
dãmb ne wẽnd-doog taoor dãmba, la karen-biis nins sẽn yãk yam n moond lisg 
Sɩɩg-sõng pʋgẽ wã koɛɛg wakat fãa, la b kõt zãmsg a zugu, la b kõ neb sẽn kelgd 
bãmbã zu-noog tɩ reeg Sɩɩgã. Tõnd sãn maan sɩd ne Pãntekot koɛɛgã moonego, 
Wẽnnaam me na n maana sɩd n pids b sẽn kãab “pãng sẽn na n yi yĩngr n sigã”. 

Yaa Pãntekot pʋgẽ tʋmtʋmdb la tẽn-tʋmdba, b sẽn yãgs Afirk ne USA n gʋls 
koe-moon-kãensã. Nin-kãens yaa neb sẽn tar datem kãseng b sũurẽ, tɩ b ne ratem 
ning sẽn be Afirk wẽnd-doogã pʋgẽ, sẽn ya-a tɩ paam Pãntekot pãngã. Yaa sɩd tɩ 
koe-moon-kãensã yẽgrã yaa Sɩɩg-sõng pãngã, la baoosgo, yãmb na n yãame tɩ 
koeesã gomda tẽn-tʋmd tʋʋm me yelle. Yaa sɩd tɩ Sɩɩg-sõng pãngã ne b belemã 
wata ne bark kãsems tõnd mengã vɩɩm pʋgẽ, la baoosgo, tõnd ka tog n yĩm tɩ 
kũun-kãens kõo bũmb yĩng ye. Tõnd baoodame tɩ Sɩɩgã pãngã kɩt tɩ tõnd tõe n 
pids tẽn-tʋmd ning Wẽnnaam sẽn tʋm tõndã.   

 

Yãmb sẽn na n tʋm ne seb-kãngã to-to 
Koe-mooneg nao-tũudr bãmb koabgã sẽn be seb-kãngã pʋgã, a yen fãa gʋlsg 

kẽeda seb-vã-nens a yiib pʋgẽ. Tõnd sẽn maan woto wã, tõnd makame tɩ kõ 

karemd fãa koees sẽn sek t’a tõe n bãng goamã sẽn sũg taab to-to, la koɛɛgã sẽn 
tog n zoet wa koom to-to, koe-mooneg fãa yĩnga. Tõnd kel n makame n maan-b tɩ 
b yɩ kʋees n zemse, sẽn na yɩlg n bas weer tɩ sek tɩ koe-moaandã bɩ sẽn kõt-a 
zãmsgã tõe n bils la a gom ne gom-biis sẽn zemsd ne b kelgdbã sẽn tog n wʋm 
bũmb ningã. Wakat ning yãmb sẽn segend koɛɛgã ne koe-zu-kãense, la y pʋʋsd 
rẽnda yĩnga, la y tũnug-b n moondẽ wã, tõnd maanda tẽeb tɩ Sɩɩg-sõng na n waa 
ne tags-paal yãmb yamẽ, tɩ y bãng y sẽn na n gãneg y koe-monegã to-to n gom 
Sɩɩg-sõng pãngã ne tẽn-tʋmdã Wẽnnaam sẽn kõ tõndã yelle. 

Tõnd sãn dat n moon lisg Sɩɩg-sõng pʋgẽ koɛɛg tɩ tall yõodo, tõnd tog n dɩka 
weer sõma n zãms la d pʋʋse, n bas Sɩɩgã lohorom tɩ b pid tõnd sũurã ne koɛɛg 
ning sẽn na n moonã. Tõnd sũur kɛɛmame tɩ Sɩɩgã na n sõnga yãmb tɩ y moon 
koe-kãensã tɩ yɩ sõma n yɩɩd y sẽn moon pĩndã — la a na n woma biis sẽn ya sõma 
n yɩɩda. Wakat ning yãmb sẽn zãmsd la y segend n na n moon koɛɛg Sɩɩg-sõng 
pãngã zugã, tõnd sagenda yãmb tɩ rɩk y weer pʋʋsg yĩng n yɩɩd pĩnda, n kot 
Wẽnnaam tɩ b pid yãmb wʋsg ne b Sɩɩgã, sẽn na yɩlg tɩ yãmb tõog n moon bãmb 
goamã. 

Seb-kãngã weela sags a nu. Pipi sags a naasã tara koees sẽn tilg koe-zut zugu, 
la yaoolem saka tara koe-mooneg sẽn tũud mooneg nins sẽn moon zãmsg ning sẽn 
zĩnd tɩ b gom Tʋʋma 1.8 yellã, koees nins “Tʋm Afirkã” rãmb sẽn moon Afirk 
tẽns toay-toay pʋsã. Y sãn data, y tõee n dika yaoolem sakã koe-moonegã n maan 
y toorẽ Tʋʋma 1.8 zãmsgo,  n yigl y wẽnd-doogã neb wall wẽnd-dot sẽn naag taab 
neb tɩ b yik n kẽ tẽn-tʋmd tʋʋmdã ne pãng ning Sɩɩgã sẽn kõtã. 

 
Neb nins sẽn kẽes b toogo 

Koe-mooneg koe-zug fãa baoosg zĩigẽ, yãmb na n yãa sẽn gʋls-a koɛɛgã yʋʋr 
la a sondr pipi gʋls-biisã togsg bãn sʋka. La yãmb sãn data, y tõee n bãnga gʋlsdã 
yell n yɩɩd a woto zĩig ning b sẽn wilgd gʋlsdbã, seb-vão-neng a yopoe sooabã 
zĩigẽ. Sẽn na n baase, mam nong n pʋʋsa gʋlsdb 36 bark b sẽn sõng tɩ Pãntekot 
koɛɛgã na kẽng taoor ne mooneg Afirk zĩigã fãa, la hal baa sẽn yõsg be hal t’a 
Zezi lebg n wa.. 

Mark R. Turney 
Yam-yãkr tɩ Tʋm Afirkã 

Taoor soab Pʋgdga 

Kãabg a Zezi sẽn Kãab Tʋʋma 1.8 pʋgẽ 
 
Koe-mooneg gom-yend pʋgẽ: A Zezi kãabame tɩ b na n kõo ned ning fãa sẽn 

tũud bãmbã pãng t’a tõe n yɩ bãmb kaset soaba. 
Koe-moonegã sẽn ya bũmb ning yĩnga : Tɩ yã tẽedbã sẽn paam lisg Sɩɩg-sõng 

pʋgẽ, la b paam pãng n ya Kirist kaset dãmba.  
Kaoreng zĩiga: Tʋʋma 1.4-8  
 
Tɩʋʋsg koɛɛga  
1. Ka wã, Wẽnnaam daab yaa tɩ tẽed fãa paam lisg Sɩɩg-sõng pʋgẽ la a paam 

pãng koe-noogã mooneg yĩnga, la tẽn-tʋmd tʋʋmdã yĩnga.  
2. Bũmb ning a Zezi sẽn kãab Tʋʋma 1.8 pʋgẽ wã yaa b yaoolem kãabgo la sẽn 

yaa yel-kãseng ne wẽnd-doogã.  
a. Bãmb deng n pidsa b sẽn kãabã Pãntekotã daare.  
b.  Pãntekotã sɩnga pipi yʋʋm koabgã tẽn-tʋmd tʋʋmdã. 
d. A Luk bilga rẽnda woto: (Karm-y Tʋʋ 2:1-4). 

3.  La rẽ fãa da rat n yeelame tɩ bõe?   
a. A da rat n yeelame t’a Zezi sɩngame tɩ pids bũmb ning b sẽn kãab Tʋʋma 

1.8 pʋgẽ wã.  
b.  Pãng sẽn ka dũniyã rẽnd kẽe karen-bi-kãens pʋse.  
d. Bãmb paama pʋgẽ tekre.  
e.  Bãmb lebga kaset dãmb sẽn paam Sɩɩgã pãng ne b kaam kiigri.  

4.  Tõnd pʋʋsg yaa t’a Zezi na pids bũmb nins b sẽn kãab Tʋʋma 1.8 pʋgẽ wã 
tõnd sʋk dũnda.  

5.  Kãab-kãngã a Zezi sẽn kãabã pʋgẽ, tõnd zãmsda sɩd a naas sẽn tar pãnga:  
 
I.  TÕND ZÃMSDA PÃNGÃ A ZEZI SẼN KÃABÃ YELLE.  
 (“La yãmb na n deega pãnga...“) 

A.  A Zezi kõo tõnd tʋʋm-kãsenga.  
1. Sẽn ya-a tɩ yɩ bãmb kaset dãmba, sẽn sɩng ne tõnd yirã n tall n tãag 

dũni gill fãa.  
2.  Sãn yaa ne ninsaal yamã, tʋʋmdã ka tõe n tʋm ye.  
3.  Tags-y pipi karẽn-bi-kãens sẽn tags bũmb ninga.  

B.  La baoosgo, a Zezi kãaba pãng sẽn na sõng ne tʋʋmdã tʋmbo.  
1.  Na n yɩɩ pãng sẽn ka dũniyã rẽnd ye.  
2. A yaa bũmb b sẽn kãab tẽed fãa. 

D.  Sokre: “Yãmb” ning a Zezi sẽn pʋd Tʋʋma 1.8 pʋgẽ wã yaa ãnda?  
1. Pipi, yaa bãmb tẽn-tʋmdbã.  

a. B paama fãagre, la boolgo, la b tʋm-b-lame.  
b. Tõnd wẽnd-b-la wʋsgo. Tõnd me paama fãagre, la boolgo, la b 

tʋm-d-lame.  
2.  “Yãmbã” naaga tẽedb fãa sẽn bee zĩig fãa (Tʋʋ 2:38-39).  
3. “Yãmbã” naaga ned fãa sẽn be ka rũnda.  
4. A naaga yãmba! (Tʋʋ 2:39). 

1 

II.  TÕND ZÃMSDA PÃN-KÃNG SẼN YITẼ.  
 (“... Sɩɩg-sõng sẽn na n wa yãmb zutu”)  

A.  Pãngã yita Sɩɩg-sõng nengẽ.  
B.  Sɩɩg-sõng kõta tõnd pãn-tõog sẽn ka dũniyã rẽnd ye:  

1. Tɩ yɩ Kirist kaset dãmba. 
2. Tɩ moon la kõ zãmsg ne pãnga. 
3. Tɩ tʋm a Zezi tʋʋmã. 
4. Tɩ kɩt tɩ Wẽnnaam soolemã yalge. 

 
III.  TÕND ZÃMSDA PÃNGÃ SẼN WAT BŨMB NING YĨNGA.  

(“... la yãmb na n yɩɩ mam kaset dãmb Zeruzalɛm, la Zude ne Samari fãa, la 
hal tɩ ta tẽng zug tɛk fãa.”) 
A.  Sɩɩgã kõta tõnd pãng tɩ sak Kirist sẽn yeel tɩ d moon koe-noogã sẽn sɩng 

ne tõnd yirã hal tɩ ta tẽng zug tɛkẽ.  
B. Zu-bʋkã, Pãntekot tẽedbã wʋsg tɩ loog ka gãd sɩd-kãngã wã ye.  
D. Tõnd fãa tog n naagame n moon koe-noogã.  

 
IV. TÕND ZÃMSDA BŨMB SẼN KẼED NE WAKAT NING TÕND SẼN 

DEEGD PÃN-KÃNGÃ, LA D SẼN DEEGD-A TO-TO.  
 (“...Sɩɩg-sõng sẽn na n wa yãmb zutu”) 

A.  Pãn-kãng sẽn kɩtd tɩ ned kɩs kasetã ka wat a toor woto sugrã kosg daar bɩ 
koom-lisgã daar ye.  
1.  Bũmb n be tõnd sẽn tog n maan n yaool deeg pãn-kãnga. 
2. Tõnd sãn dat n deeg pãng-kãnga, tõnd tog n deega Sɩɩg-sõngã ne 

tẽebo (Gal 3:2, 14).  
B. A Zezi zãmsa tõnd tõnd sẽn na n deeg to-to: (Karem-y: Luk 11:9-13) 

1.  Pipi, yãmb tog n kosa ne tẽebo (Luk 11:9, 13). 
2. Sẽn pʋgda, yãmb tog n deega ne tẽebo (Luk 11:10; Mark 11:24). 
3. Dẽ poore, yãmb tog n goma ne tẽebo (Tʋʋ 2:4; Zã 7:38)  

 
Gomdã kʋʋb la boolle 

Wa-y mosã n deeg bũmb ning a Zezi sẽn kãab Tʋʋma 1.8 pʋgẽ wã. 
 

[ DRM ]  

Lisg Sɩɩg-sõng pʋgẽ 
 
Koe-mooneg gom-yend pʋgẽ: Yãmb tõee n paama lisg Sɩɩg-sõng pʋgẽ dũnda. 
Sẽn ya bũmb ning yĩnga: Tɩ yã tẽedbã sẽn paam lisg Sɩɩg-sõng pʋgẽ 
Kaoreng zĩiga: Tʋʋma 1.8; 2:1-4 
 
Tɩʋʋsg koɛɛga 
1.  Bũmb ka be n ya kãseng kirist-tẽed vɩɩmẽ n yɩɩd t’a paam lisg Sɩɩgã pʋgẽ ye. 
2.  Koe-moon-kãngã pʋgẽ, tõnd na n leoka sogsg a tãab lisg Sɩɩg-sõng pʋgẽ wã 

wɛɛngẽ. 
 

I.  LISG SƖƖG-SÕNG PƲGẼ YAA BÕE? 
A.  A yaa bũmb sẽn maand n tekd vɩɩm la sẽn tar pãnga, n yit Wẽnnaam 

nengẽ, tɩ Wẽnnaam tũnugd rẽnda n yeelgd tẽedbã la b pit-b ne bãmb 
pãng la b belem (Luk 24:49; Tʋʋ 1:8; Tʋʋ 2:1-4). 

B.  A yaa bũmb b sẽn kãab tẽedbã fãa (Tʋʋ 2:4; Tʋʋ 2:14-17; Tʋʋ 2:38-39). 
D.  A yaa bũmb b sẽn yet tẽedbã fãa tɩ b maane (Tʋʋ 1:4-5; Efɛ 5:18). 

 
II.  YAA BÕE YĨNG TƖ LISG SƖƖG-SÕNG PƲGẼ YA BÕN-KÃSENG 

WOTO TẼED FÃA VƖƖMẼ? 
A.  Yaa t’a yaa zĩig ning kirist-tẽed pãng sẽn yit a vɩɩmã la a tʋʋmã yĩnga 

(Tʋʋ 1:8; Tʋʋ 4:31-33). 
B.  Yaa tɩ yãmb sãn paam lisg Sɩɩg-sõng pʋgẽ, yãmb na n deega pãng tɩ kɩs 

kaseto (Tʋʋ 1:8). 
D.  Yaa tɩ yãmb sãn paam lisg Sɩɩg-sõng pʋgẽ, yãmb na n deega pãng me tɩ 

maan bũmb nins sẽn pʋgdã: 
1.  Pãng tɩ tõog makre la tɩ vɩɩmd vɩ-sõngo (Rom 1:4; 8:13). 
2.  Pãng tɩ pʋʋs sõma n yɩɩda (Luk 11:1-13; Rom 8:26-28). 
3.  Pãng tɩ nong wʋsg n yɩɩda (Rom 5:5). 
4.  Pãng tɩ wʋm Wẽnnaam Goamã võor n yɩɩda (1Kor  2:14; Zã 14:26; 

16:13). 
5.  Pãng tɩ moon sõma n yɩɩda (Tʋʋ 4:8, 31; 1Kor  2:4). 
6.  Pãng tɩ tʋm a Zezi tʋʋma (Zã 14:12 ne Zã 14:16; 16:7). 
7.  Pãng tɩ bãng Wẽnnaam koɛɛg vẽeneg n bak n yɩɩda (Rom 8:16). 
8.  Pãng tɩ waoog Wẽnnaam (Zã 4:24). 

 
III. YÃMB NA N MAANA WÃN N PID NE SƖƖG-SÕNG DŨNDA? 

A.  Bũmb a tãab yãmb sẽn tog n maan n yaool n tõog n pid ne Sɩɩgã. 
1.  Yãmb tog n paama dogem-paalg sɩd-sɩda (Tʋʋ 2:38; Zã 14:17). 
2.  Wẽnnaam kom la ko-yũud tog n tara yãmba (Mat 5:6; Zã 7:37). 
3.  Yãmb tog n segl n sɛɛme tɩ sak Wẽnnaam noor la y lebg bãmb kaset 

soaba (Tʋʋ 5:32). 
B.  Yãmb deegda Sɩɩgã ne tẽebo. 

1.  Tẽeb yaa bũmb a ye sẽn be taoore, ned sãn dat n deeg bũmb 
Wẽnnaam  nengẽ (Gal 3:2, 5, 14). 

2.  Yãmb tog n tẽe Wẽnnaam n deeg Sɩɩgã (Zã 7:38). 
D.  Dɩk-y tẽeb nao-yakem a tã kãensã: 

1.  Kos-y ne tẽebo (Luk 11:9, 13). 
2.  Reeg-y ne tẽebo (Luk 11:10; Mark 11:24). 
3.  Ne tẽebo, vaag-y y pʋgã n dʋʋge (Tʋʋ 2:4; Zã 7:37). 

 
Gomdã kʋʋb la boolle 

Wa-y mosã n paam lisg Sɩɩg-sõng pʋgẽ. 
 

[ DRM ] 

Bũmb Ning Tõnd sẽn Tog n Paam 
Yaa Lisg Sɩɩg-sõng Pʋgẽ  

 
Koe-mooneg gom-yend pʋgẽ: Tõnd na n deega pãng n kɩɩs bũmb nins sẽn gũbg 

tõndã la d tek-ba, tõnd ned kam fãa tog n lisa Sɩɩg-sõng pʋgẽ. 
Koe-moonegã sẽn ya bũmb ning yĩnga : Tɩ tẽedbã reeg tɩ b tog n deega pãng 

Sɩɩg-sõng nengẽ, la tɩ b tog n baoome la b reeg lisg Sɩɩg-sõng pʋgẽ.  
Kaoreng zĩisi: Luk 24:49; Tʋʋma 1.4-8; 8:14-17; 19:1-7 
 
Tɩʋʋsg koɛɛga 
1.  Reeg lisg Sɩɩg-sõng pʋgẽ yaa tɩ yɩ zal-zalã ne dũni tũubu, a zugẽ-zugẽ tẽeb 

wẽnd-doogã pʋgẽ la d mens rũnda vɩɩmã pʋgẽ tɩɩm. 
2.  Waoogrã b sẽn waoogd Wẽnnaam wẽnd-doogã pʋgẽ dũnda wã wilgdame tɩ 

wẽnd-doogã tog n sɩd paama Sɩɩg-sõng pãngã. 
 
I.  WẼND-DO-BÃADA 

A.  A Poll sẽn ta Efɛɛzã, a yãa wẽnd-do-bãada. 
1. Wẽnd-doogã dag n yaa bilfu la a ka pãnga. 
2. Wẽnd-doogã da ka tõe tɩ bũmb tek tẽngã pʋgẽ Kirist yĩng ye. 

B. Bũmb nins sẽn gũbg wẽnd-doogã da weoogd-a-lame t’a makd vʋʋsg n 
kongdẽ. 
1. Wẽn-naandg a Diyand waoogrã n da so tẽngã. 
2. A Diyand waoogrã pʋga, bagre, tɩ-sablem, sõodo, la raglem da bee 

be. 
3. Wẽnd-doogã dag n ka tar pãng n zabd ne zĩnd-dãmbã pãng ye. 

D. Dũnda wẽnd-dot wʋsg me n ya woto.  
1. Bũmb nins sẽn gũbg bãmbã kɩtame tɩ b vʋʋsd n kongdẽ. 
2. B sakda yĩngã ratem, n ya pãn-komsem dãmba, la b ka tar pãng n 

zabd ne wẽng ning sẽn gũbg bãmbã ye. 
 
II. TƖPG TƖ PAAM MAAGRE 

A. A Poll da mii wẽnd-doogã bãag tɩɩm—Lisg Sɩɩg-sõng pʋgẽ. 
B.  Efɛɛz wẽnd-doogã da tog n paama tɩɩm a yiibu: 

1.  Bãngre: Bãmb da tog n paama b Wẽnnaam yɛlã bãngrã remsgo. 
2.  Yã n bãnge: Bãmb da tog n paama Sɩɩgã pãnga. 
3.  A Poll gesa yɛl a yiibã yelle: 

a.  Yẽ remsa b bãngrã (Tʋʋ 19:1-4). 
b.  A tɛɛ bãmb tɩ b yã n bãnge (Tʋʋ 19:5-6). 

D.  Yaa woto me ne rũnda wẽnd-doogã. 
1.  Tõnd tog n wʋma bũmb ning Wẽnnaam Sebrã sẽn zãmsd lisg Sɩɩg-

sõng pʋgẽ wɛɛngẽ wã võore: 
a.  A welga ne fãagre. 
b.  A yaa tẽedbã fãa yĩnga. 

d.  A yaa tɩ paam pãng n kɩs kaset la yals Kiristã yĩnga. 
e.  Bãnd sẽn wilgd-a yaa gom-zẽna. 

2.  Tõnd me tog n paama lisg Sɩɩg-sõng pʋgẽ wa Efɛɛz karen-biis piig la 
a yiibã. 

 
III.  LISG SƖƖG-SÕNG PƲGẼ WÃ YÕODO 

A.  Sɩɩgã reegr wata ne yõod wʋsg wa: 
1.  A Zezi meng belemã lebgda vẽeneg n yɩɩda (Zã 14:15-17; 16:14-15). 
2.  Tõnd paamda pãn-tõog tɩ vɩɩmd vɩ-sõngo (Rom 8:2, 13). 
3.  Tõnd paamda sõngr ne-a d pʋʋsg pʋgẽ (Rom 8:26-27). 
4.  Tõnd paamda belsg toog wakate (Zã 14:16, 26; 15:26; 16:7 [KJV]; 

Tʋʋ 18:9-11). 
B.  Yõod sẽn tɩ ya-a kãseng n yɩɩd yaa tɩ tõnd deeg pãng n yɩ Kirist kaset 

dãmba (Tʋʋ 1:8). 
 
IV.  REEG SƖƖG-SÕNGO 

A.  Tõnd ned kam fãa n deegd Sɩɩgã (Tʋʋ 9:17-18). 
B.  Sɩɩgã reegr ko-yũud tog n tara tõnd wʋsgo (Mat 5:6; Zã 7:37). 
D.  Tõnd tog n kosa sugr la d kos Sɩɩg-sõngo (Tʋʋ 2:38). 
E.  Tõnd tog n talla tẽebo (Zã 7:38; Mark 11:24). 

 
Gomdã kʋʋb la bool tɩ wa taoore 

1.  Yaa tẽedbã sẽn na n pid ne Sɩɩgã bal la wẽnd-doogã na n paam pãng sẽn 
sekd tɩ kɩɩs bũmb nins sẽn gũbg-a wã. 

2.  Ya rẽnda zugẽ la tõnd na n paam pãng tɩ maan bũmb tõnd tẽn-bɛdã la 
tẽn-bõonegã pʋs tɩ b sak Kiristã. 

3.  Wa-y mosã tɩ Sɩɩgã pid-yã. 
 

[ JI and NO ] 

Lisg Sɩɩg-sõng Pʋgẽ Zãms-tongdem 
No. 1 a 4 sʋka 

Lisg Sɩɩg-sõng pʋgẽ yaa bõe? 
 
Koe-mooneg gom-yend pʋgẽ: Lisg Sɩɩg-sõng pʋgẽ yaa sɩɩg pʋgẽ bũmb sẽn tar 

pãnga, sẽn tog n maan Kirist tẽedbã fãa pʋse. 
Koe-moonegã sẽn ya bũmb ning yĩnga : Tɩ tẽed fãa na dat n paam lisg Sɩɩg-sõng 

pʋgẽ la a reeg-a.  
Kaoreng zĩiga: Luk 3:16 

 
Tɩʋʋsg koɛɛga 
1.  Tõnd kaorengã zĩigẽ, a Zãmbatiis goma bũmb sẽn maand Kirist poorẽ dãmbã 

vɩɩmẽ tɩ b boond tɩ lisg Sɩɩg-sõng pʋgẽ wã yelle. 
2.  Koe-moon-kãngã pʋgẽ, tõnd na n leoka sok-kãseng sẽn ya “Lisg Sɩɩg-sõng 

pʋgẽ yaa bõe?” 
 
I. LISG SƖƖG-SÕNG PƲGẼ YAA BÕN-SÕNG WƲSG WẼNNAAM SẼN 

KÃABE. 
A. A Zezi boola lisg Sɩɩg-sõng pʋgẽ wã tɩ “bũmb ning Ba wã sẽn kãabã” 

(Luk 24:49; Tʋʋ 1:4). 
B.  A Zezi kãaba kãab-sõmy sẽn kẽed ne Sɩɩg-sõng kũunã (ges-y Luk 11:9-

13). 
D.  Karen-biisã reega b sẽn kãab bãmb bũmb ningã Pãntekotã daare (Tʋʋ 

2:4, 33).  
 
II. LISG SƖƖG-SÕNG PƲGẼ YAA BŨMB SẼN TAR PÃNG N TEKD VƖƖM 

DŨNDA. 
A. A yaa bũmb sẽn maand vɩɩm pʋgẽ n tar pãnga. 

1. B bilga a võorã n yet t’a yaa pãnga (Luk 24:49; Tʋʋ 1:8). 
2. A wata ne tʋʋmd sẽn tar pãnga (Tʋʋ 4:33). 

B.  A yaa bũmb sẽn maand dũnda-dũnda. 
1.  A yaa zamaan wo zamaan kirist-tẽebdã yĩnga (Tʋʋ 2:39). 
2.  A leb n tʋma tʋʋma (2:4; 8:17-18; 9:18-10; 10:44-46; 19:6). 

D. A yaa bũmb sẽn maand n tekd vɩɩm. 
1. A teka karen-biisã sẽn ya rabɛɛmbã tɩ b lebg kaset dãmb sẽn tar 

pãnga. 
2. A na n teka yãmb me! 
 

III. LISG SƖƖG-SÕNG PƲGẼ YAA YĨNGR BŨMB SẼN WAT N BUIIDẼ. 
A. Pãntekotã daare, b wʋma “bʋrg sẽn yit yĩngri”. 

1.  Bũmb ning sẽn maan tɩ nebã yã wã yii yĩngri (sẽn dat n togs tɩ 
Wẽnnaam nengẽ). 

2.  Bãmb paama “pãng sẽn yit yĩngr yeelgre” (sẽn dat n yeel tɩ 
Wẽnnaam nengẽ). 

B. Sɩɩgã sẽn wa wã, yɩɩ wa bũmb sẽn yi yĩngr n wa “bui nebã bui-sõngo”. 
1. Ad mamsg tʋʋma: 1:8; 4:31; 10:44 
2. Yãmb tõee n maana tẽeb tɩ Sɩɩg-sõng na n yii yĩngr n wa bui yãmba. 

 
IV. LISG SƖƖG-SÕNG PƲGẼ LEB N YAA KÕOM TÕND YĨNGÃ PƲGẼ 

(Sẽn dat n togs tɩ yaa pidb sẽn pit ned kam fãa yĩngã zĩis fãa). 
A. Naoor wʋsgo, b yetame tɩ “pid ne Sɩɩg-sõngo” n na n bilg bũmb ning sẽn 

maanã. 
1. Naoor a yoob la b pʋd-a Tʋʋmã sebrã pʋgẽ. 
2. B sẽn pʋd a yell pipi yɩɩ Tʋʋma 2:4. 

B. Lisg Sɩɩgã pʋgẽ wã ka bũmb d sẽn tog n tagsd a yell t’a ya wa bũmb sẽn 
yi yĩngr n wa bui ned bal ye, d tog n tagsame me t’a yaa tekr fasɩ sẽn 
maand pʋgẽ. 
1. MSG: Yaa wa needg sẽn pid ne koom. 

D. Tõnd sãn dat n deeg Sɩɩgã pidbu, tõnd tog n paka d vɩɩmã zãng fasɩ 
Wẽnnaam yĩnga. 

 
V. LISG SƖƖG-SÕNG PƲGẼ YAA BŨMB WẼNNAAM SEBR SẼN YET TƖ 

B BAO. 
A. Lisg Sɩɩg-sõng pʋgẽ yaa yel-kãseng wʋsg kirist-tẽed vɩɩmẽ hal tɩ 

Wẽnnaam Sebrã ka gomd a yell wa bũmb y tõe n yãk yam ne y rat wall y 
ka rat ye. 

B. A Zezi ne a Poll fãa yeta tõnd tɩ d pidi (Tʋʋ 1:4-5; Efɛ 5:18). 
D. Tõnd sãn sake, tõnd paamda bark wʋsgo! 

 
VI. LISG SƖƖG-SÕNG PƲGẼ YAA BŨMB SẼN TOG N MAAN KIRIST-

TẼEDBÃ FÃA PƲSE. 
A. Ges-y tɩ b pʋta “fãa” naoor wʋsg wakat ning b sẽn gomd lisg Sɩɩg-sõng 

pʋgẽ yell Wẽnnaam sebrã pʋgẽ (Sõd 11:29; Zow 2:28; Tʋʋ 2:4; Tʋʋ 
4:31)  

B. Luk 11 pʋgẽ, a Zezi teka “fãa” wã tɩ lebg “ned kam fãa” (Luk 11:10; ges-
y Tʋʋ 2:39).  

 
Gomdã kʋʋb la bool tɩ wa taoore 

1.  Yãmb seglame n sɛ tɩ Sɩɩgã tek yãmb vɩɩmã? 
2.  Wa-y la y pid ne Sɩɩgã dũnda. 

 
[ DRM ] 

Lisg Sɩɩg-sõng Pʋgẽ Zãms-tongdem 
No. 2 a 4 sʋka 

Bõe yĩng tɩ lisg Sɩɩg-sõng pʋgẽ ya tɩlɛ ne kirist-tẽed fãa? 
 

Koe-mooneg gom-yend pʋgẽ: Tɩ tẽed fãa pid ne Sɩɩg-sõng yaa bũmb sẽn ya tɩlɛ. 
Koe-moonegã sẽn ya bũmb ning yĩnga: Tɩ kõ tẽedbã raood tɩ bao lisg Sɩɩg-sõng 

pʋgẽ la tɩ yã a pidsgu. 
Kaoreng zĩisi: Tʋʋma 1.4-5, Efɛɛz rãmb 5:18 
 
Tɩʋʋsg koɛɛga 
1.  Tõnd kaorengã zĩisẽ wã, naoor a yiib la b yeel tẽedbã tɩ b pid ne Sɩɩg-sõngo. 

A Zezi n yeel pipi, t’a Poll yeel yiib soabã. 
2. Yeelsem kãens wilgdame tɩ yaa tɩlɛ tɩ ninsaal fãa paam lisg Sɩɩg-sõng pʋgẽ. 
3.  Tõnd na n goma ne taab bũmb ning yĩng sẽn kɩt tɩ tõnd ned kam fãa tog n pid 

ne Sɩɩgã rũnda wã yelle. 
 
I. TÕND NED KAM FÃA TOG N PIDA NE SƖƖGA, BALA, TÕND TOG N 

VƖƖMDA VƖƖM SẼN YƖƖD TÕND MENS SẼN TÕE N VƖƖMD D TOORE. 
A. Ges-y vɩɩm ning Wẽnnaam sẽn dat tɩ tõnd vɩɩmdã: 

1. Vɩɩm sẽn wẽnd a Zezi sẽn vɩɩmdã (1Zã 2:6). 
2. Vɩɩm sẽn ya yɩlgemde (1Pɩ 1:15-16). 
3.  Nonglem vɩɩm (Mat 5:43-44). 

B. La tõnd yaa pãn-komsem dãmba, la neb sẽn ka tõe n vɩɩmd vɩɩm a woto 
ne tõnd meng pãng ye. 
1. Tɩ kisg la maan sũ-kiiri, la yẽgem yaa naana ne tõnd n yɩɩda. 
2. Tɩ vɩɩmd wa dũni wã yaa naana ne tõnd n yɩɩd tɩ vɩɩmd wa a Zezi. 
3. Tõnd kelemda wa a Polle: “Ad mam yaa nimbãan-neda. Ãnda n na n 

fãag maam . . .?” (Rom 7:24). 
4. Leokr watame: “Da sãam-y y sũur ye, tõnd tara sõngr sẽn yit 

yĩngri!” (ges-y Gal 5:16) 
D. Sok-kãsenga: Tõnd yɩta wãn n paam sõng-kãng Wẽnnaam nengẽ? 

1. Tõnd sɩngda ne Wẽnnaam kom la ko-yũud sẽn tar tõnd n yɩɩd pĩnda 
(Mat 5:6). 

2. Ges-y tõnd sẽn tog n maan la Wẽnnaam sẽn tog n maanã Matye 5:6: 
a. Tõnd sẽn tog n maane: “paam... kom la ko-yũudu” 
b. Wẽnnaam sẽn tog n maane: “bãmb na n paama pidbu...” 

 
II. TÕND NED KAM FÃA TOG N PIDA NE SƖƖGÃ, BALA, A ZEZI TARA 

TƲƲMD TÕND SẼN TOG N TƲME, SẼN YA KÃSENG N YƖƖD TÕND 
SẼN TÕE. 
A. A Zezi basa tʋʋm-kãseng ne tõndo. 

1. B boond-a-lame tɩ Tẽn-tʋmd-kãsenga. 
2. Mat 28:19-20 
3. Mat 24:14 

B. La tõnd mengã pãng ka zemsd ne tʋʋmdã ye. 
1. Tõnd yĩngã pãng ka zemsd ne-a ye. 
2. Ligdã tõnd sẽn tarã ka zemsd ne-a ye. 

D.  La baoosgo, a Zezi kãaba tõnd pãng sẽn na tõog n tʋm tʋʋmdã  
1.  Tʋʋma 1 pʋgẽ, bãmb kãaba b karen-biisã bũmbu, la b yeel-b bũmb tɩ 

b maane: 
a.  Kãabgã (1:8): “Yãmb na n yɩɩ mam kaset dãmba. . . hal tɩ ta 

dũni tɛka.” 
b. B sẽn tog n maanã (1:4-5): “Da yi-y Zeruzalɛm ye, yals-y n 

deeg-y kũun ning m Ba sẽn kãabã . . .” 
2. Tõnd ka tõe n pids bũmb ning b sẽn kãabã tɩ tõnd ka reng n sak b 

sẽn yeel tõnd tɩ d maanã ye. 
 
Gomdã kʋʋb la bool tɩ wa taoore 

1.  Vɩɩm la yãmb tog n vɩɩmde, sẽn yɩɩd yãmb meng sẽn tõe. 
2. Tʋʋmd la yãmb tog n tʋme, sẽn yɩɩd yãmb pãnga. 
3.  Yãmb tog n deega Wẽnnaam pãngã. 
4.  Wa-y la y pid ne Sɩɩgã dũnda. 

Lisg Sɩɩg-sõng Pʋgẽ Zãms-tongdem 
No. 3 a 4 sʋka 

Yãmb sẽn na n deeg lisg Sɩɩg-sõng pʋgẽ to-to 
 
Koe-mooneg gom-yend pʋgẽ: Bas-y tɩ Sɩɩg-sõng pid yãmb la b tek yãmb vɩɩmã 

dũnda. 
Koe-moonegã sẽn ya bũmb ning yĩnga : Tɩ tẽedbã na pidi la/wall b leb n pid ne 

Sɩɩg-sõngo 
Kaoreng zĩiga: Luk 11:9-13 
 
Tɩʋʋsg koɛɛga 
1.  Zĩ-kãnga, a Zezi wilgda b karen-biisã b sẽn na n yɩ to-to n deeg Sɩɩg-sõng 

kũunã. 
2. Koe-moon-kãngã pʋgẽ, tõnd na n goma ne taab yãmb sẽn na n yɩ to-to n deeg 

Sɩɩg-sõng dũnda. 
 
I. ZĨIG NING NED SẼN DEEGD SƖƖG-SÕNGO 

A.  Yaa pʋʋsg pʋgẽ la ned deegd Sɩɩgã. 
1.  Tõnd sẽn karemẽ wã, a Zezi dag n leokda b karen-biisã kosg sẽn 

yaa: “Zu-soaba, zãms-y tõnd pʋʋsgo” (v. 1). 
2.  Yaa a Zezi sẽn wa n pʋʋsdẽ la Sɩɩgã sig bãmb zugu (Luk 3:21-22). 
3.  A Poll da pʋʋsdame la a sẽn paam pidbã (Tʋʋ 9:11-12, 17). 
4.  Pʋʋsgã la kʋɩlen-bila. 

B.  Yaa ned sẽn na n sak t’a na n moona koe-noogã la a deegd Sɩɩgã (Tʋʋ 
5:32). 

D.  Yaa sik-m-meng pʋgẽ la ned reegd Sɩɩgã (1Pɩ 5:6). 
E.  Yaa tẽeb pʋgẽ la ned deegd Sɩɩgã (Gal 3:2, 5, 14). 

1.  A Zezi: "Ned ning fãa sẽn tẽed maam, wa Gʋls-sõmyã sẽn yetã, 
vɩɩm ko-bunds na n yii yẽ pʋgẽ n zoe " (Zã 7:38). 

 
II. YÃMB SÃN DAT N DEEG SƖƖG-SÕNGO, MAAN-Y WOTO: 

A.  Kolg-y barkã geer taoor ne raoodo, yãmb sẽn mi tɩ y bee Wẽnnaam raab 
sẽn zems zãngã pʋgẽ wã yĩnga (Heb 4:16; 1Zã 5:14-15). 

B.  Kos-y ne tẽeb sẽn ya raood tẽebo. 
1.  Yeel-y tɩ y rata bũmb nins bãmb sẽn kãabã (Luk 11:9-13). 
2.  Maan-y tẽeb tɩ Wẽnnaam na n pidsa yãmba (Mark 11:24). 
3.  Maan-y tẽeb tɩ y na n goma gom-zẽna (Tʋʋ 2:4). 
4.  Segl-y y meng tɩ yɩ Kirist kaset soaba (Tʋʋ 1:8). 

D.  Maan-y tẽeb tʋʋmd n deeg Sɩɩgã. 
1.  Yãmb ka na n zĩẽ bal n deeg Sɩɩgã ye. 
2. MSG: Wa a Pɩyɛɛr sẽn yi koom-koglgẽ wã n na n kẽn koomã zugã, 

tõnd me tog n tabga d naoorã yɩnga, n tẽed tɩ Wẽnnaam na n pidsa 
tõndo (ges-y Mat 14:25-29). 

E.  Bãng-y Sɩɩgã belem yãmb pʋgẽ wã. 
1.  Kɩt-y tɩ yãmb tagsgã zĩnd ne Wẽnnaam la ne bũmb ning bãmb sẽn 

maand yãmb sũurẽ wã. 
2.  Bãng-y bãmb belemã sẽn be yãmb zug la yãmb pʋgẽ wã. 

Ɛ.  Gom-y ne tẽebo (Tʋʋ 2:4). 
1.  Bas-y tɩ bãmb pãngã ne b belemã yi yãmb pʋgẽ wã n zoe wa koom 

(Zã 7:37-38). 
2.  Yiisd-y gom-biis nins Sɩɩgã sẽn kõt yãmbã. 

 
Gomdã kʋʋb la bool tɩ wa taoore 

Wa-y mosã tɩ Sɩɩgã pid-yã 

Lisg Sɩɩg-sõng Pʋgẽ Zãms-tongdem 
No. 4 a 4 sʋka 

 Bũmb ning sẽn be tõnd zug lisg Sɩɩg-sõng pʋgẽ wã wɛɛngẽ 
 
Koe-mooneg gom-yend pʋgẽ: Yãmb sãn paam lisg Sɩɩg-sõng pʋgẽ n sɛ, tʋʋmd n 

be yãmb zug tɩ maane. 
Koe-moonegã sẽn ya bũmb ning yĩnga : Tɩ ning nebã yamẽ tɩ b bao tɩ paam lisg 

Sɩɩgã pʋgẽ, la tɩ keng neb nins sẽn zoe n paam lisg Sɩɩgã pʋgẽ wã tɩ b sɩng 
tʋʋmd Sɩɩgã taeeb pʋgẽ 

Kaoreng zĩiga: 2 Korẽnt dãmb 3:7-10: (ges-y tɩ b goma “Sɩɩgã tʋʋmd” yelle) 
 
Tɩʋʋsg koɛɛga 
1.  Tõnd sẽn karemẽ wã, a Poll dɩkda tʋʋm buud a yiib n makd taaba: 

a.  Yaa tʋʋmd Tõogã tẽngre, la tʋʋmd Sɩɩgã pʋgẽ. 
b.  A yembr wata ne kũum, t’a to wã wat ne tɩrlem. 
d.  A yembr bee ziiri, t’a to wã be ziir n yɩɩda. 

2.  B bilgda Kãab-paalgã tʋʋmdã n yetẽ tɩ “Sɩɩgã tʋʋmde.”  
a.  Sɩɩgã tʋʋmd yaa tʋʋmd sẽn tʋmd ne pãng sẽn yit Sɩɩgã nengẽ, tɩ rẽ kɩtdẽ tɩ 

neb a taab reegd Sɩɩgã” (Gordon D. Fee). 
b.  Koe-moon-kãngã na n tilga yell ning sẽn be tõnd zut sẽn ya-a tɩ tae nebã 

tɩ b paam lisg Sɩɩg-sõng pʋgẽ wã zugu.  
3.  Wẽnnaam Sebrã zãmsda tõnd bũmb a nu sẽn be tẽedbã zut tɩ maan sẽn kẽed 

ne lisg Sɩɩg-sõng pʋgẽ wã: 
 
I. TOND MENSÃ TOG N PAAM-A-LAME. 

A.  B yeela tõnd fãa tɩ d pid ne Sɩɩgã (Tʋʋ 1:4-5; Efɛ 5:18). 
1.  A Zezi dag n pida ne Sɩɩgã (Luk 3:26; Tʋʋ 10:38). 
2.  Karen-biisã dag n pida ne Sɩɩgã (Tʋʋ 2:4; 4:31, 33). 

B. Dẽ yĩnga yãmb paama lisg Sɩɩg-sõng pʋgẽ? 
 
II. TÕND TOG N KẼNDA A PƲGẼ DAAR FAA. 

A.  Wẽnnaam Sebrã yeta tõnd tɩ d kẽn Sɩɩgã pʋgẽ.” 
1.  Rom 8:1 (KJV); Gal 5:16, 25. 
2.  Gal 3:3. 

B.  Tõnd tog n “yãdga” Sɩɩgã kũun sẽn be tõnd pʋgẽ wã (2Tɩm 1:6). 
D.  Kirist-tẽedb tɛtba, yãmb nebã sẽn tog n paam tɩ ya kãseng n yɩɩd yaa 

yãmb mengã kẽnd sẽn zems Sɩɩgã pʋgẽ. 
 
III. TÕND TOG N MODG N MOONDA A YELLÃ LA D ZÃMSD-A NEBÃ. 

A.  A Zezi kõo zãmsg lisg Sɩɩg-sõng pʋgẽ zug la b moon-a (Luk 11:9-13; Zã 
14–16; Tʋʋ 1:4-8). 

B.  A Pɩyɛɛr moona lisg Sɩɩgã pʋgẽ wã yelle: 
1.  A pipi koe-mooneg pʋgẽ Pãntekotã daare (Tʋʋ 2:14-17; 38-39). 
2.  A koe-mooneg a yiib soabã wakate (Tʋʋ 3:19). 

D.  A Poll moona lisg Sɩɩg-sõng pʋgẽ wã yelle la a zãms-a neba. 
1.  Efɛɛze (Tʋʋ 19:1-7). 
2. Sɛb nins a sẽn gʋls n tʋm nebã pʋse (wa Efɛ 5:18) 

E.  Dẽ yĩnga yãmb zoe n moonda lisg Sɩɩg-sõng pʋgẽ wã koɛɛga? Yãmb na 
n moon-a-lame? 

 
IV. TÕND TOG N BÃNGA D SẼN NA N TALL NEB A TAABÃ TO-TO TƖ 

B PAAM LISGÃ. 
A.  Yõwã yaa Pãntekot karen-saamb fãa pipi zu-loɛɛga. 
B.  A Zezi ne karen-biisã da taeta nebã ne b sũur fãa tɩ b paamd lisgã: 

1.  A Zezi, sẽn deng b sẽn na n leb arzãnã (Luk 24:45-49). 
2. Tẽn-tʋmdbã, Samari (Tʋʋ 8:15-17). 
3. A Polle, Efɛɛze (Tʋʋ 19:1-7). 

D.  Tõnd tog n maana togs-n-taar ne a Zezi la tẽn-tʋmdbã. 
 
V. TÕND TOG N BAOO WEER D NEBÃ YĨNG TƖ B TÕOG N PAAM 

LISGÃ. 
A.  Tõnd tog n segla nebã wẽnd-doogẽ n zems bõn-kãnga. 
B.  Tõnd tog n moona koe-kãng zug naoor wʋsgo. 
D.  Tõnd tog n pʋʋsa ne tẽedbã tɩ b reeg-a. 
E.  Tõnd tog n zãmsa neb a taabã b sẽn na n pʋʋsd ne neb a taab to-to. 

 
Gomdã kʋʋb la bool tɩ wa taoore 

1. Da ges-y kũun-sõngã wa bũmb sẽn ka yõod ye.  
2. Wa-y mosã n paam Sɩɩgã pidbu wall leb n pid ne-b yɛsa. 

Sõangdã Waame 
 
Koe-mooneg gom-yend pʋgẽ: A Zezi kãabame tɩ Sɩɩgã belem la b pãngã na n 

zĩnda ne tõndo, n sõng tõnd tɩ d tõog n vɩɩmd la d kɩs bãmb kaseto. 
Koe-moonegã sẽn ya bũmb ning yĩnga : Tɩ paam tɩ nebã pid ne Sɩɩgã la b kɩt 

kaseto 
Kaoreng zĩiga:  Zã 14:12-20; 16:7; Tʋʋma 1.8 
 
Tɩʋʋsg koɛɛga 
1. Kirist kaorengã yẽbga bũmb kãsems a naas sẽn maan zutu. 

a. Nowɛlle: Wẽnnaam mengã sẽn tũnug b Bi-riblã n kẽ ninsaal vɩɩmẽ. 
b. Arzũm-sõngo: Kiristã tʋʋmd sẽn wa ne vẽnegre, paoosgo, la raabo. 
d. Zʋʋg-n-base: Tõogr Wẽnnaam sẽn tũnug a Zezi Kirist n tõog yel-wẽnã 

ne kũumã pãnga 
e. Pãntekote: B kõo Wẽnnaam nebã pãng ning sẽn dag n be Kirist pʋgẽ 

Sɩɩg-sõngã maasem yĩnga. 
2. Pãntekot gomda ne tõnd “Sɩɩg-sõngã sẽn wa wẽnd-doogã zugã” yelle  

a. Sõangdã Waame! 
 
I. D TAGS B SẼN KÃAB SƖƖGÃ YELLE. 

A. Wakat wʋsg n zĩnd t’a Zezi gom b sẽn kãabã yelle. 
1. A Zezi kãabame tɩ ned ning fãa sẽn tẽed bãmb na n deega Sɩɩgã tɩ b 

ya wa vɩɩm ko-bundem a vɩɩmã pʋgẽ (Zã 7:37-39). 
2. A Zezi yeela b karen-biisã tɩ bilf bal sãn paase, bãmb na n loog n 

bas-b-lame, la tɩ b na n tʋma Sɩɩg-sõng tɩ b wa ledg bãmb zĩigẽ (Zã 
14:16-17 ne 16:7). 

3. Sẽn deng a Zezi sẽn na n zẽk n kẽng arzãnã, b yeela b karen-biisã tɩ 
b yals n gũ n deeg Sɩɩgã bãmb sẽn kãabã (Tʋʋ 1:4-5). 

B. Pãntekotã daar n yi pipi a Zezi sẽn pids b kãabgã (Tʋʋ 2:1-4). 
D. Dẽ poor la a Pɩyɛɛr sẽn pid ne Sɩɩgã yeel kʋʋngã tɩ kãabgã yaa nebã fãa 

yĩnga (Tʋʋ 2:38-39). 
1. La b sẽn kãab “yel-wẽnã sugrã” ne “Sɩɩg-sõng kũunã” dag n ka 

bãmb bal yĩng ye, a tata tõnd dũnda. 
 
II. D TAGS SƖƖGÃ BELEMÃ YELLE. 

A. Pipi, a Zezi kãabame tɩ Sõangdã na n paa ne tõnd wakat fãa (Zã 
14:16,18).   
1. Bãmb ka na n bas tõnd kɩɩbd ye (v. 18). 
2. A Zezi da yeta b karen-biisã yaa: “Mam ka na n bas yãmb ye. Mam 

tara saag-wok ne yãmba. Mam loogdame, sẽn na yɩlg tɩ Sɩɩg-sõng 
tõog n wa.  

3. Bãmb da leb n yetame tɩ woto ka nao-yakemd n leb poore ye (Zã 
16:7). 

1. Bõn-kãng naaga ne mam saag-kãseng sẽn ya-a tɩ bõeeg koe-noogã 
hal tɩ ta tẽngã sɛtmẽ. 

2. Bãmb da ratame tɩ b bãng tɩ bãmb loogrã n ya sõma n yɩɩd b yĩnga.  
3. Bãmb sãn da paẽ tẽng zugu, 

a. bãmb tʋʋmdã dag n na n yɩɩ zĩ-yende. 
b. Bãmb dag n ka na n tõog n gomd ne b karen-biisã tɩ zems taab 

wakat fãa la zĩig fãa ye. 
B. Yiib soaba, a Zezi kãabame tɩ Sɩɩg-sõngã ka na n be ne tõnd bal ye, la tɩ b 

na n zĩnda tõnd pʋse (Zã 14:17). 
1. Yaa kãabg sẽn be yam-leoogo: Wẽnnaam na n waa n vɩɩmda tõnd 

pʋse, la b kõ tõnd bãmb belem ned sẽn ka tõe n kɩɩs ye  
2. Bãmb na n kɩsa kaset ne tõnd sũurã tɩ Kirist bee tõnd pʋse (Zã 

14:20). 
 
III. D TAGS SƖƖGÃ PÃNGÃ YELLE. 

A. A Zezi zãmsa tõnd tɩ Sɩɩg-sõng sãn wa tõnd zugu, tõnd paamda pãng tɩ 
kɩs kaseto (Tʋʋ 1:8). 
1. Bãmb dag n datame tɩ b karen-biisã bãng tɩ “Sõangdã” waoong na n 

kõo bãmb tʋʋm-teed sẽn na n kɩt tɩ b tʋʋmdã yalg la tall pãng n yɩɩda 
(Zã 14:12). 

2. Bãmb na n pidsa b karen-biisã ne pãng wʋsg sẽn na n kɩt tɩ b tʋʋmdã 
tall pãng n yɩɩg bãmb mengã rẽnda. 

B. Sɩɩgã yaa kaset kɩsg Sɩɩga. 
1. Bãmb sãn pids tõnd ne b pãngã, b maanda woto, sẽn na yɩlg n kõ 

tõnd tʋʋm-teed sẽn na kɩt tɩ tõnd yɩ Kirist kaset dãmb sẽn tar pãnga 
(Zã 15:26-27). 

D. Dũnda, wa tõnd sẽn yã Tʋʋmã sebrã pʋgẽ wã, Sɩɩgã pãngã na n taee 
tõndo, la b kõ tõnd pãn-tõog tɩ vɩɩmd vɩ-sõngo, la b kõ tõnd pãng tɩ d pʋɩ 
d tẽebã ne neb a taab tɩ wom biisi. 

 
Gomdã kʋʋb la bool tɩ wa taoore 

Wa-y mosã la y deeg Sɩɩg-sõng kũunã y vɩɩmã pʋgẽ 

Sogsg Neb sẽn Wɛ n Sokd Lisg 
Sɩɩg-sõng Pʋgẽ wã Wɛɛngẽ 

 
Koe-mooneg gom-yend pʋgẽ: Wẽnnaam sebrã leokda sogsg wʋsg sẽn kẽed ne 

lisg Sɩɩg-sõng pʋgẽ wã yelle. 
Koe-moonegã sẽn ya bũmb ning yĩnga : Tɩ sõng tẽedbã tɩ b paam ratem tɩ paam 

pãng ning Sɩɩg-sõng sẽn kõtã n yɩ Kirist kaset dãmba. 
 
Tɩʋʋsg koɛɛga 
D tags sogsg kẽer nebã sẽn sogsd lisg Sɩɩg-sõng pʋgẽ wã wɛɛngẽ: 
  
I. DẼ  YĨNGA, KIRIST-TẼEDBÃ DEEGDA SƖƖG-SÕNGÃ WAKAT 

NING B SẼN PAAM FÃAGRÃ?   
A. Wakat ning yãmb sẽn deeg Kiristã, bãng-y vẽeneg tɩ Sɩɩg-sõngã dag n 

tʋmdame (Rom 8:9). 
B. Tõnd ned kam fãa sẽn wa Kirist nengẽ wã zoe n yãa Sɩɩg-sõngã bark 

tʋʋmdã dogem paalgã pʋgẽ (Zã 3:3-6). 
 
II.  WOTO WÃ, BÕE WELGR N BE LISG SƖƖG-SÕNG PƲGẼ LA FÃAGR 

SƲKA? 
A. Sɩɩg-sõng tʋʋmd a to n be n ya toor tɩ b boond tɩ lisg Sɩɩg-sõng pʋgẽ (Tʋʋ 

1:4-5,8). 
1. A yaa kũun Ba a Wẽnnaam sẽn kãab tẽed fãa, sẽn kõt pãnga.  
2. Lisg Sɩɩg-sõng pʋgẽ sõngda tõnd tɩ d vɩɩmd vɩ-sõngo, la a kõt tõnd 

yam-yãkr meng-meng tɩ sak a Zezi la d kõ d meng bãmba. 
B. Baoosgo, Sɩɩg-sõng lisgã sẽn kõt bũmb ning maaneg yĩng pipi yaa tɩ kõ 

tõnd pãng la raood tɩ kɩs d tẽebã kaset ne neb a taaba (Tʋʋ 1:8). 
D. Tõnd fãa tog n paama “kũun sẽn kõt pãng” n yit Wẽnnaam nengẽ wã, 

sẽn na yɩlg n vɩɩmd tõogr vɩɩm la d pʋɩ d tẽebã sõma n yɩɩda. 
1. Bõn-kãng paoong yaa kãseng wʋsg hal t’a Zezi yeel b karen-biisã tɩ 

b da yi Zeruzalɛm hal tɩ b reeg-a (Tʋʋ 1:4-5). 
 
III. NED TÕEE N PIDA NE SƖƖG-SÕNG N KA GOM GOM-ZẼNA? 

A. Tɩ tõog n leoke, kal tõnd kel n pa mamsg ning Wẽnnaam sebrã sẽn kõ 
tõndã zugu. 
1. Pãntekot daarã, “b fãa pida ne Sɩɩg-sõngo, la b sɩngame n gom gom-

zẽn wa Sɩɩgã sẽn kõ bãmbã” (Tʋʋma 2:4)  
2. A Korney zakẽ wã,, “Sɩɩg-sõng waa neb nins fãa sẽn wʋm koɛɛgã 

zutu” la “b wʋma bãmb sẽn gomd gom-zẽn n pẽgd Wẽnnaam” 
(Tʋʋma 10:46). 

3. Efɛɛse, “a Poll sẽn tigs bãmb ne a nusi, Sɩɩg-sõng waa b zutu, la b 
goma gom-zẽn la b togs pĩnd-n-bãngr goama” (Tʋʋma 19:6). 

B. Zĩ-kãensã d sẽn karemã wilgdame tɩ “pipi bãnd ned sẽn tõe n yã” wakat 
ning ned sẽn paam lisg Sɩɩg-sõng pʋgẽ, yaa a sẽn gomd gom-zẽna. 

IV. BÕE YÕOD LA NED PAAMD WAKAT NING A SẼN PƲƲSD A 
YEMBR NE GOM-ZẼNA? 
A. A yaa bũmb sẽn kɩt kaset tɩ yãmb reega Sɩɩgã. 
B. A na n bɩɩsa yãmb y sɩɩgã vɩɩm pʋgẽ la yãmb kẽnd ne Wẽnnaamã pʋgẽ 

(1Kor  14:2,4; Zuud 20). 
D. Tõnd sãn pʋʋsd ne gom-zẽna, Sɩɩgã sõngda tõnd n pʋʋsdẽ (Rom 8:26). 

1. Wakat sãn zĩnd tɩ ya wa tõnd meng goamã ka tõe n wilg Wẽnnaam 
bũmb ning sẽn be tõnd sũurẽ wã, gom-zẽnã tallda tõnd n zʋʋg tõnd 
bãngrã toadga, bala, yaa Sɩɩgã n tũnugd tõnd n pʋʋsdẽ. 

 
V. RAOOD PAOOSG GOAM NEB NINS SẼN NAN KA PAAM LISG 

SƖƖG-SÕNG PƲGẼ WÃ YĨNGA: 
A. Bõn-kãensã sãn ket n ka vẽeneg ne yãmba, zãms-y Wẽnnaam Goamã la 

y bao tɩ wʋm a võore. 
1. Tẽeg-y tɩ Wẽnnaam nonga tõnd fãa nonglem a yembre. 
2. Sɩɩg-sõng watame n na n sõng tõndo, n tae tõnd sɩdã fãa pʋgẽ, la b 

kõ tõnd pãng tɩ kɩs kaseto. 
3. Bao-y tɩ reeg Sɩɩgã, la ka tɩ gom gom-zẽn bal ye. 

B. Paam Sɩɩgã pidb nan yaa sɩngr bala. 
1. Rẽ zugẽ, bee ne yãmb tɩ y zã bũmb ning y sẽn paamã t’a ya paalg la 

a vɩ yãmb pʋgẽ daar fãa. 
 
Gomdã kʋʋb la bool tɩ wa taoore 

1. Wẽnd na kɩt tɩ tõnd pʋʋsgã yɩ: “Sɩɩg-sõngo, wa-y-yã. Mam data yãmba!” 
2. Naag-y maam n bool Sɩɩg-sõng tɩ b wa yãmb vɩɩmẽ wã.   
3. Wẽnd na kɩt tɩ yãmb paam y meng Pãntekote! 

 
[ KB ] 

Pãntekotã Daare 
 
Koe-mooneg gom-yend pʋgẽ: Tɩ wʋm Pãntekot daarã võor sõngda tõnd tɩ d tẽ la d 

bao tɩ pid ne Sɩɩgã. 
Koe-moonegã sẽn ya bũmb ning yĩnga : Tɩ nebã na pid ne Sɩɩgã la b lebg kaset 

dãmb sẽn tõe b tʋʋmde. 
Kaoreng zĩiga: Tʋʋma 2:1-12 
 
I. SƖƖGÃ WAOONGÃ BILGRI (Tʋʋ 2:1a). 

A. Gɛrk goamẽ wã, Pãntekot dat n yeelame tɩ dasem pis-nu daare.  
1. Zuif-rãmbã boond-a-lame tɩ “rasem a yopoe-poe Kibsa”(Maa 23:15-21) 
2. Bũmb ning sẽn dag n maand Kãab-kʋdgã pʋgẽ wã dag n yaa Kirist ne 

b tʋʋmdã mamsgo (Gal 3:24; Kol 2:16,17). 
B. Pipi mamsgo: Zʋʋg-n-basã (Maa 23:5, 1Kor  5:7). 

1. Zʋʋg-n-basã tẽegda nebã Wẽnnaam sẽn fãag Israyɛll to-to n yiis Ezipt 
yembdẽ wã.   

2. Zʋʋg-n-bas pe-bilã mamsda tʋʋmd ning Kirist sẽn maan tõnd yĩng 
wakat ning b sẽn ki da-pɩkã zug n na n fãag tõnd ne yel-wẽnã. 

D. Mamsg a yiib soaba: Rẽenem biis kibsã (Maa 23:9-10).  
1. Kibsã maanda dasem a yopoe nins sẽn pʋgd Zʋʋg-n-basã pipi daare. 
2. Nebã yãkda b orz koodã b sẽn tigsã n kõt Wẽnnaam. 
3. B sẽn da boond-a tɩ “rẽenem biisã”, yaa t’a ra mamsda koodã sẽn ket 

tɩ b na n tigs ka ne bilfã. 
4. A mamsda Kirist sẽn vʋʋg dasem a yopoe nins sẽn pʋgd Zʋʋg-n-basã 

pipi daarã (1Kor 15:20-23). 
E. Mamsg a tãab soaba: Dasem a Yopoe-poe/Pãntekot Kibsa (Maa 23:15-17, 

Tʋʋma 2:1).  Bãng-y: Bũmb a yiib n loe ne kibs-kãng maanego: 
1. Yaa bõn-bɩʋʋng taab kibs la b maanda: 

a. Pãntekot yaa kood tigsg yelle! (Tʋʋ 2:14, 16-17, 21).  
b. Tɩ pid ne Sɩɩgã võor yaa tɩ tõnd tõe n paam pãng n yɩ Zu-soabã 

kaset dãmb sẽn na tigs neb wʋsg sẽn menemã (Tʋʋ 1:8). 
2. Yaa Kãab-paalg Kirist pʋgẽ wã kibs la b maanda. 

a. Wẽnnaam maana kaool ne a Abraham n kãab tɩ b na n tũnuga 
yẽnda n bark dũni wã gilli (Sɩn 12:3). 

b. Wẽnnaam da magame tɩ tall Zuif-rãmbã n tae nebã tɩ b tẽ Mesi 
wã (Yik 19:5-6). 

d. Rabi-rãmbã zãmsda nebã n yetẽ tɩ dasem pis-nu  Zʋʋg-n-basã 
poor daarã, Wẽnnaam siga Sinayi tãngã zug n kõ kaoolã.   

e. Ne rẽnda fãa, Israyɛll nebã ka tõog n tũ kaoolã ye, la rẽ kɩtame tɩ 
Wẽnnaam kãab tɩ b na n maana kaoon-paalga (Zer 31:31-34). 

ɛ. Mosã, tõnd karemda Tʋʋma 2:1 pʋgẽ tɩ dasem 50 Zʋʋg-n-basã 
poore, Wẽnnaam leb n sigame n na n maan kaoon-paalga. 

II. SƖƖGÃ WAOONG BÃN SẼN YA VẼENEGA (Tʋʋ 2:1b-4). 
A. Sobgo (v.2). 

1. A Zezi mamsa Sɩɩg-sõngã ne sobgo (Zã 3:8). 
2. Pãntekotã daarã, b ka gom Sɩɩgã yell wa b yaa pems-fʋl-fʋl sẽn bʋgs 

ye, la yaa wa sobg sẽn tall pãnga, wa b yaa Wẽnnaam meng yõor 
vʋʋsem.  

3. Bʋr-kãng kɩtame tɩ nebã tigime (Tʋʋ 2:6a). 
B. Bugum (v.3). 

1. Dag n ka bugum meng-meng ye, la ra wẽnda bugum. 
2. Dag n yaa Sɩɩgã belemã bãnd neb sẽn yãta. 

D. Bãmb fãa pida ne Sɩɩg-sõngo (v. 4a). 
1. Gɛrk gom-bil ning b yet tɩ pidame wã yaa pleroo, la a wilgda sobg sẽn 

wukd koom-kogl-bedr peend to-to tɩ sobgã tusd koom-koglgã t’a 
kẽndã. 

2. A võorã yaa tɩ dag n yaa Sɩɩgã n so karen-biisã n tusdẽ, la b kɩtdẽ tɩ b 
tʋmdẽ. 

3. Tʋʋmã sebrã yeta tõnd tɩ yaa bõn-yen-kãng n dag n maand karen-bi-
kãens vɩɩmã pʋgẽ wakat fãa (Tʋʋ 4:8, 31). 

E. Bãmb goma gom-zẽn wa Sɩɩgã sẽn kɩt tɩ b gomã (v. 4b). 
1. Bãmb dag n gomda goam buud b sẽn dag n ka mi. 
2. Woto dag n yaa bõn-bãnd Sɩɩgã sẽn kɩt tɩ bãmb tõog n maane. 

 
III. SƖƖGÃ WAOONGÃ SẼN MAAN BŨMB NINSI (Tʋʋ 2:5-12). 

A. Kʋʋngã dag n yaa neb sẽn yi soolem-dãmb wʋsgo (vv. 5, 9-11). 
B. Yɛɛsgo (vv. 6-8,12). 

1. Kʋʋngã wʋma neb sẽn ka paam zãmsg sẽn togsd Wẽnnaam yel-soalm 
ne dũni gill goam buudu. 

2. B dag n tõee n tagsda woto: “Bõn-kãng yɩɩ wãn n yɩ?  Tog n yaa bõn-
bãnde! Dat n yeelame tɩ bõe?”  

D. Yellã pãng zĩiga (Tʋʋ 2:41). 
1. Woto dag n yaa Wẽnnaam tʋʋmd sẽn segend zĩig koe-noogã mooneg 

yĩnga, la tʋʋmd sẽn na tall fãagrã ne barkã n taas soolem-dãmbã. 
E. Woto wata ne gomdã kʋʋb nens a naase: 

1. Wẽnnaam wakatã n zems zãnga, la bãmb Goamã na n pidame. 
2. Tõnd me na n deega bãmb pãngã, tõnd sãn tũ bãmb daabã. 

a. Neb 120 wã da pida ne Sɩɩgã, bala, b saka Kirist noorã (Tʋʋ 
1:4,13-14; 2:1). 

3. Sɩɩgã kũunã yaa ned kam fãa yĩnga (Tʋʋ 2:17, 39). 
4. Wẽnnaam maana bõn-kãensã fãa, sẽn na yɩlg tɩ tõnd tõog n pʋɩ Kiristã 

neb a taabã tɩ yɩ sõma la d tall-b n taas fãagrã pʋgẽ  
 
Gomdã kʋʋb la bool tɩ wa taoore 

Wa y tɩ d pʋʋs tɩ Wẽnnaam pid tõnd ne Sɩɩgã, la b kõ tõnd pãng tɩ d yɩ bãmb 
kaset dãmba.              [ JL ] 

Yãmb Deega Sɩɩgã  
Wakat Ning Yãmb sẽn Tẽ wã? 

 
Koe-mooneg gom-yend pʋgẽ: Lisg Sɩɩg-sõng pʋgẽ yaa bũmb sẽn tog n deng n 

paame, bala, Wẽnnaam sẽn datã yaa tɩ kõ tẽed fãa pãng t’a yɩ kaset soaba. 
Koe-moonegã sẽn ya bũmb ning yĩnga : Tɩ kɩt tɩ tẽedbã reeg tɩ b tog n paama 

lisg Sɩɩg-sõng pʋgẽ, la d sõng-b tɩ b segl b mens n deeg-a. 
Kaoreng zĩiga: Tʋʋma 19:1-12 
 
I. LISG SƖƖG-SÕNG PƲGẼ SẼN TOG N LƲƖ TAOORÃ 

A. A Poll sokre: Yãmb deega Sɩɩgã wakat ning yãmb sẽn tẽ wã? 
1. Sok-kãngã wilgdame tɩ ned tõeeme n ya karen-biig n yaool n ka pid 

ne Sɩɩg-sõng ye. 
2. A leb n wilgdame t’a tog n yaa kirist-tẽed pipi zu-loɛɛga.  
3. A Poll da rat n bãnga vẽenega b sãn dag n pida ne Sɩɩgã, bala, a dag 

n datame tɩ wẽnd-do-paalgã sẽn be Efɛɛzã yɩ Pãntekot wẽnd-doog 
sɩd-sɩda. 

B. Samari me, b yãame tɩ lisg Sɩɩgã pʋgẽ wã tog n yɩɩ b pipi zu-loɛɛga (Tʋʋ 
8:14-17). 

D. Lisg Sɩɩgã pʋgẽ wã yaa yel-kãseng menga, t’a ka tog n ya bũmb sẽn 
maan vugr bal ye, la a tog n maand n yɩlemdame. 
1. Yʋʋm bilf loogr poore, a Poll gʋlsa sebr n tʋm Efɛɛz wẽnd-doogã 

rãmba, n pẽdg-b tɩ b bao tɩ pid ne Sɩɩg-sõngo, la tɩ b kel n pid ne 
Sɩɩgã wakat fãa (Efɛ 5:18). 

2. “Pid ne Sɩɩgã” gɛrk goamã pʋgẽ, yaa yeelsem sẽn yet tɩ mao n kel n 
pa pidbã pʋgẽ wakat fãa. 

E. Pipi wẽnd-doogã rãmb da maana rẽnda tɩ ya b pipi zu-loɛɛga, la tõnd me 
tog n maana woto. 

 
II. LISG SƖƖG-SÕNG PƲGẼ WÃ SẼN YA BŨMB NING YĨNGA: KASET 

SOAB SẼN TAR PÃNGA. 
A. Raop-kãens pid ne Sɩɩgã da paka a Polle, Wẽnnaam sẽn kõt lisg Sɩɩgã 

pʋgẽ bũmb ning yĩngã yĩnga. 
1. A Zezi wilga lisg Sɩɩgã pʋgẽ wã sẽn ya bũmb ning yĩnga (Tʋʋ 1:8). 
2. Lisg Sɩɩgã pʋgẽ wã ka f meng bal yõod la bark yĩng ye, la yaa pãng 

sẽn na tall n kẽng Wẽnnaam tẽn-tʋmde. 
3. A Poll bãngame tɩ karen-biis 12 tog n paama pãng n kɩs kaseto. 

B. Ab bũmb nins sẽn maane, raopã 12 sẽn pid ne Sɩɩgã yĩnga: 
1. Bãmb pida ne Sɩɩgã n sɩng n gom gon-zẽn la b togs pĩnd-n-bãngr 

goam ne Sɩɩgã pãnga (Tʋʋ 19:6). 
2. Rẽ kɩtame tɩ kaset sẽn tall pãng saag soolemã fãa (Tʋʋ 19:8-10). 

D. A Poll saagr dag n yaa tɩ fãeeg koe-noogã Aazi gillã fãa. 
1. Tʋʋma 19:9-10 wilgdame tɩ ka a Poll bal n dag n moonda, wall yẽ 

bal la Wẽnnaam tar n tʋmdẽ ye. 

2. Bũmb ning sẽn kɩt t’a Poll maan lisg Sɩɩgã pʋgẽ tɩ ya zu-loɛɛgã yaa 
t’a dag n datame tɩ tẽedb sẽn pid ne Sɩɩg-sõng tall kasetã tɩ ta Aazi 
fãa. 

3. Aazi wẽnd-dot a taab yʋy la b pʋd Kãab-paalgã pʋgẽ, tɩ ya wa a Poll 
sẽn tʋm Efɛɛzã biisi. 

4. A Poll dag n tũuda magb ning Kirist sẽn kõ wẽnd-doogã: Pid-y ne 
Sɩɩgã la y kɩs kaseto (Tʋʋ 1:8). 

E. Wẽnnaam magbã ka tek ye, bãmb ket n yeta nebã tɩ b bao bãmb Sɩɩgã 
pãng n lebg kaset dãmba. 

 
III. SEGLG TƖ REEG SƖƖG-SÕNGO 

A. Pipi nao-yakemde: Kos yel-wẽnã sugri.  
1. Efɛɛz nebã deega a Zãmbatiis koɛɛgã yel-wẽnã sugr kosg wɛɛngẽ 

wã. 
B. Nao-yakemd a yiib soaba: Tẽ tɩ Kirist yaa Zu-soaba la Fãagda.  

1. A Poll sẽn bãng tɩ Efɛɛz raopã wʋma a Zã koɛɛgã balã, a bilg-b-
lame t’a Zãmbatiis waame n wa segl nebã a Zezi yĩnga.  

2. A Zã moona bũmb a yiibu: 
a. Tek-y yam n kos sugr tɩ arzãn soolem kolga wʋsgo (Mat 3:2). 
b. Ned n wat n na n yiis dũni yel-wẽna. (a Zezi, Zã 1:29) 

3. Bãmb sẽn wʋm a võorã, b deega Kiristã (Tʋʋ 19:5). 
D. Nao-yakemd a tãab soaba: Tẽ tɩ Kirist na n pida yãmb ne Sɩɩgã. 

1. A Zã koɛɛgã pʋgẽ, a yeelame t’a Zezi na n lisa nebã Sɩɩg-sõng pʋgẽ 
(Luk 3:16). 

E. Nao-yakemd a naas soaba: Kos-y Wẽnnaam tɩ b pid-y ne Sɩɩgã.  
1. Raopã tẽeme, la a Poll sẽn tik bãmb ne a nusi, b pida ne Sɩɩgã (Tʋʋ 

19:6). 
2.  Yãmb me tõee n deega Sɩɩgã, yãmb sãn kos pʋʋsg pʋgẽ. 

 
Gomdã kʋʋb la bool tɩ wa taoore 

1. Segl-y y mens wa Efɛɛz karen-biisã n deeg Sɩɩg-sõngo.  
2. Pak-y y sũurã Wẽnnaam yĩnga, la y tẽ tɩ woto yaa bũmb Wẽnnaam sẽn 

dat tɩ yãmb maane.  
3. Kos-y Wẽnnaam tɩ b maan woto n kõ yãmba. 

 
[ MT ] 

Da Loog-y tɩ Y ka Tar-a ye 
 
Koe-mooneg gom-yend pʋgẽ: Yaoolem bũmb Kirist sẽn yeel b karen-biisã tɩ b 

maanã yaa tɩ b tog n deega Sɩɩg-sõngã n tõog n tʋm Tẽn-tʋmd sẽn ya 
Kãsengã tʋʋma. 

Koe-moonegã sẽn ya bũmb ning yĩnga : Tɩ paam tɩ tẽedbã sak a Zezi noor sẽn 
ya-a tɩ paam lisg Sɩɩg-sõng pʋgẽ, la b reeg pãng n lebg bãmb kaset dãmba. 

Kaoreng zĩiga: Tʋʋma 1.4-5, 8 
 
Tɩʋʋsg koɛɛga 
1. Ned yaoolem gomd mi n yaa a sũur gomde.  
2. Gom-biis nins a Zezi sẽn gom ne wẽnd-doogã sẽn deng b sẽn na n zẽk n kẽng 

arzãnã yaa gomd b sẽn yet tẽed fãa. 
3. Gom-kãng pʋgẽ, a Zezi wilga vẽeneg tɩ lisg Sɩɩg-sõng pʋgẽ wã tog n yɩɩ pipi 

zu-loɛɛg kirist-tẽed fãa vɩɩm pʋgẽ. 
 
I. YAOOLEM BŨMB KIRIST SẼN YEEL TƖ B MAANE (Tʋʋ 1:4a,5). 

A. Da kẽng-y ni tɩ y ka tar kũunã ye: “da yi-y Zeruzalɛm ye, yals-y n gũ-y” 
(v. 4a). 

B. Kũun ning d sẽn tog n yals n gũ wã yaa bõe? “Yãmb na n paama lisg 
Sɩɩg-sõng pʋgẽ” (v. 5). 

D. A Zezi sẽn yeel tɩ b yals n gũ lisgã yɩɩda vugri (Luk 24:49). 
E. Tɩ reeg lisg Sɩɩg-sõng pʋgẽ dat n yeelame tɩ bõe? 

1. A rat n yeelame tɩ f paam yeelgr ne Wẽnnaam Sɩɩgã la f pid ne b 
pãngã (Luk 24:49; Tʋʋ 1:8). 

 
II. A ZEZI SẼN YEEL TƖ B MAAN WOTO WÃ VÕORE (Tʋʋ 1:4,5,8). 

A. Ba wã kãaba kũunã 
1. B tũnuga b no-rɛɛsã (Zowɛll 2:28-29). 
2. B tũnuga a Zãmbatiisi (Mark 1:7-8). 

B. Sɩɩg-sõng kũunã yaa pipi bũmb a Zezi tʋʋmdã sẽn dag n dat tɩ pidsi.  
1. A Zãmbatiis yeelame t’a Zezi sãn wa, b na n “lisa nebã Sɩɩg-sõng 

pʋgẽ.” (Mark 1:7-8) 
2. A Zezi goma bõn-kãng yell naoor wʋsg ne b karen-biisã (Tʋʋ 1:4) 

“yãmb sẽn wʋm mam sẽn gom a yellã.” 
3. Zã 7:37-39 yaa zĩig a yembr a Zezi sẽn gom a yelle. 

D. Kũunã yaa Wẽnnaam sor tɩ kõ kirist-tẽedbã pãng tɩ b yɩ bãmb kaset 
dãmba (Tʋʋ 1:8). 
1. A Zezi yeela b karen-biisã tɩ b saag dũni tɛk fãa n kɩt tɩ soolem-

dãmbã fãa neb tɩ b yɩ karen-biisi (Mat 28:18-20). 
2. A Zezi yeela karen-biisã tɩ b bao tɩ paam lisg Sɩɩg-sõng pʋgẽ, bala, b 

tog n paama pãng n tõog n pids tẽn-tʋmdã. 
3. Tẽn-tʋmd ning Wẽnnaam sẽn tʋm wẽnd-doogã ka tek ye. Woto 

yĩnga, tõnd me ket n tog n paama Sɩɩg-sõng pãngã n tõog n pids-a. 

III. YÃMB NA N SAKA YAOOLEM BŨMB KIRIST SẼN YEEL TƖ B 
MAANÃ?  
A. Sɩɩgã sẽn wa wã yĩnga, b yeela tõnd tɩ d yɩ Kirist kaset dãmba (Zã 15:26-

27). 
B. Tõnd sãn nong bãmba, tõnd na n saka b noore, la b na n kõo tõnd Sɩɩgã tɩ 

b pa tõnd pʋgẽ la b pids tõnd ne pãnga (Zã 14:15-17). 
D. Wẽnnaam kõta b Sɩɩgã neb nins sẽn sakd bãmbã (Tʋʋ 5:32). 

1. Tẽn-tʋmdbã da gomda sak Kirist n kɩs kasetã yelle. 
 
Gomdã kʋʋb la bool tɩ wa taoore 

Sak-y Kirist sẽn yeelã n wa la y reeg pãng ning b sẽn dat n kõ tõnd tɩ d tall n 
tʋm bãmb yĩng la d tõog n kɩs kaseto. 

 
[ MT ] 

Fib-y Wẽnnaam Kũunã Bugumã 
 
Koe-mooneg gom-yend pʋgẽ: Tõnd sãn dat n yɩ Kirist tẽedb hakɩɩka, tõnd ned 

kam fãa tog n paama a meng Pãntekot nekr sẽn ka yalsd ye. 
Koe-moonegã sẽn ya bũmb ning yĩnga : Tɩ nebã na wʋm b sẽn na n maan to-to 

n pid ne Sɩɩg-sõng la b paamd pidsg wakat fãa, la tɩ b paam pidb bɩ leb n pid 
dũnda 

Kaoreng zĩiga: 2 Tɩmote 1:6-8, 11-12, 14 
 
Tɩʋʋsg koɛɛga 
1. Tõnd sẽn karemẽ wã, a Poll yeta a Tɩmote tɩ yẽ mengã tõee n paama a toorẽ 

Pãntekot nekre, la a yet-a bũmb ning yĩng sẽn kɩt t’a tog n bao-a wã. 
2. A tẽegda a Tɩmote t’a “fib” Wẽnnaam kũunã sẽn be yẽ pʋgẽ wã “Bugumã”. 
3.  A Poll gomda Sɩɩgã kũun ning a Tɩmote sẽn deeg wakat ning a sẽn lis Sɩɩg-

sõng pʋgẽ wã yelle. 
4. Kũun-kãng tog n paamda paoleng wakat fãa. 
5. Bũmb kẽer la tõnd tog n maan n tõog n yã Pãntekot nekrã.  
6. La bɩ d reng n ges a Poll sẽn bilgd nekr yell to-to zĩ-kãngã. 
 
I. NE ZĨIG NING D SẼN KAREMÃ, TƖ PAAM PÃNTEKOT NEKR 

TARA BILGR A TÃABO: 
A. A rat n yeelame tɩ fo mengã pid ne Sɩɩgã (2Tɩm 1:6b). 

1. “Wẽnnaam kũunã” b sẽn gom a yell kaorengã zĩigẽ wã yaa lisg Sɩɩg-
sõng pʋgẽ (Tʋʋ 1:4, 8:20, 11:17).  
a. Zĩ-kãngã wã, a ka kũun sẽn ya tʋʋmd ye.  
b. A Poll me naaga a meng n yeel tɩ yẽ reega kũun-kãnga. 

(“Wẽnnaam kõo tõnd sɩɩga …”) 
2. Nee wa yaa a Poll n da tik a Tɩmote ne a nus n pʋʋs a yĩng t’a pid ne 

Sɩɩgã. 
a. Tog n yaa Listr wẽnd-doogã a Poll sẽn yẽbgã pʋgẽ (Tʋʋ 14:8-

20, 16:1-3). 
3. Kãab-paalgã wẽnd-doog pʋgẽ, fãagrã loogr poore, lisg Sɩɩgã pʋgẽ 

wã n pʋgda (Tʋʋ 8:15-17; 9:17; 19:6). 
B. A rat n yeelame tɩ sak ne yam-leoog tɩ Sɩɩgã tʋm f vɩɩm pʋgẽ (2Tɩm 1:7). 

1. Sɩɩgã belem la b tʋʋmdã wata ne tekr tõnd vɩɩmã pʋgẽ. 
2. Bãmb wata ne pãng tɩ led rabeem zĩigẽ (Tʋʋ 1:8). 
3. Bãmb wata ne nonglem (Rom 5:5). 
4. Bãmb wata ne yõk-m-menga (Gal 5:16). 

D. A rat n yeelame tɩ f kɩt kaset Kiristã yĩnga. 
1. “Da zoe-y yãnd tɩ kɩs d Zu-soabã kaset ye” (2 Tɩm 1:8). 
2. Yõwã tẽegda tõnd a Zezi goamã sẽn be Tʋʋma 1.8 pʋgẽ wã. 

II. BŨMB A TÃAB YĨNG TÕND SẼN TOG N PAAM PÃNTEKOT 
NEKRE. 
A. Yaa tɩ tõnd sãn moond koe-noogã, tõnd na n sega gɩdgre (2Tɩm 1:8, 11-

12). 
B. Yaa tɩ tõnd tog n paama Sɩɩgã sõngr n tõog n pa koe-noogã koɛɛg la sɩd 

koɛɛgã zugu (2Tɩm 1:14). 
D. Yaa tɩ tõnd ratem Kirist tʋʋmdã yĩngã wɛ n boogdame (2Tɩm 1:6a). 

1. A Poll yeta a Tɩmote t’a “yãdge,” wall a “leb n yõgene,” wall a “fib” 
Wẽnnaam kũunã sẽn da be yẽ pʋgẽ wã. 

2. Bugum data yãdgre wall raad paoosgo, sãn ka rẽnda, a na n kiime. 
3. Neb wʋsg basa a Poll n leb poorẽ (2 Tɩm 1:15; 4:10a). 
4. A Poll da ratame t’a Tɩmote kel n pa kõ-mengã pʋgẽ. 
5. Tõnd me tog n maana gũusg n zã tõnd kõ-m-meng Kirist la bãmb 

tuʋmdã yĩngã, tõnd sẽn na n mao tɩ Sɩɩgã belem tõnd vɩɩmẽ wã ket n 
be a zĩigẽ. 

 
III. TÕND SÃN DAT N PAAM PÃNTEKOT NEKRÃ, TÕND TOG N 

MAANA BŨMBU. 
A. Wa a Tɩmote, tõnd tog n sɩnga ne tẽeb sɩd-sɩd ne Kiristã (2Tɩm 1:5). 
B. Tõnd tog n deegame tɩ Sɩɩg-sõng wata ne nekr wakat ning tõnd sẽn baood 

tɩ pid ne bãmb belemã. 
D. Tõnd tog n deng n sɩnga ne tẽeb tɩ tõnd na n paama pidbu.  

1. Yãmb tõee n paama pidb rũnda. 
E. Sẽn sɩng ne wakat kãngã, tõnd tog n fibda Wẽnnaam kũunã bugumã 

wakat fãa. 
1. Ne tõnd sẽn na n deeg b sẽn kãabã (Zã 7:37-39). 
2. Ne tõnd sẽn na n tabgd d naoor yɩng ne tẽebo, la d kɩt Kaset Kirist 

yĩnga (Tʋʋ 5:32). 
3. Ne tõnd sẽn na n baood Wẽnnaam wakat fãa la d kot bãmb tɩ b pid-

du (Luk 11:9-10, 13). 
 
Gomdã kʋʋb la bool tɩ wa taoore 

1. Wa-y tɩ d pʋʋs tɩ Wẽnnaam pid tõnd ne Sɩɩg-sõngo. 
2. Yãmb sãn da nan ka paam pidbu, kãabgã yaa yãmb yĩnga. Wa-y la y bas 

tɩ b yõgen bugumã yãmb vɩɩmã pʋgẽ. 
3. Yãmb sãn zoe n paama lisg Sɩɩg-sõng pʋgẽ, wa-y n fib-y bugumã ne y 

sẽn na n leb n paam pidbã, sẽn na yɩlg tɩ yãmb kel n kẽng taoor n tʋmd 
Kirist yĩnga la y kɩt kaset ne Sɩɩg-sõng pãnga. 

 
[ MT ] 

Yãmb Deega 
Wakat Ning Yãmb sẽn Tẽ wã? 

 
Koe-mooneg gom-yend pʋgẽ: Yãmb tõee n deega Sɩɩg-sõng wa Efɛɛz karen-

biisã sẽn da reegã. 
Koe-moonegã sẽn ya bũmb ning yĩnga : Tɩ tẽedbã na pid la leb n pid ne Sɩɩg-

sõngo. 
Kaoreng zĩiga: Tʋʋma 19:1-7 (KJV) 
 
Tɩʋʋsg koɛɛga 
1. Wakat ning a Poll sẽn wa Efɛɛzã, a mikame tɩ tẽngã pida ne wẽn-naands 

pʋʋsg la rẽgd maanego. (B dag n waoogda a Artemis sẽn ya rogem wẽn-
naand-poak sẽn tar bĩisa wʋsgo.) 

2. A Poll saagr da yaa tɩ taas koe-noogã Efɛɛz la Aazi bilã fãa (ges-y Tʋʋ 
19:10). 

3. A sɩnga ne sokre: 
 
I. A POLL SOKRÃ 

A. A Poll sokame yaa: “Yãmb sẽn tẽ wã tɛka, yãmb deega Sɩɩg-sõngo?” 
B. Bõe yĩng t’a Poll sok sok-kãnga? Bõe n kɩt t’a tags tɩ b ka reeg kũun-

kãng b sẽn da kãabã? Bõe la b dag n maand tɩ wa ne sokrã? 
1. Tõe tɩ yaa b yel-manesemã wall b no-goamã. 
2. Tõe tɩ dag n yaa b sẽn waoogd to-to wã.  
3. Tõe tɩ yaa a Poll sɩɩgã n bãng rẽnda. 
4. Baa ne a Poll sẽn ges-b wa tẽedb sɩd-sɩdã, a bãngame tɩ bũmb la b 

tog n paam b vɩɩmã pʋgẽ. 
5. B wʋmb la b bãngr Sɩɩg-sõng wɛɛngẽ wã dag n paoogame. 

D. Ned tõee n yãame tɩ Sɩɩgã bee yãmb vɩɩmẽ? 
 
II. KAREN-BIIS PIIG LA A YIIBÃ LEOKRE 

A. Piig la a yiibã leokame yaa: “Tõnd zɩ n wʋm meng tɩ Sɩɩg-sõng n be ye!” 
1. B dag n ka mi tɩ Sɩɩg-sõng tara pãng tɩ sõng bãmb ye. 
2. Wall kũun nins b sẽn tar n na n kõ bãmbã ye. 
3. Wall taeeb ning b sẽn tar n na n tɛ bãmbã ye. 
4. B da pʋs n ka mi tɩ b dag n bee bãmb yĩng ye! 

B. Yãmb da na n leoka a Poll sokrã wãn-wãna? 
1. Yãmb dag n na n leoka wa Efɛɛz rãmbã? 
2. Yãmb tʋʋmã na n kɩtame tɩ nebã sok n gese “Yãmb sẽn tẽ wã tɛka 

yãmb deegame?” 
3. Tõnd sẽn yet tɩ d yaa Pãntekot nebã, dẽ yĩnga tõnd sɩd mobga Sɩɩg-

sõng tʋʋmdã sõma? 
D. Yãmb seglame n sɛ tɩ reeg bãmb pãng sẽn sõngd tɩ vɩ wã dũnda? 

III. A POLL SẼN MAANE 
A. A pʋʋsa ne bãmb tɩ b reeg Sɩɩg-sõngo (Tʋʋ 19:6). 
B. Bãmb deega Sɩɩg-sõngã wa karen-biis 120 wã Pãntekotã daarã (Tʋʋ 2:1-

4). 
1. Woto yɩɩ yʋʋm 25 Pãntekotã loogr poore. 

 
IV. TÕND LEOKR DŨNDA 

A. Tõnd tõee n paama bõn-kãng me rũnda! 
1. Bãmb sẽn deeg to-to wã (Tʋʋ 2:38-39). 
2. Tɩ ya vẽeneg woto bala (Tʋʋ 2:4; 19:6). 
3. Bãmb sẽn deeg bũmb ning maaneg yĩngã me (Tʋʋ 1:8). 

B. La yaa bõe yĩng tɩ tõnd tog n paam bõn-kãnga? 
1. Tõnd vɩɩmã me yaa rẽgd wa Efɛɛz rãmbã dẽndã. 
2. Tõnd tog n paama Sɩɩgã pãngã n tõog n yɩ Kirist kaset rãmb sõma. 
3. Sẽn paasde, tõnd tog n paama Sɩɩgã pãng n tõog n paam tõkr sɩd-sɩd 

ne Kiristã—tɩ nebã na bãng Kirist tõnd vɩɩmã pʋgẽ la tɩ Kirist paam 
pẽgre. 

D. Bõn-kãens baa a yembr kõn maane, sãn ka tɩ tõnd deng n paama lisg 
Sɩɩg-sõng pʋgẽ (Luk 24:49; Tʋʋ 1:4-8). 
1. Rẽ maana karen-biisã Pãntekotã daare. 
2. Rẽ maana Efɛɛz karen-biis piig la a yiibã. 
3. Rẽ tõee n maana yãmb rũnda. 

 
Gomdã kʋʋb la bool tɩ wa taoore 

1. Segl-y y sũyã Wẽnnaam taoore. 
2. Wa-y ne tẽeb la gũudum. 
3. Kos-y Wẽnnaam tɩ b pid yãmba (Luk 11:13). 

 
        [ KK ] 

Sɩɩg-sõng Kõta Pãnga 
 
Koe-mooneg gom-yend pʋgẽ: Yãmb sãn paam lisg Sɩɩg-sõng pʋgẽ, yãmb na n 

deega pãng n yɩ Kirist kaset dãmba. 
Koe-moonegã sẽn ya bũmb ning yĩnga : Tɩ tẽedbã na wʋm Sɩɩg-sõng pãng sẽn 

tekd nedã võor la b reeg-a. 
Kaoreng zĩiga: Tʋʋma 1.8 
 
Tɩʋʋsg koɛɛga 
1. Mosã me, wa Tʋʋmã sebrã pʋgẽ, Pãntekot pãngã kɩtdame tɩ koe-noogã bõeeg n 

yɩɩd bũmb a taabã. 
a. Ka yɩ ne segb bal tɩ Tẽn-tʋmd tʋʋmd sẽn ya kãseng n yɩɩd fãa dũni pʋgẽ 

dũnda yit Pãntekot nengẽ ye. 
b. Baoosgo, neb wʋsg n ka wʋmd lisg Sɩɩgã pʋgẽ wã võor ye.  
d. Ka wʋm võorã gɩdgda tõnd kasetã kɩsg dũni wã pʋgẽ. 

2. Koe-moon-kãngã pʋgẽ, tõnd na n baoome tɩ wʋm Pãntekot pãngã sẽn ya bũmb 
ningã võore, la a sẽn ya bũmb ning yĩnga. 

3. Wa-y tɩ d ges bũmb a tãab a Zezi sẽn kõ zãmsg b zut Tʋʋma 1.8 pʋgẽ sẽn kẽed 
ne Sɩɩgã pãngã yelle: 

 
I.  A ZEZI KÃABAME TƖ SƖƖGÃ NA N SÕNGAME  

A. Pãn-bõe buud la a Zezi sẽn kãab vɛrse a 8 soabã pʋgã? 
1. Bãmb dag n ka gomd noor ned sẽn tar yell ye (ne gɛrke yaa: exousia, b 

sẽn pʋd v. 7 soabẽ wã), la yaa pãn-tõogo (ne gɛrke yaa: dunamis, v. 8). 
2. A Zezi da kãabda pãng sẽn na tall n tʋm tʋʋmd yelle. 

B.  A Zezi da miime tɩ tẽed-kãens ka segl n sɛ tɩ yi n kẽ dũni wã ne b meng 
pãng ye. 
1.  Bãmb da zoe n kõ-b-la b noore (Luk 9:1). Mosã, bãmb tog n paama 

pãng sẽn tõe n toeem-ba. 
2. Pãn-kãng na n kõo bãmb pãng ning b sẽn tog n paam n tõog n tʋm 

tʋʋmd ning a Zezi sẽn kõ bãmb tɩ b tʋmã. 
3.  Tõnd tog n paama pãn-kãng dũnda. 

D. Lisg Sɩɩg pʋgẽ wã yaa bũmb sẽn maand tɩ ya sɩda, tɩ ned tõe n yã. 
1. A yaa toore la a welga ne fãagrã. 
2. Nin-kãens da zoe n deega Sɩɩgã b rogem paalgã wakate (Zã 20:22). 
3. Bãmb zoe n tara Sɩɩg-sõngã, la bilf sãn paase, Sɩɩg-sõngã n na n tar 

bãmba. 
4.  Tõnd me tog n paama Sɩɩgã sɩɩsg dũnda me. 

 
II. A ZEZI BILGA KAREN-BIISÃ SẼN BE ZĨ-PAALG NINGẼ WÃ. 

A. A Zezi da kãaba tekre. 
1. Bãng-y t’a Zezi yeelame tɩ b na n yɩɩ bãmb kaset dãmba. 

a. B sẽn tik bũmb ningã ka b sẽn na n maanã ye, la yaa b sẽn na n yɩ 
a soabã. 

b. Zʋgã tekr me naaga be. 
2. Tʋʋma sebrẽ wã, yaa ne b vɩɩmã sẽn tekã la b tʋm-yã. 

a. A Pɩyɛɛr la pipi mamsgo (Mak-y Mat 26:69-75 ne Tʋʋ 2:14 lsp). 
b.  Nedã n teke ... ka a buud goamã ye. 

3. Sɩɩgã pipi tʋʋmd yaa tɩ tek tõndo. 
a. Dẽnda n kɩt tɩ lisg Sɩɩg-sõng pʋgẽ wã ya bõn-kãseng wʋsg ne 

tẽedbã! 
B. Kasetã yell da paka a Zezi me. 

1.  Karen-biisã lisgã waa ne kaset sẽn tall pãnga. 
2. Ad bũmb nins sẽn be kasetã pʋgẽ 

a. Mooneg sẽn tar pãnga (Tʋʋ 2:14-40). 
b. Bãn ne bõn-bãn sẽn tar pãnga (Tʋʋ 2:43). 
d. Neb sull sẽn tar pãnga (Tʋʋ 2:44-47). 

3. Bãmb fãa kɩsa neb nins sẽn menemã kaset ne pãnga. 
 
III.  A ZEZI PUKA SƖƖGÃ SẼN NA N TƲM TO-TO.  

A.  Pãn-kãng na n bãnga a sẽn na n gom to-to tɩ zemse. 
1. A naagda zĩigã ne sẽn na n maan to-to wã. 
2. Sɩɩgã pãngã tog n kɩtame tɩ b bãng bãmb belem kaset kɩsg zĩ-bãn a 

naas pʋse: 
a. Tõnd zagsẽ wã. 
b. Tõnd tẽngẽ wã (“Zeruzalɛm”). 
d. Tẽn-yagsẽ wã (“Zude ne Samari”). 
e. Dũni fãa pʋgẽ (“tɩ ta dũni tɛka”). 

3. Wẽnnaam dɩkda b nebã n pids-b ne b pãngã n yaool n sãeeg-b dũni 
ning sẽn sesd n dat-bã pʋgẽ.  

B.  Pãn-kãng me tũuda ne wakatã. 
1.  Tẽn-tʋmd sẽn ya kãsengã ka tɩ tall n taas “dũni tɛk fãa” bal ye (Tʋʋ 

1:8) la yaa tɩ tall n taas “wakat saabo” (Mat 28:20). 
2 Lisgã Sɩɩg-sõng pʋgẽ wã ka pipi yʋʋm koabgã nin-sõmy wã bal yĩng 

ye, la dag n yaa tẽedb fãa sẽn na n zĩnd wakat fãa hal n tãag a Zezi 
leb-n-waoongo! (Tʋʋ 1:11; 3:19-20). 

3. Dat n yeelame tɩ yaa tõnd dũnda rãmbã yĩnga! 
D. Pãntekotã daare, “bãmb fãa pida ne Sɩɩg-sõngo.”  

1. B yeela bãmb fãa tɩ b yals n gũ hal tɩ bũmb ning b sẽn kãabã wa. 
2.  Tõnd me tog n gũume “hal tɩ d wa paam yeelgr ne pãng sẽn yit yĩngri” 

(Luk 24:49). 
 
Gomdã kʋʋb la bool tɩ wa taoore 

1. Sɩɩgã na n teka yãmb tɩ y lebg Kirist kaset soaba. 
2. Bãmb na n teka yãmba, tɩ yãmb tõog n tek dũni wã. 
3. Wa-y mosã n paam pidbu.    
 

[ DWM ] 

A Zezi Meng sẽn Wilg 
Sɩɩgã sẽn Deegd To-to 

 
Koe-mooneg gom-yend pʋgẽ: A Zezi wilgda tõnd tõnd sẽn na n deeg Sɩɩg-sõngã 

to-to. 
Koe-moonegã sẽn ya bũmb ning yĩnga : Tɩ tẽedbã na reeg Sɩɩg-sõngo. 
Kaoreng zĩiga: Luk 11:9-13 
 
Tɩʋʋsg koɛɛga 
1. Ka wã, a Zezi yeta b karẽn-biisã b sẽn tõe n deeg Sɩɩg-sõngã to-to. 
2.  Bãng-y tɩ bãmb sẽn kõt zãmsgã, ka yel-wẽn-maandb ye, yaa karen-biisi. 

a.  v. 1 “karen-biisi” 
b.  v. 13 “kom-dibli” 

3.  A Zezi wilga bũmb a tãab sẽn kẽed ne Sɩɩg-sõngã deegre: 
 
I. TÕND TOG N KOSAME. 

A.  B yeela tõnd naoor a tãab tɩ d “kose” (vv. 9, 10, 13) 
B.  Tõnd kosgã tog n yɩɩ ne tẽebo (Mark 11:24). 
D.  Tõnd kotame, bãmb kõtame, tõnd deegda ne tẽebo (vv. 9-10). 

 
II.  TOG N YƖƖ NE D SŨURI. 

A.  Kosgã sẽn yãk a toogo, tõnd tog n “baoome” la d “kabse” (v. 9).  
1. Tõnd tog n maana bõn-kãng ne d sũuri. 

B.  Wẽnnaam kom la b ko-yũud tog n tara tõndo (Mat 5:6; Zã 3:37). 
D.  MSG: Togs-y zoa wã sẽn pẽdg a to wã kibare (vv. 5-8). 

 
III. TÕND KA TOG N ZOE DABEEM YE. 

A.  Neb kẽer zoeta dabeem … 
1.  … tɩ Wẽnnaam ka na n deeg bãmb ye. 
2.  … tɩ na n wa ya belgr bɩ zĩn-dãmb tʋʋmde. 
3. Ka wã, a Zezi yiisda dabeem a yiibã fãa. 

B.  Da maan-y dabeem ne Wẽnnaam ye. 
1. Bala, bãmb yaa Ba sẽn be arzãn la sẽn tar nonglem. 

D.  Da maan-y dabeem tɩ na n wa yɩ belgr ye, bala, Wẽnnaam … 
1. … ka na n kõ yãmb waafo, yãmb sãn kos zĩif ye. 
2.  … ka na n kõ yãmb nanga, yãmb sãn kos gell ye. 
3.  … ka na n kɩt tɩ belgr bũmb maan yãmb ye. 

 
Gomdã kʋʋb la bool tɩ wa taoore 

Wa-y n deeg-y Sɩɩgã dũnda. 
Kos-y, la b na kõ yãmba. 
Bao-y, la y na yã. 
Kabs-y, la b na pak tɩ y kẽ. 

[ DRM ] 

A Zezi, a Soab sẽn Lisd Neb Sɩɩg-sõng pʋgẽ 
 
Koe-mooneg gom-yend pʋgẽ: Ges-y-yã a Zezi n paam lisg Sɩɩgã pʋgẽ. 
Koe-moonegã sẽn ya bũmb ning yĩnga : Tɩ tẽedbã na wa a Zezi nengẽ n paam 

lisg Sɩɩg-sõng pʋgẽ, 
Kaoreng zĩiga: Luk 3:16 
 
I.  YAA A ZEZI N LISD NEBÃ SƖƖG-SÕNG PƲGẼ. 

A.  Tõnd tog n geta a Zezi, la ka wa tõnd Fãagd la d Magd bal ye, la d tog n 
ges-b-lame me wa a soab sẽn lisd tõnd Sɩɩg-sõng pʋgẽ. 

B.  Bãnd a yen tãa b sẽn pʋd a yell koe-nood a naasã fãa pʋgẽ n gomd Mesi 
wã yellã yaa tɩ b lisda neb Sɩɩg-sõng pʋgẽ (Mat 3:11; Mark 1:8; Luk 
3:16; Zã 1:33). 

D.  Ges-y-yã a Zezi dũnda wa a soab sẽn lisd yãmb Sɩɩg-sõng pʋgẽ! 
 
II.  TÕND TOG N SEGLA D MENS N DEEG LISGÃ A ZEZI NENGẼ. 

A.  Tõnd tog n segla d mens d sɩɩgẽ wã (Tʋʋ 2:38). 
1.  Tõnd tog n paama dogem paalga.  
2.  Tõnd tog n vẽeneg n togsa yel-wẽn nins tõnd sẽn wɛ n maandẽ wã la 

d bas-ba. 
B.  Tõnd tog n segla d mens d yamẽ wã. 

1.  Tõnd ka tog n sak tɩ koees sẽn ka zems yuus tõnd yam ye. 
2.  La tõnd tog n tẽe Wẽnnaam sebrã sẽn zãmsd tõnd bũmb ninsã: 

a.  Lisg Sɩɩg-sõng pʋgẽ wã bee rũnda (Tʋʋ 2:14-17). 
b.  Lisg Sɩɩg-sõng pʋgẽ yaa tẽedbã fãa yĩnga (Tʋʋ 3:38-39). 
d.  Tɩ gom ne gom-zẽn wa Sɩɩgã sẽn kõtã yaa pipi bãnd sẽn wilgd tɩ 

ned paama lisg Sɩɩg-sõng pʋgẽ (Tʋʋ 2:4). 
e.  Bõn-yɛɛsds a taab sẽn tũud n watẽ wã na n pʋglame (wa: pãng tɩ 

kɩs kaseto, pẽneg Wẽnnaam n yɩɩg pĩnda, Sɩɩgã kũun-dãmba, 
tõog zĩn-dãmba, lsk.). 

ɛ.  Tõnd tog n talla bũmb ning sẽn maan tõndã t’a tʋmdẽ (Efɛ 
5:18). 

D.  Tõnd tog n segla d mens d yĩn-sidgẽ wã. 
1.  Tõnd sũurã tog n segl n saame tɩ reege. 
2.  Tõnd tog n tara ratem tɩ paam lisg Sɩɩg-sõng pʋgẽ (Mat 5:6; 6:33; Zã 

7:37-39). 
3.  Tõnd tog n tẽeme t’a Zezi na n lisa tõnd Sɩɩg-sõng pʋgẽ (Tʋʋ 1:4-5; 

Mark 11:24). 
 
Gomdã kʋʋb la bool tɩ wa taoore 

Wa-y-yã a Zezi nengẽ, n sak tɩ b lis yãmb dũnda. 
[ JWL ] 

A Zezi, Fãagda la Lisda 
 
Koe-mooneg gom-yend pʋgẽ: Yãmb tõee n bãnga dũnda t’a Zezi yaa yãmb 

Fãagda, la soab sẽn lisd yãmb Sɩɩg-sõng pʋgẽ. 
Koe-moonegã sẽn ya bũmb ning yĩnga : Tɩ yel-wẽn-maandbã na wa Kirist 

nengẽ n paam fãagre, la tɩ tẽedbã na wa Kirist nengẽ n deeg pãng kaset kɩsg 
yĩnga. 

Kaoreng zĩiga: Zã 1:29-34 
 
Tɩʋʋsg koɛɛga 
1.  Tõnd sẽn karemẽ wã, a Zã wilga a Zezi fãagr tʋʋmdã nen-kãsems a yiibu: 

(Bãmb yaa …)  
a.  “Pe-bil sẽn yiisd dũniyã yel-wẽnã” (v. 29). 
b.  “Soab ning sẽn lisd neb Sɩɩg-sõng pʋgẽ” (v. 33). 

2  Dũnda, yãmb tog n waame n wa bãng bãmb wa Fãgd la Lisd me! 
a.  Bãmb lebga tõnd Fãagd da-pɩkã zugu … wakat ning bãmb sẽn kõ b meng 

tɩ yɩ maoong ninsaal buud fãa yel-wẽnã yĩngã. 
b.  Bãmb lebga tõnd Lisd Pãntekotã daare ... wakat ning bãmb sẽn pʋdg b 

Sɩɩgã b roogã zug n kõ-b pãng tɩ b tõe n tall da-pɩkã koɛɛgã n taas ninsaal 
buud fãa wã.  

3.  Koe-moon-kãngã na n ges a Zezi tʋʋmã nens a yiib kãense la b võor ne tõnd 
dũnda. 

 
I.  AD A ZEZI, DŨNI FÃAGDÃ. 

A.  Bãmb yaa Wẽnnaam Pe-bila.  
1.  A Zã sẽn yeele: “Ad Wẽnnaam Pe-bilã …”  (Zã 1:29).  
2.  A Zezi sẽn ya Wẽnnaam Pe-bilã, bãmb yaa yaood Wẽnnaam sẽn yao 

tõnd yel-wẽnã yĩnga (1Zã 2:2; Zã 3:16). 
3.  Bãmb datame tɩ nebã fãa paam fãagre (2Pɩ 3:9). 

B. Bãmb kiime tɩ tõnd tõe n paam vɩɩm. 
1.  Bãmb kii tõnd zĩigẽ (2Kor  5:21). 
2.  Bãmb kii tõnd fãa yĩnga (1Zã 2:2). 

D.  Reeg-y bãmb dũnda wa Fãagda. (Wãn-wãna?) 
1.  Tũuda ne sugr kosg la tẽebo (Mark 1:15; Tʋʋ 20:21). 
2.  Kos-y y yel-wẽnã sugri (Tʋʋ 3:19; Tʋʋ 17:30). 
3.  Tẽ-y Kirist bal y fãagrã yĩnga (Tʋʋ 16:31). 
 

II.  AD A ZEZI, SẼN LISD-A NEB SƖƖG-SÕNG PƲGẼ WÃ. 
A. Yaa Bãmb n kõt Sɩɩgã. 

1.  A Zã sẽn yeele: v. 33 “Bãmb na n lisa yãmb …” 
2.  Bãmb sẽn ya a soab sẽn lisd Sɩɩg-sõng pʋgẽ wã, bãmb kõta b nebã 

pãng tɩ moon fãagr koɛɛgã. 
a.  Sẽn deng Pãntekotã (Tʋʋ 1:8). 
b.  Pãntekotã daare (Tʋʋ 2:4, 41, 47). 

d.  Pãntekotã poore (Tʋʋ 4:31, 33). 
3.  Bãmb datame tɩ nebã fãa wʋme (Luk 24:47). 

B. Bãmb kõo b Sɩɩgã tɩ tõnd tõe n paam pãnga. 
1. B yeela neb nins fãa sẽn tẽ wã tɩ b kẽng n yɩ bãmb kaset dãmba (Luk 

24:48). 
2. Woto yĩnga, neb nins fãa sẽn paam fãagrã tog n paama bãmb pãngã 

(Luk 24:49). 
3. Woto yĩnga, b yeela nebã fãa tɩ b reeg bãmb Sɩɩgã (Tʋʋ 1:4-5). 

D.  Reeg-y bãmb wa lisd dũnda. (Wãn-wãna?) 
1.  Kos-y ne tẽebo (Luk 11:9, 13). 
2.  Reeg-y ne tẽebo (Luk 11:10; Mark 11:24). 
3.  Gom-y ne tẽebo (Tʋʋ 2:4; Zã 7:37-39). 

 
Gomdã kʋʋb la bool tɩ wa taoore 

Wa-y-yã a Zezi nengẽ tɩ b yaa yãmb Fãagd la y lisd Sɩɩg-sõng pʋgẽ! 
 

[ DRM ] 

 A Zezi Na n Pida Yãmb ne Sɩɩg-sõngo, 
Tɩ Yãmb Tõe n Kɩs Kaseto 

 
Koe-mooneg gom-yend pʋgẽ: Pipi bũmb Kirist sẽn dat tẽed fãa yĩng yaa t’a pid 

ne Sɩɩgã la a paam pãng n kɩs bãmb kaseto. 
Koe-moonegã sẽn ya bũmb ning yĩnga : Tɩ tẽedbã pid ne pãng kaset kɩsg yĩnga 
Kaoreng zĩiga: Tʋʋma 1.8 
 
Tɩʋʋsg koɛɛga 
1. A Zezi waa tẽn-kãngã zug bũmb a yiib yĩng pipi. A Zãmbatiis togsa bõn-

kãens a yiibã (Zã 1:29-34): 
a. Tɩ wa ne fãagr la yel-wẽnã sugri. 
b. Tɩ pid tõnd ne Sɩɩg-sõng tɩ tõnd tõe n moon koe-noogã. 

2. A wa Tʋʋma 1.8 sẽn yetã, lisg Sɩɩg-sõng pʋgẽ wã võor yaa tɩ kõ tẽedbã pãng 
tɩ kɩs Kirist kaseto.  

3. Tẽed fãa sẽn paam dogem paalg tog n yɩɩ Kirist kaset soaba, la sẽn deng 
rẽnda, a tog n pida ne Sɩɩgã la a kel n pid wakat fãa. 

4. Sẽn wa n ta a Zezi yaoolem wakat tẽng zugã, bãmb leb n gomame tɩ b bãng tɩ 
yaa bõn-kãseng tɩ reeg Sɩɩg-sõng pãngã la tɩ kɩs bãmb kaseto. 

5. D ges bũmb a tãab sẽn tar pãnga, n wilgdẽ tɩ pipi bũmb a Zezi sẽn dat tẽed 
fãa yĩng yaa t’a pid ne Sɩɩg-sõngo la a sɩng tɩ kɩs bãmb kaseto. 

 
I. YƲNG NING SẼN DENG B SẼN NA N KA BÃMB DA-PƖK ZUGÃ, 

BÃMB GOMA SƖƖGÃ WAOONG YELLE, LA TẼN-TƲMDBÃ SẼN 
TOG N KƖS BÃMB KASET TO-TO WÃ YELLE. 
A. Yʋng ning b zãmb a Zezi wã, bãmb goma Sɩɩg-sõng waoongã yell n 

yɩlem ne tẽn-tʋmdbã, n paas bũmb ning Sɩɩgã sẽn na n maan bãmb pʋgẽ 
wã (Zã sapɩtr 13 tɩ ta 17). 

B. B yeel-b-lame tɩ b na n tʋma tʋʋm nins bãmb sẽn tʋmã, la hal baa tʋʋm 
sẽn ya kãsems n yɩɩda (sẽn dat n togs tɩ b sõorã na n yɩɩga bãmb sẽn 
maanã) bala, bãmb kẽnda Ba wã nengẽ (Zã 14:12). 
1. Gomdã võor yaa tɩ bãmb dabda Ba wã nengẽ, sẽn na yɩlg tɩ Sɩɩgã wa 

led bãmb zĩigẽ (Zã 16:7-8). 
D. B kãabame tɩ b na n tʋma Sɩɩg-sõngã n kõ-ba, b sãn sak bãmb noorã (Zã 

14:15-20). 
1. B sẽn yeel tɩ b yals Zeruzalɛm n gũ wã na n wa goma bãmb vʋʋgrã 

zugẽ. 
2. B yeelame tɩ Sɩɩgã sẽn be ne bãmb mosã wã na n kẽe bãmb pʋse (v. 

17). 
E. Taoor bilfu, kaorengã zĩigẽ, a Zezi leb n goma Sɩɩgã waoongã yelle. 

Wakat kãngã, b yeela karen-biisã tɩ rẽnda na n kɩtame tɩ bãmb sɩng kaset 
kɩsgo (Zã 15:26). 

Wẽnnaam Soolem Yalgre 
 
Koe-mooneg gom-yend pʋgẽ: A Zezi yalga Wẽnnaam soolemã ne Sɩɩg-sõng 

pãnga, la tõnd me tog n tõog n maana a woto, tõnd sãn pid ne Sɩɩg-sõngo. 
Koe-moonegã sẽn ya bũmb ning yĩnga : Tɩ yã neb sẽn deeg pãng Sɩɩg-sõng 

nengẽ n na n yalg Wẽnnaam soolemã. 
Kaoreng zĩiga:  Matiye 12:22-28, Tʋʋma 1.3-5, 8 
 
Tɩʋʋsg koɛɛga 
1. Wẽnnaam soolemã ne a Sʋtãan soolemã teega taab ne zabr saasẽ (Efɛ 6:12). 
2. Wẽnnaam soolemã kẽngda taoor ne pãnga, baa ne neb nins sẽn makd n dat n 

yals-a wã (Mat 11:12 NIV). 
3. A Zezi yeelame t’a Sʋtãan soolemã ka na n tõog n yals Wẽnnaam soolemã 

sẽn tũnug wẽnd-doogã ye (Mat 16:18). 
4. Koe-moon-kãngã pʋgẽ, tõnd na n leoka sokr sẽn ya: “Wẽnnaam soolemã 

yalgda wãn-wãna?” 
 
I. A ZEZI YALGA WẼNNAAM SOOLEMÃ NE SƖƖG-SÕNG PÃNGA 

(Mat 12:22-28). 
A. Naoor wʋsgo, a Zezi maaga neb sẽn da be zĩn-dãmb pãng tẽngr n yols-

ba. 
1. A Zezi pãngã sẽn tõogd zĩn-dãmbã võor yaa tɩ Wẽnnaam soolemã da 

tõogda a Sʋtãan soolemã. 
B. Tõnd sẽn karem Matiye pʋgẽ wã yaa mamsg meng ne a Zezi sẽn yalgd 

Wẽnnaam soolemã. 
1. Kaorengã zĩ-kãnga, a Zezi goma gomd sẽn pukd sɩd-kãsems a yiibu: 

D. Pipi, a Zezi vẽnegame n wilg tɩ yaa Sɩɩg-sõngã pʋgẽ la bãmb pãngã yita 
(v.28a). 
1. “Bãmb digda zĩn-dãmbã tɩ b yit ne Wẽnnaam Sɩɩgã pãnga.”  
2. A Zezi sẽn dɩk yĩngã yĩnga, bãmb lebga ninsaala. 
3. Sɩɩg-sõng siga a Zezi sẽn ya ninsaalaã zugu, n kõ-b pãng tʋʋmdã 

yĩnga (Luk 3:21-22; 4:1, 14-21). 
4. Bũmb ning fãa a Zezi sẽn maan b tʋʋmdã wakate, yɩɩ ne Sɩɩg-sõng 

pãnga (Tʋʋ 10:38). 
5. Yõwã yaa sɩd-kãsenga, bala, yaa yaoolem mamsg a Zezi sẽn kõ ne 

tõnd sẽn tog n tʋm Wẽnnaam yĩng to-to. 
E. Yiib soaba, a Zezi vẽneg n wilgame tɩ yaa ne Sɩɩg-sõng pãng la 

Wẽnnaam soolemã yalgda. 
1.  “Bãmb diga zĩn-dãmb tɩ b yi ne Wẽnnaam Sɩɩgã pãnga, la rẽ zugẽ, 

Wẽnnaam soolemã waa yãmb zugu.” 
2. Ninsaal ka tõe n tõog a Sʋtãan pãngã ye. 
3. Baoosgo, a Sʋtãan ka toe n gɩdg Wẽnnaam soolemã sẽn yalgd ne 

Sɩɩg-sõng pãngã yalgr ye. 

II. TÕND ME TÕEE N YALGA WẼNNAAM SOOLEMÃ WA A ZEZI, 
NE SƖƖG-SÕNG PÃNGA (Tʋʋ 1:3-5, 8). 
A. A Zezi kãaba b karen-biisã—la tõndo—Sɩɩg-sõng pãng ning bãmb sẽn 

tall n yalg Wẽnnaam soolemã. 
1. A Zezi vʋʋgrã zugẽ, bãmb kẽnga taoor n zãms b karen-biisã 

Wẽnnaam soolemã yelle (Tʋʋ 1:3). 
2. Bãmb gomame n paas pãng tɩ bãmb na n tõog n yalga Wẽnnaam 

soolemã Sɩɩg-sõng pãngã maasem yĩnga (vv. 4-5, 8). 
a. Sɩɩg-sõngã yaa bõn-kãseng wʋsg hal t’a Zezi yeel-b tɩ b gũ hal n 

deeg-ba (v. 4). 
b. Bãmb bilg-b-lame tɩ yaa b sẽn na n paam lisg Sɩɩg-sõng pʋgẽ 

wã la b na n deeg Sɩɩg-sõng pãngã (v. 5,8). 
d. Pãntekotã daare, Sɩɩg-sõng waa bãmb zutu, la b paama pidb ne 

Sɩɩgã belem la b pãng wa a Zezi sẽn da kãabã (Tʋʋ 2:1-4). 
e. Tʋʋmã sebrã sẽn kellã wilgda pipi wẽnd-doogã sẽn dag n yalgd 

Wẽnnaam soolemã ne Sɩɩg-sõng pãngã. 
B. Sɩɩg-sõngã b sẽn kãabã yaa tõnd yĩng rũnda wa a sẽn dag n ya pipi karen-

biisã yĩngã (Tʋʋ 2:38-39). 
 1. Tõnd ket n tara zabr ne zĩn-dãmbã pãnga. 

2. Neb wʋsg namsdame la b be a Sʋtãan pãngã loees pʋgẽ. 
3. Bũmb a yen tãa ning sẽn tõe n fãag dũni wã yaa wẽnd-doogã sẽn 

paam pãng tɩ kẽn n seg a Sʋtãanã. 
D. Dũnda, tõnd tog n tẽe a Zezi sẽn kãabã, la d kos bãmb tɩ b pid tõnd ne 

Sɩɩgã pãng tɩ d yalg Wẽnnaam soolemã. 
1. Tõnd sãn pid ne Sɩɩgã, tõnd tõee n moona koe-noogã ne pãnga, n 

paam tɩ Wẽnnaam soolemã wa ne pãnga. 
2. Tõnd sãn baood tɩ paam pidb ne Sɩɩgã, Wẽnnaam na n tũnuga tõnd n 

tʋme, n yols yembse la d yalg Wẽnnaam soolemã wa b sẽn tũnug a 
Zezi n maanã (Zã 14:12, 16-17). 

 
Gomdã kʋʋb la bool tɩ wa taoore 

1. Wa-y ne tẽebo, n kõ-y meng Wẽnnaam soolemã yalgr yĩnga. 
2. Tõnd sãn kos Wẽnnaam, bãmb na n pida tõnd ne b Sɩɩgã pãnga, la b kõ 

tõnd pãng tɩ yalg bãmb soolemã (Luk 11:9, 13). 

Zu-soabã Nebã Wẽnnaam No-rɛɛsdbã Fãa 
 
Koe-mooneg gom-yend pʋgẽ: Wẽnnaam datame tɩ yãmb lebg bãmb kaset soab 

sẽn tar bãmb Sɩɩgã pãnga. 
Koe-moonegã sẽn ya bũmb ning yĩnga : Tɩ tẽed fãa na pid ne Sɩɩgã, la a bãng tɩ 

rẽnda na n kɩtame t’a lebg Kirist pĩnd-n-bãngr kokor sẽn moond neb nins sẽn 
menemã koe-noogã ne Sɩɩg-sõng pãnga. 

Kaoreng zĩiga: Sõdb 11:26-29 
 
Tɩʋʋsg koɛɛga 
1.  Yaoolem da-kãensã pʋse, Wẽnnaam tigsda b no-rɛɛsdb kʋʋng sẽn tar Sɩɩgã 

pãnga, tɩ b na n moon soolem-dãmbã Kirist koɛɛgã. 
2.  Wakat fãa, bee Wẽnnaam daabã pʋgẽ tɩ bãmb nebã yɩ bãmb no-rɛɛsdb sull 

sẽn tar Sɩɩgã bãnde (sẽn dat n togs tɩ kaset dãmb sẽn tar Sɩɩgã pãnga.) 
3.  D lɩk Wẽnnaam sebrẽ wã n paam n yãnd Wẽnnaam magbã: 
 
I. A MOYIIZ DA BÕOSDA WẼND TƖ RẼNDA YƖ. 

A.  Togs-y a Moyiiz ne kãsem-dãmb pis-yopoe wã kibarã (Sõd  11:16-30). 
B.  A Moyiiz da bõosda Wẽnd tɩ Zu-soabã nebã fãa yɩ Wẽnnaam no-rɛɛsdb 

sẽn tar Sɩɩgã bãnde (Sõd  11:28-29). 
D.  Bõe yĩng t’a Moyiiz da bõosd Wẽnd ne woto? 

1.  Yaa tɩ b na paam pãng n tõog n sõng yẽnda ne tʋʋmdã. 
2.  Dũnda, a Zezi kota tõnd tɩ d sõng n moon soolem-dãmbã koe-noogã. 
3.  Tõnd tog n pida ne Sɩɩgã n yaool n tõog n maan rẽnda. 

 
II. A ZOWƐLL YEELME TƖ NA N YƖƖ WOTO BALA. 

A.  A Zowɛll wilgame tɩ bũmb ning a Moyiiz sẽn da bõosd Wẽnd n datã na n 
yɩɩme  
1. Karem-y Zowɛll 2:28-29. 
2.  Wẽnnaam no-rɛɛsã yetame tɩ daar n wat n ka na n vaal tɩ Wẽnnaam 

kɩt tɩ b nebã fãa lebg bãmb no-rɛɛsdba. 
3. A leb n puk n wilgame tɩ kãabgã na n pidsa sẽn deng sɩɩgã tigs-

kãsengã wakate (Zowɛll 2:23-24). 
 B. Tõnd vɩɩ sɩɩgã tigsgã wakatã woto. 
 
III. A PƖYƐƐR YEELAME TƖ YƖƖ WOTO. 

A.  A Zowɛll pĩnd-n-bãngr gomdã sẽn pam pidsg pipi yɩɩ Pãntekotã daare.  
1.  Togs-y Pãntekotã kibarã (Tʋʋ 2:1-13). 

B.  A Pɩyɛɛr yeelame tɩ wakatã taame tɩ Wẽnnaam nebã fãa na n yɩ 
Wẽnnaam no-rɛɛsdba (Tʋʋ 2:14-17). 
1.  A Pɩyɛɛr yeelame tɩ “rẽnda la woto” (v. 16, KJV).  
2. A da yetame tɩ Sɩɩgã pid-kãngã, la gom ne bu-zẽmsã buud goamã 

yaa bũmb ning a Zowɛll sẽn da pĩnd n togsã pidsgu. 

D.  Bõn-kãng pʋga, tõnd zãmsda sɩd a tãab sẽn tar pãnga: 
1.  Pʋdg-kãng na n zĩnda Yaoolem Wakatã (Tʋʋ 2:17). 
2.  A võorã na n yɩɩ tɩ kõ neb pãng tẽn-tʋmd yĩnga (Tʋʋ 1:8). 
3.  A yaa Wẽnnaam nebã fãa yĩnga—dat n yeel tɩ kom-dibli la kom-

pugli, kom-bɩɩs la nin-kẽemba, yembs la burkĩmba (Tʋʋ 2:17). 
 

IV. TOND TÕEE N PAAM-A-LAME. 
A.  Wẽnnaam datame tɩ b roogã yɩ kaset-kɩtb sull sẽn tar Sɩɩgã pãnga. 
B.  Yãmb sãn pid ne Sɩɩgã, la y kõ y meng Kirist Tẽn-tʋmd-kãsengã yĩnga, 

yãmb tõee n yɩɩ yembr yaoolem wakat Wẽnnaam no-rɛɛsdbã sʋka.. 
D.  Kãabgã yaa yãmb yĩng dũnda (Tʋʋ 2:38-39). 

 
Gomdã kʋʋb la bool tɩ wa taoore 

1.  Wa-y-yã, kõ-y y mens tɩ pids Wẽnnaam tẽn-tʋmdã. 
2.  Yãmb na n pida ne Sɩɩgã, la y paam pãng tẽn-tʋmdã yĩnga.  

Tikr sẽn Kaoogd Yũbl-balgre 
 
Koe-mooneg gom-yend pʋgẽ: Yãmb tog n paama Sɩɩgã tikri, tɩ y tõog n kao 

bãensã sẽn sẽb nebã. 
Koe-moonegã sẽn ya bũmb ning yĩnga : Tɩ tẽedbã na paam lisg Sɩɩg-sõng pʋgẽ 

la b paam Sɩɩgã tikr n tõog logs nebã loeesã n bas-ba. 
Kaoreng zĩiga: Ezayi 10:27 (KJV) 
 
I.  BƲ-KAOODBÃ KAOO NEBÃ BALGRÃ, BALA, B DAG N PAAMA 

SƖƖGÃ TIKRI. 
A.  Ne Sɩɩg-sõng pãnga, bãmb kaoo tẽng zãab loetsã. 
B.  Mamsg a nu Bʋ-kaoodbã sebr pʋgẽ: 

1.  A Otniyɛlle (Bʋ- 3:10) 
2.  A Debora (Bʋ-4:4) 
3.  A Zedeyõ (Bʋ- 6:14, 34) 
4.  A Zefte (Bʋ- 11:29) 
5.  A Samsõ 

a.  Sɩɩgã yik-a-lame (Bʋ- 13:25). 
b.  Sɩɩgã waa yẽ zugu (Bʋ- 14:14). 

 
II.  A ZEZI KAOO NEBÃ BALGRÃ, SƖƖGÃ TIKRÃ YĨNGA. 

A.  A Zezi yeelame tɩ Sɩɩgã masem yĩnga, bãmb na n kaoo sɩɩgã pʋgẽ la 
yĩngã pʋgẽ la yĩn-sidg pʋgẽ loeesã  (Luk 4:17-18). 

B.  A Pɩyɛɛr kʋmsa a Zezi tʋʋmdã sẽn tʋm ne Sɩɩgã tikrã n togse (Tʋʋ 
10:38). 

 
III.  KAREN-BIISÃ KAOO NEBÃ BALGRÃ, SƖƖGÃ TIKRÃ YĨNGA. 

A.  A Zezi kãabame tɩ b na n kõo b poorẽ dãmb Sɩɩgã tikr wa sẽn dag n be-a 
bãmb zugã (Luk 24:49; Tʋʋ 1:4-5; 1:8). 

B.  B pidsa kãab-kãng Pãntekotã daare (Tʋʋ 2:1-4). 
D.  Karen-biisã sẽn deeg Sɩɩgã, b yiime n tʋm ne Sɩɩg-sõng pãnga la b tikri. 

1.  Ad mamsgo: A Pɩyɛɛr ne a Zã sẽn tʋm tʋʋmd ning zĩig sẽn boond 
Zag-no-neerã (Tʋʋ 3:1-10). 

 
IV.  DŨNDA ME, B YETA TÕND ME TƖ D KAO NEBÃ BALGRE, TÕND 

SẼN PAAM SƖƖGÃ YĨNGA.  
A.  Bũmb wʋsg n sẽb nebã dũnda. 

1. Yel-wẽnã loee-b-lame. 
2.  Lik pʋgẽ tʋʋmã loee-b-lame. 
3.  Moeemdã loee-b-lame. 

B.  Wẽnnaam sãn na n tall tõnd n kao balg-kãensã, kal Sɩɩgã sig tõnd zutu. 
D.  Tõnd na n maana wãn n paam Sɩɩgã tõnd zutu? 

1.  Tõnd tog n kõo d mensã “soab ning sẽn kõta Sɩɩgã” (A Zezi). 
2.  Tõnd tog n lagema taab noor a yembre. 

40 



95 

a.  Tõnd lagem taab noor a yembrã yaa bũmb maaneg yĩnga … 
taoor kẽngr yĩnga … yam-yãkr yĩnga. 

b.  Y-s. 133:1-3. (ges-y lagem taab noor a yembrã sẽn wa ne Sɩɩgã 
pidb to-to, tɩ rẽ me wa ne barkã to-to.) 

3.  Tõnd tog n basa d mens a Zezi nugẽ, sẽn na yɩlg tɩ bãmb paam weer 
n tik tõnd ne b Sɩɩgã. 

 
Gomdã kʋʋb la bool tɩ wa taoore 

Wa-y n pid-y ne Sɩɩg-sõngo, n deeg bãmb tikri. 
 

[ JI ] 
 
* Yaa Dr. Ikoni sẽn moon koɛɛg ning AADA tigun-kãseng sẽn zĩnd Sud Afirk tẽng sẽn boond tɩ 
Honey Dew, yʋʋm 2009 yʋʋmdã tʋʋlg kiuug dasem 9-12 daarã la d rɩk n gʋls zãms-kãngã. 

Sɩɩgã Tʋmtʋmdb sẽn Tõe Tʋʋmdã 
 
Koe-mooneg gom-yend pʋgẽ: Tõnd fãa tõee n yɩɩ Sɩɩgã tʋmtʋmdb sẽn tõe 

tʋʋmdã. 
Koe-moonegã sẽn ya bũmb ning yĩnga : Tɩ tẽedbã na pid ne Sɩɩgã la b yãk yam 

tɩ lebg Sɩɩgã tʋmtʋmdb sẽn tõe tʋʋmdã. 
Kaoreng zĩiga: 2 Korẽnt dãmb 3:5-6 
 
Tɩʋʋsg koɛɛga 
1.  B yeta tõnd tɩ d yɩ Sɩɩgã tʋmtʋmdb sẽn tõe tʋʋmdã. 
2.  Tɩ yɩ Sɩɩgã tʋmtʋmd sẽn tõe tʋʋmdã tara võor a naase: 

 
I.  A RAT N YEELAME TƖ TƲMTƲMDÃ MENG PIDA NE SƖƖGÃ, LA A 

MAOOD N KẼND SƖƖGÃ PƲGẼ DAAR FÃA. 
A.  Lisg Sɩɩg-sõng pʋgẽ n ya sɩɩgã tʋʋmdã tɩʋtga (Luk 24:49; Tʋʋ 1:1-8). 
B.  Sẽn paasde, tʋmtʋmdã tog n maood n kẽnda Sɩɩgã pʋgẽ daar fãa (Gal 

5:16, 25). 
1.  Tõnd tog n dat n paama bũmb ning sẽn ya kãseng n yɩɩda, sẽn ya-a tɩ 

Sɩɩgã na pid tõnd wakat fãa. 
2.  Yaa ne pʋʋsgo, la Sɩɩgã kelgre, la sakre, la vɩ-sõng la bõn-kãng 

maanda.  
 
II.  A RAT N YEELAME TƖ TƲMTƲMDÃ TÕEE N SƖD MOONA 

KOƐƐGÃ NE SƖƖG-SÕNG PÃNGA. 
A.  Pipi tʋʋmd sẽn be Tʋmtʋmd zug yaa tɩ moon Kirist koɛɛgã ne Sɩɩg-sõng 

pãnga (Mark 16:15-16; Tʋʋ 1:8). 
B.  Tẽn-tʋmdbã da tũuda mams-kãnga (Tʋʋ 4:8-12). 

 
III.  A RAT N YEELAME TƖ TƲMTƲMDÃ YAA NED SẼN TÕE N TAE 

NEB A TAAB TƖ B PAAM SƖƖGÃ PIDBU. 
A.  Rẽnda n dag n ya a Zezi ne tẽn-tʋmdbã pipi bũmb b sẽn dat tɩ yɩ: 

1.  A Zezi pipi tʋʋmd b vʋʋgrã zugẽ (Zã 20:21-22). 
2.  Yaoolem bũmb a Zezi sẽn yeel tɩ b maane (Tʋʋ 1:1-8). 
3.  Pipi bũmb sẽn pak tẽn-tʋmdbã Samari (Tʋʋ 8:17-18). 
4.  Pipi bũmb sẽn pak a Poll Efɛɛze (Tʋʋ 19:1-2). 

B.  Rẽnda n tog n ya pipi bũmb tõnd sẽn dat tɩ maan tõnd tʋʋmdã pʋgẽ. 
 
IV.  A RAT N YEELAME TƖ TƲMTƲMDÃ YAA NED SẼN TÕE N TƲM 

SƖƖG-SÕNG KŨUNÃ PƲGẼ, LA A ZÃMS NEB A TAAB TƖ B ME 
MAAN WOTO. 
A.  A Zezi kãabame tɩ b na n kõo tõnd pãnga (Tʋʋ 1:8). 

1.  Pãn-kãng pipi bãnd yaa Sɩɩgã kũun sẽn pukda. 
B.  Sɩɩgã kũunã na n… 

1.  … kõo tõnd pãn-tõog tɩ me wẽnd-doogã. 

2.  … kõo tõnd pãn-tõog tɩ tõog n bõeeg keo-noogã. 
3.  … kõo tõnd zab-teed sɩɩgã pʋgẽ zabrã yĩnga. 

D.  Tõnd tog n yɩɩ Sɩɩgã kũun-kãens tʋmtʋmdb sẽn tõe tʋʋmdã. 
E.  Tõnd tog n tõee n zãmsa neb a taabã b sẽn na n tʋm ne sɩɩgã kũunã to-to. 

 
Gomdã kʋʋb la bool tɩ wa taoore 

M na n kʋʋ gomdã ne sok-kãsems a yiibu: 
1.  Tõnd yɩta wãn n yɩ Sɩɩgã tʋmtʋmdb sẽn tõe tʋʋmdã? 

a.  Yaa Wẽnnaam Sɩɩgã n kõt tõnd bãngrã. 
b.  Tẽeg-y woto: “Tõnd ka tõe tʋʋmdã d toor ye” (2 Kor 3:5). 
d.  La “tõnd tʋʋmdã tõogr yita Wẽnnaam nengẽ.” 

2.  Bõe la tõnd tog n maan ne bõn-kãens mosã? 
a.  Yãk yam 
b.  Kõ d menga 
d.  Paam Sɩɩgã pidb/leb-n-pidungu. 

Dunamis–Martus 
 
Koe-mooneg gom-yend pʋgẽ: Tõnd fãa tog n pida ne Wẽnnaam dunamis 

(pãnga) n tõog n yɩ bãmb martus (kaset dãmb) soolem-dãmbã pʋse. 
Koe-moonegã sẽn ya bũmb ning yĩnga : Tɩ tẽedbã wʋm bãmb tʋʋmd sẽn ya-a tɩ 

yɩ Kirist kaset dãmbã võore, la b reeg Sɩɩgã pãng n tõog n tʋm tʋʋmdã. 
Kaoreng zĩiga: Tʋʋma 1.8 
 
Tɩʋʋsg koɛɛga 
1. Tõnd kaorengã zĩig tara a Zezi yaoolem goam sẽn deng b sẽn na n zẽk n kẽng 

arzãnã (Tʋʋma 1.8). 
a. Gom-kãens wilgda tʋʋmd ning sẽn be wẽnd-doogã zugã vẽenega. 
b.  B wilgda wẽnd-doogã koe-noogã mooneg nao-kẽndre: “Reeg pãng n 

(yaool n) yɩ bãmb kaset dãmba.” 
d. Vɛrse wã tara gom-bi-yẽg a yiibu: “pãnga” la “kaset soaba.” 
d. Ne gɛrke, gom-bi-kãens a yiibã yaa dunamis la martus. 

2. Koe-moon-kãngã pʋgẽ, tõnd na n maaga d mens n ges gɛrk gom-bi-kãens a 
yiibã, la d na n yãgsa bũmb kẽer sẽn tũud ne rẽnda bũmb ning tõnd sẽn na n 
yã wã pʋgẽ.  

 
I. DUNAMIS (PÃNGA) 

A. Bãng-y tɩ tõnd gomda Wẽnnaam dunamis yelle. 
1. Dunamis yaa Wẽnnaam bal n so n kõte. 
2. Yaa bãmb n so-a. Woto yĩnga, yaa bãmb bal n tõe n kõ-a. 

B. Yaa naoor 120 la b pʋd dunamis wã gɛrk Kãab-paalgã pʋgẽ. 
1. Naoor 77, b rees-a-lame tɩ “pãnga.” 
2. B rees-a-lame me tɩ “tʋʋm sẽn tar pãnga,” “pãn-tõogo,” “bõn-bãna,” 

la  “tõogo.”  
D. Sãn tiig yalenga, dunamis dat n yeelame tɩ pãn-tõogo, pãnga, wall 

minim.  
1. A yaa pʋgẽ pãnga, wall “pãng sẽn be pʋgẽ.” 
2. A yaa pãng sẽn be pʋgẽ a mengã yalẽ wã sẽn ya bũmb ningã yĩnga. 
3. Pãng sẽn maand bõn-bãna, nedemd pãnga, lidg pãnga, la tãp-biis 

pãng naaga be. 
E. Tõnd sẽn tagsd wall d ka tagsda, bɩ tõnd sẽn maand wall d ka maand ka 

tõe n yɩ toadg pãn-kãng yĩng ye.   
1. A yaa Wẽnnaam dunamis sẽn ka tɛka la sẽn be zĩig fãa. 
2. Kaset sẽn kɩt ne pãng la bãn ne bõn-bãna, nedemd pãnga, la yam-

sõngã wilgda pãn-kãnga. 
3. A yaa pãng bãmb sẽn dat n kõ tõndo! 

Ɛ. A yaa Wẽnnaam dunamis sẽn tʋmd dũni soolem-dãmbã fãa pʋse, la sẽn 
tʋmd Afirk gillã, la sẽn tʋmd n ka get buud wall goam buudã ye, la sẽn 
tʋmd tõnd zagsẽ wã, la sẽn tʋmd ro-kãngã pʋgẽ ka, la sẽn tʋmd yãmb 
vɩɩmã pʋgẽ dũnda. 

II. MARTUS (KASET SOABA) 
A. Yaa naoor 34 la b pʋd martus gɛrk Kãab-paalgẽ wã. 

1. Naoor 29, b rees-a-lame tɩ “kaset soaba.” 
2. B rees-a-lame me tɩ “ned b sẽn kʋ” la “kaseto.” 
3. Kaset soab kɩta kaset ne noor goama, la tʋʋma, la mong-m-menga. 

B. Soy wʋsg n be n tũud n wʋmd gom-bi-kãngã võore: 
1. Ad mamsgo: kaset soab bʋʋd roogẽ. 
2. Wall ned sẽn yɛs n get bũmb ning sẽn maandã (gɛta). 
3. Wall ned sẽn kõt a vɩɩm bũmb yʋʋr yĩnga (ned b sẽn kʋ). 
4. Yaa vẽeneg tɩ Martus naaga koe-moonego la ned sẽn kɩt bũmb kaset 

ne a no-goama. La baoosgo, a yɩɩda rẽnda hal wʋsgo. 
D. D ges martus a yiib be Tʋʋma sebrã pʋgẽ: 

1. A Etiyɛnd yɩɩ kaset soab nens wʋsgo. 
a. A dag n yaa ned sẽn pid ne tẽeb la ne Sɩɩg-sõngo (6:5). 
b. A maana bõn-yɛɛs-kãsems nebã sʋka (6:8). 
d. A goma ne pãnga (6:10). 
e. A wilga a bɩʋʋng raood a kũum wakate (7:56-60). 

2. A Poll (Tars Soll) goma kaset soab yell sẽn ya toor bilfu, la sẽn 
yaool n tar võor a ye bala. 
a. A yeelame t’a Etiyɛnd kũumã zemsame (Tʋʋ 8:1). 
b. A Etiyɛnd kasetã sõng-a-lame t’a kos sugri. 
d. A Poll tʋʋmdã pʋgẽ, a tũnuga koe-mooneg sẽn tar pãnga, la bãn 

ne bõn-yɛɛsdse, la nedemdo, lsk. n kɩs kaseto.  
e. Wa a Etiyɛnde, a Soll kõo a vɩɩmã, la a tũnuga vɩɩm sẽn yɩ “kʋ f 

mengã raabo” la “nin-vɩɩg ne Kiristi.” 
E. Woto, pipi wẽnd-doogã deega Wẽnnaam dunamis n paam daoodo, la b 

kõo b mens n lebg Kirist martus.  
1. Rẽ waa ne koe-noogã bõeegr Zeruzalɛm, Zude la Samari, hal tɩ ta 

zamaanã “saabo”. 
 
Gomdã kʋʋb la bool tɩ wa taoore 

1. Wa-y mosã n kõ Kiristã y meng n yɩ bãmb martus. 
2. La y reeg bãmb dunamis n moon nebã fãa bãmb koɛɛgã hal tɩ bãmb yi 

arzãn b leb n wa.  

Neb sẽn Deeg Pãng Yaoolem Wakatã Yĩnga 
 
Koe-mooneg gom-yend pʋgẽ: Tõnd tog n deega pãng Sɩɩg-sõng nengẽ, sẽn na 

yɩlg n tõog n tʋm d tʋʋmã yaoolem wakatã. 
Koe-moonegã sẽn ya bũmb ning yĩnga : Tɩ yã tẽedbã sẽn paam lisg Sɩɩg-sõng 

pʋgẽ, sẽn na yɩlg tɩ b tõog n naag n tigs Wẽnnaam koodã yaoolem wakatã. 
Kaoreng zĩiga: Tʋʋma 2:17 
 
Tɩʋʋsg koɛɛga 
1. Wakat fãa, bũmb fãa maaneg seglg yaoolem wakatã yaa tʋʋm wʋsg la 

yãgdem wakate. 
a. Ad mamsgo: Seglg kãadem daar yĩnga.  

2.  Tõnd kaorengã zĩig gomda “yaoolem wakat” yelle, wakat tʋʋmã sẽn lebg 
wʋsg la sẽn ya yãgdem sɩɩgã pʋgẽ. 

3.  Tõnd na n tika d kaorengã zĩig zug n sok d mens sogsg a tãab sẽn kẽed ne 
yaoolem wakatã yelle: 

 
I.  B SẼN YEEL TƖ “YAOOLEM WAKATÃ”, B DA RAT N YEELAME TƖ 

BÕE? 
A.  Pĩnd Zuif-rãmbã dag n geta Yaoolem Wakatã wa wakat ning Mesi wã 

barkã sẽn na n sigi. 
1. Wakat Wẽnnaam sẽn na n bʋ neb nins sẽn ka tũud bãmbã bʋʋdo. 
2. La b sẽn na n wilg b nebã zemsgo. 

B.  Kãab-paalgã pʋgẽ, tõnd paamda vẽnegr n paas Yaoolem Wakatã zugu. 
1.  Ne a Pɩyɛɛre,  Yaoolem Wakatã yaa wakat ning b sẽn na n pʋdg 

Wẽnnaam Sɩɩgã ninsaalb buud fãa zutu (ges-y b sẽn gʋlsã). 
2.  A gũbga wẽnd-doogã zamaan-dãmbã fãa. 

a. A sɩnga ne a Zezi pipi waoong sẽn yɩ ne Sɩɩgã pãnga, la ne Sɩɩgã 
sẽn pʋdg Pãntekotã daarã. 

b. A na n kel n kẽngda taoor hal tɩ ta Kirist waoong a yiib soabã. 
3.  Tõnd vɩɩ Yaoolem Wakatã pʋgẽ. 

a.  Tõnd yaa “Yaoolem Wakatã” neba. 
b.  Tõnd vɩɩ “wakat-dãmbã sʋka” (sẽn dat n togs t’a Zezi pipi 

waoongã ne b waoong a yiib soabã sʋka). 
d. Woto yĩnga, tõnd tog n vɩɩ gũudem vɩɩm pʋgẽ la yãgdem pʋgẽ 

(Tʋʋ 1:10-11). 
 
II.  YAOOLEM WAKATÃ YALẼ NINS SẼN YƖƖDÃ KẼER LA BƲSE? 

(B waoogame. Tõnd na n goma bãmb b naas yelle) : 
A.  Wakat d sẽn na n maan bũmb ning sẽn saag soolem-dãmbã yĩngã “n 

baase” (Tʋʋ 3:19-21). 
B.  Wakat b sẽn na n pʋdg Sɩɩgã dũni kɩremsã fãa (sẽn dat n togs tɩ “ninsaalb 

buud fãa”). 

D. Wakat b sẽn na n moond Koe-noogã ne pãng soolem-dãmbã fãa pʋse 
(Mat 24:14; Tʋʋ 1:8; 2:21). 

E.  Wakat tʋʋm-kãseng b sẽn pĩnd n togs yĩnga, la Wẽnnaam pãngã sẽn zabd 
ne a Sʋtãan soolemã wilgri (Tʋʋ 2:14-18; ges-y Mat 12:28). 

 
III.  BŨMB KẼER BƲS SẼN BE SƖD-KÃENSÃ PƲGẼ WÃ LA TÕND TOG 

N MAAN DŨNDA, TÕND SẼN YA PÃNTEKOT NEBÃ? 
A.  Tõnd tog n bãngame tɩ b boola tõndo, n kõ tõnd pãng tɩ d tõe n naag n 

tʋm tʋʋm nins Wẽnnaam sẽn saag soolem-dãmbã yĩngã. 
B.  Tõnd sẽn ya “Wẽnnaam neb n be Yaoolem Wakatã”, tõnd tog n ninga d 

yamẽ tɩ tõnd tʋʋmdã yaa tʋʋm-yãgdem. (Zã 9:4). 
D.  Tõnd ned kam fãa tog n deega pãng Sɩɩgã nengẽ n tõog n tʋm d tʋʋmã 

(Luk 24:49; Tʋʋ 1:4-5). 
 
Gomdã kʋʋb la bool tɩ wa taoore 

1.  Yãmb sokdame yaa: “Mam na n maana wãn n naag Wẽnnaam tẽn-tʋmdã 
sẽn ya yaoolem wakatã tʋʋmdã?” 
a.  Bãng-y tɩ yãmb yaa Wẽnnaam “neb sẽn be Yaoolem Wakatã.” 
b. Pid-y ne Sɩɩgã dũnda. 

2.  Bõe la ned tog n maan n paam pidb ne Sɩɩgã? 
a.  Kos-y ne tẽebo (Luk 11:9-13). 
b.  Reeg-y ne tẽebo (Mark 11:24). 
d.  Gom-y ne tẽebo (Tʋʋ 2:4). 

Pãng Sɩɩgã sẽn kõtã, 
la Tẽn-tʋmd sẽn Ya Kãsengã  

 
Koe-mooneg gom-yend pʋgẽ: Tõnd tog n deega pãng Sɩɩgã nengẽ n tõog n kẽng 

Tẽn-tʋmd sẽn ya Kãsengã. 
Koe-moonegã sẽn ya bũmb ning yĩnga : Tɩ tẽedbã na pid ne Sɩɩgã sẽn deng b 

sẽn na n naag n pids Tẽn-tʋmd sẽn ya Kãsengã. 
Kaoreng zĩiga: Tʋʋma 1.4-8 
 
Tɩʋʋsg koɛɛga 
1. Tõnd kaorengã zĩigẽ, a Zezi goma lisg Sɩɩg-sõng pʋgẽ wã yell wa a yaa bũmb 

sẽn kõt ned pãng t’a na tõog n pids Tẽn-tʋmd sẽn ya Kãsengã. 
2. Sokr n yikd ka: “Pãngã sẽn deegd Sɩɩgã nengẽ wã sõngda tõnd koe-noogã 

moonegẽ la tẽn-tʋmdã pʋgẽ wãn-wãn kɛpɩ?” 
3. Pãngã deegrã sẽn sõngd tõndã tata zi-kãsems a yoobe: 
 
I. SƖƖGÃ PÃNGÃ SÃN DEEGE, RATEM KÃSENG TƖ TOGS NEB NINS 

SẼN MENEMÃ KIRIST YELLÃ WATAME 
A. Woto n maan karen-biisã Pãntekotã daar la a poore  

1. MSG: A Pɩyɛɛre (Tʋʋ 2:14ff). 
2. Tẽedbã, Pãntekotã poore: (Tʋʋ 2:47). 
3. Bilsg a Pɩyɛɛr sẽn kõ: (Tʋʋ 11:12). 

B. Yaa rẽnda yĩng la tõnd ned kam fãa tog n pid ne Sɩɩgã. 
 
II. SƖƖGÃ PÃNGÃ SÃN DEEGE, PÃNG TƖ ZAB NE ZĨN-DÃMBÃ PÃNG N 

TÕOGÃ WATAME. 
A. Bala, a Sʋtãan ne a zĩn-dãmbã zabda ne koe-noogã mooneg hal wʋsgo 

(2Kor  4:4). 
B. Yaa ne Sɩɩgã pãng bal la tõnd tõe n tõog bug-tẽng tãb-bi-kʋʋngã (Mat 

12:28). 
 
III. SƖƖGÃ PÃNGÃ SÃN DEEGE, PÃN-TÕOG TƖ MOON NE PÃNG N YƖƖD 

LA SÕMA WATAME. 
A. Pãntekotã poore, karen-biisã moona ne pãn-kãsenga, tɩ biis wome: 

1. MSG: A Pɩyɛɛr Pãntekotã poore: (Tʋʋ 2:41). 
2. MSG: Bilf sẽn paase, Zeruzalɛm: (Tʋʋ 4:31-33). 

B. Wẽnnaam na n kõo tõnd pãng tɩ maan a woto me. 
 
IV. SƖƖGÃ PÃNGÃ SÃN DEEGE, RAOOD TƖ MOON KIRIST KOƐƐGÃ 

WATAME, BAA TÕND SÃN NE TƖ NA N WAA NE YEL-WẼNG D 
ZUGU. 
A. Kirist koɛɛgã mooneg tõee n yɩɩ tʋmd sẽn takd yel-wẽng ned zugu: 

1. MSG: A Pɩyɛɛre, Zeruzalɛm (Tʋʋ 12:1-5). 
2. MSG: A Polle, Galasi (Tʋʋ 14:19-20). 

B. Sɩɩgã na n kõo tõnd raood yell a woto buud taoore. 
 

V. SƖƖGÃ PÃNGÃ SÃN DEEGE, TẼEB TƖ WẼNNAAM NA N TƐƐ TÕND 
WATAME. 
A. Naoor wʋsgo, Sɩɩgã taee tẽn-tʋmdb nins sẽn zĩnd Kãab-paalgã pʋgẽ wã: 

1. MSG: Sɩɩgã tɛɛ a Filipu (Tʋʋ 8:29-31). 
2. MSG: Sɩɩgã tɛɛ a Polle (Tʋʋ 16:6-9). 

B. Sɩɩgã na n tɛɛ tõnd dũnda. 
 
VI.  SƖƖGÃ PÃNGÃ SÃN DEEGE, SŨ-KEELEM-KÃSENG TƖ SƖƖS NA N 

PAAMA FÃAGRE, LA TƖ WẼND-DOT NA N VIGLAME WATAME. 
A. Lisg Sɩɩg-sõng pʋgẽ sãn paame, sũ-keelem tɩ Wẽnnaam na n kõo tõnd 

tõogr watame (Luk 5:10). 
B. Sũ-keelem-kãng na n sõnga tõnd n paas tõnd daood tʋʋmdã pʋgẽ. 

1. MSG: A Polle (Tʋʋ 18:10-11).  
D. Ne yõod kãens fãa sẽn watã, sãmbg ka be ne a Zezi sẽn yeel tõnd tɩ d pid 

ne Sɩɩgã ye. 
 
Gomdã kʋʋb la bool tɩ wa taoore 

1. Wa-y mosã n paam pidbu! 
2. Wãn-wãna? 

a. Kos-y ne tẽebo (Luk 11:9, 13). 
b. Reeg-y ne tẽebo (Luk 11:10; Mark 11:24). 
d. Gom-y ne tẽebo (Tʋʋ 2:4, 14; Zã 7:38).  

Wẽnnaam Tʋlsa Pãn-komsem Soabã 
 
Koe-mooneg gom-yend pʋgẽ: Naoor wʋsgo, Wẽnnaam yãkda neb la wẽnd-dot 

nins sẽn ka pãng dũni nifẽ wã, n kõ-b pãng tɩ b tʋm tʋʋm-kãsemse. 
Koe-moonegã sẽn ya bũmb ning yĩnga : Tɩ tẽedbã na bãng tɩ Wẽnnaam tõee n 

talla bãmb n tʋme—b sãn pid ne Sɩɩgã la b yãk yam tɩ maan bũmb nins 
Wẽnnaam sẽn datã, la tɩ b na n pida ne Sɩɩgã la b reeg pãng tʋʋmdã yĩnga. 

Kaoreng zĩiga: 1 Korẽnt dãmb 1:26-29 
 
Tɩʋʋsg koɛɛga 
1. Naoor wʋsgo, tõnd tagsdame tɩ yaa neb nins sẽn tar ligdi, pãnga, wall tõog a 

taabã la Wẽnnaam tõe n tall n tʋme. 
2. Baoosgo, tõnd kaorengã zĩig vẽnegda tõnd tɩ sɩdã mi n ya lebend ne tõnd 

tagsgã. 
a. Naoor wʋsgo, Wẽnnaam tallda neb la teed sẽn ka pãnga la sẽn ka võor 

dũni nifẽ wã n pids b raabã. 
b. Dat n yeelame tɩ yãmb sãn dɩk y mengã n kõ Wẽnnaam la y pid ne Sɩɩgã, 

Wẽnnaam tõee n talla yãmb n tʋm tʋʋm-kãsemse. 
3. D maag d mens n ges bõn-kãng sẽn maand to-to.  
 
I. TÕND WƐ N GETA D PÃN-KOMSEMÃ. 

A. Rẽ yaa sɩd ne tõnd ned kam fãa.  
1. Tõnd tẽedame tɩ tõnd ka zems ne tʋʋmdã ye. 
2. Rẽ kɩtdame tɩ tõnd targ n bas tʋʋmdã. 

B. Rẽ yaa sɩd me ne tõnd sẽn ya neb sullã: 
1. Tõnd getame tɩ d wẽnd-doogã ka pãnga la a ka võor ye. 
2. Rẽ kɩtdame tɩ tõnd ka tõogd n yit n moond koɛɛgã neb nins tõnd sẽn 

be b sʋkã ye. 
D. Naoor wʋsgo, a yaa sɩd ne tõnd sẽn ya Afirk nebã:  

1. Wakat kẽere, tõnd nee Afirk sẽn ya naong la ka-pãngã. 
2. Rẽ kɩtdame tɩ tõnd basd tẽn-tʋmd tʋʋmdã ne neb a taaba. 

 
II. TÕND TOG N TẼRAME TƖ WẼNNAAM YÃKA KA-PÃNG RÃMB TƖ 

B PIDSD BÃMB DAABÃ. 
A. A Poll puka sɩd sẽn sek tagsgo: “Wẽnnaam yãka yam tɩ rɩk dũni bũmb 

nins sẽn ka pãngã n ning sẽn tar-b pãngã yãnde” (1Kor  1:27). 
B. Wẽnnaam sebrã pida ne mamsg sẽn wilgd Wẽnnaam manesem kãngã: 

1. Baa ne dũni wã sẽn tar soolem bɛdã, Wẽnnaam tɩ yãka Israyɛll sẽn 
ya soolem-bilã t’a be dũni bãmb yʋʋrã yĩnga (Tõo 7:6-10).  

2. Wẽnnaam yãka a Daviid sẽn ya a Zesse bi-yaoã t’a lebg Israyɛll 
rĩma (1Sa 16:11-13). 

3. A Zezi yãka neb sẽn zems bal n maan b karen-biisi. 

D. Woto, fo sãn get f meng wa pãn-komsem soab la ned sẽn ka võore, maan 
sũ-noogo! 
1. Bala, Wẽnnaam yãka foom … la b rat n tika foom la b tall-f n tʋme. 
2. Sẽn tɩ yɩɩda, Wẽnnaam yãka wẽnd-do-kãngã … la b rat n kõo tõnd 

pãng tɩ d moon d nebã koe-noogã. 
3. Ka woto bal ye, Wẽnnaam yãka Afirki … la b na n tʋma b Sɩɩgã 

Afirik wẽnd-doogã zug t’a tõog n lebg soolem-dãmbã vẽenem.  
 
III. TÕND TOG N MAANA SŨ-NOOG TƖ WẼNNAAM KÃABA TÕND B 

PÃNGÃ. 
A. Kãabgã bee Tʋʋma 1.8 pʋgẽ 
B. Bõe yĩng tɩ Wẽnnaam tʋls ka-pãng rãmbã? 

1. Yaa tɩ ka-pãng rãmbã sakdame tɩ b tall-b n tʋme. 
2. Sẽn na yɩlg tɩ Wẽnnaam deeg waoogrã (1Kor  12:9). 

D. Wẽnnaam tallda ka-pãng rãmbã n tʋmd wãn-wãna? 
1. Wẽnnaam kõt-b-lame b yʋʋrã (Zã 14:13; Tʋʋ 3:6). 
2. Wẽnnaam tallda b Sɩɩgã n kõ-b pãnga (Tʋʋ 1:8). 
3. Wẽnnaam tʋmd-b-lame la b yãagd-b tʋʋmdã pʋgẽ (Mat 28:18-20). 
4. Wẽnnaam geta bũmb nins b sẽn tog n paamã yelle (Fil 4:19). 
5. Wẽnnaam tũnugda bãn n wilg tɩ Gomdã yaa sɩda (Mark 16:17-18; 

Tʋʋ 4:33). 
 
Gomdã kʋʋb la bool tɩ wa taoore 

1. Wẽnnaam dat n talla yãmb n tʋme, la b na n dɩka soy sẽn nan ka wa 
yãmb yamẽ tɩ tõeeme n tʋme. 

2. Yãmb tog n kõo y meng bãmb raabã maaneg yĩnga, la y pid ne bãmb 
Sɩɩgã.  

3. Wa-y mosã. 

Wẽnnaam sẽn Tar Yɛlã Fãa Tɩɩm 
 
Koe-mooneg gom-yend pʋgẽ: Wẽnnaam na n kõo tõnd pãng tɩ tõog tʋʋm ning b 

sẽn ning tõnd zugã, baa ne wakat ning gɩdgrã sẽn ya wẽng wʋsgã. 
Koe-moonegã sẽn ya bũmb ning yĩnga : Tɩ tẽedbã na pid ne Sɩɩgã la b segl b 

mens tɩ moon koe-noogã namsg pʋgẽ. 
Kaoreng zĩiga: Tʋʋma 4:23-31; 5:17-20, 29 
 
Tɩʋʋsg koɛɛga 
1. Tõnd sẽn ya Wẽnnaam neb b sẽn tʋmdã, b na n tʋmda tõnd zĩis wʋsg tɩ d tɩ 

moon koe-noogã la d pags wẽnd-doto. 
2. Wa tẽn-tʋmdbã la koe-noogã moondb sẽn zĩnd Tʋʋmã sebrẽ wã, d bãng tɩ 

tõnd tõee n sega gɩdgre. 
3. Tõnd sẽn karemẽ Wẽnnaam sebrẽ wã, bũmb a tãab la d tõe n zãms sẽn kẽed 

ne Wẽnnaam sẽn sõngd tõnd to-to gɩdgr wakate: 
 
I. TÕND TOG N WƲMAME TƖ GƖDGR NA N ZĨNDAME. 

A. Tõnd sãn wʋm Sɩɩg-sõngã pãng võore, rẽ na n kɩtame tɩ tõnd yi n moon 
koe-noogã. 

B. Tõnd sãn wa yita, d ning d yamẽ tɩ sʋtãanã na n sega tõndo. 
1. Zĩis nins tõnd sẽn karemẽ wã, karen-biisã sega gɩdgre (Tʋʋ 4:18-21; 

5:27-28, v.33). 
2. A Sʋtãan teega yãoog ne a Zezi menga. 
3. Sʋtãanã tõee n teega yãoog ne tõnd me. 

D. Gɩdgrã tõee n yii kɩremsã fãa, la yaa zĩ-yend bal la a yita. 
1. A tõee n yii wẽn-tũudum taoor dãmb nengẽ, politik taoor dãmb 

nengẽ, buudã nengẽ, la zĩis a taaba.  
2. Baa a sẽn yitẽ fãa, yaa a Sʋtãan nengẽ bal la a yita (Efɛ 6:12). 

E. Tõnd tog n moona koe-noogã baa ne sʋtãanã gɩdgrã.  
1. Gɩdgr ka tõog t’a Zezi ka moon koɛɛg ye. 
2. Gɩdgr ka tõog tɩ tẽn-tʋmdbã ka moon koɛɛg ye. 
3. Gɩdgr ka tog n tõog tɩ tõnd ka moon koɛɛg ye. 
4. Malɛka yeelame yaa: “Kẽnge ... yals yĩngri ... gome” (Tʋʋ 5:20) 

 
II. WAKAT NING BƐ WÃ SẼN TEEG YÃOOG NE TÕNDÃ, TÕND TOG 

N PƲƲSAME. 
A. Gɩdgr sãn yiki, yam-yãkr n be tõnd taoore: 

1. Tõnd tõee n basame la d zoe. 
2. Tõnd tõeeme n pʋʋse! 

B. Tʋʋmã sebrã pʋgẽ, wend-doogã pʋʋsa wakat nins namsg la gɩdgr sẽn 
zĩndã (Tʋʋ 4:23-30). 

D. Teedbã pʋʋsa bõe yĩng pʋʋsgã wakate (Tʋʋ 4:23-30)? 
1. B ka pʋʋs n kos yolg ye. 
2. Bãmb pʋʋsa wa Gʋls-sõmyã sẽn yetã (Tʋʋ 4:25-26). 

3. Bãmb pʋʋsame n kos tɩ Wẽnnaam daabã maane. 
4. Bãmb pʋʋsame n kos tɩ Wẽnnaam wilg b pãngã. 
5. Bãmb pʋʋsame n kos raood n na n moon koe-noogã. 

E. Wẽnnaam leoka b pʋʋsgã ne pãnga (Tʋʋ 4:31). 
1. B pʋka b belemã. 
2. B pid-b-la ne b Sɩɩgã. 
3. Bãmb moona Kirist koɛɛgã ne raoodo (Tʋʋ 4: 31-33; 5:29-32). 
4. Wẽnnaam na n maana woto me tõnd yĩnga—tõnd sãn pʋʋse! 

 
III. TÕND TOG N YÃA WẼNNAAM PÃNGÃ GƖDGRÃ PƲGẼ. (Karem-y 

Tʋʋ 4:31) 
A. Tõnd tog n wʋma vẽeneg tɩ Wẽnnaam ka zoet n loog gɩdgr wakat ye. 

1. Bãmb ka bas tẽn-tʋmdbã ye, ayo, b pid-b-la ne b Sɩɩgã, b pãngã, la b 
raood tɩ moon koe-noogã, baa ne yellã sẽn tõe n dɩ-bã. 

2. B na n maana woto me tõnd yĩnga. 
3. Wakat kẽere, Wẽnnaam yolsda tõnd yellã pʋgẽ, la wakat a taaba, b 

kõta tõnd raood tɩ sak namsgã n kel n kẽng taoor ne koe-noogã 
moonego (Heb 11:32-38). 

B. Yaa ne tõnd sẽn na n pid wall d leb n pid ne Sɩɩg-sõng la tõnd yãt 
Wẽnnaam pãngã. 
1. Yɩɩ woto ne tẽn-tʋmdbã (Tʋʋ 4:31; 5:29-32) 
2. Tõnd tog n pida ne Sɩɩgã, la d tog n maoome tɩ d karen-biisã pid ne 

Sɩɩgã. 
D. Yãmb tõee n deega pãn-kãng dũnda, yãmb sãn pid wall y leb pid ne 

Sɩɩgã. 
 
Gomdã kʋʋb la bool tɩ wa taoore 

1. Wa-y mosã tɩ b pid-y ne Sɩɩgã. 
2. Tõnd na n maana wãn n paam pidb dũnda? 

a. Kos-y ne tẽebo (Luk 11:9). 
b. Reeg-y ne tẽebo (Luk 11:10, 13; Mark 11:24). 
c. Gom-y ne tẽebo (Tʋʋ 2:4; Zã 7:38). 

Tẽn-tʋmd sẽn Ya Kãsengã, 
la Lisg Sɩɩg-sõng pʋgẽ  

 
Koe-mooneg gom-yend pʋgẽ: Tõnd ned kam fãa tog n pida ne Sɩɩgã. Woto, tõnd 

tõee n sɩd saka a Zezi sẽn yeel tɩ d kẽng n moon koe-noogã soolem-dãmbã 
pʋse la nebã fãa wã. 

Koe-moonegã sẽn ya bũmb ning yĩnga : Tɩ tẽedbã tõe n pid ne Sɩɩgã la b yãk 
yam tɩ sak Tẽn-tʋmd sẽn ya Kãsengã. 

Kaoreng zĩisi: Matiye 28:18-20; Mark 16:15-16; Luk 24:46-49; Zã 20:21-22; 
Tʋʋma 1.4-8 

 
Tɩʋʋsg koɛɛga 
1. Dasem pis-naas nins sẽn zĩnd a Zezi vʋʋgrã ne b zẽkrã sʋkã pʋgẽ, naoor a nu 

la b gom Tẽn-tʋmd sẽn ya Kãsengã yell ne b karen-biisã: 
a. Gom-kãens la tõnd sẽn karem mos-mosã wã. 
b. Wakat fãa, bãmb naagda Tẽn-tʋmd sẽn ya Kãsengã tʋʋm ne Sɩɩg-sõng 

pãng la b belemã. 
2. D ges koe-kãensã yembr yembre, n yaool n gil gomdã nens kẽer sẽn tar 

pãnga, la sẽn yit bũmb ning tõnd sẽn zãmsã pʋgẽ: 
 
I. D GES TẼN-TƲMD SẼN YA KÃSENG T’A ZEZI GOM A YELL 

NAOOR A NU B VƲƲGRÃ ZUGẼ WÃ YEMBR YEMBRE. 
A. B sẽn pʋgl taab to-to: 

1. Bãmb vʋʋgrã daar yʋngo (Zã 20:21). 
2. Wakat bilf rẽ zugẽ, Galile (Mat 28:18-20). 
3. Wakat a to, bãmb sẽn puk b meng ne piig la a yembrã sẽn dag n be 

dɩɩb zugã (Mark 16:15-16). 
4. Wakat bilf bal sẽn deng b zẽkre (Luk 24:46-48; Tʋʋ 1:8b). 

B. Ges-y bũmb nins sẽn be goamã pʋgẽ n tar võorã: 
1. Tẽn-tʋmd sẽn ya Kãsengã n dag n ya a Zezi goamã koe-zug dasem 

pis-naas nins sẽn zĩnd bãmb vʋʋgrã ne b zẽkrã sʋkã wakate.  
a. A yaa bũmb b sẽn ka tog n ka ges a yell ye! 

2. Woto me, a tog n yɩɩ tõnd goamã koe-zug sẽn deng b waoongã sẽn 
ka na n leb n kaoosã (Tʋʋ 1:9; Mat 24:14).  
a. A yaa bũmb tõnd sẽn ka tog n ka ges a yell ye. 

 
II. WAKAT NING FÃA A ZEZI SẼN YEEL NEBÃ TƖ B KẼNG TẼN-

TƲMD SẼN YA KÃSENGÃ, B NAAGD-A-LA NE KÃABG SẼN YA 
SƖƖGÃ PÃNG NE B BELEM. 
A. D leb n ges wakat ning fãa a Zezi sẽn yeel b karẽn-biisã tɩ b kẽng tẽn-

tʋmd sẽn ya kãsengã: 
1. Zã 20:21-22 

a. A Zezi deng n yeelame yaa: “Wa Ba wã sẽn tʋm maamã …” 
b. Rẽ poore, b fʋʋsa bãmb zug n yeele: “Reeg-y…” 

2. Matiye 28:18-20 
a. A Zezi deng n yeelame yaa: “Woto yĩnga, kẽng-y n …” 
b. Rẽ poore b kãabame tɩ: “La gese, mam bee ne yãmba …” 

(Woto dag n yaa Sɩɩgã waoong kãabgo. Mak-y-yã-a ne Zã 
14:16-18.) 

3. Mark 16:15-16 
a. A Zezi deng n yeelame yaa: “Saag-y dũni tɛka …” 
b. Rẽ poore, b kãabame n yeele: “La ad bãn sẽn na n …”  

(Yõwã gomda Sɩɩgã pãngã yell wa a sẽn puk wakat bilf loogr 
poor Tʋʋma sebrẽ wã). 

4. Luk 24:46-49 
a. A Zezi deng n yeelame yaa: “Sugr kosg la sugr …” 
b. Rẽ poore b yeelame yaa: “Pa-y tẽngã pʋgẽ …” 

5. Tʋʋma 1.8 
a. A Zezi yeelame yaa: “Yãmb na n yɩɩ mam kaset dãmba …” 
b. La b reng n yeelame yaa: “Yãmb na n deega pãnga …”  

(ges-y vv. 4-5 me). 
B. Tẽeg-y tɩ wakat ning fãa a Zezi sẽn yeel tɩ b kẽng Tẽn-tʋmd sẽn ya 

Kãsengã, b kãabame tɩ b pãngã bɩ b belemã na n yãaga neb nins sẽn na n 
sakã. 
1. Kãab-kãng ket n bee dũndã. 

 
III. TÕND TOG N LEOKA SƖD-KÃENS A TÃABÃ SẼN TAR PÃNGÃ 

WÃN-WÃNA? 
A. Tõnd tog n leb n yãka yam tɩ sak Kirist sẽn yeel tɩ d tall koe-noogã n taas 

soolem-dãmbã fãa wã. 
B. Tõnd tog n pidame, wall leb n pid ne Sɩɩgã, sẽn na yɩlg tɩ d paam pãng n 

tõog n sɩd sak n maan Kirist sẽn yeelã. 
 
Gomdã kʋʋb la bool tɩ wa taoore 

1. Wa-y mosã 
2. Yãk-y yam tɩ sõng n pids tẽn-tʋmd ning Kirist sẽn tʋmã. 
3. Pid-y ne Sɩɩgã. 

Tʋʋm-kãsems n Yɩɩd a Woto 
 
Koe-mooneg gom-yend pʋgẽ:  Tẽedbã fãa tog n naag n tʋma Kirist tʋʋmã ne 

Sɩɩg-sõng pãnga. 
Koe-moonegã sẽn ya bũmb ning yĩnga : Tɩ tẽedbã na pid ne Sɩɩgã la b naag n 

tʋm tɩ Kirist koɛɛgã ta soolem-dãmbã fãa. 
Kaoreng zĩiga:  Zã 14:12 
 
Tɩʋʋsg koɛɛga 
1. A Zezi goma gom-kãngã b tʋʋmdã tẽng zug ka wã pãng zĩigẽ, wakat a wãn 

bal sẽn deng b sẽn na n zãmb bãmbã, la b kaab da-pɩk zugã.  
2. A Zezi da segenda b karen-biisã bũmb ning sẽn na n maanã yĩnga. 
3. Bõn-kãens vẽenem pʋga, d ges gomd ning a Zezi sẽn gom wakat fãa tɩ tar 

pãng la a ya bõn-kãsengã. 
4. Gom-kãng pʋga, tõnd na n zãmsa sɩd kẽer sẽn ya bõn-kãsems tõnd dũnda 

vɩɩmã yĩnga: 
 
I. A ZEZI GOMDÃ ZƖSLEM 

A. Seb-lɛbgdbã kẽer lebga gɛrk gom-bil sẽn yet tɩ amen wã n yet tɩ “Sɩd-
sɩda”, wall “Mam yeta yãmb sɩda.” 
1. Soolem dãmbã sãn mi n dat n paas b gomd zɩslem la b paas a sẽn na 

n maan bũmb ning nebã sũyẽ wã, b da yeta woto. 
B. Bũmb ning fãa a Zezi sẽn yeel yaa bõn-kãsenga, la b zɩsga bũmb kẽere, 

sẽn na yɩlg n tak nebã tagsg b gomdã kelgr yĩnga. 
  
II. A ZEZI GOMDÃ YAA DŨNI GILL FÃA YĨNGA 

A. A Zezi goma ne b karen-biis piig la a yiibã yʋng ning b sẽn zãmb bãmbã. 
“Mam yeta yãmb …” 

B. La vẽenegã, gomdã dag n yaa Kirist poorẽ dãmbã fãa yĩnga (“Ned ning 
fãa sẽn tẽed maam. . .”) 

 
III. A ZEZI SẼN GOM WOTO N DAT BŨMB NINGA 

A. Bãmb sẽn dag n dat bũmb ning yaa tɩ tẽed fãa na naag bãmb tʋʋmdẽ wã. 
(“Ned ning fãa sẽn tẽed … me na n tʋma tʋʋm nins mam sẽn tʋmdã.”) 

B. Tʋʋm-bõe la a Zezi tʋm-yã? 
1. Bãmb moona Wẽnnaam soolem koe-noogã, la b yeel nebã tɩ b kos 

sugr n paam fãagre. 
2. Bãmb maaga bãad-dãmba, la b dig zĩn-dãmb n yiisi. 
3. Bãmb toeema neb vɩɩm. 

D. Baoosgo, bãmb sẽn dat bũmb ningã yɩɩda naag n tʋm bala, la yaa tɩ tõnd 
na paas bãmb tʋʋmdã pãnga: “kãsems n yɩɩd …” 

IV. PÃNG B SẼN KÃAB TƖ D TÕE N PIDS A ZEZI SẼN YEELÃ 
A. A Zezi yeelame tɩ tõnd na n kẽnga taoor ne bãmb tʋʋmdã  

“… bala, mam dabda Ba wã nengẽ …” 
1. La ka ne tõnd meng pãng ye. 

B. Bũmb ning sẽn na n kɩt tɩ d wʋm gomdã võor bee a Zezi sẽn bilg b 
karen-biisã rẽ zugẽ wã pʋgẽ. 
1. Karem-y Zã 14:16-18 
2. Zã 16:7: “Mam sãn loogã n na n yɩ yãmb sõngr n yɩɩda, bala, mam 

sãn ka looge, Sõangdã ka na n wa yãmb nengẽ ye.” 
3. La Sɩɩgã sẽn wa wã, b pʋdgd-b-la tẽedb fãa sẽn be zĩig fãa zutu, n 

pit-b ne Wẽnnaam pãnga. 
4. Dag n yaa tõnd neere, bala, a Zezi dag n bee ne b karen-biisã zĩ-

yend ne yĩnga. 
D. A Zezi pidsa b kãabgã 

1. Pãntekotã daare, b pʋdga Sɩɩg-sõngã wẽnd-doogã zugu.   
2. Tʋʋmã sebrã wilgda tõnd sẽn da maand to-to pipi wẽnd-doogẽ wã: 

Nebã sẽn wa n lebg Kirist poorẽ dãmba, bãmb me paama lisg sẽn 
tall pãng Sɩɩg-sõng pʋgẽ, la Wẽnnaam tall-b-lame n kẽng taoor ne 
Kirist tʋʋmdã. 

3. Baa ne mosã, a Zezi datame tɩ b poorẽ ned fãa paam pidb ne Sɩɩgã, 
la a kẽng taoor ne bãmb tʋʋmdã. 

 
V. TÕND NA N LEOKA SƖD-KÃENS WÃN-WÃNA? 

A. Pipi, tõnd tog n leoka ne tẽebo.  
1. A Zezi yeelame yaa: “Ned ning fãa sẽn tẽeda...” 
2. Yaa ne tẽeb bal la ned tõee n leok Wẽnnaam tɩ zemse. 
3. Tõnd tog n tẽeme tɩ…  

a. … Kirist tʋʋmdã n ya tʋʋm-kãseng n yɩɩd fãa. 
b. … Wẽnnaam na n pida tõnd ne Sɩɩg-sõngo, la b tũnug tõnd n 

tʋm tɩ d kɩs kaset la d fãag neba. 
B. Sẽn pʋgda, tõnd tog n kõo d meng zãng Kirist tʋʋmdã yĩnga. 
D. Sẽn baasde, Tõnd tog n pʋʋsame n paam pidb ne Sɩɩg-sõngo. 

1. A Zezi kãabame tɩ bũmb ning fãa tõnd sẽn na n kos ne bãmb yʋʋr 
ye, bãmb na n maaname (vv. 13-14). 

2. Tõnd tog n sɩngame n kos bãmb tɩ b pid tõnd ne Sɩɩg-sõngo, la pãng 
tɩ tʋm bãmb tʋʋmdã (Luk 11:9-13). 

3. Tõnd sãn deeg Sɩɩg-sõngã, tõnd tog n talla bãmb belemã tõnd pʋgẽ, 
la yaa ne tõnd sẽn pʋʋsd n kotẽ. 

 
Gomdã kʋʋb la bool tɩ wa taoore 

Wa-y tɩ d kos Wẽnnaam tɩ b pid tõnd ne Sɩɩgã, la d kẽng taoor ne Kirist 
tʋʋmdã, n moond koe-noogã, la d kos Wẽnnaam tɩ b pid tõnd ne Sɩɩgã. 

Sɩɩg-sõngo la Sɩɩs Baoobo  
 

Koe-mooneg gom-yend pʋgẽ: Sɩɩg-sõng pãngã yaa bũmb sẽn ya tɩlɛ tɩ ned paam 
n tõog n moon koɛɛg sẽn talld yel-wẽn-maandb n wat sugr kosg la fãagr 
pʋgẽ. 

Koe-moonegã sẽn ya bũmb ning yĩnga : Tɩ nek koe-moaandbã ratem tɩ bao 
Sɩɩg-sõng pidb ne b pãngã wakat fãa, sẽn sɩng ne mosã. 

Kaoreng zĩiga: Tʋʋma 2:14 - 41 
 
Tɩʋʋsg koɛɛga 
1. Tõnd fãa miime tɩ koe-moaandb waooga tõnd zamaanã pʋgẽ.  

a. Baoosgo, tɩ moon yaa bũmb a ye, la tɩ moon tɩ ya sõma yaa bũmb a to.  
b. Koe-mooneg sẽn ya sõma yaa koe-mooneg sẽn tigsd sɩɩs wʋsg n kẽesd 

Wẽnnaam soolemẽ wã.  
d. Sɩɩg-sõng pãngã sãn ka be, koe-moaandã koɛɛg sõmnem zemsda yẽ 

mengã minim bala. 
e. Koe-moaand sãn dat t’a koe-mooneg yɩ sõma, kal a kẽes Sɩɩg-sõng sʋka, 

tɩ bamb la tigsgã Zu-soaba. 
2. Pãntekotã daare, a Pɩyɛɛr paama lisg Sɩɩg-sõng pʋgẽ, la a yik n yalsa ne Sɩɩgã 

tikrã pãng n moon koɛɛg sẽn tall pãnga, tɩ neb 3000 kos sugri. 
3. Soy a tãab la Wẽnnaam tũud n kɩtdẽ tɩ tõnd tõe n paam sɩɩse: 
 
I. BÃMB PUKDA NEBÃ SŨYẼ YEL-SOLGEDSE.  

A. Wẽnnaam gomdã sẽn vẽneg bãmb ne bũmb ningã kɩtdame tɩ b tẽ, la rẽ 
wata ne sugr kosg la Zu-soab a Zezi Kirist reegre (Tʋʋ 2:37; 1Kor  
14:25).  

B. Neb wʋsg n kɩs kaset n wilg sẽn yɩ to-to wakat ning bãmb sẽn wʋm koe-
noogã sẽn moondã. Bãmb sũurẽ wã, yaa wa yaa bãmb la koe-moaandã 
tees n gomda, la t’a mii bãmb yɛlã fãa. 

D. Sɩɩg-sõng mii bũmb fãa, la bãmb tũnugda koe-moaand sẽn pid ne Sɩɩgã n 
gomd ne yel-wẽn-maandbã (1Kor  2:10-13). 

 
II. BÃMB WILGDA WẼNNAAM PÃNGÃ, TƖ YA KASET NE 

WẼNNAAM BELEM BEENE.  
A. Pãntekotã daare, wakat ning neb 120 wã sẽn pid ne Sɩɩgã, bõn-bãnd n 

maane. B sɩngame n gom gom-zẽn b sẽn da ka mi ye. 
1.  Nebã sẽn wʋm rẽnda, b sokame yaa: “Yõwã võor yaa bõe?” 
2. Rẽ kõo a Pɩyɛɛr weer t’a moon-b koe-noogã. 

B. A Zezi kãabame tɩ bãn n na n tũ neb nins sẽn moond koɛɛgã (Mark 
16:17). 

D. A Zezi maana bõn-kãsemse, Sɩɩg-sõng pãngã yĩnga (Tʋʋ 10:38). 
1. Nebã sãn yã bãn a woto, baa b sãn dag n sãmbda ne gomdã, kɩtdame 

tɩ b tẽ.  

2. Yãmb sãn pid ne Sɩɩg-sõngo, Wẽnnaam na n tũnuga yãmb tʋʋmdã n 
maan bãn sẽn na wilg tɩ bãmb sɩd beeme, tɩ b bee ka, la b na n 
kɩtame tɩ ka-tẽeb rãmbã kos sugri  (Tʋʋ 1:8). 

 
III. BÃMB KÕTA NEBÃ SƖƖG PƲGẼ WƲMBO, SẼN NA YƖLG TƖ B TÕOG 

N LEOK KÃABG NING SẼN BE WẼNNAAM GOAMÃ PƲGẼ WÃ. 
A. Karem-y Efɛ 1:17-18. 
B. Ninsaan-zaalg nin ka ne sɩdã ye, la Sɩɩg-sõng pukda zoangã nini, n wilgd 

Wẽnnaam sɩdã tɩ tõnd tõe n wʋm a võore (1Kor  2:12-16). 
 
Gomdã kʋʋb la bool tɩ wa taoore 

Wa-y tɩ d bao tɩ Sɩɩg-sõng pid tõnd yɛsa, sẽn na yɩlg tɩ bãmb pãngã tʋm tõnd 
koe-moonegã wakate, la b kɩt tɩ tõnd tõog n paam neb nins sẽn menemã n 
moon-b a Zezi Kirist koe-noogã. 

Sɩɩg-sõngo la Wẽnd-doogã Tʋʋmde 
 
Koe-mooneg gom-yend pʋgẽ: Tɩ wẽnd-doogã tõog n maan Wẽnnaam tʋʋmdã, 

kal a wʋm Sɩɩg-sõng võore la a sak-ba. 
Koe-moonegã sẽn ya bũmb ning yĩnga : Tɩ keng nebã raood tɩ b ning Sɩɩg-sõng 

zĩig ning sẽn segd ne-b wẽnd-doogã pʋgẽ. 
Kaoreng zĩiga: Zã 16:7-15; Tʋʋma 5:3-4; 13:2 
 
Tɩʋʋsg koɛɛga 
1.  Sɩɩg-sõng yaa “Tãablem-sõngã” ned ning sẽn tʋmd-a wã, n kɩtd tɩ Wẽnnaam 

daabã maand wẽnd-doogã pʋgẽ la a tũnug wẽnd-doogã n maand-a rũnda.  
a. Tɩ targ bãmb n lebs poorẽ sẽn tõe n maan bũmb ning bal yaa tɩ kɩt tɩ 

wẽnd-doogã ka tõog a tʋʋmdã ye. 
2. Koe-moon-kãngã pʋgẽ, tõnd na n minisa d mens ne Sɩɩg-sõngã, la rẽ poore, d 

na n zẽk n wilga b sẽn ya bõn-kãseng to-to la b tʋʋmde. 
 
I.  TƖ WƲM SƖƖG-SÕNG VÕORE 

A. Sɩɩg-sõng yaa neda (sẽn dat n togs tɩ b tara bãngre, yĩn-sidga, la raabo).  
1. Wẽnnaam sebrã wilgda Sɩɩg-sõng n yetẽ tɩ b … 

a. … tara tagsg la raabo (Rom 8:27, 1Kor  12:11). 
b. … kõta zãmsgo (Zã 14:26). 
c. … kɩta kaseto (Kol 4:6; Rom 8:15-16). 
d. … yõkda sɛɛga (Rom 8:26). 
e. … gomdame la b kõt tʋʋma (Vẽn 2:7, Tʋʋ 16:6-7). 
ɛ. … wilgdame tɩ bũmb yaa sɩda (Zã 15:26). 

2. B sũur tõee n sãamame (Efɛ 4:30). 
3. Ned tõee n yag-b-la zirẽ (Efɛ 4:30). 

B. Sɩɩg-sõng yaa Wẽnnaam. 
1. Bãmb tara Wẽnnaam yalẽ-dãmbã: 

a. Bãmb yaa ka-sɩngr kõn-zĩnd-saabo (Heb 9:14). 
b. Bãmb bee zĩig fãa wakat yɛnga ( Y-s 139:7 – 10). 
d. Bãmb tõee bũmb fãa (Luk 1:35). 
e. Bãmb mii bũmb fãa (1Kor  2:10, 11). 

2. Bãmb tʋmda tʋʋm Wẽnnaam bal sẽn tõe: 
a. Naanego (Sɩn 11:2; Zoob 33:4). 
b. Kũum vʋʋgre (Rom 8:11). 

3. Bãmb ne Ba la Biigã wʋmda taab n tʋmdẽ (1Kor  12; 4-6; 2Kor  
13:14; Mat 28:19; Rev 1:4). 

 
II.  SƖƖG-SÕNGÃ YÕOD LA B TƲƲMD WẼND-DOOGÃ TƲƲMD PƲGẼ 

A. Bãmb yaa fãagrã tʋmtʋmda.  
1. Bãmb kɩtdame tɩ ned bãng a yel-wẽna (Zã 16:7-8). 
2. Bãmb vẽnegda Kirist sɩdã ne nebã (Zã 14:16, 26). 
3. Bãmb kõta dogem paalga (Zã 3:3-6). 

4. Bãmb tallda tẽedbã n wat Kirist yĩngã pʋgẽ (1Kor 12:13). 
B. Bãmb yaa yɩlgrã tʋmtʋmda. 

1. Sɩɩg-sõng kẽeda tẽedbã pʋgẽ wakat ning b sẽn kẽes b meng bãmb 
yɩlgrã tʋʋmd pʋgẽ (Rom 8: 9; 1Kor r 6:19). 

2. Bãmb welgda tẽedbã toore, n yɩlgd-ba, n tɛt-ba, la b kõt-b ratem tɩ 
vɩɩmd vɩ-sõngo. 

3. Bãmb yolsda neb ne b yel-wẽnã (Rom 8:2-4; Gal 5:16-17; 2Tes 
2:13).  

4. Bãmb yeta tẽedbã tɩ b yaa Wẽnnaam kamba (Rom 8:16).  
5. Bãmb sõngda tẽedbã b Wẽnnaam waoogr wakate (Tʋʋ 10:46).  
6. Bãmb sõngda tõnd d pʋʋsg la d sɛ-yõkr pʋgẽ (Rom 8:26-27).  
7. Bãmb n kɩtd tɩ ned rɩk Kirist wẽneg bark la yalẽ sẽn waoogd Kiristã 

(Gal 5:22-23; 1Pe 1:2).  
8. Bãmb yaa Wẽnnaam sẽn ya tẽedbã karen-saamba (1Kor  2: 9-16), n 

tɛt-b sɩdã fãa pʋgẽ (Zã 16:13; 14:26; 1).  
9. Bãmb vẽnegda a Zezi ne tẽedbã, n tɛt-b n kẽesd zood-lageng la yɩ 

yembr ne Kiristã pʋgẽ (Zã 14:16-18; 16:14).  
10. Wakat fãa, bãmb pʋɩta Wẽnnaam nonglemã n kõt tõndo (Rom 5: 5).  
11. Bãmb kõta sũ-noogo, belsgo, la sõngre (Zã 14:16; 1Tes 1:6). 

D. Bãmb n sõngd ned t’a tõe n tʋme. 
1.  Bãmb kõta tẽedbã pãng tɩ kɩs kaseto (Tʋʋ. 1:8). 
2.  Bãmb kõta tẽedbã sɩɩg kũun-dãmba.  

a. Tɩ puk Sɩɩgã barka, pãnga, la nonglem b nebã sʋka (1Kor  12:4-
7; 12:25; Rom 15:15 18, 19; Efɛ 4:8).  

b. Tɩ kɩt tɩ koe-noogã mooneg wom biisi, ne b sẽn na n maan 
bũmb sẽn yɩɩd ninsaal sẽn tõe, n wilg tɩ koɛɛgã yaa sɩda 
(Mar.16:15-20; Tʋʋ 14:8-18; 16:16-18; 19:4-20).  

d. Tɩ yidg ninsaal zu-loeese, la bɩɩs wẽnd-doogã ne tẽedbã yembr 
yembre (1Kor  12:7,14-30; 14:3,12,26; 1Tɩm 1:5).  

e. Tɩ zab sɩɩg pʋgẽ zabr meng-meng ne a Sʋtãan la ne wẽng pãngã 
(Eza 61:1; Tʋʋ 3:5-7; 26:18; Efɛ 6: 11-12).  

3. Bãmb n wilgd wẽnd-doogã tʋʋmd ning a sẽn tog n tʋme (Tʋʋ 
13:2,4).  

4. Bãmb yãkda tʋmtʋmdb tigsgã yĩnga (Tʋʋ 20:28).  
 
Gomdã kʋʋb la bool tɩ wa taoore 

Wẽnd-doogã sẽn paam vẽenem ne bõn-kãensã fãa wã, wẽnd-doogã tog n 
ninga Sɩɩg-sõngã zĩig ning sẽn zems ne-ba. D yeel tɩ bãmb yaa b sẽn ya ned 
ningã, la d bas-b tɩ b tʋm b tʋʋmdã zãnga.  

A Zezi sẽn Sõog 
Pãntekot Wẽnd-doogã Sõogre 

 
Koe-mooneg gom-yend pʋgẽ: Tõnd tog n tũu sõogr ning Kirist sẽn sõogã n me b 

roogã. 
Koe-moonegã sẽn ya bũmb ning yĩnga : Tɩ wʋm Kirist sẽn dat tɩ b me b roogã 

tō-to wã võore, la tɛ-b tɩ b paam pidb ne Sɩɩgã n tũ sõogr ning bãmb sẽn 
sõogã. 

Kaoreng zĩiga: Luk 24:45-49 
 
Tɩʋʋsg koɛɛga 
1. Sõogrã yaa gʋlb sẽn wilgd b sẽn dat tɩ bũmbã me to-to. 
2. Tõnd kaorengã zĩigẽ, a Zezi kõta tõnd sõogr d sẽn tog n tũnug n me Pãntekot 

wẽnd-doogo. 
3. Tõnd sãn tũ sõogr ning bãmb sẽn sõogã, b na n tũnuga tõnd n me b roogã. 
4. Bũmb yẽg a tãab n be sõogrã pʋgẽ: 
 
I. KOƐƐG NING WẼND-DOOGÃ SẼN TOG N MOONÃ (vv. 46-47a) 

A. Tõnd tog n moona koe-noogã, la bũmb nins sẽn pʋgdã naaga be: 
1. Kirist namsame n ki tõnd yel-wẽnã yĩnga (v. 46a) 
2. Kirist vʋʋgame n bas kũum dasem a tãabã daare (v. 46b). 
3. Neb nins sẽn kos b yel-wenã sugr la b tẽ Kiristã na n paama sugri 

(vv. 47a, Rom 10:9). 
B. Koe-kãngã n tog n yɩ tõnd koe-moonegã yẽgre, bala, a yaa … 

1. … Wẽnnaam pãng sẽn wat ne fãagre (Rom 1:16; 1Kor  1:18). 
2. … teeg-yen tãa yel-wẽn-maandbã sẽn tara (Zã 14:6, Tʋʋ 4:12). 

 
II. TƲƲMD NING WẼND-DOOGÃ SẼN TOG N TƲMÃ (v. 47b-48). 

A. Tõnd tog n moona koɛɛgã ne Kirist yʋʋre (v. 47). 
1. Tõnd ka moond ne d meng yʋʋr wall d noor ye, la yaa ne Zezi yʋʋrã 

noore (Mat 28:18-20). 
B. Tõnd tog n moona koe-kãngã soolem-dãmbã fãa pʋse (v. 47). 

1. Tõnd tog n sɩnga ne tõnd “Zeruzalɛm” la d tall n tãag dũni tɛka (Tʋʋ 
1:8). 

D. Pipi tʋʋmd Wẽnnaam sẽn tar tõnd yĩng yaa tɩ d yɩ bãmb kaset soaba (v. 
48). 

E. Yãmb na n sak n deega Wẽnnaam tʋʋmd ning b sẽn kõt yãmbã? 
1. Yãmb na n moona koe-noogã neb nins sẽn menemã? 
2. Yãmb na n kẽesa y nug tɩ koɛɛgã tõe n ta soolem-dãmbã fãa? 

 
III. PÃN-TÕOG NING WẼND-DOOGÃ SẼN TÕE N GŨ TƖ REEGÃ (v.49). 

A. Pãn-tõ-kãng yita Sɩɩg-sõng nengẽ. 
1. Bãmb kẽeda tẽedbã pʋsẽ n pit-b ne bãmb pãngã. 
2. Ba wã kãabame tɩ b na n tʋma Sɩɩg-sõngo (Zowɛll 2:28). 

3. A Zezi tʋma Sɩɩgã Pãntekotã daare. 
4. B sẽn kãab tɩ b na n kõo Sɩɩg-sõngã yaa tẽed fãa (Tʋʋ 2:17, 38-39). 
5. Tõnd ned kam fãa tog n paama pidb ne Sɩɩg-sõng wa Tʋʋma sebrẽ 

tẽedbã sẽn pid to-to wã. 
B. Tõnd fãa tog n paama Sɩɩgã pãn-tõogã. 

1. A Zezi yeela karen-biisã tɩ b da yi Zeruzalɛm hal tɩ b paam yeelgr ne 
pãng sẽn yit yĩngri (Luk 24:49). 

2. Ninsaal ka tog n yi yɩng n ka yer fuug ye! Woto me, kirit-tẽed ka tog 
n yi n kẽ dũniyã pʋgẽ t’a ka yeelg Sɩɩg-sõng pãngã ye. 

3. Tõnd sãn ka tar Sɩɩgã pãnga, tõnd ka na n tõog n moon koɛɛgã tɩ 
zemse, la d tʋm tʋʋmd ning b sẽn kõ tõndã ye. 

D. Sɩɩgã pãn-tõogã ka ligdi wall bãngre wall neb ne taab sʋkẽ pãng ye, a yaa 
sɩɩg pʋgẽ pãnga. 
a. Sɩɩgã tekda tõnd sẽn tagsd la d tʋmd to-to wã. 
b. Bãmb kɩtdame tɩ tõnd tõe n moon da-pɩkã koɛɛg sõma la ne raoodo. 
d. Bãmb kõta tõnd bãng-n-welge, yam, la kũun a taab sẽn ya bõn-

kãsemse. 
e. Bãmb sõngda tõnd tɩ d vɩɩmd vɩ-sõngo, n kɩt tɩ tõnd goamã ne d 

tʋʋmã naag taab n kɩs Kirist kaseto. 
 
Gomdã kʋʋb la bool tɩ wa taoore 

1. Wa-y n dɩk-y y vɩɩmã n kõ Wẽnnaam tʋʋmdã yĩnga, sẽn ya-a tɩ moon 
Kirist dũni gill fãa pʋgẽ. 

2. Dẽ poore, pid-y ne Sɩɩg-sõngo, tɩ y tõe n paam pãng n maan woto. 

A Zezi Yaoolem Goam 
“Neb sẽn ka Zẽkd wʋsgo” 

 
Koe-mooneg gom-yend pʋgẽ: Tõnd tog n wʋma a Zezi yaoolem goam “neb sẽn 

ka zẽkd wʋsgã” võor la d sak-ba. 
Koe-moonegã sẽn ya bũmb ning yĩnga : Tɩ kirist-tẽedbã na wʋm lisg Sɩɩg-sõng 

pʋgẽ wã sẽn zem to-to, la tɩ b na reeg Sɩɩgã pidb rũnda. 
Kaoreng zĩiga: Tʋʋma 1.1-11 
 
Tɩʋʋsg koɛɛga 
1.  Zĩ-kãngã gʋlsa a Zezi yaoolem goam meng-meng sẽn deng b sẽn na leb 

arzãnã (vv. 4-8). 
2.  Mam yeelame tɩ b yaa goam “neb sẽn ka zẽkd wʋsgo” bala, kirist-tẽedb wʋsg 

ka mi b yelle, wall b ka yãk yam n na n sak-b ye. 
3.  Dũnda, tõnd na n zãmsa gom-kãense, la m maanda tẽeb tɩ d na n sak-b-lame. 
4.  Sɩd koe-kãsems a yoob n be a Zezi gom-kãens pʋs tɩ tõnd tog n wʋm b võore:  

(B dag n yaa …) 
 
I.  GOAMA SƖƖGÃ SẼN NING B NOORẼ (v. 2: “Sɩɩg-sõng sẽn wilg-bã 

zugẽ”) 
A.  A Zezi tʋma b tʋʋmdã fãa Sɩɩg-sõng taeeb pʋga (Luk 4:17-18; Tʋʋ 

10:38). 
B.  Ka wã, b vʋʋgrã zugẽ, b da ket n gomda wa Sɩɩgã sẽn kõt bãmbã. 
D.  B yeela tõnd me tɩ d tʋm Sɩɩgã pʋgẽ (Tʋʋ 1:8). 

 
II.  SOOLEMÃ GOAMA (v. 3: “goma Wẽnnaam soolemã yelle”)  

A.  A Zezi waame n moond Wẽnnaam soolemã (Mark 1:15). 
B.  Wẽnnaam soolemã wata ne pãnga (Mark 9:1; 1Kor  4:20). 
D.  Tõnd tʋʋmd yaa tɩ yalg Wẽnnaam soolemã tẽng zugu (Mat 24:14). 

 
III.  GOAM SẼN GOM NE NOORE (v. 4: “b yeela bãmb yaa:”) 

A.  A Zezi yeela tõnd tɩ d paam pidb ne Sɩɩg-sõngo (v. 4; ges-y Efɛ 5:18 me). 
B.  Lisg Sɩɩg-sõng pʋgẽ yaa bõn-kãseng hal wʋsgo, tɩ d ka tog n kẽes-a 

bũmb nins tõnd sẽn dat bɩ d ka rat sʋk ye. 
D.  Tõnd fãa tog n saka bãmb noorã dũnda (Zã 14:15; Mat 28:20). 

 
IV.  GOAM SẼN KÕT PÃNGA (v. 8: “yãmb na n deega pãng wakat ning Sɩɩg-

sõng sẽn na n wa yãmb zutu”) 
A.  Kirist yeelame tɩ kirist-tẽed fãa tog n yɩɩ bãmb kaset soaba (Luk 24:44-

46). 
B.  Pipi bũmb ning yĩng sẽn kɩt tɩ b lisd neb Sɩɩg-sõng pʋgẽ wã yaa tɩ b na 

paam pãng n kɩt kaseto (Tʋʋ 1:8, 4:31). 
D.  Pãn-kãng wata “wakat ning Sɩɩg-sõng sẽn wa tõnd zugu.” 

V.  TƲƲM KŨUN GOAMA (v. 8: “yãmb na n yɩɩ mam kaset dãmba … hal tɩ ta 
dũni tɛka")  
A.  Kirist rat n tũnuga Sɩɩg-sõng n kõ tõnd pãnga, tɩ tõnd tõe n pids Tẽn-

tʋmd sẽn ya Kãsengã (Luk 24:47-49). 
B.  Tẽn-tʋmd sẽn ya Kãsengã yaa Kirist sẽn yeel tɩ d tall koe-noogã n taas 

soolem-dãmbã fãa wã (Mat 28:19-20; Mark 16:1-16). 
D.  Tõnd ned kam fãa tog n pida ne Sɩɩgã n tõog n naag n tʋm tʋʋmd ning 

Kirist sẽn kõ wã (Tʋʋ 1:4-5). 
 
VI.  LOOGR GOAMA (v. 9: “Bãmb sẽn gom woto n sa, b zẽka bãmb b karen-

biisã nifẽ, la sawaodg luda bãmb tɩ b ka le ne-b ye”) 
A.  Woto yaa a Zezi yaoolem fasɩ goama. 
B.  B yaool n yaa goam sẽn tar yõod wʋsgo. 
D.  Tõnd tog n saka bãmb goamã rũnda, la d pid ne Sɩɩg-sõngo, la d moon 

neb nins sẽn menemã koe-noogã. 
 
Gomdã kʋʋb la bool tɩ wa taoore 

1.  Wa-y mosã n paam Sɩɩg-sõng pidbu. 
2.  Ned tõee n maana wãn n pid ne Sɩɩgã? 

a.  Kos-y ne tẽebo (Luk 11:9, 13). 
b.  Reeg-y ne tẽebo (Luk 11:10; Mark 11:24). 
d.  Gom-y ne tẽebo (Tʋʋ 2:4; Zã 7:37-38). 

Zãmsg D sẽn Paamd Tʋʋma 2 Pʋgẽ 
 
Koe-mooneg gom-yend pʋgẽ: Bas-y tɩ Sɩɩg-sõng pid yãmba, la b tek yãmb vɩɩmã 

wã b sẽn pid karẽn-biisã Tʋʋmã sebrã pʋgẽ la b tek b vɩɩmã. 
Koe-moonegã sẽn ya bũmb ning yĩnga : Tɩ tẽedbã na pid la/wall leb n pid ne 

Sɩɩg-sõngo la b paam pãng n yɩ Kirist kaset dãmba. 
Kaoreng zĩiga:  Tʋʋma 2:1-46 
 
Tɩʋʋsg koɛɛga    
1. Tõnd nan karemã Pãntekot daarã yelle. 
2. Pãntekot dɩgla nao-tũudr Sɩɩgã wakatã sẽn kellã fãa yĩnga. 
3. Zãms-bõe la tõnd tõe n paam bũmb ning sẽn maan Pãntekotã daarã pʋgẽ? 
 
I.  TÕND TOG N DATA SƖƖG-SÕNG PÃNGÃ NE D SŨUR FÃA D WẼND-

DOOGẼ WÃ, LA D MENSÃ VƖƖM PƲGẼ WA KAREN-BIISÃ SẼN DA 
RAT SẼN DENG PÃNTEKOTÃ 
A. Tõnd tog n data ne d sũur fãa tɩ b maan rãamd tõnd sʋkã (vv.1-3). 
B.  Tõnd tog n bõosa bãmb tɩ b pid tõnd ne bãmb pãngã ne b belemã rũnda 

(v.4).  
D.  Tõnd sãn maan woto, tõnd tõee n tẽeme tɩ tõnd tẽngã na n bãnga wa 

Zeruzalɛm sẽn bãngã (vv. 5-13). 
 
II. TÕND TOG N WƲMA SƖƖG-SÕNG WAOONG TÕND VƖƖMÃ PƲGẼ 

LA D WẼND-DOOGÃ PƲGẼ WÃ VÕOR WA KAREN-BIISÃ SẼN 
WƲM TO-TO PÃNTEKOTÃ DAARÃ. 
A.  Dat n yeelame tɩ tõnd dɩkda nao-tũudr ning Wẽnnaam sẽn dɩgl b sebrã 

pʋgẽ tẽedbã fãa yĩngã (vv.14-18). 
B.  Dat n yeelame tɩ tõnd tõee n maana tẽeb t’a Zezi na n leb n vẽnega b 

meng tõnd vɩɩmã ne d tʋʋma pʋse (vv.22-24; 32-33, 36). 
D.  Dat n yeelame tɩ tõnd na n naag n yɩɩ Wẽnnaam neb-kʋʋng b sẽn pĩnd n 

yeel tɩ b na n zĩnda yaoolem wakatã (vv.17-18, 4 ne 14). 
 
III.  TÕND TÕEE N MAANA TẼEB TƖ SƖƖG-SÕNG WAOONG NE PÃNGÃ 

NA N TEKA TÕND WEND-DOOGÃ LA D VƖƖMÃ WA KAREN-BIISÃ 
SẼN WƲM TO-TO PÃNTEKOTÃ DAARÃ 
A. Yel-wẽn-maandbã na n bãngame tɩ Sɩɩgã bee tõnd sʋka, la na n sɩɩsa b 

sũur tɩ b bãng b yel-wẽnã (v. 37).  
B.  Tõnd koe-moonegã zĩigã na n pida ne neb sẽn pʋt Kiristã yʋʋre (v. 41). 
D.  Tõnd wẽnd-doogã na n paama keelem la pãnga.  

1.  Pãng yɩ-yembrã pʋgẽ (v. 42). 
2.  Pãng sɩɩg pãng wɛɛngẽ (v. 43). 
3.  Pãng nonglem pʋgẽ (vv. 44-45). 
4.  Pid ne sũ-noogo (v. 46). 

Gomdã kʋʋb la bool tɩ wa taoore 
1. Tõnd tog n yɩɩ wa tẽedbã sẽn dag n ya to-to Pãntekotã daarã. 
2.  Wa-y n paam-y lisg Sɩɩg-sõng pʋgẽ mosã! 

Neb sẽn Moond Zĩig Fãa 
Tʋm-tʋmdb sẽn Paam Sɩɩgã Pidbã tʋʋmd  

 Wẽnnaam Soolemã Yalgr Pʋgẽ 
 
Koe-mooneg gom-yend pʋgẽ: Wẽnnaam dat n pida tʋmtʋmdbã ne Sɩɩgã, n tall-b 

n moon koe-noogã zĩig fãa. 
Koe-moonegã sẽn ya bũmb ning yĩnga : Tɩ kirist-tẽedb sẽn ya tʋmtʋmdb pid ne 

Sɩɩgã la b pʋɩ koe-noogã ne neb nins sẽn menemã. 
Kaoreng zĩiga: Tʋʋma 8:1-5 
 
Tɩʋʋsg koɛɛga 
1. Tʋmtʋmdb sẽn pid ne Sɩɩgã tʋʋmd tog n yaa bõe wẽnd-doogã pʋgẽ dũnda? 
2.  Sẽn minim n maandẽ wã, b tʋʋmdã dag n yaa bilf wʋsgo, la Wẽnnaam sebrã 

zãmsda tõnd tɩ bõe? 
3.  Samari nekrã kibar pʋgẽ, tõnd paamda zãmsg a tãabo:  
 
I.  WẼNNAAM YETA TƲMTƲMD SẼN YA KIRIST-TẼED T’A KẼNG N 

“MOON” DŨNI WÃ KOE-NOOGÃ. 
A.  Tõnd sẽn karem zĩig ningã, neb nins “sẽn kẽng zĩig fãa n moon koɛɛgã” 

ka tẽn-tʋmdbã ye, la yaa tʋmtʋmdb sẽn pid ne Sɩɩgã (v. 4). 
B.  Tʋʋma sebrã togsda tʋmtʋmdb sẽn pid ne Sɩɩgã sẽn moon neb nins sẽn 

menemã koe-noogã ne pãngã yelle. 
1.  A Etiyɛnd yɩɩ tʋʋm-teoog Wẽnnaam sẽn tall n segl a Poll sũurã tɩ 

reeg koe-noogã (Tʋʋ 6-7).  
2.  A Filip lʋɩɩ taoor tɩ nek-kãseng zĩnd Samari (Tʋʋ 8:4-17).  

D.  Tõnd tog n wʋma b sẽn yet tɩ moon koe-noogã võor sɩd-sɩd sẽn zemsd ne 
Pãntekot raabã. 
1.  Booll sẽn sɩd ya toor beeme tɩ rɩk Wẽnnaam tʋʋmdã tɩ yɩ f tʋʋm-

zugu. 
2.  La baoosgo, yaa sɩd me tɩ b yeta kirist-tẽedbã fãa tɩ b yɩ Kirist kaset 

dãmba. 
3.  D sãn dɩk nen-kãnga, ned ning fãa sẽn paam lisg Sɩɩg-sõng pʋgẽ 

“tog n moona” koe-noogã (Tʋʋ 1:8). 
 
II.  WẼNNAAM TƲMDAME, N TƐT TÕND VƖƖMÃ N TEESD ZĨIG NING 

BÃMB SẼN DAT TƖ TÕND MOON KOE-NOOGÃ. 
A.  Tõnd sẽn karem zĩig ningã, bãmb kẽnga zĩig fãa n moon koe-noogã. 

1.  Ne bãmba, “zĩig fãa wã” da yaa “Zude ne Samari ween-vɩʋʋgã” 
(Tʋʋ 8:1). 

2.  Ne yãmba, “zĩig fãa wã” tõee n yɩ kom-dibli wã sẽn be yãmb meng 
wẽnd-doogẽ wã, zĩig ning yãmb sẽn vɩ la y tʋmdẽ wã, tẽn-yaka, 
yãmb ba-yiri, neb sẽn be yãmb tẽngẽ wã tɩ koɛɛgã nan ka ta-bã, 
univɛrsite zĩig sẽn pẽ yãmba, wall zĩig a to neb sẽn tog n wʋm Kirist 
yellã. 

3.  Ne a Zezi, “zĩig fãa wã” naaga “dũni wã sɛtmẽ tẽnsã” (Tʋʋ 1:8; 
Mark 16:15-16). 

B.  Sɩɩgã na n tɛɛ yãmb n kẽng zĩig ning bãmb sẽn dat tɩ yãmb moon koe-
noogã. 
1.  Bãmb sakame tɩ namsg wa Zeruzalɛm karen-biisã zutu, tɩ yɩ sor 

wilgr b yĩnga (v. 1). 
2.  Bãmb tõee n dɩka soy a taab n tae yãmba: 

a.  Bãmb tõee n goma ne yãmb b toore. 
b.  Bãmb tõee n talla yãmb n pẽneg zĩig ning raab sẽn be. 
d.  B tõee n tũnuga yɛl nins yãmb sẽn be b pʋgẽ wã n kɩt tɩ y bãnge 

(Mat 9:36-37). 
e.  Wakat kẽere, tõnd tʋʋmdã tõee n talla tõnd n kẽng zĩig ning d 

sẽn tog n moon Kirist koɛɛgã. 
 
III.  SẼN NA YƖLG TƖ D TÕOG N PIDS BŨMB NING WẼNNAAM SẼN 

DAT TƖ TÕND MAAN D VƖƖMÃ PƲGẼ WÃ, TÕND NED KAM FÃA 
TOG N PIDA NE SƖƖG-SÕNGO. 
A.  Sɩɩga pidbã kõo tʋmtʋmdb nins sẽn be tõnd kaorengã zĩigẽ wã pãng ning 

b sẽn da tog n paam n tʋm tʋʋm nins b sẽn tʋmã. 
1.  Baa ne b sẽn dag n ya neb sẽn zoe n wa nok be wã, “b kẽnga zĩig fãa 

n moon koɛɛgã” (v. 4). 
2.  Bãmb maana woto, b sẽn kõ b mens Kirist ne b tʋʋmdã yĩnga, la b 

sẽn da pid ne Sɩɩg-sõngã yĩnga (Tʋʋ 2:4; 4:31).  
3.  Yɩɩ woto me ne a Etiyɛnd la a Filipu (Tʋʋ 6:3-10). 

B.  Tõnd me sẽn ya Kirist kaset dãmbã, tõnd tog n paama lisg sõng Sɩɩg-
sõng pʋgẽ la d reeg pãnga (Tʋʋ 1:8). 

D.  Tõnd ned kam fãa na n maana wãn n pid ne Sɩɩgã dũnda? 
1.  Yaa d sẽn na n kos Kirist tɩ b pid tõndo (Luk 11:9-13). 
2.  Yaa d sẽn na n tẽ Kirist kãabgã (Mark 11:24). 

 
Gomdã kʋʋb la bool tɩ wa taoore 

1.  Wa-y la y pid ne Sɩɩgã dũnda. 
2.  Rẽ poore, yi-y n moon-y neb nins sẽn menemã koe-noogã, zĩig ning fãa 

y sẽn yãt-ba. 

Pãntekotã Võor a Yembre, 
Tẽn-tʋmd tʋʋmde 

 
Koe-mooneg gom-yend pʋgẽ: Tõnd sãn ges Wẽnnaam sebrã sẽn gomd Pãntekot 

yellã to-to wã, d yãta vẽeneg tɩ bũmb ning sẽn kɩt tɩ b kõt lisg Sɩɩg-sõng pʋgẽ 
wã, yaa tɩ kõ nebã pãng tẽn-tʋmdã tʋʋm sẽn ya kaset kɩsgã yĩnga. 

Koe-moonegã sẽn ya bũmb ning yĩnga : Tɩ tẽedbã tõe n pid ne Sɩɩgã la b lebg 
Kirist kaset dãmb sẽn ya sõma. 

Kaoreng zĩiga: Tʋʋma 1.8; 2:1-12 
 
Tɩʋʋsg koɛɛga 
1.  Lisg Sɩɩg-sõng pʋgẽ wã võor yaa tɩ kõ pãng tɩ yɩ kaset soab yiri, la dũni zĩig 

fãa (Tʋʋ 1:8). 
2.  B wilga sɩd-kãng bũmb nins sẽn maan Pãntekotã daarã pʋgẽ. 
3.  Bũmb a naas sẽn maan wilgda pãng ning b sẽn kõ Pãntekot wakat kaset kɩsg 

zĩig fãa yĩngã: 
 

I.  PÃNTEKOT KÃABGÃ. 
A.  Pãntekot kãabgã bee Tʋʋma 1.8 pʋgẽ. 
B.  Wa a Zezi sẽn kãabã, pipi bũmb sẽn kɩt tɩ d tog n paam lisg Sɩɩg-sõng 

pʋgẽ wã, yaa tɩ kirist-tẽedbã na paam pãng n kɩs kaset b yirã la soolem-
dãmbẽ wã me. 

 
II.  PÃNTEKOTÃ SẼN YƖ WAKAT NINGA. 

A. B pʋdga Sɩɩgã Pãntekotã daare (Tʋʋ 2:1). 
B.  Kãab-kʋdgã pʋgẽ Pãntekotã dag n yaa Tigsg wakat Kibsa (Yik 23:16; 

34:22). 
D.  A wakatã ka yɩ segb bal ye: Pãntekotã yɩɩ dũni gill fãa Wẽnnaam kood 

tigsg sɩngre. 
 
III.  PÃNTEKOTÃ SẼN YƖ ZĨIG NINGA. 

A.  Ges-y Tʋʋma 2:5: “Zuif-rãmb sẽn yi soolem-dãmb fãa sẽn be saasã 
tẽngrã dag n waame n be Zeruzalɛm.” 

B.  Pãntekotã daare, Wẽnnaam kɩtame tɩ neb sẽn yi soolem toay-toay tigs 
taaba, bala, bãmb da ratame tɩ nebã wʋm tɩ Pãntekotã võor yaa tɩ kõ 
wẽnd-doogã pãng tɩ tõog n taas koe-noogã soolem-dãmbã fãa pʋse. 

D.  Nebã sẽn deeg Sɩɩg-sõngã bala, tʋʋmdã sɩngame (dat n yeelame t’a 
Pɩyɛɛr moona koɛɛga, la neb 3000 sẽn yi soolem-dãmb wʋsg paama 
fãagre. Tʋʋ 2:41). 
 

IV.  PÃNTEKOT BÃNDE. 
A.  Tʋʋma 2:4 yetame yaa: “Bãmb fãa sɩngame n gom gom-zẽna.” 

B.  Wẽnnaam yãkame tɩ yɩ bu-zẽmsã goama, bala, b datame tɩ tõnd wʋm tɩ 
lisg Sɩɩg-sõng pʋgẽ wã võor dag n yaa tɩ kẽn n kɩs kaseto. 

V.  PƖYƐƐR BILGA PÃNTEKOTÃ VÕORE. 
(Ges-y-yã a Pɩyɛɛr sẽn gom bũmb a tãab yell to-to:) 
A.  A Pɩyɛɛr pipi gomde: “Yaoolem Wakatã” (Tʋʋ 2:17). 

1.  Wẽnd-doogã yaa “yaoolem wakat” neb sulli. 
2.  Yaoolem Wakatã yaa tigsg wakate! 

B.  A Pɩyɛɛr gomd a yiib soaba: “ninsaal buud fãa” (Tʋʋ 12:17b, 39). 
1.  Lisg Sɩɩg-sõng pʋgẽ wã yaa zĩig fãa nebã fãa yĩnga. 
2.  Wẽnnaam dat n kõo nebã fãa pãng tɩ b yɩ neb sẽn kẽnd n kɩt bãmb 

kaseto. 
D.  A Pɩyɛɛr gomd a tãab soaba: koɛɛg Sɩɩgã sẽn ning neb noorẽ (Tʋʋ 2:17-

18). 
1.  Wẽnd-doogã tog n yɩɩ neb sull sẽn pid ne Sɩɩgã n ya a Zezi Kirist 

kaset dãmba (Tʋʋ 2:21). 
 
VI.  PÃNTEKOTÃ SẼN WA NE BŨMB NINSI. 

A.  Bũmb ning a sẽn maan zĩig pʋgẽ karen-biisã yĩng b sẽn deeg Sɩɩgã 
Pãntekotã daarã yaa kaset sẽn tall pãnga la Sɩɩgã bãnde. 
1. A Pɩyɛɛr moona koɛɛga, la neb 3,000 paama fãagre (Tʋʋ 2:41). 
2. Neb n ket n paamda fãagre (Tʋʋ 2:47). 

B.  Tʋʋma sebrã pʋg gilli, wakat ning fãa b sẽn pʋdg Sɩɩgã, a waa ne kaset 
kɩsg sẽn tall pãnga. 

 
Gomdã kʋʋb la bool tɩ wa taoore 

1. Wẽnnaam datame tɩ yãmb naag bãmb tʋʋmdẽ wã.  
2. La yãmb tog n deng n pida ne Sɩɩgã 
3. Wa-y mosã n deeg Sɩɩg-sõngo. 

Kɩtd tɩ Wẽnd-dot sẽn Paam 
Sɩɩgã Pãng Yikdẽ  

 
Koe-mooneg gom-yend pʋgẽ: Tõnd fãa tog n yigla d wẽnd-dotã tɩ b yɩ wẽnd-dot 

sẽn tar Sɩɩgã pãng n pagsd wẽnd-doto. 
Koe-moonegã sẽn ya bũmb ning yĩnga : Tɩ wẽnd-dot taoor dãmb na yãk yam tɩ 

tae b wẽnd-dotã tɩ b yɩ wẽnd-dot sẽn tar Sɩɩgã pãng n pagsd wẽnd-doto. 
Kaoreng zĩisi:  Sõdb 11:16-17; Luk 24:46-49 
 
Tɩʋʋsg koɛɛga 
1. A bee Wẽnnaam daabã pʋgẽ tɩ wẽnd-doog fãa tõog ne koe-noogã moonego la 

ne wẽnd-dot pagsgo. 
2. Koe-moon-kãngã pʋgẽ, tõnd na n baoo sokr leokre: “Karen-sãamb-dãmbã ne 

wẽnd-dotã taoor dãmb na n maana wãn n yigl b wẽnd-dotã rãmb tɩ b yɩ neb 
sẽn tar Sɩɩgã pãng n moond koe-noogã la b pagsd wẽnd-doto?” 

3. Tõnd na n gesa taoor dãmb a yiib sẽn yɩ nin-kãsems mamsgo, b sẽn yigl b 
poorẽ dãmb tɩ b paam Sɩɩgã pãng n tʋm Wẽnnaam tʋʋmã. 
a. Pipi, yaa a Moyiizi, Israyɛll taoor soab kãsenga. 
b. Yiib-n-soaba, a Zezi sẽn ya tõnd wẽnd-doogã taoor soab kãsenga. 

4. Bãmb ned kam fãa na n yɩɩ mams-kãseng tõnd yĩnga. 
a. Tõnd na n yãa ned kam fãa sẽn yigl b poorẽ dãmbã to-to. 
b. Tõnd na n dɩka bũmb ning d sẽn zãmsã n ning d meng sẽn be zĩig ningã. 

 
I. A MOYIIZ YIGLA ISRAYƐLL TAOOR DÃMBÃ (Sõd  11:1-30). 

A. Yell n da pak a Moyiizi. 
1. Nebã da yẽgemdame (vv. 1-9). 
2. A Moyiiz sẽn ka mi a sẽn na maanã, a kelm n boola Wẽnnaam (vv. 

10-15). 
B. Wẽnnaam kõo a Moyiiz yellã tɩɩm sẽn tar wels a naase. 

1. Pipi, a Moyiiz da mii hakɩɩk t’a pida ne Sɩɩgã (ka vẽneg zãng ye, la 
bee v. 25 soabã pʋgẽ). 

2. Sẽn pʋgda, a da tog n maaga a meng n tũus raop sẽn na n sõng-a (v. 
16) 

3. Tãab soaba, Wẽnnaam na n pidsa b ned kam fãa ne Sɩɩg-sõngo, la b 
kõ-b pãng tɩ b sõng a Mooyiiz a tʋʋmdã pʋgẽ (v. 17). 

4. Baoosgo, wakat fãa, bãmb tog n maana tẽeb tɩ Wẽnnaam na n maana 
bõn-bãn n ges bãmb yelle (vv. 17-23). 

D. A Moyiiz saka Wẽnnaam, tʋʋmdã tõog n tʋmame. 
1. Wẽnnaam sigame n yãk bãmb Sɩɩgã sẽn da be a Moyiiz pʋgẽ wã n 

ning kãsem-dãmbã pis-yopoe wã zutu (v. 25). 
2. Bãmb togsa pĩnd-n-bãngr goama, la b paama pãng tɩ sõng a Moyiizi. 

E. Tõnd zãmsa bũmb kãsems a naas kiba-kãngã pʋgẽ: 
1. Tõnd mens tog n pida ne Sɩɩgã wa a Moyiizi. 

2. Tõnd tog n baoo Wẽnnaam taeeb wa a Moyiizi. 
3. Tõnd tog n maaga d meng n tũus neb sẽn ya sɩd-dãmb tɩ b sõng ne 

tʋʋmdã wa a Moyiizi. 
4. Tõnd tog n bãnga hakɩɩka, b sãn deega pãng Sɩɩg-sõng nengẽ, wa a 

Moyiizi. 
5. Tõnd tog n zãms-b-la Wẽnnaam tʋʋmdã yell wa a Moyiizi.  
6. Tõnd tog n yigl-b-lame la d tall-b n tʋm n tõog n tʋm tʋʋmdã. 

 
II. A ZEZI YIGLA B ROOGÃ A WOTO ME. 

A. A Zezi maaga b meng n tũus neb nins sẽn na n sõng bãmbã. 
1. Bãmb da miime tɩ b tog n paama neb a taab tɩ b sõng n tʋm b tʋʋmdã 

sẽn ya-a tɩ tall koe-noogã n taas soolem-dãmbã fãa wã (Luk 24:46-
48). 

2. Bãmb dɩka yʋng tõr n pʋʋs n yaool tũus neb nins sẽn na n sõng 
bãmbã (Luk 6:12-13). 

B. Dẽ poore, A Zezi yigl-b-lame tɩ b na n tʋm Wẽnnaam tʋʋmdã.  
1. Bãmb mengã da pida ne Sɩɩgã (Luk 4:17-18). 
2. Bãmb dɩka weer ne-ba, n wilg-b bãmb sẽn dat tɩ tʋʋmdã tʋm to-to, la 

bãmb sẽn wa n na n maan bũmb ningã, la bãmb tʋʋmdã. 
3. Bãmb maoome tɩ b ned kam fãa reeg pãng Sɩɩg-sõng nengẽ (Luk 

24:49, ges-y Tʋʋ 1:4-8 me).  
4. Bãmb wilg-b-la tʋʋmdã, n tʋm-b tɩ b tɩ tʋme (Luk 24:48; Mark 

16:15-16). 
 

III. DŨNDA, KOE-NOOGÃ KẼN N TAA HAL TÕND NENGẼ. 
A. Tõnd tog n yigla d wẽnd-dotã wa a Zezi tɩ b rɩk koe-noogã n taas neb a 

taaba. 
B. Tõnd tog n maana d sẽn na maan tɩ d wẽnd-dotã pid ne Sɩɩgã, la d yigl-b 

tɩ b tɩ b pags wẽnd-dot zĩis nins nebã sẽn ka mi Kiristã. 
 
Gomdã kʋʋb la bool tɩ wa taoore 

1. Wa-y mosã tɩ b pid-yã, la b leb n pid-y ne Sɩɩgã. 
2. Wa-y n yãk-y yam tɩ vigl wẽnd-dot a taab sẽn tar Sɩɩgã pãnga. 

 Ka ne Pãnga, Wall Noor Ye, 
 La Yaa ne Mam Sɩɩgã 

 
Koe-mooneg gom-yend pʋgẽ: Wẽnnaam tʋʋmd sẽn ya-a tɩ fãag neb nins sẽn 

menem la tɩ me b roogã sãn na n tõoge, yɩta ne Sɩɩgã pãng sẽn tũnugd b nebã 
n tʋmdẽ. 

Koe-moonegã sẽn ya bũmb ning yĩnga : Tɩ paam tɩ nebã pid ne Sɩɩgã la sẽn 
deeg pãng Wẽnnaam tʋʋmdã yĩnga. 

Kaoreng zĩiga: Zakari 4:1-14 
 
Tɩʋʋsg koɛɛga 
1. Wẽnnaam sẽn dat tʋʋmd ningã yaa tɩ fãag neb sẽn yit soolem fãa pʋgẽ, la b 

tũnug bãmb n me b soolemã (Tʋʋ 1:8). 
2. A Zorobabɛll lʋɩɩ Zuif-rãmbã taoor tɩ b yi Babilond yembdã weoog n kuili, la 

b sɩng wẽnd-do-paalg meebo. La b raood wa n boogame tɩ b bas tʋʋmdã. La 
yʋʋm 18 zugẽ, tʋʋmdã da ket n ka tʋm n baas ye. 

3. Tõnd kaorengã zĩigẽ wã, Wẽnnaam wilga a Zorobabɛll t’a tog n teega 
Wẽnnaam Sɩɩgã n yaool n tõog n tʋm Wẽnnaam doogã b sẽn leb n metẽ wã 
tʋʋma (Za. 4:6). 

4. Ka wã, tõnd zãmsda sɩd-kãsems a naas sẽn kẽed ne Wẽnnaam pãngã sẽn na n 
tũnug tõnd to-to n tʋm b tʋʋmdã: 

 
I. YAA NE SƖƖGÃ PÃNG BAL LA D TÕE N ME WẼNNAAM DOOGÃ (v. 

1-6). 
A. Fɩtɩl-doagendgã sẽn be zĩ-kãngã wã mamsda Israyɛll soolemã Wẽnnaam 

sẽn yãk t’a yɩ soolem-dãmbã vẽenemã. 
1. Wẽnnaam boola a Abraham ne a yagensã n na n bark-ba, la b tũnug 

bãmb n bark soolem-dãmbã (Sɩn 12:1-3). 
2. Israyɛll nebã kɩɩsa Wẽnnaam, la b vẽnemã ka wid ye. 
3. Mosã, Wẽnnaam tũnugda neb nins sẽn kellã n na n lebs vẽenemã a 

zĩigẽ. 
4. La b ka tõog n tʋm tʋʋmdã ye, la yʋʋm 18 wẽeme tɩ wẽnd-doogã ket 

n nan ka sɛ ye. 
B. Koɛɛg yii Zu-soabã nengẽ n wa a Zorobabɛll nengẽ (v. 6). 

1. Ka tɩ wilg bũmb a sẽn tõe n maan ye. 
2. Dag n yaa Wẽnnaam koɛɛg sẽn wilgd bãmb sẽn tʋmd to-to 
3. Sẽn dat n togs tɩ: “Ka ne pãnga, wall noor ye, la yaa ne mam Sɩɩgã.” 

D. Yaa ne Sɩɩg-sõng pãng la b tõe n me Wẽnnaam doogo. 
1. A Zorobabɛll da lebs n meta Zeruzalɛm wẽnd-doogã. 
2. Mosã, tõnd la Sɩɩg-sõngã roogo (Efɛ 2:19-22).   

E. Gomd ning Wẽnnaam sẽn gom ne a Zorobabɛllã ket n yaa sɩd ne tõnd 
dũnda: 
1. A Zezi yeelame yaa: “Mam na n mee m doogo” (Mat 16:18). 

2. Yaa ne Wẽnnaam nebã sẽn na n teeg Sɩɩgã, la b bao bãmb pãngã la 
bõn-kãng tõe n maane. 

3. Yaa rẽnda yĩng la a Zezi kãab tẽedbã fãa Sɩɩg-sõngã (Luk 24:49; 
Tʋʋ 1:4-5, 8). 

 
II. YÃMB SÃN PID NE SƖƖG-SÕNGO, GƖDGR KA BE SẼN NA N YƖ 

KÃSENG TƖ LOOG YE (vv. 7-9). 
A. Tõnd sãn kõ d vɩɩmã tɩ tʋm Wẽnnaam tʋʋmdã sẽn ya-a tɩ paam neb nins 

sẽn menemã la d me bãmb doogã, wakat fãa d na n sega gɩdgre. 
B. Yaa naana tɩ d raood boog wa a Zorobabɛll ne Israyɛll nebã, n bas 

tʋʋmdã. 
D. Wẽnnaam sakame tɩ tõnd seg gɩdgre... 

1. … n na n zãms tõnd tɩ d bao Sɩɩgã pãnga (v. 6). 
2. … n na n sõng tõnd tɩ d bãng tɩ naoor wʋsgo, bũmb nins sẽn ya 

gɩdgr ne tõndã yaa sor Wẽnnaam yĩnga. 
E. Tõnd sãn pid ne Sɩɩg-sõngo, gɩdgr sẽn ya kãseng tɩ loog ka be ye. 

 
III. YÃMB SÃN PID NE SƖƖG-SÕNGO, SƖNGR BAA A YEMBR KA BILF 

TƖ LOOG YE (v. 10; Aaze 2:2-5, 9). 
A. “Ãnda n ka nand bõn-bõoneg dayã?” (v. 10). 
B. “Ro-kãngã ziirã na n yɩɩga pĩnd roogã” (Aaz 2:9). 
D. Wẽnnaam tallda sɩng-bõoneg n tʋm b tʋʋmde. 

 
IV. YÃMB SÃN PID NE SƖƖG-SÕNGO, WẼNNAAM SƖƖGÃ TÕEE N 

TALLA YÃMB N TƲME, BAA YÃMB SẼN YA NED  NINGA (vv. 11-
14). 
A. Hal tɩ ta yʋʋm 18, a Zozoe ne a Zorobabɛll ka tõog n tʋm b tʋʋmdã ye.   

1. La Wẽnnaam ka bas-b ye.  
2. Bãmb yeel-b-lame tɩ b teeg Sɩɩg-sõngo. 

B. Naoor wʋsgo, Wẽnnaam tallda neb sẽn ka pãnga la sẽn ka tẽed tɩ b tõee n 
maana bũmbã n tʋme.   
1. Yãmb sãn pid ne Sɩɩgã, Wẽnnaam na n talla yãmb n tʋme, baa bũmb 

ning sẽn maan tɩ loogã. 
 
Gomdã kʋʋb la bool tɩ wa taoore 

1. Wẽnnaam daab yaa tɩ fãag neb nins sẽn menemã, la b me b roogo. 
2. Bãmb gẽesda neb sẽn na n tẽ tɩ “ka ne pãnga wall noor ye, la yaa ne mam 

Sɩɩga.” 
3. Dũnda, yãmb tõee n pida ne Wẽnnaam pãng n tõog n tʋm Wẽnnaam 

tʋʋmdã. 
4. Wa-y-yã, kos-y la y tẽ, la Wẽnnaam na n pida yãmb ne b Sɩɩgã. 

Pãntekot la Koe-noogã Mooneg Dũni Fãa 
 
Koe-mooneg gom-yend pʋgẽ: Tõnd sãn dat n sɩɩs dũni wã Kirist yĩnga, tõnd fãa 

yembr yembr tog n pida ne Sɩɩgã. 
Koe-moonegã sẽn ya bũmb ning yĩnga : Tɩ tẽedbã tõe n pid ne Sɩɩgã la b yãk 

yam tɩ naag n bao neb nins sẽn menemã, bãmb yirã la dũni zĩigã fãa. 
Kaoreng zĩiga: Tʋʋma 1.8; 2:1-4 
 
Tɩʋʋsg koɛɛga 
1.  Pãntekotã daare, Wẽnnaam tʋma b Sɩɩgã n na n kõ b roogã pãng tɩ b tall 

fãagrã sorã n taas dũni wã fãa (Tʋʋ 1:8; 2:1-4).  
2.  Zamaan kãngã sẽn sersd n dabd a sɛɛbã, b leb n tʋma Pãntekot a to tɩ wa.  
3.  Pãntekotã võor yaa tɩ kõ wẽnd-doogã pãng t’a tʋm Tẽn-tʋmd sẽn ya Kãsengã 

tʋʋm sẽn deng a Zezi sẽn na n leb wa wã (Mat. 24:14). 
4.  Dũnda, wa sɩngrẽ wã, tõnd ned kam fãa tog n pida ne Sɩɩg-sõngo, n sɩd tõog n 

naag Wẽnnaam tʋʋmdẽ wã. 
5.  D ges tags-kãsems a tãab sẽn yit yel-kãng pʋgẽ wã: 
 
I.  TƖ PAAM PÃNTEKOTÃ TƲƲMD YAA BÕN-KÃSENGA 

A.  Bũmb n sɩd be lisg Sɩɩg-sõng pʋgẽ wã pʋgẽ.  
1.  A yɩɩda tẽeb yẽbgr koɛɛg bala.  
2.  A yaa Wẽnnaam pãng sẽn kɩtd tɩ ratem yik ned pʋgẽ tɩ maan bũmb 

ning Wẽnnaam sẽn datã. 
B.  Latin Amerikã pʋgẽ, b geendame tɩ kirist-tẽedb sẽn tũud koe-noogã, neb 

a yiib tãab fãa sʋk yaa Pãntekot neba.  
1.  Yaa Sɩɩg-sõng pãng n kɩt tɩ wẽnd-do-kãens sõor paasdẽ la b fɩɩgdẽ. 
2.  Sug-kot paalsã sãn pid ne Sɩɩgã, tao-tao bala, b lebgda koe-noogã 

moaandba. 
 
II.  TƲƲMD SẼN TŨUD PÃNTEKOTÃ YÕODO 

A.  Ne Sɩɩg-sõng pãnga, tõnd tõee n sega bɛ wã n tõog-a.  
1.  Kirist kaset dãmb na n segda a Sʋtãan pãng naoor wʋsgo.  
2.  Tẽn-tʋmdb ne wẽnd-do-pagsdb sẽn tũud Pãntekotã yita ne tẽeb n na 

n teeg yãoog ne wẽng pãn-kãense.  
3. MSG: Wa a Eli Karmell tãngã zugu (1Ki 18:24). 
4.  Wẽnnaam sãn tũnug Sɩɩg-sõng pãng n tõoge, nebã sũyã pagsdame tɩ 

deeg koe-noogã. 
B.  Pãntekot pʋdgrã kɩtdame tɩ tẽng-n-dãmb wẽnd-dot pagse.  

1.  Dũni tɛk fãa, tẽng-n-dãmb wẽnd-dot tʋʋm beeme, la sẽn kolg fãa 
yaa Pãntekot dãmba.  

2.  Tẽedbã sẽn paam lisg Sɩɩg-sõng pʋgẽ wã, b paamda sɩɩg wilgr la 
pãng tɩ kẽng taoore.  

III.  SEGDAME TƖ D KEL N TALL D PÃNTEKOT YÃABÃ 
A.  Tõnd sẽn ya Pãntekot rãmbã, tõnd tog n kel gãda bũmb nins tõnd sẽn tog 

n maanã, la d kel n kẽng taoor zabrã segb zĩis tõnd sẽn paam tõogr la 
bark tɩ loogã.  
1.  Tõnd tog n kɩɩsa makr ning sẽn ya-a tɩ bas vɩɩmd ne tẽeb n teeg 

ninsaal nang-pãngã. 
2.  Tõnd tog n kel n talla d teegr ne Sɩɩg-sõng la b pãn-tõog tɩ kõ tõnd 

pãng tɩ tʋm tʋʋmdã.  
B.  Yɛl n segd tõnd a Pãntekot dãmbã, wa: 

1.  Bʋdg n bas tẽeb yẽbgrã yelle. 
a. Tẽeb yẽbgr sob-paals mi n fugda Pãntekot wẽnd-doogã pʋgẽ.  
b. Baa ne rẽnda, tõnd tog n gãda Gʋls-sõmyã kãenkãe tɩ yɩ sɩd la 

nao-kẽndr yãab zĩiga. 
2.  “Zems zãngã bãag” yelle.  

a. Lisg Sɩɩgã pʋgẽ wata ne yɩlgr la barka.  
b. La tõnd ka tog n yĩm pipi bũmb ning yĩng sẽn kɩt tɩ b lis tõndã, 

sẽn ya-a tɩ nak n ges bũmb ning sẽn paoog neb nins sẽn 
menemã. 

3.  Tɩ bas Sɩɩgã taeebã poorẽ n tũ ninsaalb yõgeneg soyã yelle.  
a. Yõgeneg soyã tõee n sõngame. 
b. La baoosgo, tõnd tog n gũusa d meng n da zẽk yõgenegã soy 

wʋsg n wa kɩt tɩ Sɩɩg-sõng taeebã menem ye.  
 
Gomdã kʋʋb la bool tɩ wa taoore 

Wa-y mosã tɩ Sɩɩgã pid-yã, la y reeg pãng n tõog n naag Kirist tʋʋmdẽ wã, 
sẽn ya-a tɩ sɩɩs neb nins sẽn menem dũni kɩrems fãa wã. 

 
[ MH ] 

 
* Sẽn ges-a sebrã yiisgã koɛɛga: Koe-moon-kãngã koe-zutã yii a Melvin L. Hodges gʋlsg sẽn tar koe-
zug yendã pʋgẽ. B yiisa a gʋlsgã sebr sẽn boond tɩ Paraklete zugu, yʋʋm 1981 yʋʋmdã tɩ-tobend 
wakate. 

Pãntekot Pãnga 
 
Koe-mooneg gom-yend pʋgẽ: Pãntekot pãngã na n teka yãmb tɩ y lebg Kirist 

koe-noogã moaandb sẽn wit wa bugum. 
Koe-moonegã sẽn ya bũmb ning yĩnga : Tɩ tẽedbã na pid ne Sɩɩgã la b lebg 

Kirist “koe-moaandb sẽn wit wa bugum.” 
Kaoreng zĩiga: Tʋʋma 2:1-4 
 
Tɩʋʋsg koɛɛga  
1. Pãntekot pãngã toeema karen-biisã sẽn dag n ya tẽngã neb bal neb sẽn ka mi 

wʋsgo, tɩ b lebg Wẽnnaam no-rɛɛsdb sẽn pid ne Sɩɩgã, la sẽn dag n ya zĩm-
yõagdb tɩ b lebg koe-noogã moaandb sẽn wit wa bugum. 

2. Pãntekot pãngã tõee n teka yãmb sẽn ya bũmb ning dũnda wã tɩ y lebg Kirist 
kaset dãmb sẽn tar pãnga. 

3. Tõnd fãa tog n paama Pãntekot pãngã dũnda. 
4. Ges-y Pãntekot pãngã sɩd a tã-kãensã sẽn tar pãngã: 
 
I. PÃNTEKOT PÃNGÃ YƖƖ NEB WƲSG YĨNGA. 

A. B pʋdga Sɩɩgã neb wʋsg zutu. 
1. Dat n yeel tɩ b pʋdg-b-la karen-biis 120 wã fãa zutu. 
2. Bãng-y tɩ “b fãa paama pidbu” (v. 4). 

B. Bũmb nins sẽn maan Pãntekotã daarã kɩtame tɩ neb kʋʋng wʋm koe-
noogã n tẽ-a. 
1. Neb kʋʋn tigsame. 
2. A Pɩyɛɛr moona koe-noogã, la neb 3000 paama fãagre. 

D. Pãntekotã võor yaa tɩ neb wʋsg na wʋm koe-noogã n tẽ-a, sãn yaa yir 
wall dũni fãa pʋgẽ (Tʋʋ 1:8). 

 
II. PÃNTEKOT PÃNGÃ YƖƖ NED FÃA YEMBR YEMBR YĨNGA. 

A. Karen-biisã 120 wã, ned kam fãa paama a Sɩɩg pidb Pãntekotã daare. 
1. Sãn yaa tɩ fãa da pidame, dat n togs tɩ ned fãa me da pidame. 
2. Ges-y zɛlma sẽn wẽnd bugum sẽn weel n sig bãmb “ned kam fãa” 

zug to-to (v. 5). 
B. Pãntekotã daare, b wilga sẽn maand to-to. 

1. Lisg Sɩɩg-sõng pʋgẽ wã yaa bũmb sẽn segd n maan tẽedbã fãa vɩɩmẽ. 
2. A yaa pãng deegr kaset kɩsg yĩnga (Tʋʋ 1:8). 
3. Lisg Sɩɩg-sõng pʋgẽ wã yaa yãmb yĩng dũnda. 

 
III. PÃNTEKOT PÃNGÃ DAG N YAA BELEM. 

A. A Zezi dag n kãaba b karen-biisã tɩ b na n zĩnda ne-b wakat fãa: 
1. Wakat ning a Zezi sẽn togsd karen-biisã Tẽn-tʋmd sẽn ya Kãsengã, 

b kãaba woto: “Hakɩɩka, mam bee ne yãmb wakat fãa, hal tɩ ta wakat 
sɛɛbo” (Mat 28:18-20; ges-y v. 20). 

2. Sẽn deng b sẽn na n ka bãmb da-pɩk zugã, yĩngr doogẽ wã, b kãaba 
woto: “Mam ka na n bas yãmb kɩɩbd ye. Mam na n waa yãmb 
nengẽ” (Zã 14:16-18; ges-y v. 18). 

3. Kãabd a yi-kãens deng n paama pidsg Pãntekotã daare. 
4. Sɩɩg-sõng kɩtame tɩ Kirist be zĩig fãa. 

B. Wakat ning fãa wẽnd-doog sẽn na n sak tɩ Sɩɩgã tʋme, kaset sẽn tar pãng 
sɩngda kɩsgo. 
1. A Zezi kãaba pãng kaset kɩsg yĩnga (Tʋʋ 1:8). 
2. Ned 120 wã paama yeelgr ne pãng sẽn yi yĩngri, la b lebga koe-noog 

moaandb sẽn wita (Luk 24:49). 
D. Wẽnd-doogã kaset kɩsg sẽn tar pãng n sɩng Pãntekotã daarã ket n kẽngda 

taoor dũnda. 
1. Bas-y t’a kẽng taoor yãmb pʋgẽ. 

 
Gomdã kʋʋb la bool tɩ wa taoore 

1. Wẽnnaam dat n kõo yãmb Pãntekot pãngã, pãng tɩ yɩ bãmb kaset soaba. 
2. Wa-y tɩ b pid-y ne Sɩɩg-sõng dũnda. 

a. D kos Sɩɩg-sõng tɩ b wa tõnd fãa zutu.  
b. D kos Sɩɩg-sõng tɩ b wa tõnd ned kam fãa zugu. 
d. Kos Sɩɩg-sõng tɩ b wa fo meng zugu. 

 
        [ GRC ]  

 
*  Yaa a Raymond G. Carlson sebr sẽn boond tɩ The Acts Story pʋgẽ la d yãk n gʋls zãms-kãngã. 
Gomdã d sẽn tilg a zugã yeta woto: Sɩɩg-sõng tʋʋmd pipi Wẽnd-doogã pʋgẽ. Springfield, MO: Gospel 
Publishing House, 1978. Seb-vão-neng 13.  

Pãng Bũmb Maaneg Yĩnga 
 
Koe-mooneg gom-yend pʋgẽ: Wẽnnaam dat n kõo yãmb Sɩɩgã, sẽn na yɩlg n kõ 

yãmb pãng tɩ yɩ bãmb kaset soaba. 
Koe-moonegã sẽn ya bũmb ning yĩnga : Tɩ tẽedbã na wʋm b sẽn kõt lisg Sɩɩg-

sõng pʋgẽ bũmb ning yĩngã võore, la b reeg pãng n yɩ Kirist kaset dãmba. 
Kaoreng zĩiga: Tʋʋma 1.1-8 
 
Tɩʋʋsg koɛɛga 
1.  A Zezi yaoolem gom-kãensã pʋgẽ, bãmb basa bũmb ne wẽnd-doogã a sẽn 

segd n maane, la pãnga. 
a. A sẽn ya bũmb ning yĩnga: “yãmb na n yɩɩ mam kaset dãmba … hal tɩ ta 

dũni tɛka” (Tʋʋ 1:8b; tg. Mark 15:15-16). 
b.  A yaa pãnga: “La yãmb na n deega pãnga, Sɩɩg-sõng sãn wa yãmb zutu” 

(v. 8a; tg. Luk 24:48-49). 
2.  Kaorengã zĩ-kãngã leokda sogsg a tãab sẽn kẽed ne “pãng bũmb maaneg 

yĩng” kãnga: 
 
I.  PÃNGÃ YAA ÃNDA YĨNGA? 

A.  Pãngã yaa “yãmb” yĩnga. (Bãng-y: “Yãmb na n deega pãnga”) 
B.  Gom-kãngã tõee n tall n goma “Yãmb-dãmb” a tãab yelle: 

1.  B sẽn dag n gomd ne b rãmbã: Pipi karen-biisã (Tʋʋ 1:8). 
2.  Dũni gill fãa neba: Tẽedb fãa, wẽnd-doogã zamaan tɛk fãa (Tʋʋ 

2:38-39). 
3.  Yãmb y yembrã: Yãmb sẽn be ka dũnda wã! 

D. B ka kõ yãmb pãngã y meng yĩng ye, la yaa yãmb sẽn na tall n kɩt tɩ koe-
noogã ta soolem-dãmbã! 

 
II.  WAKAT BƲG LA NED DEEGD PÃNGÃ? 

(Yãmb deegd-a-la wakat ning Sɩɩg-sõng sẽn wa yãmb zugu”) 
A.  Pipi wã, yaa karen-biisã n deeg pãngã wakat ning Sɩɩg-sõng sẽn wa b zut 

Pãntekotã daarã (Tʋʋ 2:1-4). 
B.  Pãngã reegda fãagrã poore. 

1. Karen-biisã da zoee n tarã fãagrã wakat ning b sẽn deeg-a wã.  
2. Lisg Sɩɩgã pʋgẽ yaa bũmb sẽn welg ne fãagrã. 
3. A võorã yaa tɩ reeg pãng tʋʋmd yĩnga. 

D.  Tʋʋma sebrã fãa pʋgẽ, Sɩɩgã kẽnga taoor n sigd tẽedb a taab zutu, n wat 
ne bõn-yɛngã bala—pãng tɩ kɩs kaseto. 
1.  Pʋdgr a yiib soab Zeruzalɛm (Tʋʋ 4:31-33). 
2.  Tars Solle (Tʋʋ 9:17-20). 
3.  Efɛɛz tẽedba (Tʋʋ 19:6-7; 10). 

E. Sɩɩgã na n waa yãmb zug dũnda. 

III.  BÕE YĨNG LA B KÕT PÃNGÃ? 
(Ges-y gomdã: “la yãmb na n yɩɩ mam kaset dãmba”) 
A.  B kõo pãngã, sẽn na yɩlg n kõ karen-biisã pãng kaset kɩsg yĩnga! 

1.  Pãntekotã daare, a waa ne kaset kɩsg sẽn yɩ ne Sɩɩgã pidbu. 
2.  Neb 3000 paama fãagre (Tʋʋ 2:39-41). 

B.  Kaset kɩsg ne Sɩɩgã pãng n ya Tʋʋma sebrã koeesã gom-yẽgre. 
1. Ges-y: Tʋʋ 1:21; 2:32; 5:32; 10:38-41. 

D.  B boola tõnd fãa tɩ d yɩ Kirist kaset dãmba. Woto yĩnga, tõnd fãa tog n 
deega Sɩɩgã pãnga. 

 
Gomdã kʋʋb la bool tɩ wa taoore 

1.  Yãmb tõee n deega pãng dũnda bũmb maaneg yĩnga, yãmb sãn paam lisg 
Sɩɩg-sõng pʋgẽ dũnda. 

2.  Wãn-wãn la yãmb tõe n deeg pãngã? 
a.  Kos-y ne tẽebo (Luk 11:9, 10, 13). 
b.  Reeg-y ne tẽebo (Luk 11:10; Mark 11:24). 
c.  Gom-y ne tẽebo (Tʋʋ 2:4). 

 
[ DRM ] 

Sɩɩgã sẽn Dat Bũmb Ning Soolem-dãmbã Yĩnga 
 
Koe-mooneg gom-yend pʋgẽ: Sɩɩg-sõng dat n kõo tẽed fãa pãng t’a tõog n naag 

n moon koe-noogã soolem-dãmbã pʋse. 
Koe-moonegã sẽn ya bũmb ning yĩnga : Tɩ tẽedbã na pid ne Sɩɩgã la b lebg neb 

sẽn na n naag n tall Kirist koɛɛgã n taas soolem-dãmbã. 
Kaoreng zĩiga: Tʋʋma 1.8 
 
Tɩʋʋsg koɛɛga 
1. Sɩɩg-sõng yaa Tẽn-tʋmd Sɩɩga. 
2. Tõnd kaorengã zĩig pukda sɩd a naas sẽn kẽed ne Sɩɩgã raab soolem-dãmbã 

yĩngã: 
 
I. SƖƖG-SÕNG DATA SOOLEM-DÃMBÃ. 

A. Kirist sẽn kãab bũmb ning Tʋʋma 1.8 pʋgẽ wã wilgdame tɩ Sɩɩgã datame 
tɩ soolem-dãmbã wʋm koe-noogã. 
1. Segd n yɩɩ woto: Sɩɩg-sõng sãn kõt pãng tɩ ta soolem-dãmbã ne koe-

noogã, dẽ, tõnd tog n talla ratem tɩ paam tɩ koe-noogã ta soolem-
dãmbã. 

B. Sɩɩgã sãn wa, tusb me n wat tɩ moon neb nins sẽn menemã Kirist koɛɛgã. 
1. Sɩɩgã dɩkda Kirist pãngã n suiid b karen-biisã. 
2. Sɩɩgã dɩkda Kirist datem-kãseng sẽn menem-bã fãagr yĩngã n sui 

karen-biisã, b yir dãmb la dũni tɛk neb sẽn menemã. 
 
II. SƖƖG-SÕNG TALLDA KIRIST KAREN-BIISÃ N TAASD KOƐƐGÃ 

DŨNI TƐKA. 
A. Bãmb talla pipi karen-biisã n na n sɩɩs b kɩrengẽ dũni wã. 

1. Tʋʋma sebrã togsda b kibarã. 
2.  Bãmb “leeba dũni wã” (Tʋʋ 17:6, KJV). 

B. Dũnda, Sɩɩgã yãkda yam tɩ tall tõnd n sɩɩs dũni wã. 
1. Bãmb yãkda tõndo (Zã 15:6). 
2. Bãmb pita tõnd la b kõt tõnd pãnga (Tʋʋ 1:8). 
3. Bãmb kõta tõnd nonglem nebã yĩnga (Rom 5:5). 
4. Bãmb tʋmda tõndo (Zã 20:21-22). 
 

III. SƖƖG-SÕNG KÕTA KIRIST KAREN-BIISÃ PÃNG TƖ SAAG DŨNI 
FÃA N MOON KOE-NOOGÃ. 
A. Tõnd sãn dat n sɩɩs soolem-dãmbã, Sɩɩg-sõng pãngã yaa tɩlɛ ne tõndo 

(Luk 24:46-49; Tʋʋ 1:4-5). 
B. Sɩɩg-sõng n ya Tigsgã Gɛt-kãsenga. 

 
IV. SƖƖG-SÕNG KÕTA TÕND PÃNG DŨNDA BÕN-KÃNG ME YĨNGA. 

A. Tõnd tog n deega Sɩɩgã pãngã dũnda (Tʋʋ 2:39). 
B. B kõta pãngã dũnda tɩ d na maan bũmb nins b sẽn da maand sɩngrẽ wã. 

1. Dat n yeel tɩ yaa tɩ paam pãng tɩ kɩs Kirist kaset yiri la dũni kɩremsã 
fãa (Tʋʋ 1:8). 

D. Sɩɩgã na n waa tõnd zut dũnda wa b sẽn wa karen-biisã zut sɩngrẽ wã. 
 
Gomdã kʋʋb la bool tɩ wa taoore 

1. Yãmb seglame n sɛ tɩ reege? 
2. Wa-y mosã n deeg Sɩɩgã la y paam pãng tɩ naag n sɩɩs soolem-dãmbã ne 

koe-noogã. 
 

        [ JE ] 

Tõnd ka Tog n Yĩm Abada 
 

Koe-mooneg gom-yend pʋgẽ: Tõnd ka tog n yĩm abada tɩ tõnd sẽn ya Pãntekot 
nebã, tõnd yaa yaoolem wakat neb Wẽnnaam sẽn tʋme, la sẽn tar Sɩɩgã 
pãngã ye. 

Koe-moonegã sẽn ya bũmb ning yĩnga : Tɩ tẽedbã na pid ne Sɩɩgã la b yãk yam 
tɩ tʋm Wẽnnaam tʋʋmdã. 

Kaoreng zĩiga: Tʋʋma 1.8 
 
Tɩʋʋsg koɛɛga 
1.  B boonda tõnd kaorengã zĩig tɩ “vɛrse sẽn bilgd Pãntekot tũudum sɩd-sɩd 

võore.” 
2.  A tẽegda tõnd d sẽn ya neb ninsi la tõnd belemã võor n yɩɩd zĩis a taabã fãa. 
3.  Tõnd sẽn ya Pãntekot nebã, tõnd ka tog n yĩm bũmb nins sẽn pʋgdã abada ye: 
 
I.  TÕND KA TOG N YĨM D SẼN YA NEB NINSÃ ABADA: TÕND YAA 

PÃNTEKOT NEBA. 
A.  Tõnd nonga d ba-biis sẽn tũud koe-noogã la b moond Kirist koɛɛgã wa 

sẽn zemsã, la d nand-b wʋsgo.  
B.  Baoosgo, tõnd sẽn ya Pãntekot nebã, tõnd yaa koe-noogã tũudb sẽn ya 

toore. 
1.  Tõnd tẽedame tɩ Wẽnnaam pãngã yaa wẽnd-doogã yĩng dũnda. 
2.  Tõnd tẽedame tɩ Wẽnnaam dat n kõo tẽed fãa b pãngã. 

D.  Dẽ kɩtame tɩ Wẽnnaam barkd Pãntekot tũudbã rũnda. 
E. Baoosgo, Pãntekot tũudbã sʋka, neb n ka wʋmd tɩ yɩ Pãntekot ned võor 

ye. Woto yĩnga ... 
 
II.  TÕND TOG N WƲMA TƖ YƖ PÃNTEKOT TŨUD SƖD-SƖD VÕORE. 

A.  Pãntekot tũudumã yɩɩda “ning-y-m bark” tũudum. 
B.  Sɩd vẽenegã, Pãntekot tũudumã yaa “yaoolem wakatã neb sull neb sẽn 

ne, sẽn tar Sɩɩgã pãnga, la sẽn kẽnd Wẽnnaam tʋʋmã yĩnga.” 
D.  D “lak” d bilgrã sagsã yembr yembr n ges-ba: 

1. “Pãntekot tũudum sɩd-sɩd yaa sul-kẽndga.” 
a. A ka wẽnd-tũudum sull yʋʋr ye. 
b. A yaa sul-kẽndga (yaa ninsaalb sẽn sũ n na n maan bũmbu, wall 

sẽn zũndgi). 
2.  “Pãntekot tũudum sɩd-sɩd yaa tẽn-tʋmd  sul-kẽndga.” 

a.  Tõnd kaorengã zĩigẽ, a Zezi goma Pãntekot tũudum sɩd-sɩd yell 
n yeel t’a yaa tẽn-tʋmd sul-kẽndga (Tʋʋ 1:8). 

b.  Yaa neb nins sẽn naag Wẽnnaam tʋʋmdẽ wã bal n yaa Pãntekot 
neb sɩd-sɩda. 

3.  “Pãntekot tũudum sɩd-sɩd yaa Tẽn-tʋmd sul-kẽndg sẽn tar Sɩɩgã 
pãnga.” 
a.  Tɩ yɩ Pãntekot ned dat n yeelame tɩ reeg pãng Sɩɩgã nengẽ. 

b.  Pãn-kãng wata wakat ning yãmb sẽn paam lisg Sɩɩg-sõng pʋgẽ 
(Tʋʋ 1:8; 2:4). 

d.  A Zezi na n kõo yãmb Sɩɩg-sõngã, yãmb sãn kos bãmba (Luk 9-
10, 13). 

4.  “Pãntekot tũudum sɩd-sɩd yaa yaoolem wakatã tẽn-tʋmd sul-kẽndg 
sẽn tar Sɩɩgã pãnga.” 
a.  Wẽnnaam pʋdga b Sɩɩgã Yaoolem Wakatã (Tʋʋ 2:17-18). 
b.  Gʋls-sõmyã pʋgẽ “yaoolem wakatã” ne Sɩɩgã zamaanã yaa võor 

a yembre. 
d.  A Zezi sẽn ka na n kaoos n wa wã yĩnga, tõnd tog n yõka d 

Soaalã tʋʋmdã (msg: Tʋʋ 1:9-11). 
5.  “Pãntekot tũudum sɩd-sɩd yaa yaoolem wakat tẽn-tʋmd sul-kẽndg 

sẽn tar Sɩɩgã pãnga, nebã fãa bũmbu. 
a.  “Neb fãa bũmbã” rat n yeelame tɩ yaa bũmb ned buudã fãa sẽn 

tõe n naage. 
b.  Pãntekot tũudum sɩd-sɩd yaa “Tʋʋmd sẽn kɩtd tɩ ned fãa naagd a 

tagsgo.”  
d.  Dũnda, Wẽnnaam nebã fãa tõee n yɩɩ Wẽnnaam no-rɛɛsdb sẽn 

pid ne Sɩɩgã, sẽn dat n yeel tɩ Koe-noogã moaandb sẽn pid ne 
Sɩɩgã (Sõd  11:29; Tʋʋ 2:17-18; Tʋʋ 1:8). 

 
III.  TÕND SẼN YA PÃNTEKOT TẼEDB SƖD-SƖDÃ, TÕND TOG N 

TALLA BŨMB NINS TÕND SẼN TẼEDÃ N TƲME. 
A.  Tõnd tog n vɩɩmdame la d tʋm wa tõnd vɩɩ ninsaalb yaoolem wakatã 

pʋgẽ. 
B.  Tõnd tog n kẽesa d meng zãng n pids a Zezi Tẽn-tʋmd sẽn ya Kãsengã. 
D.  Tõnd fãa tog n baoo pãng sẽn yit lisg Sɩɩg-sõng pʋgẽ wã la d paam-a. 
E.  Tõnd tog n kɩtame tɩ Wẽnnaam nebã fãa tʋme.  

 
Gomdã kʋʋb la bool tɩ wa taoore 

Wa-y mosã, Pid-y ne Sɩɩgã la y yãk yam Wẽnnaam tʋʋmd sẽn ya yaoolem 
wakatã tʋʋmã yĩnga. 

Mam sẽn Tar Bũmb Ningã, Mam Kõta Foom 
 
Koe-mooneg gom-yend pʋgẽ: Wẽnnaam kõo tõnd b bark la Sɩɩgã, tɩ tõnd tõe n 

bark neb a taaba. 
Koe-moonegã sẽn ya bũmb ning yĩnga : Tɩ nebã tõe n pid ne Sɩɩgã, la b wʋm tɩ 

Wẽnnaam kõo bãmb b Sɩɩgã ne b kũunã tɩ b tõe n bark neb a taaba. 
Kaoreng zĩiga: Tʋʋma 3:1-10 
 
Tɩʋʋsg koɛɛga 
1.  Tõnd kaorengã zĩig togsda põor a yembr sẽn paam maagr Zag-no-neerã zĩigẽ 

wã kibare.  
2.  Ges-y-yã a Pɩyɛɛr goamã: “Mam ka tar wanzurf bɩ sãnem ye, la mam kõta 

foom bũmb ning m sẽn tarã: Ne Nazarɛt rao a Zezi Kirist yʋʋre, yik n kẽne” 
(Tʋʋ 3:6, KJV). 

3.  Bõe la a Pɩyɛɛr da tar n na n kõ? Tõnd na n yɩɩ wãn n paam bõn-kãnga, la d 
tall-a n maan bũmb a woto? 

 
I.  BÕE LA A PƖYƐƐR DA TARA? 

A.  A Pɩyɛɛr da tara Sɩɩgã pãnga. 
1.  A sẽn yeel tɩ “bũmb ning mam sẽn tarã,” da yaa bũmb ning a sẽn 

deeg Pãntekotã daarã yell la a gomda. 
2.  Pãntekotã daare, a Pɩyɛɛr reega Sɩɩg-sõng pãnga (Tʋʋ 1:8; 2:4). 
3.  Bũmb ning a sẽn paam Pãntekot daarã waa ne sɩɩg pãnga, tɩ rẽ kɩt t’a 

kẽeb sɩɩs wʋsgo (Tʋʋ 2:41). 
B.  A Pɩyɛɛr da tara a Zezi yʋʋrã noore. 

1.  Kelg-y-yã a Pɩyɛɛr goamã: “Ne Nazarɛt dao a Zezi yʋʋre, yik n 
kẽne” (Tʋʋ 3:6). 

2.  Yaa tõnd sẽn na n sakd bãmb raabã la d kẽes d meng bãmb tʋʋmdã 
maaneg pʋgẽ la tõnd tõe n tall bãmb yʋʋrã n tʋme. 

D.  A Pɩyɛɛr da tẽeda Wẽnnaam. 
1.  Zag-no-neerã zĩigẽ, a Pɩyɛɛr tʋma ne tẽeb la raoodo (Tʋʋ 3:6). 
2.  A sãn dag n ka tʋm ne tẽebo, la a gom ne tẽebo, tʋʋmdã dag n ka na 

n yɩ ye. 
3.  Yẽ sẽn pid ne Sɩɩgã, la a sakd Kirist raabã, la a tʋmd ne tẽebã yĩnga, 

bõn-bãnd sẽn wat ne yɛɛsg n maane.  
4. Tõnd sãn maan wa a Pɩyɛɛr sẽn maanã, d tõee n gũu tʋʋm a woto d 

Wẽnnaam tʋʋmẽ wã rũnda. 
 
II.  BÕE LA A PƖYƐƐR MAAN NE BŨMB NING A SẼN TARÃ? 

A.  A kõome! 
1.  A Pɩyɛɛr wʋmame tɩ bũmb ning a sẽn deeg Wẽnnaam nengẽ wã ka 

yẽ meng yĩng t’a tar n maand a yam sẽn dat ye. 
a.  Yõwã yaa yell wẽnd-dot wʋsg pʋse la kirist-tẽedb wʋsg vɩɩm 

pʋgẽ dũnda. 

b.  A Zak goma bõn-kãng yelle (Zak 4:2-3). 
2.  Lisg Sɩɩg-sõng pʋgẽ wã sẽn ya bũmb ning yĩng pipi, yaa tɩ tõnd tõe n 

kõ (Tʋʋ 1:8; 4:31, 33).  
B.  A Pɩyɛɛr maana wãn-wãn n kõ bũmb ning a sẽn tarã? 

1.  A kel n paa Sɩɩgã pidb pʋgẽ (ges-y Tʋʋ 4:8). 
2. A saka a Zezi sẽn yeel tɩ b kẽng n moon neb nins sẽn menemã koe-

noogã (Mark 16:15). 
3.  A kelga Sɩɩgã koɛɛg n sake. 
4.  A tʋma ne raood la tẽebo. 

 
III.  TÕND TOG N MAANA BÕE NE YEL-KÃENSÃ? 

A.  Tõnd tog n deng n bãnga hakɩɩk tõnd sãn deega bũmb Wẽnnaam nengẽ. 
1.  Bãng-y hakɩɩk y sãn paama dogem paalga (Zã 3:7). 
2.  Bãng-y hakɩɩk y sãn paama lisg sɩd-sɩd Sɩɩg-sõng pʋgẽ (Efɛ 5:18). 
3.  Bãng-y hakɩɩk y sãn wʋma y sẽn tog n tall a Zezi yʋʋrã n tʋm to-to 

wã võore. 
B.  Tõnd tog n saka Tʋʋmd ning Kirist sẽn kõ tõndã. 

1.  Tõnd tog n moonda koe-noogã yir la tẽn-taase. 
2.  Tõnd sãn sake, Sɩɩgã na n tika tõnd la b kõ-d pãnga (Zã 20:21-22). 

D.  Tõnd tog n kõo bũmb ning tõnd sẽn deegã. 
1.  Tõnd tog n segl n saame tɩ moon koe-noogã ne Sɩɩgã pãnga (Rom 

1:15). 
2.  Tõnd tog n segl n sɛɛme tɩ Sɩɩgã na tall tõnd n puk Sɩɩgã kũunã 

(1Kor  12:31; 14:1). 
3.  Tõnd tog n segl n sɛɛme tɩ tʋm ne raood la tẽeb ne a Zezi yʋʋre. 

 
Gomdã kʋʋb la bool tɩ wa taoore 

1.  Wa-y n paam-y pidbu la y leb n pid ne Sɩɩgã. 
2.  Rẽ poore, yi-y n tɩ kõ-y bũmb ning yãmb sẽn deegã. 

Kɩs Kaset Sɩɩgã Pʋgẽ 
 
Koe-mooneg gom-yend pʋgẽ: Wẽnnaam datame tɩ yãmb yɩ bãmb kaset soab sẽn 

tar Sɩɩgã pãnga. 
Koe-moonegã sẽn ya bũmb ning yĩnga : Tɩ tẽedbã na paam lisg Sɩɩg-sõng pʋgẽ, 

tɩ gom-zẽn yɩ pidbã bãnde, la b yɩ kaset kɩtb Sɩɩgã sẽn tɛta. 
Kaoreng zĩiga: Tʋʋma 1.8; 2:1-4,14 
 
Tɩʋʋsg koɛɛga 
1.  Tõnd sẽn ya Pãntekot nebã, tõnd mii Wẽnnaam sebrã zĩ-kãngã, (Tʋʋ 2:1-4), 

la sẽn yɩɩd fãa yaa vɛrse a 4 soabã. 
2.  Naoor wʋsgo, tõnd gomda tẽedbã 120 wã sẽn gom gom-zẽnã, b sẽn pid ne 

Sɩɩgã bũmb ning yĩngã yelle. 
a.  Woto yaa sõma, la baoosgo, yaa wʋmb sẽn ka sek ne bũmb sẽn maan 

Pãntekotã daarã. 
b.  Karen-biisã ka gom gõm-zẽn bal ye, b kɩsa Kirist kaset ne pãng sẽn yi 

Sɩɩgã nengẽ. 
3.  Koe-moon-kãngã na n goma kaset sẽn kɩt ne Sɩɩgã pãngã yell sẽn ya yel-zug 

tɩ b yaool n ka get a yellã yelle. 
 
I.  TÕND SÃN MAAG D MENG N GES TƲƲM 2 SÕMA, D MIKDAME TƖ 

GOAM SƖƖGÃ SẼN KƖT TƖ NEBÃ GOM PÃNTEKOTÃ DAARÃ YƖƖ 
BUUD A YIIBU. 
A.  Pipi, tẽedbã goma gom-zẽna wa Sɩɩgã sẽn kõ bãmbã.  

1. Bãmb sẽn gom gom-zẽnã wilgame tɩ b pida ne Sɩɩgã, la… 
a. tɩ b deega pãng tɩ gom Kirist yĩnga. 
b. tɩ b deega pãng tɩ gom ne soolem-dãmbã (Ges-y b sẽn gom to-to 

ne bu-zẽmsã buud goamã,  vv. 5-11. Rẽ kel n zemsda ne a Zezi 
sẽn kãab Tʋʋma 1.8 pʋgẽ wã.) 

2.  Yãmb sãn pid ne Sɩɩgã … 
a. yãmb na n goma gom-zẽn wa Sɩɩgã sẽn kõ yãmbã. 
b. b na n tẽega yãmb bũmb ning yĩng sẽn kɩt tɩ b pid yãmb ne 

Sɩɩgã—tɩ yãmb tõe n lebg Kirist kaset soab yiri, la “hal tɩ ta dũni 
tɛka”, sẽn tar Sɩɩgã pãnga (Tʋʋ 1:8). 

B.  Sẽn pʋgda, a Pɩyɛɛr yikame n gom ne Sɩɩgã pãng naoor a yiib soaba (v. 
14). 
1.  La wakat kãngã, a ka gom ne gom-zẽn ye. 

a.  A goma ne goam ning tẽngã nebã sẽn gomdã. 
b.  La baoosgo, a da gomda ne Sɩɩgã pãnga, wa a sẽn da gomd ne 

gom-zẽn mos-mosã wã. 
2.  Bãng-y: Gom-bil ning b sẽn dees n yeel tɩ “goma ne kʋʋngã” v. 14 

soaba pʋgẽ wã yaa go-bi-yend ne b sẽn dees n yeel tɩ “sɩngame n 
“gome” v. 4 soaba zĩigẽ wã. 

 

64 



143 

a.  A Pɩyɛɛr da leb n gomda “wa Sɩɩgã sẽn kõ-a.” 
b.  A lebga Kirist kaset soab sẽn tall Sɩɩgã pãnga, tɩ yɩ bũmb ning 

Kirist sẽn kãab Tʋʋma 1.8 pʋgẽ wã pidsgu. 
3.  Wẽnnaam dat n maana woto me yãmb vɩɩmã pʋgẽ. 

a.  Bãmb dat n pida yãmb ne Sɩɩgã. 
b.  Bãmb datame tɩ yãmb gom gom-zẽna. 
d.  La sẽn tɩ yɩɩd fãa, bãmb datame tɩ yãmb lebg b kaset soab sẽn 

tar Sɩɩgã pãnga. 
 
II.  TÕND SẼN MI N GOMD PIPI GOAMÃ BUUDÃ YELL N YET TƖ 

YAA SƖƖGÃ SẼN KÕTÃ, TÕND KA WƐ N WƲMD B SẼN GOMD 
GOAM BUUD A YIIB SOABÃ YELL YE. 
A.  Rẽ kɩtame tɩ yɛlã rɩk neng sẽn ya wẽnga. 

1.  Tõnd wẽnd-dotã pida ne kirist-tẽedb sẽn gomd gom-zẽn naoor 
wʋsgo, n yaool n pʋs n ka gomd ne ned baa a ye a Zezi yell ye. 

2.  Sɩngrẽ tẽedbã dag n ka tõe n tags tɩ bũmb a woto tõee n maaname 
ye. 

B.  Tõnd tog n leb n gãda lisg Sɩɩgã pʋgẽ wã võore la a sẽn ya bũmb ning 
yĩngã.  
1.  A võorã yaa tɩ reeg pãng kaset kɩsg yĩnga (Tʋʋ 1:8). 
2.  Tõnd sãn ges Tʋʋma sebrã gilli, d na n yãame tɩ Sɩɩgã pidb wata ne 

bũmb nins sẽn pʋgdã: 
a.  Sũur datem kãseng tɩ moon neb nins sẽn menemã Kirist koɛɛgã. 
b.  Raood tɩ kɩs Kirist kaset yell sẽn tõe n dɩ tõnd taoore. 
d.  Wẽnnaam taeebo. 
e.  Koe-mooneg Sɩɩgã sẽn ningd yamẽ la b tɛta. 

 
III.  RẼ POORE, BÕE LA TÕND TOG N MAAN SƖD-KÃENS WƐƐNGẼ? 

A.  Tõnd ned kam fãa tog n pidame la d leb n pid ne Sɩɩg-sõngo. 
1.  A yaa Wẽnnaam raab tẽed fãa yĩnga (Efɛ 5:18). 

B.  Tõnd sãn pid ne Sɩɩgã, tõnd tog n gũume tɩ gom gom-zẽna. 
1.  Woto n ya bãnd sẽn zemsd ne Wẽnnaam sebrã. 
2.  A kɩtdame tɩ Sɩɩgã sig tɩ yɩ bõn-yɛɛsdga. 

D.  Rẽ poore, tõnd tog n gũume tɩ lebg Kirist kaset dãmb Sɩɩgã sẽn tɛta. 
1.  Tẽed fãa tog n maana woto (Luk 24:48). 
2.  A yaa lisg Sɩɩgã pʋgẽ ne a sẽn ya bũmb ning yĩngã biisi. 

 
Gomdã kʋʋb la bool tɩ wa taoore 

Wa-y mosã tɩ Sɩɩgã pid-yã, la y lebg Kirist kaset soab sẽn tar Sɩɩgã pãnga. 

Tõnd Tog n Talla 
Tẽn-tʋmdã Tagsg D Yamẽ 

 
Koe-mooneg gom-yend pʋgẽ: Tõnd tog n kel n talla d tagsgã Wẽnnaam tʋʋmdã 

ne b sẽn yigl tõnd bũmb ning yĩngã zugu. 
Koe-moonegã sẽn ya bũmb ning yĩnga : Tɩ paam tɩ nebã reeg pãng Sɩɩgã nengẽ 

la b ning b tagsg bũmb ning Wẽnnaam sẽn dat pipi wã zugu, sẽn ya-a tɩ 
paam neb nins sẽn menemã. 

Kaoreng zĩiga: Tʋʋma 6:1-5a; 8:1-5, 26-29, 39-40; 21:8-9 
 
Tɩʋʋsg koɛɛga 
1. Afirik tara zu-loees wʋsg tɩ tõnd ka tog n mum d nin b zut ye, la baoosgo, 

tõnd ka tog n yĩm tɩ ges bũmb ning sẽn ya pipi ne Wẽnnaamã ye. 
2. Wa Kãab-paalgẽ wẽnd-doogã, tõnd tog n kel n talla d tagsgã tʋʋmd ning 

Wẽnnaam sẽn kõ tõndã zugu. 
3. A Filip vɩɩmã ne a tʋʋmdã zãmsda tõnd zãms-kãsems sẽn na sõng tõnd tɩ d 

kel n gãd tẽn-tʋmdã yell d yamẽ: 
 
I. TÕND TOG N NINGDA D TAGSGÃ TẼN-TƲMDÃ ZUG WA A 

FILIPU, BAA B SÃN KOS TÕND TƖ D TƲM ZĨISẼ SẼN YA PAOOGR 
ZĨISI (Tʋʋ 6:1-5). 
A. A Filip sɩngrã yɩɩ sik-m-meng zĩiga. 

1. A sak n na n tʋma paoogr tʋʋmd wa “tʋmtʋmda.”  
2. La a sak n tʋma Wẽnnaam tʋʋmd zĩig ning Wẽnnaam sẽn yet-a t’a tɩ 

tʋmã. 
3. Tẽn-tʋmdbã da rata neb wa a Filip sẽn na ges sõngr tʋʋmã yelle, sẽn 

na yɩlg tɩ bãmb mengã kel n get koe-noogã mooneg yelle (Tʋʋ 6:3-
4). 

B.  Ne neb kẽere, b sãn kos-b tɩ b tʋm wa a Filip sẽn maanã, b na n gesame tɩ 
yaa paoogre.   
1. Baoosgo, tõnd ka tog n ka nand sɩngr sẽn ya bilf ye. 
2. A Filip dag n yaa rao sẽn pid ne Sɩɩg-sõng la tẽebo. Da na n yɩɩ 

naana ne yẽnda tɩ gom n wilg tɩ yẽ da toga ne bũmb sẽn yɩɩd a woto. 
3. Baoosgo, a da ninga a yam tẽn-tʋmdã pʋgẽ, la ka yẽ mengã raab 

maaneg pʋgẽ ye. 
4. A dag n yaa dao sẽn pid ne Sɩɩgã, la yam (Tʋʋ 6:3). 
 

II. TÕND TOG N NINGDA D TAGSGÃ TẼN-TƲMDÃ ZUG WA A 
FILIPU, BAA YƐLÃ SÃN TALL TÕND N KẼNG ZĨ-PAALSẼ (Tʋʋ 8:1-
5). 
A. Wakat ning b sẽn yik n namsd wẽnd-doogã, neb nins sẽn sãeegã “moona 

Kirist koɛɛgã zĩig ning fãa b sẽn kẽngẽ” (Tʋʋ 8:4). 

1. A Filip yɩɩ neb nins sẽn zoe n na n fãag b yõorã ned a yembre, la 
baoosgo, a kel n talla a tagsgã tẽn-tʋmdã zugu (Tʋʋ 8:5). 

2. Afirik yaa tẽn-gill sẽn be zoees zugu.  
3. Tõnd sẽn ya Afirik nebã wʋmda paam namsg võore. 

B. Baoosgo, tõnd sãn kel n tall d tagsgã tẽn-tʋmdã zugu, tõnd na n moona 
Kirist koɛɛgã zĩig ning fãa tõnd sẽn na n kẽnge.  
1. Yaa naana tɩ tags wẽng ning yãmb sẽn zoet n zãagd ne-wã yelle, la 

wẽnd-doog ning sẽn be Tʋʋma sebrã pʋgẽ wã kel n talla b tagsgã 
Wẽnnaam tẽn-tʋmdã zugu. 

2. Tõnd sãn kel n tall tẽn-tʋmdã tagsg d yamẽ, Afirk nebã sẽn kẽngd 
dũni tẽns fãa wã na n talla bark n taas soolem-dãmbã fãa. 

3. Tõnd tog n yãka yam tɩ maan d sẽn na n maan n kẽes tẽn-tʋmdã 
tagsg tõnd nebã yamẽ. 

 
III. TÕND TOG N NINGDA D TAGSGÃ TẼN-TƲMDÃ ZUG WA A 

FILIPU, SẼN YƖƖD FÃA, WAKAT NING SƖƖG-SÕNG SẼN TƐT TÕND 
NE TƐƐB SẼN YƖƖD NINSAAL SẼN TÕE (Tʋʋ 8:26-29, 39-40). 
A. A Filip paama taeeb sẽn yɩɩd ninsaal sẽn tõe n tae, n tall-a t’a yi nekrã 

sẽn dag n be Samari wã n kẽng n tɩ moon nin-yend tãa we-raoogã sor 
zugu (Tʋʋ 8:26-29). 

B. Sãn yaa ne ninsaala, tɩ maan woto ka võor ye. 
D. Tõnd sãn dat n yɩ Wẽnnaam neb sẽn kẽnd tẽn-tʋmdã, tõnd tog n segl n 

sɛɛme tɩ kẽng zĩig ning fãa Sɩɩgã sẽn teesd tõndã, baa tõnd tʋʋmdã tekr 
sãn namsda tõndo.   
1. A Filip pʋga Sɩɩgã n ka reng n bãng yellã sẽn na n kẽn to-to ye.   
2. Tõnd me tog n talla ratem tɩ paam tɩ Sɩɩgã tɛ tõnd woto me. 

 
IV. WA A FILIPU, TÕND TOG N BASA TẼN-TƲMDÃ YÃAB WA 

ROGEM-PƲƖƖR ZAMAAN NING SẼN PƲGDÃ YĨNGA (Tʋʋ 21:8-9). 
A. A Filip sẽn tall kom-pugli a naas sẽn pid ne Sɩɩgã, la b naag Wẽnnaam 

no-reesg tʋʋmdẽ wã seka togsgo (Tʋʋ 21:9).   
B. Sãn yaa tɩ Wẽnnaam tẽn-tʋmdã tog n kẽnga taoore, tõnd tog n maoome tɩ 

zamaan ning sẽn pʋgdã me neng tees tẽn-tʋmdã. 
D. Bũmb a ye sẽn tõe n sõng tɩ d bas tẽn-tʋmdã wa rogem-pʋɩɩr ne zamaan 

ning sẽn pʋgdã, yaa d sẽn na n paam tɩ Sɩɩgã pʋdg wẽnd-doogã pʋgẽ, 
wẽnd-doogã kom-bɩɩs ne kom-bõoneg sẽn be a pʋgẽ.   

 
Gomdã kʋʋb la bool tɩ wa taoore 

1. D yãk yam dũnda tɩ kel n tall Wẽnnaam tẽn-tʋmdã tagsgo.  
2. La y wa n bao Sɩɩgã pʋdg paall d zut bõn-kãng maaneg yĩnga. 

Yãmb kom-pugli na n Togsa Pĩnd-n-bãngr Goama 
 
Koe-mooneg gom-yend pʋgẽ: Pagb tõee n pida ne Sɩɩgã, tɩ Wẽnnaam tall-b tɩ b 

yɩ bãmb kaset dãmb sẽn tar Sɩɩgã pãnga. 
Koe-moonegã sẽn ya bũmb ning yĩnga : Tɩ pagb na pid ne Sɩɩgã, la tɩ b na bãng 

tɩ Wẽnnaam tõee n talla bãmb n tʋm ne pãng b soolemã yalgr yĩnga. 
Kaoreng zĩiga: Tʋʋma 2:17-18; 21:8-9 
 
Tɩʋʋsg koɛɛga 
1.  Wẽnnaam kõta b Sɩɩgã pagbã wa b sẽn kõt raopã bala. 

a.  “Yãmb … kom-pugli na n togsa pĩnd-n-bãngr goama” (Tʋʋ 2:17). 
b.  A Filip talla kom-pugli a naas sẽn togs pĩnd-n-bãngr goama (Tʋʋ 21:9). 
d.  Pagb zĩnda Pãntekotã daare, la b pida ne Sɩɩgã (Tʋʋ 1:14; 2:4). 

2.  Bũmb ning yĩng Wẽnnaam sẽn kõt pagbã bãmb Sɩɩgã yaa yembr ne raopã 
rẽnda: Yaa tɩ kõ-b pãng tɩ b yɩ bãmb kaset dãmba (Tʋʋ 1:8). 

3.  Koe-moon-kãngã na n goma pagbã sẽn tõe n pid ne Sɩɩgã to-to, la Wẽnnaam 
sẽn tõe n tall-b to-to n yalg b soolemã yelle. 

 
I.  BŨMB A NU PAG FÃA SẼN TOG N BÃNG SẼN KẼED NE SƖƖG-

SÕNGÃ REEGRE: 
A.  Pipi, pag fãa tog n paama Sɩɩg-sõngo (Efɛ 5:18). 
B.  Yiib soaba, Ba sẽn be arzãnã seglame n sɛ tɩ kõ pag ning fãa sẽn kot 

bãmbã b Sɩɩgã (Luk 11:13). 
D.  Tãab soaba, Sɩɩgã kom la ko-yũud tog n tara pagbã (Mat 5:6; Zã 7:37-

38). 
E.  Naas soaba, yaa naana tɩ paam pidb ne Sɩɩgã. (A pʋs n yaa naana wa 

vʋʋsem [Zã 20:21-22]). 
Ɛ.  Nu soaba, pag ning fãa sẽn na n pid ne Sɩɩg-sõngo, la a sak a Zezi sẽn 

yeel tɩ d kẽng n moon koe-noogã, Wẽnnaam na n tall-a-lame n tʋm ne 
pãnga (Luk 24:45-48). 

 
II.  BÕN-YEND TÃA PAG FÃA SẼN TOG N TALL N YAOOL N DEEG 

SƖƖGÃ—TẼEBO 
A.  A Zezi yeelame yaa: “Ned ning fãa sẽn tẽed maam, wa Gʋls-sõmyã sẽn 

yeelã, vɩɩm ko-soy na n yii yẽ pʋgẽ n zoe" (Zã 7:38). 
B.  Galat dãmb 3 pʋgẽ, a kõo zãmsg n yeel tɩ … 

1.  … “yaa ne tẽeb la yãmb deegda...” (v. 2). 
2.  … “Wẽnnaam kõo yãmb bãmb Sɩɩgã, yãmb sẽn tẽ wã yĩnga” (v. 5). 
3.  … “ne tẽebo, tõnd … deegda Sɩɩgã b sẽn kãabã.” (v. 14) 

 
III.  TẼEB NAO-YAKEM A TÃ PAG FÃA SẼN TÕE N KẼN N DEEG SƖƖG-

SÕNGÃ DŨNDA: 
A.  Kos-y ne tẽebo. 

1.  A Zezi kãabame n yeele: “Kos-y la b na kõ yãmba.” (Luk 11:9). 

2.  Taoore, b yeelame yaa: “Yãmb Ba sẽn be arzãnã ka na n kõ neb nins 
sẽn kot bãmbã b Sɩɩgã n yɩɩda?” (Luk 11:13). 

B.  Reeg-y ne tẽebo. 
1.  A Zezi kãabame n yeele: “Bala, ned ning fãa sẽn kot reegdame” 

(Luk 11:10). 
2.  Taoore, b kãabame n yeele: “Woto yĩnga, mam yeta yãmb tɩ bũmb 

ning fãa yãmb sẽn kos pʋʋsg pʋgẽ, n tẽ tɩ yãmb deegame, yãmb na  
n paam-a-lame.” (Mark 11:24). 

D.  Gom-y ne tẽebo. 
1.  Pãntekotã daare, “Bãmb fãa pida ne Sɩɩgã, la b sɩngame n gome.” 

(Tʋʋ 2:4). 
2.  A Zezi yeelame yaa: “Ned ning fãa sẽn tẽed maam, wa Gʋls-sõmyã 

sẽn yeelã, vɩɩm ko-soy na n yii yẽ pʋgẽ n zoe." (Zã 7:38). 
 
IV.  BŨMB A YE PAG SẼN TOG N MAANE, A SÃN DEEG SƖƖG-SÕNGÃ: 

A.  Pag fãa tog n yɩɩ Kirist kaset soaba (Tʋʋ 1:8). 
B.  Sɩɩg ning sẽn pit-a pagbã tɩ b gomd gom-zẽnã pit-b-lame me tɩ b gom ne 

neb a taab a Zezi yelle. 
 
Gomdã kʋʋb la bool tɩ wa taoore 

Wa-y tɩ b pid-y ne Sɩɩg-sõng dũnda. 
 

[ DRM ] 

 Bõe yĩng la Sɩɩgã Wa-yã 
 

Koe-mooneg gom-yend pʋgẽ:  Sɩɩgã waame n na n pid tõnd ne pãnga, la b kɩt tɩ 
d tõe n pids Tẽn-tʋmd sẽn ya Kãsengã. 

Koe-moonegã sẽn ya bũmb ning yĩnga : Tɩ paam tɩ nebã pid ne Sɩɩgã la b paam 
pãng n yɩ kaset dãmba. 

Kaoreng zĩiga: Tʋʋma 1.1-8 
 
Tɩʋʋsg koɛɛga 
1. Tõnd kaorengã zĩigẽ wã, karẽn-biisã sega gɛɛg sẽn ya kãsenga. Bãmb da tog 

n yɩɩ Kirist kaset dãmb hal tɩ ta dũni tɛka, la bãmb mensã woto wã ka zems 
tʋʋmdã yĩng ye. 

2. Tõnd me yaa wa bãmb sẽn dag n ya to-to wã. 
3. D ges bũmb kẽer Sɩɩgã sẽn wa b yĩnga, la d ges tõnd sẽn na n maan to-to n 

tõog wa sɩngrẽ karen-biisã: 
 
I. SƖƖG-SÕNG WAAME N NA N KƖT TƖ TÕND TÕOG N TAGSD 

WẼNNAAM TAGSDO (1Kor  2:10-12). 
A. Wẽnnaam ne ninsaal tagsg ka yembr ye (1Kor  2:14, Eza 55:9). 
B. Kirist sẽn sõs ne b karen-biisã wilga rẽnda (Tʋʋ 1:6-8). 

1. Bũmb ning sẽn dag n pak karen-biisã yaa toor ne sẽn pak a Zezi wã.  
2. Bãmb dag n tagsda naam rɩɩb Zeruzalɛm yelle, la Kirist da magdame 

tɩ bãmb na yɩ kaset dãmb dũniyã taoore. 
D. Yaa woto yĩng la Sɩɩg-sõng tog n wa wã.  

1. Ninsaal tagsg ginda fãa n teesd a menga, la Wẽnnaam tagsda neb a 
taabã yelle.  

2. Bũmb n tog n maane, tɩ tõnd tagsgã paam tekre. 
3. Sɩɩg-sõng waoongã maanda rẽnda (Zã 16:13-14). 
4. msg: A Pɩyɛɛr sẽn dag n pid ne Sɩɩgã yĩnga, a tõog n deega 

Wẽnnaam tagsgo, la a kẽnga a Korney yiri, la fãagr waa bu-zẽmsã 
sʋka (Tʋʋma 10). 

E. Ka yɛsa, tõnd tog n bãnga Wẽnnaam tagsdo.  
1. Dũnda, wẽnd-doogã neb wʋsg tagsg yaa ninsaal dẽnda, sẽn gind fãa 

n teesd b mense.   
2. Pãntekotã koɛɛg sẽn da tog n ya pãng tɩ kɩs kasetã, a lebga ned fãa 

baood bark a meng yĩng bala. 
3. Fãagrã koɛɛgã ka leb n tilg Kirist zug ye, la yaa nebã na yidg la b 

paam paoongã zugu. 
4. Wẽnnaam magb ka ninnsaal magb ye. Bãmb tara b meng leokr dũni 

wã yɛlã taoore.   
5. Tõnd tog n kelga bãmba la d tʋm ne bãmba. 

II. SƖƖG-SÕNG WAAME N NA N KƖT TƖ TÕND TÕOG N WILG 
WẼNNAAM YĨN-SIDGSI (Rom 5:5-8). 
A. Ninsaal nonga a meng ne a zo-rãmb nins sẽn kɩtd tɩ yẽ paamd sũ-noog la 

bũmb nins a sẽn datã. 
1. Wẽnnaam yaa nonglem, la b nonga ninsaal ne nonglem sẽn ka meng 

sõngr nonglem ye.  
2. Bãmb nonga tõndo, baa tõnd sẽn dag n ya yel-wẽn-maandbã (Rom 

5:6-8). 
B. Wẽnnaam Sɩɩgã bal n tõe n ning nonglem a woto buud tõnd pʋse (Rom 

5:5). 
1. Ninsaal sẽn ya a soabã ka na n nong neb nins sẽn menemã, la a dat n 

mong a meng la a kõ a meng tɩ fãag-b ye. 
2. Sɩɩg-sõng watame n na n sõng tõnd tɩ d wã gɩdgr la tods nins sẽn be 

tõnd nengẽ sẽn ya yam pʋgẽ la yĩn-sidg pʋgẽ gɩdgr la todsã, sẽn na 
yɩlg n yalg tõnd sũurã la b kɩt tɩ tõnd lebg bãmb nonglemã ko-soya. 

 
III. SƖƖG-SÕNG WAAME N NA N KƖT TƖ TÕND TÕOG N PƲƲS 

WẼNNAAM PƲƲSGO (Rom 8:26-27). 
A. Tõnd pãn-tõog pʋʋsg yĩngã paoodame (Rom 8:26). 
B. Sɩɩg-sõng sõngda tõnd tɩ d pʋʋse, n kɩtd tɩ tõnd tõe n ta Wẽnnaam taoor tɩ 

gɩdgr kaẽ ye (Rom 8:26-27, Efɛ 2:18). 
1. Pʋʋs ne gom-zẽnã neng a ye sẽn ya kãseng la woto.   
2. A Poll yeelame tɩ tõnd sãn wa pʋʋsd ne goam buud tõnd sẽn ka mi, 

tõnd sɩɩgã pʋʋsdame (1Kor  14:14). 
D. Sẽn na yɩlg tɩ koe-noogã paam mooneg la tɩ dũni wã paam fãagre, tõnd 

tog n paamame tɩ Sɩɩgã sõng tõnd tɩ d pʋʋse. 
1. A Poll kosa Efɛɛz wẽnd-doogã rãmb tɩ b pʋʋs a yĩng ne Sɩɩgã, t’a na 

tõog n moon koe-noogã (Efɛ 6:18-20). 
 
IV. SƖƖG-SÕNG WAAME N NA N KƖT TƖ TÕND TÕOG N TƲM 

WẼNNAAM TƲƲMDÃ (Tʋʋ 1:8). 
A. Wẽnnaam tʋma ne b Sɩɩgã wakat fãa (Za 4:6). 

1. Rat n yeelame tɩ tõnd ka tog n teeg bũmb a to yɩ ka Wẽnnaam, tɩ b 
na tum ne b Sɩɩgã pãnga.  

B. Wẽnnaam basda dũni kãngã yamã ne a pãn-tõogã kɛɛnga, n tũnugd b 
tʋmtʋmdb sẽn tar bãmb Sɩɩgã n tʋmdẽ.  
1. Tʋʋmdã yaa kãseng wʋsgo, la gɩdgrã sẽn be wã bɛdma hal wʋsgo, tɩ 

ninsaal yam wall a pãng bal ka tõe n sõng ye.  
2 Wẽnnaam tekda nin-bil sẽn ka pãnga la sẽn ka zems ne tʋʋmdã t’a 

lebg pãng sẽn tõe soaba, wakat ning bãmb sẽn pid karen-biisã ne b 
Sɩɩgã. 

D. Wakat fãa, Wẽnnaam taee b nebã n taas tõogr zĩigẽ wakat ning gɩdgr sẽn 
tõe n lim neb sẽn be b taoore, la b na n leb n maana woto. 

1. Bãmb baooda neb b sẽn tõe n pid ne b Sɩɩgã, la b kõ-b pãng bãmb 
tʋʋmdã yĩnga. 

 
Gomdã kʋʋb la bool tɩ wa taoore 

Wa-y mosã n bao tɩ paam pidb ne Sɩɩgã, la y lebg a Zezi Kirist kaset soab sẽn 
tar pãnga. 

[ MH ] 
 
* Sẽn ges-a sebrã yiisgã koɛɛga: Tõnd yãka koe-moon-kãngã koe-zutã gʋlsg sẽn tar yʋ-kãngã bal pʋgẽ 
a Melvin L. Hodges sẽn gʋls tɩ be Paraclete, sẽn yɩ yʋʋm 1970 yʋʋmd Wao-maasg wakatã pugẽ. 

Bũmb a Nii Yĩng sẽn Kɩt tɩ Yãmb 
Togd n Pʋʋsd ne Gom-zẽna 

 
Koe-mooneg gom-yend pʋgẽ: Bũmb sõmy wʋsg n be n kɩtdẽ tɩ tẽedbã tog n 

pʋʋsd ne gom-zẽn daar fãa. 
Koe-moonegã sẽn ya bũmb ning yĩnga : Tɩ tẽedbã na paam lisg Sɩɩgã pʋgẽ la b 

gom gom-zẽn wakat ning b sẽn pʋʋsd b yembre wall neb sʋka. 
Kaoreng zĩiga: 1 Korẽnt dãmb 14:18 
 

Tɩʋʋsg koɛɛga  
1. Bũmb wʋsg n kɩtd tɩ b bãng tɩ neb yaa Pãntekot neba (wa ratem kãseng 

Wẽnnaam yĩnga, waoogre, koe-moonego). Bũmb a yembr bõn-kãens sʋk yaa 
gom-zẽna. 

2. Neb kẽer sokame tɩ yaa: “Yaa bõe yĩng tɩ Pãntekot nebã gomd gom-zẽnã yell 
wʋsg woto? A yõodã yaa bõe?” 

3. Ad bũmb a nii yĩng sẽn tog n kɩt tɩ yãmb pʋʋsd ne gom-zẽn daar fãa: 
 
I. BALA, TƖ GOM GOM-ZẼN YAA BÃND WẼNNAAM SEBRÃ SẼN KÕ 

N WILGD TƖ NED PIDA NE SƖƖG-SÕNGO. 
A. A yɩɩ bãnd sẽn yɩlem Tʋʋma sebrã pʋgẽ (Tʋʋ 2:4; 10:46; 19:6). 
B. Yãmb sãn paam lisg Sɩɩg-sõng pʋgẽ, yãmb na n bãngame. 

1. Da bas-y tɩ b belg-y n yiis sɩdã pʋgẽ ye! 
2. msg: Ned a ye n sok yaa: “Dẽ yĩnga mam tog n goma gom-zẽn n 

paam pidb ne Sɩɩgã?” Koe-moaandã leokame n yeel yaa: “Fo sokrã 
ka zems ye. Fo tog n sokame tɩ: ‘Dẽ yĩnga mam na n paam n goma 
gom-zẽna?’ Tɩ gom gom-zẽn yaa zu-noog meng-meng b sẽn kõt 
tẽed fãa sẽn pid ne Sɩɩgã.” 

 

II. BALA, TƖ GOM GOM-ZẼN BƖƖSDA FOO SƖƖG WƐƐNGẼ (1Kor  14:4). 
A. A wa tõnd yĩnsã sẽn tog n maand bũmb tɩ yẽegd-a wã, tõnd sɩɩgã me tog 

n maanda bũmb tɩ yẽegd-a. 
B. Pʋʋs ne gom-zẽnã yaa tʋʋmd a ye d sɩɩgã sẽn tog n tʋme. 

 

III. BALA, TƖ GOM GOM-ZẼN YAA SOR SẼN TAR PÃNG WẼNNAAM 
SẼN KÕ TƖ TÕND TÕE N TŨ N PƲƲS SƐ-YÕKR PƲƲSGO (Rom 8:26-
27). 
A. Kaorengã zĩ-kãngã yeta tõnd sɩd a tãab sẽn kẽed ne tõnd pʋʋsg vɩɩmã: 

1. Tõnd ka mi d sẽn tog pʋʋs to-to tɩ zems ye. 
2. Sɩɩgã na n sõnga tõnd tɩ d pʋʋse. 
3. Sɩɩgã na n tũnuga tõnd n pʋʋs ne wõosg goam sẽn ka tõe n togs ye”. 
4. Bãmb na n tũnuga tõnd n pʋʋs “tɩ zems Wẽnnaam daabã”. 

B. Sẽn yɩt to-to la woto: 
1. Yãmb sɩngda pʋʋsgo, la y bas tɩ Sɩɩgã reege. 
2. Wakat kẽere, yãmb tara bõn-dats y mengã sẽn ka mi.  

3. Wakat kẽere, yãmb tara bõn-dats y sẽn mi, la y yaool n ka mi y sẽn 
na n pʋʋs b yĩng to-to ye. 

4. Teeg-y Sɩɩgã la y sak tɩ b tũnug yãmb n pʋʋse! 
 

IV. BALA, TƖ PƲƲS NE GOM-ZẼN KƖTDAME TƖ YÃMB BÃNG 
WẼNNAAM BELEM Y PƲGẼ WÃ. 
A. Wẽnnaam sebrã kãaba tõnd kãab-nood ne Wẽnnaam belemã: 

1. Wa Mat 28:20; Tʋʋ 17:27-28; la Heb 13:5 pʋgẽ wã. 
2. La baoosgo, wakat kẽere, yaa wa Wẽnnaam zãrame. 

B. Pʋʋs ne gom-zẽnã yaa yel-kãng tɩɩm meng-menga. 
 

V. BALA, TƖ PƲƲS NE GOM-ZẼN NA N BƖƖSA YÃMB TẼEBÃ (Zuud 20). 
A. Wẽnnaam sebrã wilgda soy tõnd sẽn tõe n tũ n bɩɩs d tẽebã: 

1. Yaa ne Wẽnnaam Goamã kaoreng la a sakre. 
2. Yaa ne d sẽn na n kɩt tɩ tẽeb ning d sẽn tarã tʋme. 

B. Sor a ye d sẽn wɛ n basdẽ yaa tɩ pʋʋsd ne gom-zẽna (Zuud 20). 
 

VI. BALA, TƖ PƲƲS NE GOM-ZẼN YAA SOR TƖ PIL Y MENG NE 
WẼNNAAM NONGLEMÃ (Zuud 20-21; Rom 5:5). 
A. Tõnd yɩɩndame tɩ: “A Zezi nonga maam, m mii rẽnda, bala, Wẽnnaam 

sebrã yeta maam woto.” 
1. La yaa sɩda—tɩ d yãt-a d pʋgẽ wall d ka yãt-a! 
2. La yaa bõn-sõng wʋsg tɩ lemb Wẽnnaam nonglemã. 

B. Tɩ pʋʋs Sɩɩgã pʋgẽ sõngda tõnd tɩ d kel n paalg d mens Wẽnnaam 
nonglemã pʋgẽ. 

 

VII. BALA, A SÃN NAAG NE GOM-ZẼN DEESG KŨUNÃ, A YAA SOR 
WẼNNAAM SẼN TŨUD N TAASD WẼND-DOOGÃ PĨND-N-BÃNGR 
GOAMA (1Kor  14:5). 
A. Wakata kẽere, Wẽnnaam dat n tũnuga gom-zẽn ne gom-zẽn deesg kũunã 

n gom ne nebã sẽn tigimã. 
B. Wakat a woto pʋgẽ, wẽnd-doogã paamda bɩɩsg la meebo. 

 

VIII. BALA, TƖ PƲƲS NE GOM-ZẼN TUKDA SOR SẼN ZEMS ZÃNG 
PẼGR LA WAOOGR SẼN YƖT NE SŨ-NOOG YĨNGA (Zã 4:24). 
A. Dẽ yĩnga yãmb zoee n pida ne sũ-noog la bark pʋʋsgo, tɩ y ka yãnd goam 

sẽn na n wilg sũ-noogã? 
B. Pʋʋsg la pẽgr sẽn yɩt ne gom-zẽn yaa sor sẽn zems zãng sẽn tõe n tũ n 

wilg sũ-noog la zaamẽ-beoogo.  
 

Gomdã kʋʋb la boolle 
1.  Dẽ yĩnga, lingr beeme t’a Poll yeel tɩ: “Mam pʋʋsda m Wẽnnaamã barka, 

mam sẽn gomd gom-zẽn n yɩɩd yãmb fãa wã yĩnga”? (1Kor  14:18). 
2.  Wa-y mosã tɩ Sɩɩgã pid-yã. 

[ DRM ]  

Bugum, Sobgo, la Walle 
 
Koe-mooneg gom-yend pʋgẽ: Sɩɩgã sẽn ya wa bugum, la sobgo, la wallã, b na n 

yɩlga tõnd n yiis d yel-wẽnã, la b tae tõnd sɩdã pʋgẽ, la b lagem tõnd tɩ d yɩ 
yembre, la b tall tõnd n kẽes tigsgã pʋgẽ, la b kɩt tɩ tõnd pẽneg Wẽnnaam n 
paas n kẽnd ne bãmba. 

Koe-moonegã sẽn ya bũmb ning yĩnga : Tɩ tẽedbã tõe n pid ne Sɩɩgã la b wʋm 
Sɩɩgã tʋʋmd bãmb vɩɩmẽ wã võore. 

Kaoreng zĩiga: Luk 11:11-13  
 
Tɩʋʋsg koɛɛga 
1.  Tõnd kaorengã zĩigẽ wã, a Zezi yeta tõnd tɩ d ka tog n maan rabeem tɩ bas tɩ 

Sɩɩg-sõng tʋm tõnd vɩɩmã pugẽ ye. 
2. Yaa sɩda, bala …  

a.  … Wẽnnaam ka na n kõ tõnd bũmb sẽn na n pogl tõnd ye (wa kugri, 
waaf bɩ nanga). 

b. … Wẽnnaam na n kõo tõnd bũmb nins sẽn na n tall yõod ne tõndo (wa 
buri, zĩifu, wall gelle).  

d.  … Sɩɩg-sõng kõta tõnd a Zezi sẽn ya Vɩɩm Buri, soab ning sẽn kõt-a dũni 
wã vɩɩmã. 

3.  Woto maaneg pʋgẽ, Sɩɩgã na n dɩka nens a tãab n wa tõnd nengẽ: wa bugum, 
wa sobgo, la wa walle. 

 
I.  SƖƖG-SÕNG WATA WA BUGUM SẼN DƖTA. 

A.  Gʋls-sõmyã pʋgẽ, wakat kẽere, b gomda Sɩɩg-sõngã yell tɩ b ya wa 
bugum bɩ bug-vɩlenga. 
1. Tõnd nee rẽnda zĩig ning a Zã sẽn pĩnd n gomd a Zezi yellã (Luk 

3:16). 
2. B le wilga bõn-kãng Pãntekot bug-vɩlemsẽ wã (Tʋʋ 2:3). 

B.  Sɩɩg-sõng sãn wa, b tekda tõnd wa bugum sẽn maandã, la tõnd ka lebd n 
ya wa pĩndã ye. 
1.  Sɩɩgã kɩtdame tɩ d bãng d yel-wẽnã (Zã 16:8-11). 

a.  Wa Pãntekotã daarã (Tʋʋ 2:37). 
2.  Sɩɩg-sõng tɛta tõnd Wẽnnaam sɩdã sor zugu. 

a.  Bãmb yaa sɩd Sɩɩga (Zã 14:7; 15:26; 16:13).  
b.  B kɩtdame tɩ tõnd bãng t’a Zezi la sore, sɩda, la vɩɩm (Zã 14:6).  

3.  Sɩɩgã wata ne nekr tõnd pʋgẽ la wẽnd-doogẽ wã.  
 
II.  SƖƖG-SÕNG FUGDA WA SOB-KẼENGA. 

A.  Pãntekotã daare, Sɩɩgã waa wa sobg sẽn tar pãnga (Tʋʋ 2:2). 
B.  Sɩɩg-sõng sãamda ninsaalb gɩdgr fãa sẽn gɩdgd tõnd tɩ d ka tõe n lebg 

yĩng a yembr Kirist pʋgẽ wã wa sobg sẽn tar pãnga.  

1.  Soolem fãa tara a gãdbo, a minundu, la a dog-n-migs sẽn wat ne 
welgre. 

2.  D sãn dɩk mamsg ne Zuif-rãmbã, b tẽedame tɩ yaa bãmb bal n tar 
noor ne Wẽnnaam, la Sɩɩgã wilga a Pɩyɛɛr ne Zuif-rãmb nins sẽn be 
Zeruzalɛm n ya kirist-tẽedbã tɩ Wẽnnaam yaa nebã fãa la soolem-
dãmbã fãa Wẽnnaam (Tʋʋ 10:1-46). 

3.  Yaa Sɩɩg-sõng bal n tõe n lagem nebã fãa la b yiis buud todsã fãa sẽn 
weend bãmbã. 

D.  Sɩɩgã na n tusa tõnd wa sobg n tɩ kẽes koodã tigsgã pʋgẽ. 
1.  Sɩɩgã tʋma a Barnabaas ne a Solle (Tʋʋ 13:1-4). 
2.  Sɩɩgã na n kõo tõnd pãng tɩ d kɩt tɩ bãngr ne a Zezi yellã saag dũni 

fãa, sẽn na yɩlg tɩ ninsaalbã fãa tõe n paam fãagre (Tʋʋ 1:8).  
 
III.  SƖƖG-SÕNG SIGDA WA WALL SẼN KA TAR YELLE.  

A.  Sɩɩgã dɩka wall wẽneg n sig a Zezi zugu (Luk 2:22-23). 
B.  Wall yaa bõn-naandg sẽn ka tar yell ye. 

1.  Ne a Nowe, wallã dag n yaa bãnd sẽn wilg tɩ koomã booga tẽn-
gãongã zugu, la tɩ bilf bal sãn paase, tẽn-paalg n na n puki, tẽng sẽn 
paam yɩlgr n yiis a yel-wẽnã ne a maan taab pãngã (Sɩn 8:8-12).  

2.  Sɩɩgã sẽn dɩk wall wẽneg n sig a Zezi zugã yaa bãnd sẽn wilgd t’a 
Zezi wata ne tẽeb ne dũni-paalga (Luk 3:22; Rom 5:4-5). 

D.  Wakat kẽere, Sɩɩgã na n waa tõnd nengẽ wa waolengo, n wilgd tõnd d 
sẽn tog n maane, la b talld tõnd n pẽnegd Wẽnnaam. 
1.  Wa b sẽn maan ne a Eli wã (1Dĩm 9:19). 
2.  Wa a Zezi sẽn maan ne a Pɩyɛɛrã (Zã 21:15-17). 

 
Gomdã kʋʋb la bool tɩ wa taoore 

1. Sɩɩgã na n waa yãmb nengẽ wa bugum sẽn dɩta, wall sobg-kẽenga, wall 
wall sẽn ka tar yelle. 

2.  Wa-y mosã tɩ b pid-y ne Sɩɩgã. 
 

[ NB ] 

Tõnd sẽn na n Bãng D Taoor-soabã 
 
Koe-mooneg gom-yend pʋgẽ: Sɩɩg-sõng yɩɩda sɩɩg pʋgẽ pãng ned sẽn tõe n tar-a 

n maand a sẽn data, wall tʋʋm-teoog kirist-tẽed sẽn tar n tʋmdẽ. Bãmb yaa 
Ned sẽn ya Wẽnnaam, n dat n zĩnd tẽedbã pʋs n kõ-b pãng tɩ b tõog n tʋme. 

Koe-moonegã sẽn ya bũmb ning yĩnga : Tɩ tẽedbã na bãng Sɩɩg-sõng pãng la b 
belem ne b sẽn na n paam lisg Sɩɩgã pʋgẽ wã. 

Kaoreng zĩisi: Zã 14:16; 15:26; 16:7-8 
 
Tɩʋʋsg koɛɛga 
1. Tõnd sẽn ya tẽedba, bũmb a ye sẽn be tõnd zut tɩ maan yaa tɩ tũ Sɩɩg-sõng sẽn 

be taoor n wilgdẽ wã. 
2. Baoosgo, sẽn deng tõnd sẽn na n tõog n pʋg Sɩɩgã sẽn be taoor n wilgdẽ wã 

sõma, tõnd tog n bãngame tɩ bãmb yaa Neda. 
3. Koe-moon-kãngã na n sõnga tõnd tɩ d bãng Ned ning sẽn be-a tõnd taoor n 

wilgd tõnd d sẽn tog n maanã, Sɩɩg-sõngã. 
 
I. SƖƖG-SÕNG YAA ÃNDA? 

A. Nebã tagsg ne Sɩɩg-sõng yellã yaa toor-toore. 
1. Wa pãng sẽn ya yel-solemde, wa sobgo wall bũmbu, bũmb fãa sẽn 

tũnug n gilgda. 
2. Wa pãng ned sẽn tõe n tall n tʋme, wa kʋʋrã wall tɩɩm menga. 

B. A wa Wẽnnaam sebrã sẽn yetã, Sɩɩg-sõng yaa Neda. 
1. Baoosgo, bãmb ka bũmb mam sẽn “tõe n mobg” n tar n tʋmd n 

baood  meng sõngr ye. 
2. Ayo! Bãmb yaa Ned sẽn ya Wẽnnaam, n vɩ mam pʋgẽ, sẽn na yɩlg n 

kõ maam pãn-tõog tɩ maan Wẽnnaam daabo.  
3. Sɩɩgã sẽn ya Nedã, bãmb data lagem-n-ta-vɩɩg ne tõnd ned kam fãa. 

D. Bũmb ning wẽnd-doogã sẽn tog n paam dũnda ka magb wall teed sẽn ya 
sõma n yɩɩd ye, la yaa lagem-n-ta-zulung ne Sɩɩg-sõngã n yɩɩd pĩnda.  
1. Yaa bãmb bal n tõe n kõ wẽnd-doogã vɩɩm.  
2. MSG: Magb sẽn ya paalg wẽnd-do-kɩɩng yĩng yaa wa b sẽn na n sog 

nin-kɩɩng sũur ne bũmb sẽn sõngd tɩ sũur lobda. 
 
II. BÕE TƲƲMD LA SƖƖG-SÕNG TƲMD TÃABLEM-SÕNGÃ PƲGẼ? 

A. Wẽnnaam sẽn ya Ba wã la Naandã.  
1. Yaa bãmb nengẽ la tõnd bãngd yɩ ned dẽnd sẽn ya a soaba. 
2. Sẽn ya bãmb n naan tõndã, yaa bãmb n so tõndo. 

B. Wẽnnaam sẽn ya Bi-riblã n ya Fãagdã.  
1. Yaa bãmb nengẽ la tõnd bãngd sẽn segd sẽn ya a soaba. 
2. Bãmb sẽn ki tõnd yĩngã yĩnga, tõnd tara yõodo. 

D. Wẽnnaam sẽn ya Sɩɩgã n ya Wẽnnaam mengã belem dũnda.  
1. Bãmb nengẽ, tõnd bãngda pɛl-kɛgeng sẽn ya a soaba.   
2. Bãmb sẽn be ne tõndã yĩnga, tõnd ka d yembr ye.  

III. A ZEZI GOMA SƖƖG-SÕNGÃ YELL N YEEL TƖ BÕE?  

(Bãng-y: B yeela bũmb wʋsgo. La baoosgo, tõnd na n teesa d tagsgã bũmb 
nins b sẽn yeel tõnd kaorengã zĩisẽ wã. Zĩ-kãense, bũmb a yiib la a Zezi tik n 
gom Sɩɩgã yelle) 
A. A Zezi boola Sɩɩg-sõng tɩ  “Sõangda” (Zã 14:16). 

1. Gom-bil ning b sẽn lebg tɩ “Sõangdã” (Parakletos ne gɛrkã)  yaa 
“ned b sẽn bool t’a wa zĩnd yambẽ n sõnge.” 

2. Sɩɩg-sõng ka tʋmd tɩ tõnd ka be be, wall b reeg tõnd zĩig n tʋm ye, 
ayo, b tʋmd ne tõndo, la b tũnugd tõnd n tʋmdẽ.  

3. Sɩɩgã sãn tʋmd ne tõndo, b na n maana bũmb a yiibu: 
a. B na n kɩtame tɩ d bãng d yel-wẽnã la b puk-b tõnd vɩɩmã pʋgẽ 

(Zã 16:7-8). 
b. B na n zãmsa tõnd tɩ d yɩ bũmb ning fãa Wẽnnaam sẽn dat tɩ 

tõnd yɩ wã. 
4. Tɩ kẽes-a d vɩɩmẽ wã: Sɩɩgã na n tũnuga tẽedb sẽn pid ne Sɩɩgã n 

gome, tɩ neb nins sẽn menemã na bãnge—wa b sẽn tũnug a Pɩyɛɛr n 
gom Pãntekotã daarã (Tʋʋ 2:14 ne sẽn pʋgdã, 37-41)  

5. Tɩ paam Sɩɩgã taeeb yõod sɩd-sɩdã ka bũmb ning sẽn maand wẽnd-
doogã pʋgẽ wã pipi ye, la yaa bũmb ning b sẽn yit n maand yɩnga, 
dũni wã pʋgẽ wã. 

B. A Zezi boola Sɩɩg-sõngã tɩ “Tɛta.” 
1. Bãmb sẽn ya sɩd Sɩɩgã yĩnga, bãmb na n tɛɛ tõnd sɩdã fãa pʋgẽ (Zã 

16:13). 
2. Vɩɩmã yaa toog wʋsg tɩ d wa rat n dugd a pʋgẽ tɩ d Tɛtã ka be ne 

tõnd ye. 
3. Bas-y y meng bãmb nugẽ, la bãmb na tae yãmba. 

 
Gomdã kʋʋb la bool tɩ wa taoore 

1. Yãmb tõee n paasa y lagem-n-taar ne Wẽnnaamã zulum, ne yãmb sẽn na 
n pid ne Sɩɩgã dũnda. 

2. Yãmb tõeeme me n lebg bãmb kaset soab sõma. 
3. Wa-y mosã n paam pidbu, la y leb n pid ne Sɩɩgã. 

 
      [ DJ ] 

 Gom-zẽn Kũuni 
 
Koe-mooneg gom-yend pʋgẽ: Naoor wʋsgo, nebã ka wʋmd gom-zẽnã kũunã 

võor ye, la neb wʋsg kongda sɩɩg pʋgẽ bark a sẽn tõe n wa-ne tõnd vɩɩmẽ wã. 
Koe-moonegã sẽn ya bũmb ning yĩnga : Tɩ sõng tẽedbã tɩ b sak n deeg tɩ 

Wẽnnaam dat n pid-b-la ne b Sɩɩg-sõngã la b kõ-b gom-zẽn kũunã. 
Kaoreng zĩiga: 1 Korẽnt dãmb 12:8-11 
 
Tɩʋʋsg koɛɛga 
1. Ne Kãab-paalgã, tɩ kirist-tẽedb gom ne gom-zẽn yaa bũmb sẽn zemse. 
2. Koe-moon-kãngã pʋgẽ, tõnd na n gesa leokr a tãab sẽn be Wẽnnaam sebrã 

pʋgẽ gom-zẽn kũunã wɛɛngẽ: 
 
I.  TƖ GOM GOM-ZẼN YAA BÕE? 

A.  Pipi, gom-zẽn sẽn ka bũmb ninga: 
1. A ka gom-yaare, wall bi-pɛɛlg goam ye (Tʋʋ 2:5,6,8,11).  

a. Goam-buudu—ninsaalb wall malegs goama (1Kor  13:2). 
2.  A ka goam sẽn yit wakat ning ninsaal yam sẽn menem t’a ka le so a 

meng ye.   
a.  Yãmb yamã ket n bee a zĩigẽ (1Kor  14:27-33). 

3. A ka kũun sẽn sɛt ne tẽn-tʋmdbã zamaanã ye. 
a. Naoor wʋsgo, nebã ka bilgd 1Kor 13:8 wã tɩ tũ ye.  
b. A gomda bũmb nins sẽn na n tek wakat sẽn wata, Kirist sẽn na 

n lebg n wa wã. 
4. A ka sɩɩg kũun sẽn nams a Poll ye. 

a. 1Kor 12-14 pʋgẽ wã, a Poll ka makd tɩ bilg bũmb sẽn dag n 
namsd-a ye. Ayo, bũmb n dag n maand tɩ yõsg wẽnd-doogã 
pʋgẽ t’a da rat n demse.  

b. Gom-zẽnã yell sẽn dag n namsd a Pollã ka zem a Zezi kũum 
tẽegr dɩɩbã a sẽn dat n rems b sẽn maand tɩ yõsgã sapɩtr 11 
soabã pʋgẽ wã ye. 

d. A yellã ka tog n nams tõnd me ye. Gom-zẽn yaa kũun 
Wẽnnaam sẽn kõta, la yaa kũun-sõmy bal la Wẽnnaam kõta. 

B. Gom-zẽn sẽn ya bũmb ninga:  
1. A yaa goam Sɩɩgã sẽn kõt ned t’a gome (Tʋʋ 2:4). 
2. A togsda Wẽnnaam tʋʋm-kãsemse (Tʋʋ 2:11). 
3. A yaa goam sẽn gomd ne Wẽnnaam (1Kor  14:2). 
4.  A yaa pʋʋsg Sɩɩgã sẽn tusd tɩ pʋʋse (1Kor  14:15-16, Rom 8:26-27). 
5.  A yaa pẽgr la bark pʋʋsg Sɩɩgã sẽn tɛta (1Kor  14:14). 
 

II. DẼ YĨNGA A YAA BŨMB SẼN MAAND TẼED FÃA? 
A.  Sãn yaa ne ned sẽn pʋʋsd a yembrã, a Luk ne a Poll wilgame tɩ gom-zẽnã 

yaa tẽedbã fãa yĩnga. 

1. Pãntekotã daare, neb nins fãa sẽn pid ne Sɩɩg-sõngã goma gom-zẽna 
(Tʋʋ 2:4). 

2. A Korney zakẽ wã, neb nins fãa sẽn pid ne Sɩɩg-sõngã goma gom-
zẽna (Tʋʋ 10:44-46). 

3. A Poll pʋʋsa Wẽnnaam barka, yẽ sẽn gomd gom-zẽnã yĩnga, la a da 
nongẽ-lame tɩ ned kam fãa gom gom-zẽna (1Kor  14:5,18). 

4. A Poll kõo zãmsg n yeel tɩ b kõta gom-zẽnã, sẽn na yɩlg tɩ tẽedbã tõe 
n bɩɩs b mens pʋʋsg pʋgẽ (1Kor  14:4). 
a. Sɩɩgã n ya kirist-tẽed sõangd sẽn ya sõma n yɩɩd fãa. 
b. Zu-soabã kõo tõnd kũun-kãng n na n kõ tõnd pãng la b tʋm tõnd 

sɩɩsã pʋse. 
B.  Baoosgo, gom-zẽnã sẽn ya sɩɩg kũun sẽn kõ tɩ b tall n tʋm neb sʋkã, ka 

tẽedbã fãa yĩng ye.  
1.  Wakat ning a Poll sẽn sok tɩ: “Yãmb fãa gomda gom-zẽna?” (1Kor . 

12:29) yaa gom-zẽn kũun sẽn tar n tʋmd nebã sʋkã yell la a gomda, 
la a tũuda ne reesgo, sẽn ya-a tɩ sõng n bɩɩs wẽnd-doogã. 

 
III.  TÕND TOG N TŨU SO-BƲG N TƲM NE GOM-ZẼN KŨUN SẼN TAR 

N TƲMD NEB SƲKÃ? 
A. Tõnd tog n kenga nebã raood tɩ b puk Sɩɩgã tʋʋm-kãng d kaorengã 

wakate.   
1. A Poll gʋlsa woto: “Dat-y sɩɩg kũunã, la y da gɩdg gom-zẽn goam 

ye” (1Kor  14:1, 39). 
2. Woto yĩnga, tõnd tog n kenga nebã raood tɩ b tũ soy nins Gʋlls-

sõmyã sẽn tukã n tʋm ne kũun-kãnga (1Kor  14:33, 40). 
B. B sãn wa tʋmd ne gom-zẽn kũunã neb sʋka, a tog n tũnuga ne reesg 

kũuni, tɩ wẽnd-doogã tõr tõe n paam pãnga (1Kor  14:4-6, 13, 28). 
D.  Gom-zẽn kũun sẽn tũnug ne reesgã tog n zemsa a yiib bɩ a tãab kaoreng a 

yen pʋgẽ (1Kor  14:26-27). 
E.  Kũun nins fãa sẽn tũud ne goamã (gom-zẽna, reesgo, pĩnd-n-bãngr 

goamã) kʋɩlen-biig yaa pʋʋsg sẽn naag ne tẽebo. 
 
Gomdã kʋʋb la bool tɩ wa taoore 

1. Tõnd fãa tog n data bũmb nins fãa Wẽnnaam sẽn dat tõnd yĩngã. 
2. Wa-y Wẽnnaam nengẽ mosã, la y bas tɩ Sɩɩg-sõng pid yãmba la b tũnug 

yãmb n pʋʋse. 
 

[ GW ] 

Sõangdã 
 
Koe-mooneg gom-yend pʋgẽ: Tõnd sãn pid ne Sɩɩg-sõngo, b na n sõnga tõnd tɩ d 

vɩɩmd kirist-tẽed vɩɩm sõma. 
Koe-moonegã sẽn ya bũmb ning yĩnga : Tɩ tẽedbã na pid ne Sɩɩg-sõngo, la b 

lebg kirist-tẽed-sõmy n yɩɩda. 
Kaoreng zĩiga: Zã 14:16 (NKJV) 
 
Tɩʋʋsg koɛɛga 
1. Dũnda wã, nebã pʋda Sɩɩg-sõngã “yʋ-yooko”—la a yellã zaoo tõnd zut 

wɛdga. 
a. Bala, tõnd baooda bãmb pãngã n yɩɩd b mengã. 
b. Bala, tõnd data bũmb Wẽnnaam nengẽ n yɩɩd Wẽnnaam mengã. 
d. Bala, tõnd data bãmb kũunã n yɩɩd bil ning bãmb sẽn womdã. 
e. Bala, tõnd datame tɩ Sɩɩgã tʋme, n yɩɩd tɩ rɩk d vɩɩmã n kõ bãmba. 
ɛ. Bala, tõnd a Pãntekot nebã tara Sɩɩg-sõngã tɩ b ya yɩɩdem bãnd tɩ d tablg 

d yãoogo, n yɩɩd tɩ kɩt tɩ d mensã sak bãmba la d tũ bãmb raabã. 
2. Tõnd sãn maan bõn-kãense, tõnd lebgda bũmb ning a Poll sẽn boond tɩ 

keoonf sẽn wẽeda, bɩ waag sẽn maand bʋʋre” (1Kor  13:1). 
3. Tõnd kaorengã zĩigẽ wã, a Zezi goma Sɩɩgã yell wa “Sõangd a to.” 

a.  “Yĩngr Roogẽ Gomdã” pʋgẽ, a Zezi goma Sɩɩg-sõng yellã n yɩleme (wa 
Zã 14:15-21; 25-27; 15:26-27; 16:7-15). 

b. Bãmb wilga bũmb a naas yĩng tõnd sẽn tog n paam Sɩɩg-sõng tɩ b ya tõnd 
Sõangdã: 

 
I. SƖƖG-SÕNG LA A SOAB SẼN KƖTD TƖ NED BÃNGE.   

A. Wa Zã 16:8-11 sẽn yetã, bũmb a tãab la b kɩtd tɩ ned bãnge: 
1. B kɩtdame tɩ ned bãng yel-wẽna. (Bãmb yetame tɩ “Ayo’o!”) 
2. B kɩtdame tɩ ned bãng tɩrlem. (Bãmb yetame tɩ “n-ye.”) 
3. B kɩtdame tɩ ned bãng bʋʋdo. (Bãmb yetame tɩ yãmb n yãkd yam.”) 

B. Tõnd tõee n tõoga yel-wẽnã ne Sɩɩg-sõng pãnga (Rom 8:1-4; Gal 5:16).  
1. Sɩɩg-sõng kɩtdame tɩ tõnd bãnge, sẽn na yɩlg tɩ tõnd vɩɩmã tõe n yɩ 

sõma n yɩɩda (Zã 10:10). 
2. Bũmb ning bãmb sẽn kɩtd tɩ tõnd bãngã tallda tõnd n kẽesd vɩɩm sẽn 

kõ sa wã pʋgẽ. 
 
II. SƖƖG-SÕNG YAA SƖD SƖƖGA (Zã 14:17; 15:26; 16:13). 

A.  Nebã tõnd sẽn vɩ-ne wã zãmsda tõnd tɩ yel-wẽn yaa bũmb sẽn zemse. 
1. B gomda zirẽ wã yell wa a yaa sɩda. 
2. Baoosgo, Sɩɩg-sõngã wata tõnd nengẽ ne sɩd mengã. 

B. Bõe n maande, tõnd sãn vɩ ne Sɩd Sɩɩgã? 
1. Bãmb kõta lohorem dũni sẽn ka tõe n kõ (Zã 8:32). 
2. Tõnd lebgda koe-noogã sɩdã kaset dãmba (Tʋʋ 1:8). 

  

72



161 

III. SƖƖG-SÕNGÃ YAA TÕND TƐTA (Zã 16:13). 
A. Bãmb na n talla tõnd n taas vɩɩmẽ sẽn womd biis n yɩɩda (Zã 15:5, 8). 
B. Bãmb na n yeela tõnd d sẽn na n kẽngẽ la d sẽn na n kɩs kaset ne ned 

ninga (Tʋʋ 10:19-20). 
D. Bãmb na n kõo tõnd taoor dãmb sẽn tar raoodo, la b tall tõnd n kẽng zĩisẽ 

tõnd sẽn zɩ n kẽnge. 
E. Tõnd tog n saka bãmb la d pʋg-ba (Tʋʋ 5:32). 

 
IV. SƖƖG-SÕNGÃ YAA TÕND KAREN-SAAMBA.  

A. Sɩɩg-sõng sãn wa, b zãmsda tõndo (Zã 14:26). 
B. Baoosgo, sẽn deng b sẽn tõe n zãms tõndo … 

1. … tõnd tog n tara datem tɩ reeg zãmsg bãmb nengẽ. 
2. … tõnd tog n sika d mense, la d sak n deeg tɩ tõnd tog n paama 

bãmb sõngre. 
B. Sɩɩgã sẽn ya tõnd karen-saambã … 

1. … b kõta tõnd zãmsg sẽn ka tõe n yao ye.  
2. … b zãmsda tõnd bũmb toay-toay tõnd sẽn zɩ n zãmse. 

 
Gomdã kʋʋb la bool tɩ wa taoore 

1. Lagem-n-taar ne Sɩɩgã sɩngda ne lagem-n-taar ne a Zezi Kiristi (Zã 3:3-
7). 

2. Tõnd sãn paam dogem paalga, dẽ, tõnd tog n pida ne Sɩɩgã (Efɛ 5:18). 
3. Wa-y mosã n deeg Kiristã. 
4. Wa-y mosã tɩ b pid-y ne Sɩɩgã. 

 
       [ EJ ] 

Kẽnd ne Sɩɩgã 
 
Koe-mooneg gom-yend pʋgẽ: Tõnd sãn paam lisg Sɩɩg-sõng pʋgẽ, sẽn pʋgd yaa 

tɩ d vɩɩmd vɩɩm sẽn ya “kẽnd ne Sɩɩg-sõngo.” 
Koe-moonegã sẽn ya bũmb ning yĩnga : Tɩ tẽedbã na pid ne Sɩɩgã la b yãk yam 

tɩ vɩɩmd vɩɩm sẽn ya kẽnd ne Sɩɩgã. 
Kaoreng zĩiga: Galat dãmb 5:25 (NIV) 
 
Tɩʋʋsg koɛɛga 
1. Tẽed fãa sãn paam dogem paalg n sɛ bala, a tog n paama lisg Sɩɩg-sõng pʋgẽ.  
2. Gʋls-sõmyã so-tũudg la woto. 
3. Baoosgo, tɩ pid ne Sɩɩgã ka bũmb fãa sɛɛb ye, a yaa vɩɩm sẽn ya kẽnd ne Sɩɩgã 

sɩngr bala. 
4. Nao-kẽndr a yopoe sẽn tar pãng n be kẽnd ne Sɩɩgã vɩɩm pʋgẽ, tɩ tẽed fãa tog 

n wʋm b võor la ning-b nao-kẽndr zugu: 
 
I. VƖƖM SẼN YA KẼND NE SƖƖGÃ VƖƖM YAA PƲƲSG VƖƖM. 

A. Vɩɩm sẽn pid ne Sɩɩgã sɩngda ne pʋʋsgo. 
1. Tõnd tog n kosame tɩ b kõ-d Sɩɩgã (Luk 11:9-13). 
2. Sẽn deng Pãntekotã, nebã pʋʋsame (Tʋʋ 1:1 4 ne 2:4). 

B. Yaa pʋʋsg n zãad vɩɩm sẽn pid ne Sɩɩgã.  
1. Vʋʋsg sẽn ya bũmb ning yĩngã yĩngã, pʋʋsg me yaa woto vɩɩm sẽn 

pid ne Sɩɩgã yĩnga (Zã 20:22). 
 
II. VƖƖM SẼN YA KẼND NE SƖƖGÃ VƖƖM YAA SÕMNEM VƖƖM. 

A. Vɩɩm sẽn ka sõma na n sãama Sɩɩg-sõng sũuri (Efɛ 4:30-31). 
B. Sɩɩgã na n kõo tõnd pãng tɩ vɩɩmd vɩ-sõngo (Rom 8:1-2; Ga 5:16). 

 
III. VƖƖM SẼN YA KẼND NE SƖƖGÃ VƖƖM YAA TẼEB VƖƖM. 

A. Yaa tẽeb vɩɩm sɩngrẽ tɩ ta baoosgẽ. 
1. A sɩngda ne tẽebo (Zã 7:38; Gal 3:14). 
2. Yaa tẽeb n zãad-a. 

B. Tõnd tẽebã paamda bɩɩsgo, tõnd sãn tũnugd Sɩɩgã n pʋʋsdẽ (Zuud 20). 
 
IV. VƖƖM SẼN YA KẼND NE SƖƖGÃ VƖƖM YAA SƖƖG BƖƲƲNG LA LAGEM-

N-TAAR ZULGR WAKAT FÃA VƖƖM. 
A. Tõnd sãn pid ne Sɩɩgã n sa, tõnd tog n bɩta sɩɩgã yɛl pʋgẽ.  

1. Sɩɩgã kũun pʋgẽ (1Kor  12:1, 31).  
2. Sɩɩgã bil wɛɛngẽ (Gal 5:22-23).  

B. Vɩɩm sẽn vɩ Sɩɩgã pʋgẽ naaga ne Lagem-n-taarã zulgr wakat fãa me. 
1. Ne Ba wã, ne Bi-riblã, la ne Sɩɩg-sõngã. 
2. Ne kirist-tẽedb a a taaba. 
3. Ne neb nins sẽn tog n paam Kiristã. 

D. Tõnd lagem-n-taar ne Wẽnnaamã tog n paama rɩlgr la zãab wa lagem-n-
taar buud fãa. 

 
V. VƖƖM SẼN YA KẼND NE SƖƖGÃ VƖƖM YAA KASET KƖSG NE RAOOD 

VƖƖM. 
A. Pipi bũmb b sẽn dat lisg Sɩɩgã pʋgẽ wã pʋgẽ yaa pãng tɩ kɩs kaseto (Tʋʋ 

1:8; 4:31). 
B. Tõnd sãn tik n yiki, n sɩng n kɩt kaseto, Sɩɩgã na n waame n wa kõ tõnd 

kasetã pãnga. 
 
VI.  VƖƖM SẼN YA KẼND NE SƖƖGÃ VƖƖM, NE BŨMB A YIIB SẼN 

MAAND SƖƖGÃ PƲGẼ N TAR PÃNGA—LA YAA BŨMB WƲSG A 
TAAB SẼN KẼED NE SƖƖGÃ PƲGẼ TƲƲMÃ N NAAGD N ZÃAD-A. 
A. Vɩɩm Sɩɩgã pʋgẽ sɩngda ne bũmb a yiib sẽn maand n tar pãnga:  

1. Rogem-paalga (Zã 3:3-7). 
2. Lisg Sɩɩg-sõng pʋgẽ (Tʋʋ 2:1-4). 

B. Bũmb wʋsg sẽn maande, la sẽn kẽed ne yel-kãngã n zãad-a, la bõn-
bãmbã naaga be  
1. Lebd n paamd pidbu (Tʋʋ 4:31; Efɛ 5:18). 
2. Paamd Sɩɩgã tikri (Tʋʋ 4:8; 10:38). 
3. Paamd Wẽnnaam taeebo (Tʋʋ 16:6-10). 

 
Gomdã kʋʋb la bool tɩ wa taoore 

1. Wa-y n paam-y tɩ Sɩɩgã rog-yã. 
2. Wa-y n paam-y Sɩɩg-sõng pidbu. 
3. Wa-y n yãk-y yam tɩ vɩɩmd vɩɩm sẽn ya kẽnd ne Sɩɩgã vɩɩm. 

Vɩɩm Sɩɩgã Pʋgẽ 
 
 
Koe-mooneg gom-yend pʋgẽ: Tɩ tõnd paam Sɩɩgã pãngã bal ka sek ye, tõnd tog n 

paama yolgemd ning Sɩɩgã sẽn kõtã tõnd vɩɩmã pʋgẽ. 
Koe-moonegã sẽn ya bũmb ning yĩnga : Tɩ paam tɩ nebã pid ne Sɩɩgã, la b sɩng 

tɩ kẽnd Sɩɩgã pʋgẽ wa Wẽnnaam kamb sẽn tar sõmblem. 
Kaoreng zĩiga: Rom dãmb 8:1-39 
 
Tɩʋʋsg koɛɛga 
1. Pãntekot tẽeb sɩd-sɩd gomda pãngã ne yɩlemdã yell yiib fãa.   
2. Sɩɩg-sõng yaa yiibã fãa: “Sõngo” la “Sɩɩga.” 

a. Sõngã sẽn be bãmb yʋʋrẽ wã tẽegda tõnd yɩlgr tʋʋmd ning bãmb sẽn 
tʋmd tẽed vɩɩm pʋgẽ wã yelle. Sɩɩgã sẽn be bãmb yʋʋrẽ wã tẽegda tõnd 
tʋʋmd ning bãmb sẽn tʋmd tẽed vɩɩm pʋgẽ n kõt-a pãngã yelle. 

b. Sõngã tẽegda tõnd tɩ tõnd tara Kirist wẽnego. Sɩɩgã tẽegda tõnd tɩ tõnd 
tog n kẽnga taoor ne bãmb tʋʋmdã.  

3. Kɩɩs-taab sẽn be kirist-tẽed pʋgẽ wã yaa yĩngã ne sɩɩgã n kɩɩsd taaba.  
a. A Poll goma kɩɩs-ta-kãng yell Rom dãmb 7-8 pʋgẽ.  
b. Sapɩt a 7 soabã wilgda yĩngã sẽn tar pãng kɩreng ningã. 
d. Sapɩtr a 8 soabã wilgda kirist-tẽed sẽn tõog yĩngã ne a Zezi zɩɩmã pãnga, 

la Sɩɩg-sõng pãngã.  
4. Rom dãmb 8:1 wilgda bũmb sẽn maan poorẽ tɩ looge, wakat ninga. 

a. Tʋʋm-kãng yaa tʋʋmd ning Kirist sẽn tʋm Kalvɛɛrã (Ga 5:1). 
b. Tʋʋm-kãng n ya tõnd lohorem Kirist pʋgẽ wã yẽbgre.  

5. Koe-moon-kãngã pʋgẽ, tõnd na n gesa vɩɩm sẽn vɩ Sɩɩgã pʋgẽ yelle.  
6. Vɩɩm a woto buud Sɩɩgã pʋgẽ tara yalẽ a yiibu:  
 
I.  VƖƖM SƖƖGÃ PƲGẼ YAA SÕMNEM VƖƖM (Rom 8:5-13). 

A. Tõnd tog n deng n kaa d yĩngã da-pɩk zugu (Ga 5:16-21). 
1. Tẽed tog n kẽna Sɩɩgã pʋgẽ, la ka yĩngã pʋgẽ ye.  

a. Tɩ kẽn Sɩɩgã pʋgẽ (wall Sɩɩgã sõngr yĩng) yaa tɩ sak Sɩɩgã.  
b. Yaa tɩ kel n tar tõkr ne bãmba, la d teeg bãmb sẽn ya a soabã n 

yãkd d yamã.  
2. Kirist ne yel-wẽnã ka tõe n naag taab tõnd pʋgẽ ye.  
3. A bee tẽedã zug tɩ bas a meng Sɩɩgã nugẽ la a kɩɩs yĩngã tʋʋma.  

B. Dẽ poore, tõnd tog n zãa Sɩɩgã (Ga 5:22-25). 
1. A Poll welga yĩngã tʋʋmã ne Sɩɩgã bilã n togse (Ga 5:22-23).  
2. Yaa ne ninsaal yĩng pãng la ninsaal tʋmda. Biis womdame, willã sãn 

kel n tong ne tɩɩgã (Zã 15:5).  
3. Ges-y tɩ b gomda “bil” a yembr yelle. Bil-yend ning Sɩɩgã sẽn 

womdã yaa Kirist wẽnego. 

II.  VƖƖM SƖƖGÃ PƲGẼ YAA VƖƖM SẼN TAR PÃNGA (Rom 8:14-30). 
A.  Sɩɩgã kõta tõnd pãng tɩ yɩ Wẽnnaam kamba (vv 14-16). 

1. Wakat fãa, bãmb kɩtdame tɩ tõnd miẽ tɩ tõnd yaa bãmb dẽnda.   
a. Bãmb gesa tõnd yell zaame, n get rũnda, n na n ges beoogo. 
b. Sãmbg baa bilf ka tog n zĩnd ne tõnd yaa Wẽnnaam kambã ye 

2. Yaa bãmb n ya tõnd sõangd la tʋʋmdã soab tõnd kasetã kɩsg pʋgẽ, la 
yaa bãmb n kɩt kaset tõnd sũurẽ tɩ d yaa Wẽnnaam kamba.  

3. Ges-y b sẽn kɩs kaset a yiib vɛrse kãens pʋsã: 
a. Tõnd tara kaset Wẽnnaam sẽn kɩs n yeel tɩ yaa bãmb b yen tãa n 

deeg tõnd n maan b kamba.  
b. Mosã, tõnd ned kam fãa paamdame tɩ Sɩɩgã tʋmd ne tõndo. 

("Bãmb Sɩɩgã n kɩtd tɩ tõnd bãnge.") Mosã, tõnd yaa bãmb kamb 
sẽn ya toore! 

B. Sɩɩgã kõta tõnd pãng tɩ pʋʋse (Rom 8:26-27). 
1. Bãmb na n sõnga tõnd wakat ning tõnd sẽn ka tõe n sõng d mengã.  
2. Bãmb na n sõnga tõnd n tʋk d vɩɩmã zɩɩbã. 
3. Bãmb na n sõnga tõnd tɩ d pʋʋse.  

D. Sɩɩgã kõta tõnd pãng bũmb maaneg yĩnga (Rom 8:28-30). 
1. Bãmb kõta tõnd pãng tɩ d tõog n pids bũmb nins bãmb sẽn yãk tõnd 

tɩ d maanã (Rom 8:29-39) 
2. Wẽnnaam naana tõnd ned kam fãa tɩ d baoosg yɩ ziiri! 

 
Gomdã kʋʋb la bool tɩ wa taoore 

1. Sɩɩgã maasem yĩnga, tõnd tõee n vɩɩmda sõmblem la pãng vɩɩm. 
2. Wa-y mosã, n dɩk y vɩɩmã n bas ne Sɩɩg-sõngo. 
3. Wa-y tɩ b kõ-y pãng tɩ y tʋm bãmb tʋʋmdã.  

 
[ SE ] 

 Vɩɩmd Sɩɩgã Zãab Pʋgẽ 
 
Koe-mooneg gom-yend pʋgẽ: Tõnd ned kam fãa tog n bãngame tɩ vɩɩmd Sɩɩgã 

zãab pʋgẽ, sẽn dat n togs tɩ kẽnd Sɩɩgã pʋgẽ.  
Koe-moonegã sẽn ya bũmb ning yĩnga : Tɩ tẽedbã na pid ne Sɩɩgã la b yãk yam 

tɩ vɩɩmd Sɩɩgã pʋgẽ. 
Kaoreng zĩiga: Rom dãmb 8:1-17 
 
Tɩʋʋsg koɛɛga 
1. Sɩɩg-sõng tʋʋmdã n tog n yɩ tõnd ned kam fãa pipi zu-loɛɛg a vɩɩmã pʋgẽ (Gal 

5:25). 
2. Koe-moon-kãngã na n goma vɩɩmd la kẽn Sɩɩgã pʋgẽ sẽn dat n yeel t’a soabã 

yelle.  
3. Tõnd kaorengã zĩigẽ wã, a Poll kengda tõnd tɩ d vɩɩmd d vɩɩmã “tɩ zems Sɩɩgã 

raabo.” Pipi, a na n goma… 
 
I. NENS A YIIB TÕND SẼN TÕE N VƖƖMD D KIRIST-TẼEB VƖƖMÃ. 

1. Tõnd tõee n vɩɩmd-a-lame “wa sẽn zems d yel-wẽnã yalẽ wã” [Gɛrk. 
kata sarka]   

2. Wall d vɩɩmd-a “wa sẽn zems sɩɩgã” [Gɛrk. kata Pneuma, vv. 4-5]). 
D ges neng fãa: 

A. Tõnd tõee n vɩɩmda d vɩɩmã kata sarka, sẽn dat n togs tɩ sẽn zems yel-
wẽnã yalẽ (“wa yĩngã sẽn data,” vv 1-4, 7). 
1. Vɩɩm a woto buud ka tõe n ta Wẽnnaam yam ye. 
2. A wata ne tags f meng yell bala, zabr ne Wẽnnaam la b kɩɩsgo.  
3. A kẽesda ned yembd la kũum pʋgẽ. 
4. Ad neng sẽn ya sõma n yɩɩda: 

B. Tõnd tõee n vɩɩmda d vɩɩmã kata Pneuma, sẽn dat n togs tɩ sẽn zems ne 
Sɩɩgã. 
1. Tɩ vɩɩmd kata Pneuma wata ne vɩɩm sẽn ya tɩrlem la bãane, la sɩbgr 

kaalem vɩɩm. 
2. Tõnd sẽn dag n ya bũmb ningã ka pak ye (tõog tũuda, wall dog-n-

mik tũuda), tõnd tõee n vɩɩmda ne tɩrlem Sɩɩgã maasem yĩnga. 
 
II. TÕND SẼN NA N YƖ TO-TO N VƖƖMD SẼN ZEMSD SƖƖGÃ. 

A. Tõnd tog n sɩnga ne paam tɩ Sɩɩgã rog-do (Zã 3:3-8).  
B. Sẽn pʋgda, tõnd tog n mii Sɩɩg-sõngã sẽn ya a soab sɩd-sɩda. 

1. Tõnd ka tog n get bãmb wa bũmb sẽn solg n be tõnd pʋgẽ n ka tʋmd 
bũmb n yaool n tɛt tõnd vɩɩmã bal ye. 

2. Tõnd ka tog me n get bãmb wa ned sẽn tʋmd tõnd pʋgẽ wakat wakat 
ye (wa nekr wakate). 

3. Ayo! Tõnd tog n geta Sɩɩgã wa Nin-tʋmdg sẽn pid ne pãng n tʋmd 
tõnd vɩɩmã pʋgẽ wakat fãa. 

D. Rẽ poore, tõnd tog n zãmsame tɩ “vɩɩmd bãmb taeeb pʋgẽ.” 
1. “Taeebã” yaa bũmb sẽn maand tõnd yamẽ wã tɩ tõnd neẽ tɩ Sɩɩg-

sõng bee tõnd vɩɩmã zĩ-zulung pʋgẽ n tusd tõnd tɩ d gomda, la d 
tʋmd Wẽnnaam yĩnga, la d tʋmd tɩ zems Wẽnnaam sẽn fãag tõnd 
bũmb ning maaneg yĩngã. 

2. Yaa rẽnda n wat ne kirist-tẽed vɩɩm sẽn yɩt ne tõogre. 
3. Yaa rẽnda n kɩtd tɩ kirist-tẽed yɩ kaset soab sẽn tar pãnga. 

E. Tɩ vɩɩmd taeeb pugẽ yaa tɩ vɩɩmd vɩɩm sẽn wʋmd Sɩɩgã n tũudẽ, zĩis buud 
a tãab pʋse: 
1. Tõnd meng kirist-tẽeb vɩɩm pʋgẽ: Bãmb na n tɛɛ tõndo, la b tall tõnd 

n taas tʋʋm tõogrẽ, bɩʋʋng pʋgẽ, la yel-wẽnã tõogr pʋgẽ.  
2. Wẽnd-doogã sẽn na n tigs taab n na n waoog Wẽnnaamã pʋgẽ: 

Bãmb na n taee tõnd tɩ d sõng taaba.  
3. Raagẽ: Bãmb na n taee tõnd tɩ d sɩɩs neb nins sẽn menemã ne koe-

noogã. 
Ɛ. Yãmb sokdame yaa: “La woto wã, mam na n maana wãn n vɩɩmd m 

vɩɩmã kata Pneuma?”  (Tagsg a yopoe sẽn tõe n sõnge:) 
1. Bãng tɩ Sɩɩgã bee fo vɩɩmẽ wã. 
2. Bãng tɩ Sɩɩgã gũbga foom zãnga, n tʋmd fo pʋgẽ, la yɛl nins sẽn 

pɩʋʋgd fo vɩɩmẽ wã pʋgẽ. 
3. Bas fo sẽn dat tɩ nebã yãt foomã. 
4. Sɩng daar fãa ne pʋʋsgo, n kot Sɩɩgã tɩ b wa ta-f la b tall-f n tʋme. 
5. Wʋmdẽ Sɩɩgã sẽn tɛt foomã wakat fãa. 
6. Bao tɩ yɩ bark sor neb a taab yĩnga. 
7. Tags fo sẽn leok Sɩɩgã to-to wakat sẽn loogã yelle, n paam n maneg f 

vɩɩmã la f leokrã, sẽn na yɩlg n leok bãmb sõma nindaar n yɩɩda. 
 
Gomdã kʋʋb la bool tɩ wa taoore 

1. Dẽ yĩnga yãmb seglame n sɛ tɩ kẽnd ne Sɩɩgã? 
2. Wa-y mosã la y yãk yam tɩ kẽng taoor n vɩɩmd vɩɩm Sɩɩgã sẽn tɛta. 
3. Reng n sɩng ne Sɩɩg-sõng pidbu wall leb-n-pidbã. 

Yãmb sẽn Pid ne 
Sɩɩgã Mosã wã  

 
Koe-mooneg gom-yend pʋgẽ: Ned sãn pid ne Sɩɩgã n sa, a tog n kel n kẽnda ned 

sẽn pid ne Sɩɩgã kẽnde, n kɩt Kiristã kaseto, la a bɩt bãmb barkã pʋgẽ.  
Koe-moonegã sẽn ya bũmb ning yĩnga : Tɩ tẽedbã na pid ne Sɩɩgã la b zãms b 

sẽn na n vɩɩmd ned sẽn pid ne Sɩɩgã vɩɩm to-to. 
Kaoreng zĩisi: Galat dãmb 3:2-3; 5:25 
 
Tɩʋʋsg koɛɛga 
1.  Tɩ tẽedb fãa paam lisg Sɩɩg-sõng pʋgẽ yaa vɩɩm yẽgre. 
2.  La yell n be be naoor wʋsgo. Kirist-tẽedbã sãn pid ne Sɩɩgã n sɛ, b ka mi b 

sẽn na n vɩɩmd vɩɩm Sɩɩgã sẽn get a yellã to-to ye. 
3.  Tõnd kaorengã zĩis gomda a sẽn ya yel-kãseng ne tõnd tɩ vɩɩmd d kirist-tẽed 

vɩɩmã Sɩɩg-sõng nifẽ wã yelle. 
4.  Koe-moon-kãngã na n goma bũmb a naas yãmb sẽn tog n maan y sẽn paam 

pidb ne Sɩɩgã tɛkã yelle: 
 

Yãmb sẽn pid ne Sɩɩgã mosã wã…  
I.  YÃMB TOG N KEL N PAA SƖƖGÃ PIDB PƲGẼ. 

A.  Yãmb tog n baoodame tɩ Sɩɩgã lebd n pit yãmbã. 
1.  Paam Sɩɩgã pidb ka bũmb sẽn maand vugr bal tɩ be sɛɛbẽ ye. (Mak-y 

ne Tʋʋ 2:4; 4:8, 31.) (Mak-y ne Tʋʋ 9:6, Efɛ 5:18.) 
2.  Tõnd tog n lebd n paamda Sɩɩgã pidb daar fãa! 

B.  Pʋʋs n da bas ye (1Tes 5:17). 
1.  Pʋʋsgã n ya pipi bũmb sẽn tog n zĩnd vɩɩm sẽn pid ne Sɩɩgã zãab 

yĩnga. 
2.  Tõnd pʋʋsg wakat fãa, pʋʋs Sɩɩgã pʋgẽ tog n naaga be (Efɛ 6:18). 

D.  Vɩɩmd vɩ-sõngo. 
1.  Vɩɩm sẽn ka sõma na n sãama Wẽnnaam Sɩɩgã sũuri (Efɛ 4:3). 
2.  Bas-y tɩ Sɩɩgã yɩlg yãmb vɩɩmã (Rom 15:16). 

E.  Vɩɩmd sakr vɩɩm (Zak 4:17-18). 
1.  Daar fãa, tõnd tog n kẽesa d mens Wẽnnaam daabã sakr pʋgẽ. 
2.  Daar fãa, tõnd tog n yãka yam tɩ tʋm Wẽnnaam tʋʋmdã. 

 
Yãmb sẽn pid ne Sɩɩgã mosã wã... 

II.  YÃMB TOG N LEBGA KIRIST KASET SOAB SẼN TAR PÃNGA. 
A.  Pãng tɩ kɩs kasetã n ya pipi bũmb tõnd sẽn pid ne Sɩɩgã bũmb ning yĩngã 

pʋgẽ (Tʋʋ 1:8). 
B.  Tõnd tog n modgame n togsd neb a taabã Kirist yelle, bũmb nins b sẽn 

tõe n maan bãmb vɩɩmã pʋgẽ wã yell wakat fãa (Luk 24:46-48; Tʋʋ 
5:32). 

Yãmb sẽn pid ne Sɩɩgã mosã wã…  

III.  WẼNNAAM TOG N TALLA YÃMB N TƲM SƖƖGÃ KŨUN TƲƲMÃ 
PƲGẼ. 
A.  Kũunã sẽn be Sɩɩgã pʋgẽ wã yĩnga, tõnd sãn pid ne Sɩɩgã, tõnd seglame n 

sɛ tɩ b na tall tõnd n tʋm sɩɩg kũunã tʋʋmde. 
B.  B sõdga sɩɩg kũunã tɩ be 1 Korẽnt dãmb 12:8-10 pʋgẽ. 
D.  Sɩɩgã dat n talla yãmb: 

1.  N gom ne yãmba (vẽnegr kũun-dãmba). 
2.  N tũnug yãmb n gome (pĩnd-n-bãngr kũun-dãmba). 
3.  N tũnug yãmb n tʋme (pãng kũun-dãmba). 

E.  Tõnd ned kam fãa tog n data kũunã ne d sũur fãa (1Kor  14:1). 
 

Yãmb sẽn pid ne Sɩɩgã mosã wã…  
IV.  YÃMB TOG N SAKAME TƖ SƖƖG-SÕNG WOM SƖƖGÃ BIL YÃMB 

VƖƖMẼ WÃ. 
A.  Sɩɩgã womda tõnd vɩɩmã pʋgẽ, tõnd sãn … 

1.  … kẽnd Sɩɩgã pʋgẽ (Gal 5:22-35, ges-y v. 25).  
2.  … pa Kirist pʋga (Zã 15:4-6). 

B. Sɩɩgã bil sags a wɛ wã wilgda Kirist yalẽ wã. 
1.  Kirist ratame tɩ tõnd vɩɩmd bãmb vɩɩmã (1Zã 2:6). 
2.  La yaa ne Sɩɩgã pãng bal la tõnd tõe n maan woto. 

 
Gomdã kʋʋb la bool tɩ wa taoore 

1.  Wa-y mosã n paam pidbu, wall y leb n pid ne Sɩɩgã. 
2.  Yãmb sãn maand woto … 

a. Yãk-y yam tɩ yɩ Kirist kaset soab sẽn pid ne Sɩɩgã. 
b.  Kos-y Sɩɩgã tɩ b sɩng n tʋmd sɩɩg kũun-dãmbã yãmb vɩɩmã pʋgẽ. 
d. Yãk-y yam tɩ sak tɩ Sɩɩgã tʋm yãmb vɩɩmã pʋgẽ tɩ y wom sɩɩg bila. 

Sɩɩgã Noor Sakre 
 
Koe-mooneg gom-yend pʋgẽ: Tõnd fãa tog n pida ne Sɩɩgã la d zãms tɩ sak Sɩɩgã 

noore. 
Koe-moonegã sẽn ya bũmb ning yĩnga : Tɩ tẽedbã na pid ne Sɩɩgã la b yãk yam 

tɩ sakd bãmb noore. 
Kaoreng zĩisi: Tʋʋma 8:26-29 
 
Tɩʋʋsg koɛɛga:     
1. Tõnd fãa tog n pida ne Sɩɩg-sõngo, la rẽ ka sek ye. 
2. Tõnd tog n zãmsame me tɩ sak Sɩɩgã noore. 
3. Tõnd kaorengã zĩig yaa mamsg a yembr mamsg wʋsg sʋk Tʋʋmã sebrã pʋgẽ 

ne tẽedb sẽn sak Sɩɩgã noore. 
4. D ges mamsg a tãab b sʋkã: 
 
I. A FILIP SAKA SƖƖGÃ NOORE (Tʋʋ 8:26-27).  

A. Naoor a yiib la a Filip wʋm Sɩɩgã sẽn yeel-a t’a maan bũmb n sake: 
1. Wakat ning Sɩɩgã sẽn yeel-a tɩ: “Kẽng” Gaza sorã zugu (v. 26). 
2. Wakat ning Sɩɩgã sẽn yeel-a tɩ: “Kẽng n pẽneg saarã” (v. 29). 
3. A Filip tõog n wʋma Sɩɩgã koɛɛga, bala, a dag n pida ne Sɩɩgã, la a 

da tara sakr a sũurẽ (Tʋʋ 6:1-6). 
B. A Filip sẽn sak Sɩɩgã noorã yĩnga, a tõoga ne a tʋʋmdã. 

1. Etiyopi nedã yãnda Kiristã (Tʋʋ 8:36-39). 
2. Wẽnnaam pita tõnd ne b Sɩɩgã, tɩ tõnd tõe n wʋm Sɩɩgã koɛɛg n sake, 

n kẽnge, la d sɩd kɩs Kirist kaseto. 
 
II. A ANANIYAAS SAKA SƖƖGÃ NOORE (Tʋʋ 9:10-18). 

A. Sɩɩgã yeela a Ananiyaas t’a kẽng n tɩ pʋʋs a Soll yĩnga. 
1. A Ananiyaas sakame, baa ne rabeem sẽn dag n tar-a wã. 
2. Karem-y vɛrse 11 ne 15 soabã. 

B. A sakrã yĩnga, tʋʋm-kãseng tʋmame.   
1. A Poll pida ne Sɩɩg-sõngo, la b tʋm-a-lame t’a tɩ yɩ bu-zẽmsã tẽn-

tʋmda. 
2. Rẽ kɩtame tɩ neb wʋsg wa Kiristã nengẽ. 

D. Tõnd me tog n saka Sɩɩgã noore, baa sãn yaa toogo. 
 
III. A PƖYƐƐR SAKA SƖƖGÃ NOORE (Tʋʋ 10:1-48). 

A. Sɩɩgã yeela a Pɩyɛɛr t’a “Kẽnge.” 
B. A Pɩyɛɛr sakame, baa ne rẽ sẽn wa ne zab yẽ taoor b rog-n-mikã ne b 

wẽn-tũudmã yĩngã. 
D. A Pɩyɛɛr sakrã waa ne dig-noor pakr tɩ koe-noogã ta bu-zẽmsã. 

IV. TÕND ME TOG N SAKA SƖƖGÃ NOORE. 
A. Tõnd ned kam fãa tog n pida ne Sɩɩgã wa raop a tã-kãense. 
B. Tõnd ned kam fãa tog n saka Sɩɩgã noor wa daop a tã-kãense. 

1. Ned sãn paam pidb ne Sɩɩgã, yaa tɩ sak Sɩɩgã noore. 
2. Yãmb sãn kelg Sɩɩgã koɛɛga, b na n talla yãmb n taas Wẽnnaam 

tʋʋmdã pʋgẽ. 
D. Sɩɩg yɛlã zãmsg sẽn tar pãng la tõnd paamd raop a tã-kãens nengẽ: 

1. Tõnd fãa tog n pida ne Sɩɩgã (Tʋʋ 1:4-5, Efɛ 5:18). 
2. Tõnd tog n kel n paa Sɩɩgã kelgr pʋgẽ. 
3. Tõnd tog n saka Sɩɩgã noore, baa sãn yaa toogo. 
4. Sɩɩgã sãn tees tõnd neda, d bãng hakɩɩk tɩ b zoe n segla ned ning b 

sẽn tees tõndã. 
5. Tõnd sãn sak Sɩɩgã noore, biis sẽn tar pãng n na n pʋgle. 

 
Gomdã kʋʋb la bool tɩ wa taoore 

1. Wa-y mosã tɩ Sɩɩgã pid-yã 
2. La y yãk yam tɩ kelg Sɩɩgã koɛɛg n sake. 

 
         [ BN ] 

Pãntekot Tũudum Sɩd-sɩd sẽn 
Wat ne Bũmb Ninsi 

 
Koe-mooneg gom-yend pʋgẽ: Baa ne neb kẽer sẽn sãam Pãntekot tũudumã 

yʋʋrã, Pãntekot neb sɩd-sɩd n baas n beẽ n tekd ninsaalb la wẽnd-dot vɩɩm. 
Koe-moonegã sẽn ya bũmb ning yĩnga : Tɩ kõ nebã raood tɩ b da tõdg 

Pãntekote, neb kẽer sẽn maan tɩ ka zems yĩng ye, la b bao tɩ paam tɩ Sɩɩgã 
pãng pid-ba. 

Kaoreng zĩiga:  Tʋʋma 2:1-4; 14-18 
 
Tɩʋʋsg koɛɛga 
1. Zĩis kẽere, Pãntekot tũudumã yʋʋr sãamame...  

a. … b sẽn sak tɩ bũmb kẽer tɩ ya n loog nugã yĩnga. 
b. … b sẽn kong tɩ wilg Pãntekot pãngã yĩnga. 
d. … b sẽn lʋɩɩs tõod tũub taoorã yĩnga. 
e. … belg-n-dɩ rãmb sẽn tar zãmb yamã yĩnga. 

2. Baa ne rẽnda, Pãntekot neb sẽn tũud sɩd beeme, n tar pãn-tõog tɩ kɩt tɩ wẽnd-
doogã zẽk n ta zĩig a sẽn zɩ n ta ye.   

3. D ges bũmb a naas sẽn wilgd tɩ woto la Pãntekot tũudum sɩd-sɩda: 
 

I.  PÃNTEKOT TŨUDUM SƖD-SƖD KƖTDAME TƖ TEEDB PƲƲSG VƖƖM 
PAAS PÃNGA. 
A. Kibayã pʋgẽ, nebã bãngame tɩ Pãntekot nebã yaa pʋʋsdba. 
B. A Zezi sẽn ya mams-kãseng tõnd yĩngã kõo tõnd mamsg d sẽn tog n tũ: 

1. Naoor wʋsgo, bãmb sãtame n pʋse (Mark 1:35). 
2. Nebã bãngame tɩ b da pʋʋsda yʋn-tõre (Luk 6:12). 
3. B sãn wa tar gom-tagd n na n gome, b dengd n pʋʋsame (Luk 6:12-

13). 
4. Sɩɩgã kɩtame t’a Zezi da pʋʋsd ne pãn-kãsenga, la b na n kõo tõnd 

pãn-tõog me tɩ pʋʋs wa bãmba.   
D. Yãmb sãn pid n Sɩɩgã, na n teka yãmb pʋʋsg vɩɩmã. 

1. Karem-y Rom dãmb 8:26-27 ne Zuud 1:20. 
2. A wa zĩ-kãensã sẽn yeelã, tõnd sãn pid ne Sɩɩg-sõngo, tõnd deegda 

pʋʋsg goam buud sẽn kɩtd tɩ arzãn naag a toogo, la a kɩtdame tɩ tõnd 
pʋʋs tɩ yɩɩd tõnd sẽn mi gom-biis ninsã. 

3. Pʋʋsg a woto buud bɩɩsda tẽebo. 
 

II.  PÃNTEKOT TŨUDUM SƖD-SƖD KƖTDAME TƖ TẼED KẼN 
WẼNNAAM PÃNG SẼN KA DŨNI RẼNDÃ PƲGẼ. 
A. Wẽnd-doog sẽn ya Pãntekot dẽnd tog n yɩɩ wẽnd-doog sẽn tar pãnga. 

1. Tõnd sãn yaa Pãntekot neb sɩd-sɩda, bõn-bãn na n yãaga tõnd tʋʋmã 
(Mark 16:14-19).   

B. Ned sãn paam lisg Sɩɩg-sõng pʋgẽ, a na n goma gom-zẽn sẽn yɩɩd dũni 
sẽn tõe n kõ neda (Tʋʋ 2:4). 

1. Ges-y b sẽn gom goam nins Sɩɩgã sẽn kõ-bã to-to. 
2. Bãn a taab sẽn wildg Sɩɩgã pãng yaa kaset kɩsgo, nonglem taab 

yĩnga, nonglem Wẽnnaam goamã yĩnga, pãng tɩ vɩɩmd kirist-tẽed 
vɩɩm, bõn-bãna, bãna, la bõn-yɛɛsdse. 

D. Pãntekot pãngã ka wẽnd pãens a taabã ye. A ka tar tɛk zĩig ye ---bala, a 
yaa Wẽnnaam pãnga. 

 
III.  PÃNTEKOT TŨUDUM SƖD-SƖD KƖTDAME TƖ NEBÃ LEBG NEB SẼN 

YÃK YAM TƖ NADG PÃNGA. 
A. Sɩngrẽ tẽedbã dag n pida ne Sɩɩgã pãnga, la b kẽnga taoor n tʋm Kirist 

yĩnga, baa ne b sẽn seg gɩdg-kãsengã.   
B. Ges-y tẽn-tʋmdb piig la a yiibã sẽn nadg pãngã. 

1. A wa wẽnd-doogã kibarã sẽn yetã, b kʋʋ b fãa koe-noogã poorẽ, sãn 
ka a Zã. 

2. Raop wa a Poll sega kɩɩs-kãsems wakat fãa, la ne Sɩɩgã pãnga, b 
nadga pãng n kẽng taoore (Kol 1:29). 

 
IV.  PÃNTEKOT TŨUDUM SƖD-SƖD NA N KƖTAME TƖ ZAMAAN NINS 

SẼN PƲGD BÃMBÃ ME YƖ PÃNTEKOT NEBA. 
A. Sɩngrẽ wẽnd-doogã da mii a sẽn na maan to-to tɩ zamaan a to sẽn pʋgdã 

yɩ Pãntekot neba.   
1. Tẽn-tʋmdbã maoome tɩ tẽedbã sẽn be Samari wã reeg Sɩɩgã kũun-

dãmbã (Tʋʋ 8:17-18). 
2. A Poll pipi sokr a sẽn sok tẽedbã sẽn be Efɛɛzã yɩɩ: “Yãmb sẽn tẽ 

wã, yãmb deega Sɩɩgã?” (Tʋʋ 19:1-2). 
B. Pãntekot tog n leb doga zamaan fãa wakate.   
D. Bee tõnd zut tɩ d rɩk pãntekot tũudum sɩd-sɩdã n kõ d kambã. 

 
Gomdã kʋʋb la bool tɩ wa taoore 

1. Wẽnnaam tuka sor n kõ tõnd tɩ d tõe n lebg Pãntekot sɩd-sɩd neba, la d 
wilg Pãntekot pãnga (Tʋʋ 1:8). 

2. Wa-y la y pid ne Sɩɩgã. 
3. Woto, tõnd na n yiime n moon koe-noogã ne Sɩɩgã pãnga. 

Gom-zẽna la 
Lisg Sɩɩg-sõng Pʋgẽ wã 

 
Koe-mooneg gom-yend pʋgẽ: Yãmb sãn kose, Ba sẽn be arzãnã na n kõo yãmb 

Sɩɩg-sõng kũuni, a kaset sẽn ya gom-zẽn wa Sɩɩgã sẽn kõt yãmb tɩ y gomã. 
Koe-moonegã sẽn ya bũmb ning yĩnga : Tɩ tẽedbã na pid ne Sɩɩgã la b wʋm 

gom-zẽnã sẽn ya bũmb ning yĩnga, la a sẽn ya to-to. 
Kaoreng zĩisi: Tʋʋma 2:1-4; 17-18 
 
Tɩʋʋsg koɛɛga    
1. Sẽn deng a Zezi sẽn na n leb arzãnã, b yeela b karen-biisã tɩ b yals n gũ Sɩɩg-

sõngã (Tʋʋ 1:4-5). 
2. B reega Sɩɩgã, la b goma gom-zẽn wa Sɩɩgã sẽn kõ-b pãn-tõogã (Tʋʋ 2:4). 
3. A Pɩyɛɛr yik n yalsame n bilg bũmb ning sẽn maanã (Tʋʋ 2:17-18). 
4. A yeelame tɩ bũmb ning sẽn maanã yaa tẽedbã fãa yĩnga (Tʋʋ 2:38-39). 
5. Koe-moon-kãngã na n goma bũmb a naas yelle, sẽn kẽed gom-zẽnã goam 

wɛɛngẽ: 
 
I. TƖ GOM GOM-ZẼN YAA BÕE? 

A. Gom gom-zẽn ka …  
1. … bãnd ne f sẽn ta zĩig ning sɩɩgã wɛɛngẽ ye. 
2. … so-kʋɛɛg ned sẽn tũud n bɩ sɩɩgã bɩʋʋng ye. 
3. … bũmb sẽn kɩtd tɩ tõnd yamã menem tɩ d ka le mi d sẽn maandã ye. 

B. Gom-zẽn goam yaa goam Sɩɩg-sõng sẽn kõ ned t’a gome, ne goam buud 
ned ning sẽn gomd-a wã sẽn ka mi. 

 
II. GOM-ZẼN KET N GOMDA DŨNDA? 

A. Duni zĩisã fãa, tẽedb tus-kẽema pita ne Sɩɩgã, tɩ bãnd sẽn zemsd ne 
Wẽnnaam sebrã beẽ, sẽn ya gom-zẽn goama.  

B. Baoosgo, neb n kõt zãmsg n yetẽ t’a yalsame.  
1. Bãmb tikda 1Kor 13:8-10 n kõt zãms-kãnga, n yetẽ tɩ “bũmb ning 

sẽn zems zãngã” yaa Gʋls-sõmyã b sẽn tigs zĩ-yendã. 
2. Baoosgo, “bũmb ning sẽn zems zãngã” yaa Kirist sẽn na n lebg n wa 

wã. 
3. Hal tɩ ta a Zezi sẽn na n lebg n wa, nebã na n tog n ket n data Sɩɩg 

pidb kũun-dãmbã fãa, la gom-zẽn goamã naaga be. 
 
III. GOM-ZẼN GOAMÃ TƲMDA WÃN-WÃN DŨNDA? 

A. Wẽnnaam sebrã wilgda gom-zẽnã pukr buud a tãab yelle: 
1. Gom-zẽn sẽn ya bãnde (Tʋʋ 2:4; 10:46; 19:6). 
2. Gom-zẽn sẽn ya sɛ-yõkr pʋʋsgo (Rom 8:26-27). 

a. Sɩɩgã tũnugda tõnd n pʋʋsdẽ “ne wõosg ned sẽn ka tõe n togs 
ye” (v. 26). 

b. Bãmb pʋʋsdame tɩ zems Wẽnnaam daabo. 

3. Gom-zẽn sẽn ya sɩɩg kũuni (1Kor  12:10). 
a. B tog n tũu ne gom-zẽnã reesgo, tɩ nebã tõe n wʋm koɛɛg ning 

Wẽnnaam sẽn dat n taas wẽnd-doogã. 
b. Tõnd tõee n zãmsa kũun-kãngã tall n tʋm tɩ zemsã 1Kor 14:1-32 

pʋgẽ. 
 
IV. SOGSG KẼER NEBÃ SẼN SOKD DŨNDA GOM-ZẼNÃ GOAM 

WƐƐNGẼ: 
A. Dẽ yĩnga b kõo wẽnd-doogã gom-zẽn goamã tɩ tõnd tõe n tall n moon 

koe-noogã ne tẽn-taas goama?  
1. Ayo, b yaa bãnd sẽn wilgd tɩ Sɩɩgã kõo ned pãng t’a tõe n yɩ Kirist 

kaset soaba (Tʋʋ 1:8). 
B. Dẽ yĩnga, gom-zẽnã yaa ninsaalb goam wakat fãa?  

1. Ayo, wakat kẽere, b yaa ninsaalb goama, la wakat kẽere, b yaa 
malegs goama (1Kor  13:1). 

D. Dẽ yĩnga a Zezi goma gom-zẽna?  
1. Tõnd ka mi ye. Wẽnnaam sebrã ka yeel ye.  
2. La baoosgo, tõnd miime t’a Zezi pʋʋsa Sɩɩgã pʋgẽ (Luk 10:21-22; 

Zã 11:33). 
E. Dẽ yĩnga, d tog n zoee dabeem tɩ gom gom-zẽnã?  

1. A Zezi kõo zãmsg n yeel tɩ bũmb ka be a pʋgẽ n wat ne rabeem ye 
(Luk 11:13). 

2. Lisg Sɩɩg-sõng pʋgẽ yaa kũun-sõng sẽn yi Wẽnnaam nengẽ, tɩ d tog 
n deeg-a la d nong-a, la ka tɩ yɛɛs ye. 

 
Gomdã kʋʋb la bool tɩ wa taoore 

1. Da sak-y tɩ y sũur tɩ noogo, hal tɩ Wẽnnaam pid-y ne b Sɩɩgã. 
2. Ba wã na n kõo neb nins sẽn na kos bãmb kũun-kãng sẽn ya Sɩɩg-sõngã 

(Luk 11:9-10; 13). 
3. Wa-y mosã n paam Sɩɩg-sõng pidbu. 

 
[ DWC ] 

Gom-zẽn Goam Võore 
 
Koe-mooneg gom-yend pʋgẽ: Wakat ning fãa tõnd sẽn pid ne Sɩɩgã n gom gom-

zẽna, tõnd tog n tẽegda a võorã. 
Koe-moonegã sẽn ya bũmb ning yĩnga : Tɩ tẽedbã tõe n pidi la b leb n pid ne 

Sɩɩgã, tɩ pidbã bãnd yɩ gom-zẽna, la tɩ b tõe n wʋm gom-zẽn goamã võor n 
yɩɩda. 

Kaoreng zĩiga: Tʋʋma 1.12-18, 31-33 
 
Tɩʋʋsg koɛɛga 
1. Tõnd sẽn ya Pãntekot nebã, tõnd tẽeda gom-zẽn goama.  

a. La dẽ yĩnga, yãmb zoe n soka y meng gom-zẽnã goam võore? 
b. Zuif-rãmbã soka sok-kãng wakat ning b sẽn wʋm karen-biis 120 wã sẽn 

gomd gom-zẽn Pãntekotã daarã (v.12). 
2. A Pɩyɛɛr leoka sokrã tõnd kaorengã zĩigẽ wã.  
3. Ne yẽnda, tɩ gom gom-zẽnã tara võor a naase: 
 
I. TƖ GOM GOM-ZẼN DAT N YEELAME TƖ WẼNNAAM SEBRÃ YAA 

SƖDA (vv. 16-17, 33). 
A. Wẽnnaam sebrã yaa sɩda, bala, Wẽnnaam pidsda b sẽn kãabe (v. 16). 
B. Wẽnnaam sebrã yaa sɩda, bala, yaa Wẽnnaam n tũnug b no-rɛɛsdbã n 

gome (v. 17b). 
D. Wẽnnaam sebrã yaa sɩda, bala, a tara yõodo (v. 33). 
E. Gom-zẽn goam wilgdame tɩ Wẽnnaam sebrã ket n yaa a sẽn ya a soabã 

dũnda. 
 
II. TƖ GOM GOM-ZẼN DAT N YEELAME TƖ WAKAT YAA KƲƐƐGA (v. 

17a). 
A Wakatã yaa kʋɛɛga, bala, Sɩɩg-sõng pʋdgrã wilga Yaoolem Wakatã 

sɩngre. 
1. Tõnd zoee n maana dasem sẽn yɩɩ 730 000 Yaoolem Wakatã sɩngr 

tɛka (Pãntekotã daar tɩ ta dũnda). 
2. Dẽ rat n yeelame t’a Zezi leb-n-waoongã kolga wʋsgo. 

B. Gom-zẽnã goam tẽegda tõnd tɩ tõnd ka tog n sãamd weerã ye.  
1. Tõnd tog n moona koe-noogã dũni gillã fãa sẽn deng a Zezi sẽn na n 

leb n wa (Tʋʋ 1:8; Mat 24:14). 
 
III. TƖ GOM GOM-ZẼN DAT N YEELAME TƖ TÕND NED KAM FÃA 

TÕEE N TALLA YÕOD WẼND-DOOGÃ PƲGẼ (vv. 17b-18). 
A. Tõnd fãa tõee n talla yõodo, bala, Wẽnnaam kõta ned kam fãa pãnga, la b 

talld-a n pidsd b raabã. 
1. Bãmb kõta raop la pagb yiib fãa pãnga, la b tar-b n tʋmde (vv. 17-

18). 

2. Bãmb kõta kom-bɩɩs la nin-kẽemb yiib fãa pãnga, la b tar-b n tʋmdẽ 
(v. 17d). 

B. Ned ning fãa sẽn gomd gom-zẽn tõee n talla yõod wẽnd-doogã pʋgẽ.  
1. Bala, ned ning fãa sẽn gomd gom-zẽn pida ne Sɩɩgã, la a deega pãng 

tɩ tʋm Wẽnnaam tʋʋmde. 
2. Woto yĩnga, nebã fãa tog n baoo lisg Sɩɩg-sõng pʋgẽ. 

 
IV. TƖ GOM GOM-ZẼN DAT N YEELAME T’A ZEZI VƖƖME (vv. 31-33). 

A. Tõnd miime t’a Zezi vɩɩme … 
1. … bala, bãmb yaoogã yaa vɩʋʋgo (vv. 31-32). 
2. … bala, bãmb bee Wẽnnaam dɩtgo (v. 33a). 

B. Sẽn paase, tõnd miime me t’a Zezi vɩɩme, bala, b pʋdga b Sɩɩgã 
Pãntekotã daare (v. 33b). 
1. La b ket n maanda woto rũnda. 
2. La b ket n maanda wa pĩndã, sẽn dat n yeel tɩ b kõta pidbã bãnd sẽn 

ya gom-zẽnã, la b kaset sẽn kɩt ne pãng sẽn yit Sɩɩgã nengẽ. 
D. Yãmb me tõee n pida ne Sɩɩgã dũnda. 

1. Yãmb na n goma gom-zẽna. 
2. Yãmb na n lebga Kirist kaset dãmba. 

 
Gomdã kʋʋb la bool tɩ wa taoore 

1. Wakat ning fãa Sɩɩgã sẽn pid wall sẽn leb n pid tõnd tɩ d gom gom-zẽna, 
tõnd tẽegdame tɩ … 
a. … Wẽnnaam sebrã yaa sɩda, la tɩ tõnd tõee n tẽe bũmb nins b sẽn 

kãabã. 
b. … wakatã yaa kʋɛɛga, la tɩ rẽnda yĩnga, tõnd tog n wɩnga ne Kirist 

koɛɛgã mooneg ne neb nins sẽn menemã, tõnd yirã la soolem-dãmbã 
fãa pʋse. 

d. … Sɩɩgã kõo tõnd ned kam fãa pãng la kũuni, la tɩ bõn-kãng kɩtame 
tɩ tõnd tar yõod Wẽnnaam tʋʋmdã pʋgẽ. 

e. … a Zezi vɩɩme, la tɩ b na n sõnga tõnd la b kogl tõnd wakat ning 
tõnd sẽn tʋmd bãmb tʋʋmdã. 

2. Wa-y mosã tɩ Sɩɩgã pid-yã. 
 

      [ FK ] 

Tʋʋma 1.8 wã Wẽnd-doogo 
 
Koe-mooneg gom-yend pʋgẽ: Tõnd tog n yɩɩ Tʋʋma 1.8 wã wẽnd-doog sẽn pid 

ne Sɩɩgã, tɩ d tagsgã be d na tõog tɩ koe-noogã ta nebã fãa.  
Koe-moonegã sẽn ya bũmb ning yĩnga : Tɩ paam tɩ nebã pid ne Sɩɩgã la b yãk 

yam tɩ tʋm Wẽnnaam tʋʋmdã sẽn ya-a tɩ sɩɩs nebã fãa la soolem-dãmbã fãa 
ne koe-noogã. 

Kaoreng zĩiga: Tʋʋma 1.8; 11:19-21; 13:1-3  
 
Tɩʋʋsg koɛɛga  
1. Tʋʋma 1.8 pʋgẽ, a Zezi wilga b karen-biisã bũmb ning b sẽn na n maanã 

vẽenega.  
2. Wẽnnaam datame tɩ b roogã yɩ Tʋʋma 1.8 wã wẽnd-doogo, sẽn dat n togs tɩ 

wẽnd-doog Sɩɩgã sẽn kõ-a pãnga, la sẽn kɩt kaset sõma buud fãa la neb sul fãa 
taoore. 

3. Gom-bil a ye n be Tʋʋma 1.8 wã n tar võore: yaa “la”:  “Yãmb na n yɩɩ mam 
kaset dãmba Zeruzalɛm, la Zude fãa, la Samari, la hal tɩ ta dũni tɛk fãa." 
a. A Zezi ka yeel tɩ “rẽ poor” ye, la yaa “la.” 
b. A bilgrã yaa tɩ yaa wakat yɛng pʋgẽ la tõnd gomd ne sulã fãa. 

4. Koe-moon-kãngã pʋgẽ, tõnd na n wilga wẽnd-doogã sẽn be Zeruzalɛm la 
Ãntiyos n ya Tʋʋma 1.8 wã wẽnd-dog mamsgo. 

 
I.  MAMSG NING SẼN KÕ TƲƲMA 1.8 PƲGẼ WÃ, ZERUZALƐM 

WẼND-DOOGẼ WÃ 
A.  Tɩ Zeruzalɛm wẽnd-doog lebg Tʋʋma 1.8 wã wẽnd-doog sɩd-sɩd yɩɩ 

maasga. 
1. Tʋʋma sapɩtr a 2-7 wilgda Zeruzalɛm wẽnd-doogã sẽn pid ne Sɩɩgã. 

a. Baoosgo, b yɩɩ maasg tɩ kẽng bu-zẽmsã nengẽ. 
b. Dag n yaa Zuif-rãmb yell bal n da pak-ba. 

2. La Wẽnnaam sakame tɩ namsg paam-ba, la rẽ sõng-b-lame tɩ b yi n 
kẽng Samari nebã nengẽ (Tʋʋ 8:1-5). 

B. Zeruzalɛm wẽnd-doogã neb sẽn da ka nand bu-zẽmsã yĩng gɩdga bãmb tɩ 
b ka lebg Tʋʋma 1.8 wã wẽnd-doog tao-tao ye. 
1. Sɩngrẽ wã, neb nins sẽn yi Zeruzalɛm namsgã yĩngã tɩ moona Zuif-

rãmbã koe-noogã, la ka bu-zẽmsã ye (Tʋʋ 11:19). 
D. Yɩɩ tɩlɛ tɩ Wẽnnaam kẽes b toog tɩ wẽnd-doogã yaool n kẽ tʋʋmdã bu-

zẽmsã sʋka. (A Korney kibarã, Tʋʋma 10:1-46). 
1. A Pɩyɛɛr manesem rũm-rẽgdã wɛɛngẽ wã wilgda Zuif-rãmbã yɩɩdem 

manesem ne bu-zẽmsã (Tʋʋ 10:9-15). 
2. Zeruzalɛm wẽnd-doogã sẽn wʋm t’a Pɩyɛɛr longa bãmb toadgã n tɩ 

moon bu-zẽmsã koe-noogã, b sɩngame n ka sak ye (Tʋʋma 11:1-3). 
E. Sẽn tar n tarẽ, yʋʋm bilf Pãntekotã loogr poore, raop sull n kaoog loɛɛgã 

n kẽng ne yam-yãkr n sɩng n moon koe-noogã bu-zẽmsã sẽn be Ãntiyosã 
(Tʋʋ 11:20). 

II.   MAMSG NING SẼN KÕ TƲƲMA 1.8 PƲGẼ WÃ, ÃNTIYOS WẼND-
DOOGẼ WÃ 
A.  Ãntiyos Wẽnd-doogã rãmb manesem yɩɩ lebend ne Zeruzalɛm wẽnd-

doogã rẽnda. Tao-tao bala, bãmb lebga Tʋʋma 1.8 wã wẽnd-doog sɩd-
sɩda. 
1. Tẽedbã sẽn sɩng n moon koe-noogã Ãntiyosã, bu-zẽmsã neb wʋsg 

paama fãagre (Tʋʋ 11:20-21). 
2. A Barnabaas ne a Soll rɩka yʋʋmd a yembr n zãms wẽnd-doogã la b 

paas a pãnga (Tʋʋ 11:22-26). 
3. Ãntiyos wẽnd-doogã rogem zugẽ, ka kaoos tɩ b lebg pipi wẽnd-doog 

sẽn yãk yam tɩ tʋm neb bu-zẽmsã tẽnsẽ tɩ b tɩ moon koe-noogã ye 
(13:1-3). 

4. Rẽ kɩtame tɩ koe-noogã sɩng n saag soolem-dãmbã tao-tao. 
5. Tʋʋma sebrã sẽn kellã tagsg dag n bee ne tɩ tʋm tʋʋmdã bu-zẽmsã 

sʋka. 
B. Ãntiyos Wẽnd-dogã maana wãn n lebg Tʋʋma 1.8 wã wẽnd-doog sɩd-

sɩda? 
1. B dag n yaa wẽnd-doog sẽn get nebã ne bãmb Wẽnnaam tʋʋmdã 

gesgo, la b dag n ka get b sẽn ya buud nins ye (Tʋʋ 13:1). 
2. A dag n yaa wẽnd-doog sẽn pid ne Sɩɩgã. 

a. Wẽnnaam no-rɛɛsdb la karen-saamb-dãmb da bee be (Tʋʋ 
13:1). 

b. Wakat ning wẽnd-doogã sẽn loet noor n pʋʋsdẽ la b baood 
Wẽnnaamã, Sɩɩgã tũunga pĩnd-n-bãngr goam n gome (Tʋʋ 
13:2). 

3. A dag n yaa wẽnd-doog sẽn kelge, la sẽn tʋk b zugẽ tɩ sak Wẽnnaam 
noor sẽn ya-a tɩ tall koe-noogã n taas soolem-dãmbã (Tʋʋ 13:3). 
a. Tõnd sẽn karemd tɩ wẽn-doogã tika bãmb ne b nus n tʋm-bã, dat n 

togsame tɩ wẽnd-doogã yãka yam tɩ tebl-b ne pʋʋsg la ne ligd me. 
 

III. MAMSG NING SẼN KÕ TƲƲMA 1.8 PƲGẼ WÃ, TÕND WẼND-
DOOGẼ WÃ DŨNDA 
A. Wẽnnaam yeta tõnd dũnda tɩ d yɩ Tʋʋma 1.8 wã wẽnd-doog sɩd-sɩda. 
B. Tõnd me tog n maana bũmb nins sẽn pʋgdã wa Ãntiyos wẽnd-doogã: 

1. Tõnd tog n baoo Wẽnnaam pʋʋsg pʋgẽ, la d pid ne Sɩɩgã. 
2. Tõnd tog n kelga Wẽnnaam gomdã sẽn ya vẽeneg n yet tɩ d yãk yam 

bãmb tʋʋmdã yĩngã la d sake 
3. Tõnd ka tog n tʋm tʋʋmdã n tek sʋka, n moon tõnd Zeruzalɛmã ne d 

Zude wã pʋgẽ bal ye. Tõnd tog n saka Kiristi, la d rɩk koe-noogã n 
taas buud fãa la soolem fãa, ne Sɩɩgã pãnga. 

 

Gomdã kʋʋb la boolle 
1. Wa-y mosã tɩ d yãk yam tɩ tʋm Wẽnnaam tʋʋmdã 
2. D pid ne Sɩɩgã n paam n tʋm tʋʋmdã. 

[ JK ] 

Pipi Bũmb Kirist sẽn Dat tɩ Wẽnd-doogã Maane 
 
Koe-mooneg gom-yend pʋgẽ: A Zezi yaoolem goamã wilgdame tɩ pipi bũmb 

bãmb sẽn dat yaa tɩ tõnd na pid ne Sɩɩgã la d tall koe-noogã n taas dũni gill 
fãa. 

Koe-moonegã sẽn ya bũmb ning yĩnga: Tɩ nebã na pid ne Sɩɩgã la b kɩs kaseto. 
Kaoreng zĩiga: Tʋʋma 1.8   
 
Tɩʋʋsg koɛɛga 
1. Sẽn deng a Zezi sẽn na n zẽkã, b bilga bũmb ning bãmb sẽn dat pipi wã (Tʋʋ 

1:8). 
2.  Pipi bũmb bãmb sẽn dat ka tɩ vigl politik soolem ye, la yaa tɩ tũnug koe-noog 

mooneg sẽn ya ne Sɩɩgã pãng n fãag sɩɩs nins sẽn menemã (vv.6-8). 
3.  A Zezi yaoolem gom-kãens sẽn zɩsã gomda ne tõnd neb a yiibu, la kãabgo, la 

bũmb b sẽn dat tɩ maane, la saagr yelle: 
 
I.  NEB A YIIB D SẼN TOG N NING D TAGSG B ZUGU 

A. Tʋʋma 1.8 wã wẽnemdeda tõnd tagsgã ne d vɩɩmã n teesd tõnd lagem-n-
taar ne neb a yiibu: Kirist la Sɩɩg-sõngo.  
1. A Zezi yeelame tɩ tõnd tog n yɩɩ bãmb kaset dãmba, Sɩɩg-sõng pãngã 

sẽn be tõnd pʋgẽ wã maasem yĩnga.   
2. Kirist kõta tõnd d tʋʋmde, la Sɩɩg-sõng kõta tõnd pãng tɩ tʋm d 

tʋʋmdã. 
B. Tõnd sãn teeg Kirist ne Sɩɩgã, tõnd tʋmda Wẽnnaam tʋʋmde.  

1. Ba wã kɩtame tɩ Kirist yaa wẽnd-doogã zugu. Rẽ yĩnga, tõnd tog n 
saka bãmba (Efɛ 1:22, Zã 14:15, 21). 

2. Ba wã ne Kiristã naaga taab n tʋm Sɩɩgã tɩ ya belem sẽn tʋmda, la 
pãng Wẽnd-doogã pʋgẽ (Zã 14:23,26; Tʋʋ 2:33). 

3. Woto yĩnga, wẽnd-doogã yam tog n bee Kirist sakr la vɩɩmd Sɩɩgã 
pʋgẽ wã zugu.    
a. Kirist bee tõnd pʋgẽ, la tõnd bee bãmb pʋgẽ Sɩɩgã maasem 

yĩnga (Zã 14:16-18,19). 
b. Tõnd sãn tar lagem-n-taar sɩd-sɩd ne Sɩɩgã, tõnd kel n tara tongr 

ne Kiristã. 
 
II.  KÃABG D SẼN TOG N DEEG ZÃNGA 

A. Kirist kãabame tɩ b karen-biisã na n deega Sɩɩg-sõngo, la b pid ne pãng n 
tʋm Wẽnnaam tʋʋmde. 
1. Woto la Ba wã sẽn kãabã (Tʋʋ 1:4-5). 
2. Kãab-kãng yaa vɩɩm yel-kãsenga.   
3. A Zezi goma a yell naoor wʋsgo (Zã 7:38-39; 14:16-17; 20:21-22). 

B.  Pãntekotã daare, Wẽnnaam pidsa kãabgã (Tʋʋ 2:4). 

D. A Zezi yeelame tɩ Sɩɩgã b kãabã yaa kirist-tẽedbã fãa sẽn na n zĩnd wakat 
fãa yĩnga (Zã 7:38). 
1. Pãntekotã daare, a Pɩyɛɛr yeelame tɩ kãabgã yaa ned fãa yĩnga (Tʋʋ 

2:38-39). 
2. Yãmb sãn kos ne tẽebo, yãmb na n pida ne Wẽnnaam pãngã wa 

karen-biisã Tʋʋma sebrã pʋgẽ wã. 
 
III.  RAAB SẼN NA N PIDSI 

A. Kirist tʋʋmdã sẽn ya-a tɩ fãag dũni wã yaa bũmb Wẽnnaam sẽn dat wakat 
sẽn kõn sa yĩnga.  
1. Bũmb ka be sẽn ya kãseng n yɩɩd a woto tɩ d na n vɩɩmd a yĩng ye.   
2. Woto yĩnga, d yãk yam tɩ tʋm Kirist tʋʋmdã. 

B. Yaa sɩd tɩ lisg Sɩɩg-sõng pʋgẽ wata ne bark-kãseng tẽed vɩɩm pʋgẽ, la 
bũmb ning sẽn be taoor lisgã kũun yĩnga, yaa tɩ kõ tõnd pãng tɩ tʋm Kirt 
tʋʋmdã sẽn ya-a tɩ moon koe-noogã. 
1. Wa Kirist tʋʋmdã sẽn ka tekã, bãmb daab sẽn ya-a tɩ kõ tõnd Sɩɩgã 

kũunã me ka tek ye (Mat 24:14). 
2. Wa Tʋʋma sebrã pʋgẽ karen-biisã sẽn da tog n paam Sɩɩgã n tõog n 

tʋm koe-noogã mooneg tʋʋmdã, tõnd me tog n paama Sɩɩgã pãnga. 
3. Yaa rẽnda yĩng n kɩt t’a Zezi yeel-b tɩ b da yi Zeruzalɛm hal tɩ b reeg 

Sɩɩgã pãnga (Tʋʋ 1:4). 
4. Tʋʋmdã yaa kãseng tɩ looge, tɩ d ka tõe n tʋm-a ne d mengã pãng ye.  

 
IV.  SAAGR SẼN NA TŨ 

A. A Zezi yeela b karen-biisã tɩ b tog n sɩnga koe-moonegã Zeruzalɛm.   
1. Baoosgo, bãmb ka tog n tek be ye.   
2. Bãmb tog n yalga b tʋʋmdã tɩ ta Zude ne Samari la hal tɩ ta dũni 

tɛka. 
B. Saag-kãngã tog n yɩɩ yɩng tʋʋmd saagre, sẽn ya-a tɩ kẽng neb nins sẽn 

nan ka wʋm koe-noogã nengẽ.  
1. Bee tõnd zut tɩ moon d Zeruzalɛmẽ la d Zudeẽ (sẽn dat n togs tɩ tõnd 

yirã sẽn beẽ wã).   
2. Sẽn pʋgda, tõnd tog n yalgda koe-noogã mooneg zĩig zĩis a taaba 

(“Samari la hal tɩ ta dũni tɛka”), sẽn dat n togs tɩ zĩis la minund a 
taaba, la soolem-dãmb sẽn nan ka deeg koe-noogã ye. 

 
Gomdã kʋʋb la bool tɩ wa taoore 

1. Yãmb na n saka bũmb ning Kirist sẽn lʋɩɩs taoor wẽnd-doogã ne yãmb 
vɩɩmã yĩngã?  

2. Wa-y n paam-y pidb ne Sɩɩgã pãnga, la y naag n tʋm bãmb tʋʋmdã. 

 Da Naag-y Bi-pɛɛlgã ne 
Soobã Koom n Lob ye 

 
Koe-mooneg gom-yend pʋgẽ: Bũmb nins Pãntekot sẽn maand tɩ ya n loogã ka 

tog n kɩt tɩ tõnd tõdg tʋʋm-sɩd ning Sɩɩgã sẽn tʋmd tõnd vɩɩmẽ wã ye.  
Koe-moonegã sẽn ya bũmb ning yĩnga : Tɩ tẽedbã na yaag b vɩɩmã tɩ Sɩɩgã tʋm 

b sɩd tʋʋmdã be, la b paam Sɩɩgã pidb rũnda. 
Kaoreng zĩiga: Tʋʋma 1.4-8; 2:1-4 
 
Tɩʋʋsg koɛɛga 
1.  Dũnda, neb wʋsg sũur sãamda bũmb nins b sẽn ne Pãntekot tũudumã pʋgẽ 

wã yĩnga. 
a. B nee neb kẽer sẽn maand tɩ yõsgdẽ. 
b. La b nee neb a taab sẽn gomd a yell tɩ ka zems ye. 
d. Rẽ kɩtdame tɩ b paamd makr tɩ yi  bas tʋʋmd ning Sɩɩgã sẽn maand bãmb 

vɩɩmẽ wã. 
2. Amerik rãmb tara yel-bũnd sẽn zemsd ne yel-kãngã:   

a. B yetame yaa: “Da naag-y bi-pɛɛlgã ne soobã koom n lob ye.” 
b. D tõee n manega gomdã n yeel tɩ: “Da naag-y bũmb ning sẽn ya sõma n 

tar yõodã ne bũmb ning sẽn kalem ne tãndo la sẽn dẽgmã n lob ye.” 
d. Baa tõnd sũurã sẽn sãam to-to ne bõn-wẽns nins sẽn sãamd Pãntekot 

tũudumã yʋʋrã yĩngã, tõnd ka tog lob bũmb ning sẽn ya sɩdã—tʋʋm-sɩd 
ning Sɩɩgã sẽn tʋmd tõnd vɩɩmẽ wã ye. 

3. Tõnd kaorengã zĩig togsda tõnd Sɩɩgã pipi pʋdgr wẽnd-doogã zug Pãntekotã 
daarã kibare. 
a. A wilga sẽn tog n maand to-to wẽnd-doogã pʋgẽ wakat fãa hal t’a Zezi 

lebg n wa. 
b. A wilgda bũmb ning sẽn maand Pãntekot sɩd-sɩd pʋgẽ. 
c Kiba-kãng na n sõnga tõndo, tõnd sãn wʋm Pãntekot tũudum sɩd-sɩd sẽn 

ya a soabã võore. La wa-y tɩ d reng n gom …   
 
I.   BŨMB NING PÃNTEKOT SƖD-SƖD SẼN KA A SOABA 

A. A ka waoogr buud ye.  
1. Baa ne tõnd a Pãntekot nebã sãn mi n waoogd Wẽnnaam ne 

kɩdengo, Pãntekot tũudum sɩd-sɩd yɩɩda woto. 
2. A yaa segb sẽn tar pãng ne Wẽn-vɩɩgã. 

B. A ka a bao tɩ bũmb leb n maan bal tɩ d ges ye.  
1. Baa ne tõnd a Pãntekot nebã sẽn baood la d nong bõn-paal 

Wẽnnaam sẽn maand tõnd sʋkã, Pãntekot tũudum sɩd-sɩd yɩɩda “sɩɩg 
pʋgẽ maane-paal” baoobo.” 

2. Tõnd tog n tilga bũmb nins sẽn maand ne tõndã bũmb nins sẽn maan 
Kãab-paalgã pʋgẽ wã zug kãenkãe. 

D. A yɩɩda gom-zẽn goama.  
1. Baa tõnd a Pãntekot nebã sãn tẽed gom-zẽn gomã ne d sũur fãa, 

Pãntekot tũudum sɩd-sɩd yɩɩda rẽnda zĩig sẽn zãra. 
2. Gom-zẽn goam yaa bãnd tɩ wilgd tɩ bũmb n be pʋgẽ wã n ya kãseng 

n yɩɩda (Tʋʋ 2:4). 
 
II.  PÃNTEKOT TŨUDUM SƖD-SƖD SẼN YA A SOABA 

A. A yaa daar wo daar lagem-n-taar meng ne Sɩɩg-sõngo.  
1. Sɩɩg-sõng ka pãng bal wall manesem sẽn tekd ned yam bal ye, bãmb 

yaa Ned sẽn ya Wẽnnaam—Bãmb yaa Wẽnnaam! 
2. Tõnd tõee n paama daar wo daar zood-lageng ne bãmba (2Kor  

13:14).  
B. A yaa tɩ sak n tũ Gʋls-sõmyã zãnga. 

1. Pãntekot neb yaa Sebrã, sẽn dat n togs tɩ Wẽnnaam sebrã neba. 
2. Bũmb ning fãa tõnd sẽn tẽed la d maandẽ wã tog n tilga Gʋls-sõmyã 

zug kãenkãe. 
D. A yaa pãng sẽn yɩɩd ninsaal dẽnd vɩɩmã yĩnga.  

1. Sɩɩg-sõng kõta tõnd pãng tɩ d tõe n vɩ Kirist yĩnga. 
2.  A yaa vɩɩm, nimbãan-zoeere, sõmblem, la pãng sẽn ya a yalẽ. 

 
III. PÃNTEKOTÃ SẼN YA BŨMB NING YĨNG PIPI 

A. Ne a Zezi sẽn yeelã, Pãntekotã sẽn ya bũmb ning yĩng pipi yaa tɩ reeg 
pãng kaset kɩsg yĩnga (Tʋʋ 1:8). 

B.  Yaa bũmb sẽn maand tõnd pʋgẽ, n tar pãng tɩ tek vɩɩm, t’a Zezi boond tɩ 
lisg Sɩɩg-sõng pʋgẽ wã n wat ne pãn-kãnga (Tʋʋ 1:4-5). 

D. Kiba-kãsengã yaa tɩ Sɩɩg-sõng tõee n kõo yãmb pãng rũnda (Luk 11:9-
13). 

 
Gomdã kʋʋb la bool tɩ wa taoore 

1. Woto yĩnga, bɩ d ra naag bi-pɛɛlgã ne soobã koom n lob ye. 
2. Wa-y mosã la y paam tɩ Sɩɩg-sõngã maan bũmb yãmb vɩɩmã pʋgẽ. 

Wẽnnaam Leokrã Tũnugda Bugum n Wa 
 
Koe-mooneg gom-yend pʋgẽ: Yell ning sẽn dɩt dũni wã dũnda wã tɩɩm yaa a 

yembr tãa. Yaa Sɩɩg-sõng bugumã sẽn kõt kirist-tẽedbã pãnga, la kɩtd tɩ nebã 
paamd datem tɩ tũ Kiristã. 

Sẽn ya bũmb ning yĩnga: Tɩ paam tɩ nebã pid ne Sɩɩg-sõngo la b paam pãng tɩ kɩs 
kaseto. 

Kaoreng zĩiga: 1 Dĩm-dãmb 18:18-40 
 
Tɩʋʋsg koɛɛga 
1. A Eli wakatẽ wã, yel-kãseng n da rɩt Wẽnnaam nebã. 

a. Da yaa tarem wɛɛngẽ: B dag n basa Wẽnnaam, la rẽ kɩtame tɩ Wẽnnaam 
gɩdg saagã, la rẽ waa ne kom. 

b. Da yaa sɩɩgã wɛɛngẽ: B da basa Wẽnnaam n tũud wẽn-naandse. 
d. Dũnda, nebã tõnd sẽn vɩ b sʋkã, la hal baa tẽedb wʋsg sẽn be wẽnd-

doogẽ wã pɩʋʋgda sɩɩg pʋgẽ yɛl sẽn dɩt-b wa a Eli wakatẽ wã bala.  
2. Tõnd sẽn yãt kibarã Wẽnnaam sebrẽ wã, leokr ning b sẽn leok a Eli wã yɩɩ ne 

bugum. 
a. Yaa woto me rũnda, tõnd yɛlã leokr na n yɩɩ ne Sɩɩg-sõng bugum. 
b. Woto yĩnga, tõnd paamda zãms-kãsems a naas a Eli kibarã pʋgẽ: 

 
I. SƖƖG PƲGẼ YƐLÃ WATA WAKAT NING NINSAALB SẼN BAS 

WẼNNAAM. 
A. Israyɛll nebã dag n basa Wẽnnaam a yen tãa sẽn ya sɩdã n tũ Baall ne 

Astarte.  
1. Bãmb pʋʋsgã naagda ne wẽn-naands pʋʋsg la raglem yɛla. 

B. Wẽnnaam-dãmb kãens yʋyã toeemame, la neb ket n tũud-b-la rũndã.  
1. Neb nins tõnd sẽn be b sʋkã pʋgẽ, wẽn-naands pʋʋsg la yoob 

lohorom ket n vũnumdame. 
2. Wẽnd-doogã tog n paama Wẽnnaam pãngã n tõog n kɩt tɩ dũni wã 

sak n deeg la b bas b sẽn be bũmb ning pʋgẽ wã n tũ Wẽnnaam ning 
sẽn ya sɩdã. 

3. Yaa Sɩɩgã bugumã bal n tõe n wa ne leokrã. 
 
II. TÕND KA TÕE N TŨ WẼNNAAM-DÃMB A YIIB WAKAT A 

YEMBR YE. 
A Israyɛll nebã dag n lengda tagsd a yiib sʋka (v. 21). 

1. Bãmb dag n lengda Baall ne Yahweh sʋka.  
2.  Dat n togs tɩ zirẽ ne sɩd sʋka, vẽenem ne lik sʋka, neb tẽeb ne sɩd 

sʋka. 
B. Tõnd ka tõe n sak zu-soben-dãmb a yiib me ye. 

1. Tõnd sãn lengdẽ, tõnd lebgda kug-lakd neb a taabã yĩnga.  
2. Wẽnnaam kãaba b Sɩɩgã neb nins sẽn na n yals kãenkãe wa a Eli wã. 

III. WẼNNAAM LEOKRÃ TŨUDA NE BUGUM (v. 24). 
A. Gʋls-sõmyã pʋgẽ, bugum mamsda Wẽnnaam belem: 

1. Wẽnnaam puka b meng ne a Moyiiz ne bugum (Ex. 3:2).  
2. Wẽnnaam tɛɛ Israyɛll ne bugum sẽn tão (Yik 13:21; Sõd  14:14). 
3. Wẽnnaam bugumã dɩɩ Israyɛll nebã maoongã (Maa 9:23-24). 
4. A Zã yeelame t’a Zezi na n lisa tẽedbã ne Sɩɩg-sõngo la ne bugum 

(Luk 3:15). 
5. Zɛlma sẽn wẽnd bugum puka tẽedbã zut Pãntekotã daare (Tʋʋ 2:3). 
6. Tõnd kaorengã zĩigẽ ka wã, Wẽnnaam bugum waame n dɩ a Eli 

maoongã (1 Dĩm 18:38).  
B. Bugumã sãn wa, nebã tekdame, la Sɩɩg-sõng wata ne vẽnegre, yolgemde, 

yolsg ne yel-wẽnã la yembdo, la ne pãng tɩ tʋm Wẽnnaam tʋʋmdã. 
D. Tõnd sẽn tog n paam bug-kãng yɩɩda pĩnda, sẽn na yɩlg n tʋm Wẽnnaam 

tʋʋmdã.  
1. Tõnd tog n paamame tɩ b yols tõnd ne loeesã, ne yel-wẽna la minun-

yoodã, ne wẽn-naands pʋʋsgo, la ne dũni wã sũ-noogo.  
2. Bug-kãngã sãn yi Wẽnnaam nengẽ n wa yãmb vɩɩmẽ wã, yãmb ka 

na n leb n yɩ wa pĩnd ye.  
3. Tõnd tog n paama Wẽnnaam bugumã! 

 
IV. TOND TOG N SEGLA D MENS BUGUMÃ YĨNGA. 

A. A Eli manega Zu-soabã tẽn-kugrã (1Dĩm 18:30).  
1. Tõnd yaa Wẽnd-doogo, tɩ Wẽnnaam Sɩɩgã be tõnd pʋgẽ (1Kor  3:16-

17, 6:19).  
2. Tõnd tog n manega d sũurẽ tẽn-kugrã, ne d sẽn na n kos d yel-wẽnã 

sugri, la d sẽn na n bas d vɩɩmã Wẽnnaam nugẽ (Tʋʋ 2:38). 
B. Dẽ zugẽ la a Eli pʋʋs Wẽnnaam (1Dĩm 18:36). 

1. Pʋʋsg yaa tɩlɛ tõnd seglg yĩng tɩ d tõe n deeg Wẽnnaam bugumã. 
2. Wẽnnaam tʋmda b Sɩɩgã n na n leok pʋʋsg sẽn pʋʋs ne sũur fãa. 

D. A Eli sẽn pʋʋs n sɛ, bugum yii yĩngr n sigi.  
1. Woto me, Wẽnnaam na n tʋma Sɩɩgã bugum t’a yi yĩngr sigi. 
2. B na n yɩlga yãmb la b pid yãmb ne b pãngã. 

 
Gomdã kʋʋb la bool tɩ wa taoore 

1. Wa-y-yã, n yals Wẽnnaam tẽng-kugrã taoore. 
2. Yãk-y yam tɩ tʋm bãmb tʋʋmdã la y sak bãmb daabã, la y segl y meng tɩ 

reeg bãmb Sɩɩgã bugumã. 
3. D tẽ tɩ Wẽnnaam na n pida tõnd ne b Sɩɩgã dũnda. 

Yaa Dũni sẽn ka Tẽng Zug Dũni ye  
 
Koe-mooneg gom-yend pʋgẽ: Wẽnnaam dat n tʋma tʋʋmd sẽn yɩɩd ninsaal dẽnd 

fo vɩɩmã pʋgẽ dũnda. 
Koe-moonegã sẽn ya bũmb ning yĩnga : Tɩ tẽedbã na paam lisg Sɩɩg-sõng pʋgẽ 

la b yãnd Wẽnnaam pãng sẽn yɩɩd ninsaal dẽndã tʋʋmde. 
Kaoreng zĩiga: 1 Korẽnt dãmb 2:1-5  
 
Tɩʋʋsg koɛɛga 
1. Tõnd kaorengã zĩigẽ wã, a Poll bilga a tʋʋmdã yelle, n wilg tɩ yɩɩ tʋʋmd sẽn 

yɩɩd ninsaal dẽnda. 
2. A bilg-a-la woto zĩis a taab me (2Kor  12:12; Rom 15:18-19). 
3. A wa pãng sẽn ka ninsaal dẽndã sẽn tʋm a Poll vɩɩmẽ wã ne a tʋʋmdẽ wã, 

Sɩɩg-sõng pãngã me tog n tʋmda tõnd vɩɩmã ne d tʋʋmã pʋgẽ dũnda. 
4. D ges Sɩɩgã pãngã sẽn ya yẽgr tõnd vɩɩmã pʋgẽ nao-yakemd fãa yĩng to-to. 
 
I. SƖƖGÃ PÃNG MAANA A TƲƲMD WAKAT NING TÕND SẼN PAAM 

FÃAGRÃ. 
A. Ges-y bũmb kẽer Sɩɩgã sẽn maan yãmb vɩɩmã pʋgẽ wakat ning yãmb sẽn 

paam fãagrã. 
1. Sɩɩgã roga yãmb ne rogem sẽn tar pãnga (Zã 3:3-7), 
2. Bãmb vʋʋga yãmb ne b pãngã tɩ y yi sɩɩgã kũumẽ n paam vɩɩm (Efɛ 

2:1, 4-5). 
3. Bãmb fãaga yãmb ne b pãngã a Sʋtãan nugẽ (Kol 1:13). 
4. Bãmb pãngã maasem yĩnga, b kɩtame tɩ yãmb lebg nin-paalg Kirist 

pʋgẽ (Tit 3:5; 1Kor  6:11b; 2Kor  5:17). 
5. Bãmb tʋma tʋʋmd sẽn yɩɩd ninsaal sẽn tõe n maane, n ning yãmb 

bãnde la b kẽes yãmb Kirist pʋgẽ (Efɛ 1:13; 1Kor  12:13). 
B. Tõnd tog n kʋʋ gomdã n yeel tɩ yãmb dogem paalgã yɩɩ bũmb sẽn yɩɩd 

ninsaal maanego, a sɩngrẽ tɩ ta a saabẽ. 
La bũmb n be n yɩɩd woto …. 

 
II. SƖƖGÃ PÃNGÃ PUKDA TÕND YƖLGRÃ PƲGẼ. 

A.  Wakat ning Kirist sẽn fãag yãmbã, b yɩlga yãmba (1Kor  6:11). 
1. Dat n yeelame tɩ bãmb kɩtame tɩ yãmb lebg yɩlemde. 
2. Bãmb welga yãmb toor tɩ Wẽnnaam bal na n tar yãmb n tʋmdẽ. 

B. Kelg bũmb nins Sɩɩgã sẽn maan fo yĩnga: 
1. Ne bãmb pãngã, b welga foom tɩ f na vɩɩmd vɩ-sõngo (Tʋʋ 26:18; 

2Tes 2:13). 
2. Ne bãmb pãngã, b kɩtame tɩ fo wẽneg a Zezi n yɩɩda (1Zã 2:6; 2Kor  

3:18). 
3. La mosã, ne pãn-kãnga, bãmb tẽegda foom tɩ f yaa Wẽnnaam biiga 

(Rom 8:16). 

D. Tags a yelle. Sɩɩgã pãng tʋmda fo pʋgẽ mosã woto wã! 
La bee sẽn yɩɩd woto…. 
 

III. SƖƖGÃ PÃNGÃ PUKDA WAKAT NING TÕND SẼN PAAM LISG SƖƖG-
SÕNG PƲGẼ. 
A. Bãmb na n kõo yãmb pãng tɩ y vɩɩmd tõogr vɩɩm (Gal 5:16; Rom 8:13). 
B. Bãmb na n kõo yãmb pãng tɩ y yɩ Kirist kaset soab sẽn tʋmde (Tʋʋ 1:8). 
D. Bãmb na n kõo yãmb pãng tɩ y tʋm tʋʋmd sẽn ya wẽnd-kũuni (1Kor  

12:8-10). 
 
Gomdã kʋʋb la bool tɩ wa taoore 

1. Mosã, sok f meng sok-kãensã: 
a. Dẽ yĩnga mam tẽedame tɩ Wẽnnaam yaa Wẽnd sẽn tõe n maan 

bũmb ninsaal sẽn ka tõe? 
b. Dẽ yĩnga mam tẽedame tɩ Wẽnnaam tʋmda dũnda wa b sẽn da tʋmd 

pĩndã? 
d. Dẽ yĩnga mam tẽeda sẽn sek tɩ m tẽ b gomd la m pid ne Sɩɩgã 

dũnda? 
2. Sãn ya woto, wa-y mosã tɩ b pid-y ne b Sɩɩgã. 

a. Kos-y ne tẽebo (Luk 11:9, 13). 
b. Reeg-y ne tẽebo (Luk 11:10; Mark 11:24). 
d. Gom-y ne tẽebo (Tʋʋ 2:4). 

 
[ JP ] 



190 

Bũmb Ning B sẽn Tog n Paame: 
Ned sẽn Tar Sɩɩgã Pãnga 

 

Koe-mooneg gom-yend pʋgẽ: A Moyiiz vɩɩmã ne a tʋʋmdã wilgda Wẽnnaam 
nebã fãa sẽn tog n paam pidb ne Sɩɩg-sõngã to-to. 

Koe-moonegã sẽn ya bũmb ning yĩnga : Tɩ yik wẽnd-doogã neb la b taoor 
dãmbã ratem tɩ bao Sɩɩgã ne b pãngã n tõog n baas tʋʋmd ning Wẽnnaam sẽn 
bas ne-dã. 

Kaoreng zĩiga: Sõdb 11:1-6; 10-17; 24-29 
 

Tɩʋʋsg koɛɛga 
1. Bũmb ning wẽnd-doogã sẽn tog n paam n yɩɩd yaa neb sẽn deeg pãng Sɩɩgã 

nengẽ. 
2. A Moyiiz vɩɩmã pʋgẽ, zãms-kãsems la tõnd tõe n paam be sẽn kẽed ne 

Wẽnnaam nebã sẽn tog n paam tɩ Sɩɩg-sõng kõ-b pãnga: 
 

I. TƲƲMD  NING WẼNNAAM SẼN KÕ TÕNDÃ KA TÕE N TƲM NE 
NINSAAL PÃNGÃ BAL ABADA (Sõd  10:33; 11:1-15). 
A. Tood wakat na n waame (Sõd  11:1-9). 

1. Wẽnnaam tallda bõn-kãens n poes tõnd tẽeb ne bãmbã, la b paas a 
pãnga.   

2. Sẽn wat tõnd yamẽ yaa tɩ tũ yĩngã ratem, n ka baood sɩɩgã yɛla, la d 
ka mi zaamẽ-beoog ye.  
a. Tao-tao bal tɩ tõnd yĩmda bũmb ning Wẽnnaam sẽn maan 

zaamẽ wã. 
b. Naoor wʋsgo, neb a taab ka-tẽeb longda tõnd la boogd tõnd 

raoodo (Sõd  11:4). 
B. A Moyiiz raood boogame t’a rat n bas tʋʋmdã (vv. 10-15). 

1. Tags-y bũmb ning sẽn dag n maand a Moyiiz wakat ning neb 
kʋʋngã sẽn kelemd n yet-a t’a kõ-b bũmb ning b sẽn datã. 

2. Yaa tɩlɛ tɩ d paam Sɩɩgã taeeb n tõog n tʋm ne neb sẽn tũud yĩngã 
ratem. 

D. Baoosgo, ges-y-yã a Moyiiz sẽn maand to-to ne a raoodã boogrã. 
1. A talla yellã n kẽng Wẽnnaam nengẽ pʋʋsg pʋgẽ (Sõd  11:11a). 
2. Neb sẽn pid ne Sɩɩgã segda sɩɩg pʋgẽ yɛla. 
3. Leokr ning Wẽnnaam sẽn leok a Moyiizã, la b sẽn kõ nebã bũmb 

ning bãmb nebã sẽn tog n paamã, rẽ la wẽnd-doogã tõogr kʋɩlen-
bila. 

 

II. WẼNNAAM LEOKRÃ YAA NEB SULL SẼN TAR SƖƖGÃ PÃNGA, LA 
KA NIN-YEND SẼN TAR SƖƖGÃ TIKR YE (Sõd  11:16-17). 
A. Wẽnnaam ka yeel a Moyiiz t’a kẽng n tɩ kel n nang pãng ye. Wẽnnaam 

ninga b Sɩɩgã neb 70 a taab zut tɩ b na sõng-a.  
B. Tõnd paamda zãmsg wʋsg bõn-kãngã pʋgẽ: 

1. B ka kot taoor soab baa a ye t’a maan bũmbã fãa yẽ a yembr ye. 
2. Yel-kãng tɩɩm ka tɩ paam taoor-dãmb n paas ye, la yaa taoor dãmb 

sẽn tar Sɩɩgã pãnga. 
3. Neb sẽn pid ne Sɩɩgã sãn ka be, tõnd tog n deng n baoome tɩ nebã 

reeg Sɩɩgã. 
D. Baoosgo, bãng-y t’a Moyiiz datem dag n ka tɩ taoor dãmbã bal paam 

Sɩɩgã ye, la yaa tɩ Wẽnnaam nebã fãa reeg Sɩɩgã pãnga.   
1. Rẽ poore, Wẽnnaam kõ-a-la vẽnegr ne bãmb saagr la b kãabgo 

(Zowɛll 2:28-29). 
2. La a Moyiiz da zoe n bãngame tɩ yaa bũmb nebã fãa sẽn tog n 

paame. 
E. A Moyiiz mengã deega pãng Sɩɩg-sõng nengẽ, la rẽ waa ne tekr zãng a 

vɩɩmã pʋgẽ (Sõd  11:17a).   
1. A Moyiiz ka tõog wakat ning a sẽn tʋm a toorã ye (Yik 2:11-15). 
2. Mosã, yaa Wẽnnaam Sɩɩgã pãng sẽn yɩɩd ninsaal dẽndã n tɛt a 

Moyiizi. 
Ɛ. A Moyiiz ka tudg n tags ne wuk-m-meng tɩ yaa yẽ a yen tãa la Wẽnnaam 

tõe n tall n tʋm ye (Sõd  11:26-29, ges-y v. 29).  
1. A bãngame tɩ nebã tog n paama Sɩɩgã pãng n tõog n tʋm tʋʋmd ning 

Wẽnnaam sẽn kõ-b b vɩɩmã yĩngã. 
2. Tõnd ka tõe n maan bũmb baa fɩ tɩ zemse (vɩɩmde, tʋme, pʋʋse, tae 

neba, lsk.) sãn ka ne Sɩɩgã pãnga. 
F. Sẽn sɩng ne Pãntekotã, bũmb ning a Moyiiz sẽn dag n dat ne a sũur fãa 

wã, la bũmb ning a Zowɛll sẽn pĩnd n gom a yellã tõee mosã (Tʋʋ 1:4-5, 
8; 2:17-18). 
1. Sɩɩgã kũunã yaa ned fãa yĩnga (Tʋʋ 2:38-39). 
2. Sɩɩgã pãng n ya kʋɩlen-biig wẽnd-doogã yĩnga, t’a tõe n baas koe-

noogã mooneg tʋʋmd sẽn be a zugã dũni gill fãa pʋgẽ. 
 

III. BŨMB NING DŨNDA WẼND-DOOGÃ SẼN TOG N PAAM N YƖƖD 
YAA NEB SẼN TAR SƖƖGÃ PÃNGA. 
A.   Tõnd sãn mao n paam tɩ nebã pid ne Sɩɩgã, wẽnd-doogã na n kẽnga taoor 

ne pãnga, la a na n saasa tʋʋmdã sẽn ya-a tɩ kɩt tɩ koe-noogã ta soolem-
dãmbã. 

B. Wẽnnaam baooda neb wa a Moyiizi, neb sẽn tʋmd ne ratem-kãseng tɩ 
paam tɩ Wẽnnaam nebã fãa pid ne Sɩɩgã, tɩ Wẽnnaam tall-b n tʋm koe-
noogã mooneg tʋʋmdã. 
1. Tõnd sãn tẽed tɩ Afirk tog n paama fãagre, tõnd tog n yãka yam tɩ kõ 

zãmsgo, la d pʋʋs tɩ nebã deeg Sɩɩgã. 
 

Gomdã kʋʋb la bool tɩ wa taoore 
1. Wẽnnaam miime tɩ yãmb tog n paama Sɩɩg-sõngã, la b kãabame tɩ b na n 

pidsa yãmba. 
2. Wa-y ne tẽeb dũnda n deege. 

Datem-kãsenga la Pãnga: 
Kũun Sɩɩgã sẽn Kõ Wẽnd-doogã 

 
Koe-mooneg gom-yend pʋgẽ: Sɩɩg-sõng na n kõo tõnd datem-kãsenga la pãng tɩ 

sɩɩs soolem-dãmbã. 
Koe-moonegã sẽn ya bũmb ning yĩnga : Tɩ paam tɩ nebã pid ne Sɩɩgã pãnga, la 

ratem kãseng tɩ yã soolem-dãmbã sẽn paam fãagre. 
Kaoreng zĩiga: Tʋʋma 1.8  
 
Tɩʋʋsg koɛɛga 
1. A Zezi tʋma b roogã t’a kẽng n tɩ moon koe-noogã soolem-dãmbã ne nebã, 

sẽn deng bãmb sẽn na n yi arzãn n lebg n wa (Mat. 24;14).  
2. Sɩɩg-sõng tara datem-kãseng wa a Zezi tɩ paam tɩ buud fãa, goam buud fãa 

neba, neba, la soolem-dãmb bãng a Zezi la b tʋm Wẽnnaam yĩnga. 
3. Sẽn na yɩlg tɩ koe-noogã ta nebã fãa, a Zezi pʋdga Sɩɩg-sõngã b karen-biisã 

zutu, tɩ b na paam pãng n moon koe-noogã dũni kɩremsã fãa. 
4. Sɩd-kãsems a naas la tõnd tog n bãng sẽn kẽed ne Sɩɩgã sẽn kõt tõnd datem-

kãseng la pãng to-to Wẽnnaam tʋʋmdã yĩnga. 
 
I. SƖƖG-SÕNG TARA DATEM-KÃSENG NEBÃ FÃA YĨNGA. 

A. A Zezi yeela tõnd tɩ d na n tõogame. Tõnd na n tõogame tɩ koe-noogã ta 
“dũni tɛk fãa” (v.8b). 

B. Sẽn na yɩlg tɩ d tõog a woto, bãmb kãaba tõnd b pãngã (v.8a).  
D. Pãn-kãng pʋgẽ, pãng la ratem-kãseng neb nins sẽn menemã yĩng naaga 

taaba (MSG: Tʋʋ 4:8,13,20,31). 
  
II. SƖƖG-SÕNG TALLDA KAREN-BIIS N SƖƖSD SOOLEM-DÃMBÃ. 

A.  Karen-biis sẽn pid ne Sɩɩgã n ya Sɩɩgã pipi sɛ-tɛɛg soolem-dãmbã koe-
noog wʋmbã yĩnga. 

B.  Karen-biisã pipi tʋʋmd yaa tɩ naag Sɩɩgã soolem-dãmbã fãagrã tʋʋmdẽ. 
D.  Sẽn be karen-biig zug pipi tɩ maan yaa tɩ moon Kirist koɛɛgã ne Sɩɩgã 

pãnga. 
 
III. SƖƖG-SÕNG KÕTA PÃNG TƖ SƖƖS SOOLEM-DÃMBÃ FÃA.  

A. Yaa Sɩɩg-sõng n get tɩ Wẽnnaam saagr sẽn ya-a tɩ koe-noogã moon dũni 
gill fãa wã tõog n kẽn wa sẽn zemse.  

B. Wẽnd-doogã sãn dat n tõog tɩ saagrã pidsi, Wẽnnaam nebã tog n deega 
pãng Sɩɩgã nengẽ. 
1.  Baa sẽn ya tʋʋmdã neng ning fãa, yaa tɩlɛ tɩ paam pãng n yaool n 

tõoge. 
2.  Wẽnnaam saagr sẽn ya-a tɩ fãag soolem-dãmbã pʋgẽ, deeg pãng 

Sɩɩg-sõng nengẽ wã n ya yẽgre. 
3.  Pãngã kũun-kãng sẽn dat n tall n ta zĩig ning yaa tɩ kɩt tɩ wẽnd-doogã 

tõog n moon koe-noogã ne Sɩɩgã pãng tɩ kẽ neb nins sẽn menemã. 

IV. SƖƖG-SÕNG KÕTA TÕND DATEM-KÃSENG LA PÃNG DŨNDA. 
A.  Sɩɩgã b sẽn kãabã yaa Wẽnnaam nebã fãa sẽn be zĩig fãa la wakat fãa 

yĩnga.  
1. A ket n yaa sõma dũnda (Tʋʋ 2:38-39). 
2. Bee ne tõnd tɩ d kose (Luk 11:1, 13). 

B. Sɩɩgã kũunã yaa yembr dũnda ne a sẽn dag n ya soab Kãab-paalgã pʋgẽ 
wã. 
1.  Pãng ning b sẽn kõ wẽnd-doogã yaa pãn-yendã bala. 
2.  Datem-kãseng ning Sɩɩgã sẽn tarã yaa yembr bala. 

D. Tõnd ned kam fãa tog n pida ne Sɩɩgã pãng la ratem kasẽng tɩ sɩɩs 
soolem-dãmbã, sẽn deng a Zezi sẽn na n leb n wa. 

 
Gomdã kʋʋb la bool tɩ wa taoore 

1. Tõnd sãn pid ne Sɩɩgã, kɩtdame tɩ tõnd paam Sɩɩg-sõng pãngã ne b ratem-
kãsengã! 

2. Wa-y n lemb-y Sɩɩgã dũnda. 

Pãntekotã n Be Taoore 
 
Koe-mooneg gom-yend pʋgẽ: Wa a Zezi ne sɩngrẽ wẽnd-doogã sẽn maanã, tõnd 

tog n gomda lisg Sɩɩg-sõng pʋgẽ yell sõma t’a yaa pipi bõn-yõod tõnd vɩɩmã 
ne d wẽnd-dotã pʋse. 

Koe-moonegã sẽn ya bũmb ning yĩnga : Tɩ kõ tẽedbã ne wẽnd-dotã raood tɩ 
moond tɩ Pãntekotã pukd b vɩɩmã ne b tʋʋmã pʋgẽ, la d bool tẽedbã tɩ b wa n 
paam lisg Sɩɩg-sõng pʋgẽ dũnda. 

Kaoreng zĩiga: Tʋʋma 1.1-8 
 
Tɩʋʋsg koɛɛga 
1.  Yaoolem yʋʋm bilf sẽn loogã pʋgẽ, Pãntekotã ne bumb nins a sẽn wat-ne wã 

leba poorẽ. 
2.  Tõnd tog n soka d mens ne pʋ-peelem woto: “dẽ yĩnga, tõnd sẽn ya sullã, 

tõnd menesa ratem-kãseng Pãntekotã yĩngã?” 
3.  Koe-moon-kãngã na n goma yel-kãngã sẽn ya yel-kãsengã yelle. 
4.  Tõnd na n soka sok-kãngã: “Tõnd datem-kãseng Pãntekot yĩngã dɩka a Zezi 

ne tẽn-tʋmdbã rẽndã naoor wãn-wãna?” 
5. D deng n ges a Zezi ne tẽn-tʋmdbã yãab sẽn dag n ya to-to ne bũmb ning sẽn 

maand Pãntekot pʋgẽ wã: 
 
I.  PÃNTEKOTÃ LƲƖ TAOORÃ PUKA A ZEZI TƲƲMDÃ PƲGẼ (Ges-y 

bũmb a yopoe wã sẽn sek tagsgã sẽn maanã). 
A.  A Zezi ka sɩng b tʋʋmdã hal tɩ b paam Sɩɩg-sõng tikr ye (Luk 3:21-23). 

1.  Bãmb lisg Sɩɩg-sõng pʋgẽ wã waa ne tʋʋmd Sɩɩgã bãnd sẽn be a 
zugu (Luk 4:1, 14). 

B.  A Zezi sẽn wa n na n sɩng n gom ne nebã, Sɩɩg-sõng tikrã n yɩ bãmb 
goamã koe-zugu (Luk 4:17-18). 

D.  A Zezi zãmsa b karen-biisã bãmb me sẽn na n pid ne Sɩɩgã to-to (Luk 
11:9-13). 

E.  A Zezi yaoolem koe-mooneg sẽn deng b kaab ra-pɩk zugã dag n pida ne 
zãmsg sẽn gomd Sɩɩg-sõng waoongã yelle (Zã 14:12-17, 26; 15:26; 
16:13-15). 

Ɛ.  Pipi tʋʋmd a Zezi sẽn tʋm b vʋʋgrã zugẽ yɩɩ b sẽn fʋʋs b karen-biisã zut 
n yeel yaa: “Reeg-y Sɩɩg-sõngo” (Zã 20:21). 

F.  Yaoolem bũmb a Zezi sẽn yeel tɩ b maane, sẽn deng b sẽn na n leb 
arzãnã, yɩɩ tɩ b karen-biisã gũ Sɩɩgã waoongo (Luk 24:49, Tʋʋ 1:4-5). 

G.  Yaoolem bũmb a Zezi sẽn kãab b roogã yaa Sɩɩgã pãnga (Tʋʋ 1:8).  
 
II.  PÃNTEKOTÃ LƲƖ TAOORÃ PUKA A PƖYƐƐR TƲƲMDÃ PƲGẼ (Ges-y 

bõn-kãens a tãab sẽn tar voorã sẽn maanã). 
A.  A Pɩyɛɛr pipi koe-moonegã pida ne zãmsg sẽn gomd Sɩɩgã tʋʋmdã yelle 

(wa sẽn be Tʋʋma 2:17-18; 33; 38-39 pʋgẽ wã). 

B.  A Pɩyɛɛr koe-mooneg a yiib soab Tʋʋma sebrã pʋgẽ wã me talla goam 
sẽn kẽed ne Pãntekotã (Tʋʋ 3:19).  

D. A Pɩyɛɛr koe-mooneg Sezaare wã goma Sɩɩgã pãng yelle (Tʋʋma: 10:38) 
la kɩtame tɩ Sɩɩgã sɩng pʋdgre. 

 
III.  PÃNTEKOT LƲƖ TAOORÃ PUKA TẼN-TƲMDBÃ SẼN MAAN BŨMB 

NING SAMARI WÃ PƲGẼ (ges-y Tʋʋ 8:4-17). 
A.  Bũmb n da paoog Samari rãmbã nekrã wɛɛngẽ. 

1.  Neb wʋsg paama fãagre, maagre, la yolsg ne zĩn-dãmba. 
2.  La ned baa a ye dag n ka pid ne Sɩɩgã ye (vv. 4-13). 

B.  Tẽn-tʋmdbã yãa yellã n miẽ tɩ ka neer ye, la b tʋma a Pɩyɛɛr ne a Zã tɩ b 
kẽng n tɩ maneg yellã (vv. 14-17). 

 
IV.  PÃNTEKOTÃ LƲƖ TAOORÃ PUKA A POLL TƲƲMDÃ PƲGẼ (ges-y 

bũmb a tãabã sẽn maanã). 
A.  Pipi bũmb sẽn pak a Poll wakat ning a sẽn ta Efɛɛzã, yaa tɩ paam tɩ 

tẽedbã pid ne Sɩɩgã (Tʋʋ 19:1-10). 
B.  Tɩ Efɛɛz wẽnd-doogã kel n pa Sɩɩgã pidb pʋgẽ dag n yaa a Poll sũur 

datem (Efɛ 5:18). 
D.  A Poll sũur gomd wakat ning a sẽn gomd koɛɛg ning a sẽn tʋm a Tɩmote 

wã pʋgẽ yaa tɩ yã t’a kel n pida ne Sɩɩgã wakat fãa (2Tɩm 1:6). 
 
V.  TÕND NA N LEOKA SƖD-BÃMBÃ WÃN-WÃNA? 

(Tõnd tog n soka d meng sok-zulums a tãabo). 
A.  Bõe yĩng t’a Zezi ne tẽn-tʋmdbã da nong Pãntekotã yell woto? 

1.  Yaa ne rẽnda pipi la tẽed tõe n vɩɩmd kirist-tẽed vɩɩm tɩ zemse.  
a. Kirist-tẽed vɩɩm yaa vɩɩm sẽn vɩ ne Sɩɩgã pãnga, a sɩngrẽ tɩ ta a 

saabo (Gal 3:3). 
2.  Yaa ne rẽnda pipi la wẽnd-doogã tõe n pids Tẽn-tʋmd sẽn ya 

Kãsengã (Tʋʋ 1:4-8). 
B.  Tõnd nonglem Pãntekot yĩngã tabenda ne a Zezi la tẽn-tʋmdbã rẽnd wãn-

wãna? 
D.  Tõnd na n maana bõe ne yel-kãnga? 

 
Gomdã kʋʋb la bool tɩ wa taoore  

1.  D yãk yam tɩ kõ zãmsg Pãntekot zugu, la d moon a koɛɛga. 
2.  D wa n deeg Pãntekot pãngã dũnda. 

Bõe Yĩng Tɩ D Deegda Sɩɩgã? 
 
Koe-mooneg gom-yend pʋgẽ: Yõod wʋsg n kẽed tõnd kirist-tẽeb vɩɩmã pʋgẽ, 

tõnd sãn paam pidb ne Sɩɩg-sõngo. 
Koe-moonegã sẽn ya bũmb ning yĩnga : Tɩ tẽedbã na paam lisg Sɩɩg-sõng pʋgẽ. 
Kaoreng zĩiga: Efɛɛz rãmb 5:15-20 
 
Tɩʋʋsg koɛɛga  
1. Kaorẽngã zĩ-kãnga, a Poll pẽdgda tẽedbã tɩ b “pid ne Sɩɩgã.” 
2. Bũmb sẽn tat a yopoe n be Wẽnnaam sebrã pʋgẽ tɩ b yĩnga, tõnd ned kam fãa 

tog n pida, wall leb n pida ne Sɩɩgã dũnda: 
 
I. B YEELA TÕND TƖ D DEEG SƖƖGÃ. 

A. Tõnd kaorengã zĩigẽ wã, a Poll yeela tẽedbã tɩ b paam pidb ne Sɩɩgã (Efɛ 
5:18). 

B. A Zezi me yeela tẽedbã tɩ b paam pidb ne Sɩɩgã (Luk 24:49; Tʋʋ 1:4-5). 
 
II. B YÃKA SƖƖG-SÕNG TƖ B YƖ TÕND KAREN-SAAMBA. 

A. Karen-saamb-dãmb sẽn tʋmd sõma tũnugda lagem-n-taar ning bãmb sẽn 
tar ne neb a taabã n sõngd-ba. 
1. B tʋma Sɩɩg-sõngã tɩ b yɩ tẽed fãa wilgda la a zãmsda (Zã 14:26).  

B. Tõnd sãn deeg Sɩɩg-sõngo … 
1. B kɩtdame tɩ tõnd bãngd Wẽnnaam daabã n paasdẽ. 
2. B kɩtdame tɩ Wẽnnaam koɛɛgã sɩɩsd tõnd n paasdẽ. 
3. B lakda Wẽnnaam goamã n wilgd tõndo.  

 
III. B YÃKA SƖƖG-SÕNG TƖ YƖ TÕND TƐTA. 

A. Tɛt yaa ned sẽn mi sorã.  
1. Sɩɩg-sõng yaa Tɛt a woto buudu (Zã 16:13-15). 

B. Wakat kẽere, Sɩɩg-sõng tũnugda vẽnegr n tɛt tõndo.   
1. Bãmb mii Ba wã raab la b pukd-a ne tõndo.  
2. Bãmb tɛta tõnd d tʋʋmdã pʋgẽ (Tʋʋ 13:1-4).  

 
IV. SƖƖG-SÕNG KÕTA TÕND PÃNG TƲƲMD YĨNGA. 

A. A Zezi dag n data Sɩɩgã pãng n tõog n tʋm b tʋʋmdã (Luk 4:17-18; Tʋʋ 
10:38).  

B. A Poll dag n data Sɩɩgã pãng n tõog n tʋm a tʋʋmdã (2Kor  3:2-6).  
D. A Zezi ne a Poll sãn dag n data Sɩɩgã pãnga, tõnd me tog n dat-a-lame 

(Zã 15:5; Tʋʋ 1:8). 
 
V.  TÕND SÃN WA KA MI D SẼN NA N PƲƲS BŨMB NING YĨNGA, 

SƖƖG-SÕNG NA N TŨNUGA TÕND N PƲƲSE. 
A. Sɩɩgã na n paasa tõnd pʋʋsg vɩɩmã pãnga (Rom 8:26-27). 

B. Bãmb na n tika tõnd tɩ d tõog n pʋʋs ne d buudã goama, la ne buud a taab 
goam wa b sẽn dat n kõ-do (1Kor  14:15). 

 
VI. SƖƖG-SÕNG NA N YƖƖ TÕND SÕANGDA (Zã 15:26). 

A. Gerk gom-bil b sẽn lebg n yeel tɩ “Sõngdã” (KJV) yaa paraklete. 
1. A rat n yeelame tɩ ned sẽn be tõnd sɛɛgẽ n na n sõnge.” 

B. Sɩɩgã sẽn yaa tõnd Paraklete yĩnga, 
1. B yaa tõnd Sɛ-yõakd Wẽnnaam taoore. 
2. B belemã bee tõnd vɩɩmã pʋgẽ wakat fãa. 
3. B na n sõnga tõnd yɛlã fãa pʋse.  

D. Tõnd sãn dat n paam sõngr d sẽn tõe tɛk tõnd Ba sẽn be arzãnã nengẽ, 
tõnd ned kam fãa tog n pida ne Sɩɩg-sõngo.  

 
VII.  SƖƖG-SÕNG NA N KƖTAME TƖ TÕND BÃNG D YEL-WẼNÃ. 

A. Sɩɩgã tʋʋmd a yembr yaa tɩ kɩt tɩ yel-wẽn-maandbã bãng b yel-wẽna, la b 
tall-b n wa Kirist nengẽ (Zã 6:44; 16:5-8). 

B. Sɩɩgã tʋmda tẽedbã sũyẽ n kɩtd tɩ b bãnge, wakat ning b sẽn bʋdg n bas 
sorã. 

D. Woto yĩnga, a yaa bõn-kãseng ne tõnd tɩ pid ne Sɩɩgã, la d kẽn Sɩɩgã pʋgẽ 
d vɩɩmã daar wo daar pʋgẽ (Gal 5:16, 24-25).  

 
Gomdã kʋʋb la bool tɩ wa taoore 

Wa-y mosã tɩ b pid-y ne Sɩɩgã 
 

   [ DN ] 

Bũmb ning Pãntekot sẽn Bas ne 
Tõndã Pãng Paoosgo 

 
Koe-mooneg gom-yend pʋgẽ: Tõnd sẽn ya Pãntekot nebã, tõnd ka tog n bas 

bũmb ning neb sẽn paam Wẽnnaam Sɩɩgã pãngã sẽn bas ne tõndã tɩ menem 
ye. 

Koe-moonegã sẽn ya bũmb ning yĩnga : Tɩ teedbã tõe n pid ne Sɩɩgã, la b yãk 
yam tɩ kel n yɩ Pãntekot neb sɩd-sɩd bũmb nins b sẽn deegdã ne b sẽn 
maandã pʋgẽ.  

Kaoreng zĩiga:  Yɩɩn-sõng 85:6 
 
Tɩʋʋsg koɛɛga 
1. Tõnd sẽn ya Pãntekot nebã, b basa rogem-pʋɩ-kãseng ne tõndo. 
2. Tõnd lebda ne b sẽn bas bũmb ning ne tõndã Tʋʋma 1.8 la 2:4 zĩigẽ. 
3. Tõnd tog n gãda Pãntekot dogem-pʋɩ-kãng kãenkãe.  
4. Tõnd tog n pʋʋsa wa Yɩɩn-sõng gʋlsdã: “Zu-soaba, yãmb ka na n leb n nek 

tõnd yɛsa?” (Y-s 85:6).  
5. D ges dogem-pʋɩ-kãsen-kãnga: 
  
I. TÕND TARA PÃNTEKOT DOGEM-PƲƖ-KÃSENGA. 

A. Tõnd Pãntekot dogem-pʋɩɩrã sɩnga Pãntekotã daare. 
1. Karen-biisã gũume, la pãngã waame (Tʋʋ 2:1-4).  
2. Lisg Sɩɩg-sõng pʋgẽ, a bãnd sẽn ya gom-zẽna, la a wat ne pãng tɩ kɩs 

kasetã yaa tõnd Pãntekot dogem-pʋɩɩr sẽn be neerã (Y-s 16:6). 
B. Tẽn-tʋmdbã basa Pãntekot dogem-pʋɩɩrã ne neb a taaba. 

1. Bãmb bas-a-la ne Samari tẽedbã (Tʋʋ 8:17-18). 
2. Bãmb bas-a-la ne Sezaare tẽedbã (Tʋʋ 10:44-46). 
3. Bãmb bas-a-la ne Efɛɛz tẽedbã (Tʋʋ 19:1-16). 

D. B menesa Pãntekot pãngã wẽnd-doogã kibar wakate. 
1. Wẽnd-doogã menesa Sɩɩgã tʋʋmdã yell goama. 
2. Baa ne nekr sẽn wat wakat wakatã, bũmb ka be sẽn wẽnd sẽn dag n 

maan wẽnd-doogã sɩngrẽ wã. 
E. B lebsa Pãntekot pãngã a zĩigẽ yaoolem wakatã. 

1. A sɩnga ne nekrã sẽn zĩnd Azusa Street, Los Angeles, California, 
USA, yʋʋm 1906 yʋʋmdã, la zĩis a taaba. 

2. A piuuga Afirk me.  
3. A piuugda Afirk tõrã pʋgẽ mosã. 

Ɛ. Tõnd ka tog n yĩm abada tɩ tõnd tõee n deega pãng ning sẽn wa-a 
Pãntekot daare la Azusa wã dũnda ye. 

 
II. TÕND KA TOG N DAAG DOGEM-PƲƖ-KÃNG N BAS YE. 

A. Yaoolem yʋʋm-kãensã pʋgẽ, tõnd yãame tɩ d Pãntekot dogem-pʋɩɩrã 
pãng boogdame. 
1. Yaa sũ-sãoongo, la tõnd sɩngame n wẽnemd n basd d dogem-pʋɩɩrã. 

2. Tõnd makame tɩ yɩ wa neb a taabã. 
B. Pãntekotã dogem-pʋɩɩrã pãngã boogrã komsa tõnd wẽnd-dotã. 

1. Tẽeg-y tɩ pãng ning sẽn wa wã tõee n loogame. 
a. Y sãn dat mamsg bɩ y ges a Samsõ (Bʋ- 16:20). 

2. Dẽ yĩnga tõnd lebga koko-vɩɩdo? 
D. Tõnd tog n basa d sẽn deemd ne d Pãntekot dogem-pʋɩɩrã. 

1. Tõnd tog n basa d sẽn kɩtd tɩ Sɩɩgã zems ninsaal tagsgo, n yiis-b tõnd 
sʋkã. 

2. Tõnd tog n basa d sẽn talld zãmsg sẽn ya zirẽ n wat tõnd wẽnd-dotẽ 
wã. 

3. Tõnd tog n neka d wẽnd-dotã (Vẽn 3:2; Y-s 119:28). 
 
III. BŨMB NINS TÕND SẼN TOG N MAAN N PAAS D PÃNTEKOT 

DOGEM-PƲƖƖRÃ PÃNGA. 
A. Tõnd tog n leb n waoogda Wẽnnaam Gomdã. 
B. Tõnd tog n vɩɩmda vɩ-sõngo. 
D. Tõnd tog n waooga d Pãntekot Taoor dãmb sɩd-sɩdã, la Wẽnnaam nebã. 
E. Tõnd tog n neka Pãntekot sɩd-sɩd koe-moonegã. 
Ɛ. Tõnd tog n neka d koe-noogã mooneg datem-kãsengã. 
F. Tõnd tog n kɩtame tɩ d Lekoll biblik-rãmbã lebg “Pãntekot bũmbu”. 
G. Tõnd tog n maana sũ-noog ne d Pãntekot tẽebã (Zuud 3). 

 
Gomdã kʋʋb la bool tɩ wa taoore 

1. Tõnd Pãntekot dogem-pʋɩɩrã yaa tɩ gomd pãng ning Sɩɩg-sõng sẽn kõtã 
yelle.  

2. Tõnd sãn menes d dogem-pʋɩɩrã, tõnd na n menesa d sɩɩsã. 
3. Tõnd tog n zãa Pãntekot bugumã t’a wit tõnd vɩɩmẽ, d zagsẽ, d wẽnd-

dotẽ. 
4. Wa-y mosã tɩ b pid-yã, la y leb n pid ne Sɩɩgã. 

 
[ JI ] 

Sɩɩg-sõngã ne Wẽnnaam Tʋʋmdã 
 
Koe-mooneg gom-yend pʋgẽ: Wẽnnaam tʋʋmdã yaa tɩ yao n deeg soolem-

dãmbã, la bãmb tʋma b Sɩɩgã tɩ b wa kõ tõnd pãng tɩ tall Kirist koɛɛgã n taas 
soolem-dãmbã. 

Koe-moonegã sẽn ya bũmb ning yĩnga : Tɩ kɛlgdbã na wʋm Wẽnnaam tʋʋmdã 
võor n yɩɩda, la b wʋm Sɩɩg-sõng tʋʋmd Wẽnnaam tʋʋmdã tʋmb pʋgẽ wã 
võore.  

Kaoreng zĩiga:  Tʋʋma 1.1-8 
 
Tɩʋʋsg koɛɛga 
1. Zãms-kãngã na n leoka sok-kãsems a yiibu: 

a. Wẽnnaam tʋʋmdã yaa bõe? 
b. Sɩɩg-sõng tʋʋmd yaa bõe tʋʋm-kãng maaneg pʋgẽ? 

 
I. TÕND SÃN YET TƖ “WẼNNAAM TƲƲMDE”, D DAT N YEELAME TƖ 

BÕE?” 
A. D tõee n bilga Wẽnnaam tʋʋmdã (b sẽn boond wakat kẽer tɩ missio Dei) 

n yeel tɩ yaa Wẽnnaam sẽn dat tɩ bũmb ning maane, la b tʋʋmd dũni pʋgẽ 
ne ninsaalba.  
1. Wẽnnaam daab yaa tɩ ra nebã n yols-ba, la b bool neb sẽn ya buud 

fãa, la goam buud fãa, la neb buud fãa, la soolem-dãmb buud fãa sẽn 
be tẽng zugã tɩ b wa bãmb nengẽ (ges-y Vẽn. 5:9).  

2. Tʋʋm-kãng gũbga “dũni fãa” la “soolem fãa” (Mat. 24:14). 
3. Wẽnnaam tʋʋmdã tar n teesda a pãng zĩigẽ: “Dũni-kãngã soolem-

dãmbã lebga tõnd Zu-soabã ne b Kiristã soolem-dãmba, la bãmb na 
n dɩɩ naam wakat sẽn kõn sa” (Vẽn. 11:15). 

B. Hal sɩngrẽ wã bala, Wẽnnaam magbã yaa tɩ ra soolem-dãmbã fãa n yols-
ba. 
1. Wẽnnaam naana a Ãdem (tɩ ya ninsaalb buud fãa naanego) n wẽneg 

b menga (Sɩn 1:27). Woto yĩnga, Wẽnnaam tara nonglem tagsg 
ninsaal buud fãa yĩnga (Zã 3:16). 

2. Wakat ning a Ãdem sẽn maan yel-wẽndã, ninsaal buud fãa naaga 
yẽnda n lʋɩ (Sɩn 3:6; Rom 5:12). Woto yĩnga, nebã fãa tog n paama 
Ned sẽn na yao n yols-ba (2 Co 5:14-15). 

3. Wẽnnaam kãabame tɩ b na n tũnuga a Abraham yageng n bark 
“soolem-dãmbã fãa” (Sɩn 12:3), sẽn dat n togs tɩ b na n tũnuga a 
Zezi sẽn ya Raadã (Ga 3:16). 

4. Wẽnnaam sebrã tõr pukd saag-kãnga la a wegsd-a. 
D. Tõnd sẽn ya “neb Wẽnnaam sẽn tʋmã,” b boola tõnd tɩ d wa n paas 

Wẽnnaam b tʋʋmdẽ wã (Zã 20:21-22). 

II. WẼNNAAM YALẼ TẼN-TƲMDÃ WƐƐNGẼ 
A. Tõnd sãn mi n tagsd tẽn-tʋmd yelle, tõnd mi n tagsda Tẽn-tʋmd sẽn ya 

Kãsengã yelle. 
1. Karem-y Mat. 28:18-20 (ges-y Mark 16:15-16; Luk 24:46-49). 
2. Yõwã sẽn ya bõn-kãseng a woto wa, tõnd wʋmb ne Wẽnnaam 

tʋʋmdã tog n zulg n paasame. 
B. Wẽnnaam yalẽ wã sẽn ya a soabã yĩnga, b yaa Wẽnnaam sẽn get tẽn-

tʋmdã yelle, la bãmb sẽn ya Wẽnnaam sẽn get tẽn-tʋmdã yellã yĩnga … 
1. … Bãmb naana ninsaal n wẽneg b menga. 
2. … Bãmb kõo Wẽnnaam sebrã n na n vẽneg b meng ne ninsaala. 
3. … Bãmb yigla Israyɛll la b bool-a t’a yɩ soolem-dãmbã vẽenem. 
4. … Bãmb tʋma b Bi-ribl a Zezi tɩ b wa ki nebã fãa yel-wẽnã yĩnga 

(2Kor  5:15; 1Zã 4:14). 
5. … Bãmb tʋmda b wẽnd-doogã dũni pʋgẽ t’a tɩ moon soolem-dãmbã 

fãa koe-noogã (Zã 20:22). 
6 … Bãmb tʋma b Sɩɩgã tɩ b wa kõ b wẽnd-doogã pãng tɩ kɩs kaset 

soolem-dãmbã fãa nengẽ, sẽn deng Kirist sẽn na n leb n wa (Luk 
24:46-49) 

 
III. SƖƖG-SÕNG YAA TẼN-TƲMD SƖƖGA. 

A. D yãta bõn-kãng Gʋls-sõmyã pʋgẽ zãnga: 
1. D yãt-a-la a Zezi tʋʋmdã pʋgẽ (Luk 4:17-18; 10:38). 
2. D yãt-a-la Tʋʋma sebrã pʋgẽ vẽeneg n yɩɩda (Tʋʋ 1:8). 

B. Tõnd sẽn ya Wẽnnaam neb b sẽn tʋmdã, tõnd sãn dat n tõog n naag n 
tʋm Wẽnnaam tʋʋmdã, tõndo, la d wẽnd-dotã ned kam fãa tog n deega 
pãng Sɩɩgã nengẽ. 
1. Yaoolem tʋʋm a yiib a Zezi sẽn bas ne tõndo: 

a. Tɩ d moon soolem-dãmbã fãa koe-noogã (Tʋʋ 1:8b).  
b. Tɩ d reeg pãng Sɩɩgã nengẽ (Tʋʋ 1:8a). 

2. Tõnd tẽn-tʋmmdã tʋʋmd sẽn pak Sɩɩg-sõngã: 
a. Tɩ d wʋm lisg Sɩɩg-sõng pʋgẽ wã võor sẽn ya-a tɩ kẽng n tɩ tʋmã 

võor sõma (Tʋʋ 1:8). 
b. Tɩ ned kam fãa paam Sɩɩgã pãnga. 
d. Tɩ d moon Sɩɩgã tʋʋmã sẽn ya-a tɩ kõ wẽnd-doogã pãng t’a tõog 

n maan Wẽnnaam tʋʋmdã koɛɛga, la d kõ zãmsg a zugu. 
 
Gomdã kʋʋb la bool tɩ wa taoore 

D yãk yam tɩ paam tɩ Sɩɩgã kõ tõnd yembr yembr pãnga, la d tae d wẽnd-dotã 
tɩ b na paame, tɩ Sɩɩgã kõ-b pãng tɩ b tõog n kẽng taoor ne Wẽnnaam tʋʋmdã 
d yir la ne dũni gill fãa.          

  
[ DRM ] 

Leb n Ges Lisg Sɩɩgã Pʋgẽ wã 
 

Koe-mooneg gom-yend pʋgẽ: Tõnd sãn dat n tõog ne Tẽn-tʋmd sẽn ya Kãsengã, 
tõnd tog n basa d sẽn ka get lisg Sɩɩgã pʋgẽ wa bũmbã, la d leb n gomd a yell 
hal tɩ tẽed fãa pid ne Sɩɩgã. 

Koe-moonegã sẽn ya bũmb ning yĩnga : Kos wẽnd-doogã t’a leb n ges lisg 
Sɩɩgã pʋgẽ, b sẽn ka leb n get-a wa bũmbã, la b leb n gomd a yelle. Sẽn 
paasde, yaa kos tɩ b wʋm lisg Sɩɩgã pʋgẽ wã sẽn ya bũmb ning yĩngã võor 
sõma, sẽn ya-a tɩ reeg pãng n kẽng n tɩ kɩs kaseto. 

Kaoreng zĩiga: Tʋʋma 1.8 
 
I. LISG SƖƖGÃ PƲGẼ SẼN YA BŨMB NING YĨNGA 

A. Tʋʋma 1.8 wilgda vẽeneg tɩ b sẽn lisd tõnd Sɩɩgã pʋgẽ wã, yaa tɩ kõ 
tẽedbã pãng tɩ b tõog n kɩs kaseto. 

B. Tʋʋma sebrã wilgda tõnd lisg Sɩɩgã pʋgẽ tʋʋm sẽn wat ne bũmb ninga. 
D. Sɩɩgã kũunã bee tẽed fãa yĩnga, n na n kõ-b pãng tɩ yɩ Kirist kaset dãmba 

(Tʋʋ 2:38-39). 
 

II. YELLE: NEBÃ GETA LISG SƖƖG PƲGẼ WÃ WA ZAALEM 
A. Sõd n gesã wilgame tɩ Afirik Assemblees de Dieu pʋgẽ wã, gom lisg 

Sɩɩgã pʋgẽ yellã tara boogre. 
B. Woto yaa yell menga …  

1. … bala, lisg Sɩɩgã pʋgẽ wã võor yaa tɩ reeg pãng tɩ pids Tẽn-tʋmd 
sẽn ya Kãsengã. 

2. … bala, tõnd nebã sẽn pit ne Sɩɩgã sõor tara boogr bala.  
3. Sokre: Tõnd na n maana wãn n sɩɩs neb nins sẽn menemã, sãn yaa tɩ 

tõnd ka le gomd paam lisg Sɩɩgã pʋgẽ wã yelle? 
D. Bũmb wʋsg n be n tõe n wa ne yel-wẽn-kãnga:  

1. Tõnd sẽn na n bas tɩ ning d tagsgã Wẽnnaam zugu, n bas n baood 
paoong d meng yĩnga.  

2. Tusg tɩ yɩ wa keo-noogã tũudba, n yaool n bʋdge.  
3. Tagsg tɩ teeg ninsaal maoore la bas Sɩɩgã pãng teegre  

E. D da yɩ yalemb wa Galat dãmbã ye (Gal 3:1-5). 
1. Tõnd sãn wẽnemd d neng n bas Sɩɩg-sõng kũunã, tõnd wẽnemdeda d 

neng n basd Wẽnnaam pãng ning sẽn fãagd dũni wã. 
2. Tõnd sẽn paam vẽnegr ne sẽn ya bũmb ning yĩng la ne yellã, tõnd 

tog n leb n sɩngame tɩ gomd lisg Sɩɩgã pʋgẽ wã yell yɛsa. 
 

III. SƐ-YÕKRE, TƖ D TÕE N GOMD LISG SƖƖGÃ PƲGẼ WÃ YELLE 
A. Tõnd tog n leb n paama Sɩɩgã pʋdg-paalg d zugu. 

1. Tõnd sãn dat tɩ rẽnda yɩ, tõnd tog n … 
a. … sɩngame tɩ bao kũunã pʋʋsg pʋgẽ. 
b. … sɩngame n moond koe-kãng zug wakat fãa. 

d. … kenga ned fãa sẽn be tõnd wẽnd-doogẽ wã raood t’a reeg 
Sɩɩgã.   

2. Pãntekot wẽnd-doog ka tõe n põse, nekr sãn kaẽ ye.  
B. Gʋls-sõmyã zãmsg yeta tõnd tɩ d gomd lisg Sɩɩgã pʋgẽ wã yelle: 

1. Kãab-kʋdgã pĩnd n deng n wilgame tɩ d tog n deega pãng Sɩɩgã 
nengẽ, n pĩnd n togs tɩ tẽedbã fãa na n paam-a-lame (Sõd  11:25-29; 
Za 4:6; Zowɛll 2:28-29). 

2. Koe-noodã pʋse, a Zezi wilga lisg Sɩɩgã pʋgẽ sẽn ya to-to, n kãab-a 
tõndo, la b yeel-d tɩ d paam lisg Sɩɩgã pʋgẽ (Mat 12:28; Luk 3:21-
22; 4:1-2, 14-19; 24:49; Tʋʋ 1:4-8). 

3. Tʋʋma sebrã ne sɛbã b sẽn gʋls n tʋm nebã pʋse, sɩngrẽ wẽnd-doogã 
paama lisg Sɩɩgã pʋgẽ, la b goma a yell sõma ne nebã fãa (Tʋʋ 2:38-
39, 8:15-17, 19:1-6). 

D. Dũnda, neb kẽer n yet tɩ lisg Sɩɩgã pʋgẽ wã dag n yaa sɩngrẽ wẽnd-doogã 
yĩng bala. 
1. Bãmb ka wʋmd lisgã sẽn ya bũmb ningã võor ye. 
2. Sɩngrẽ wẽnd-doogã da rata Sɩɩgã n paam pãng n yɩ Kirist kaset dãmb 

sẽn tar pãnga. 
3. Tõnd tog n paama Sɩɩgã rũnda bõn-kãng bal yĩnga.  

E. Bũmb ning sẽn pak dũni wã dũnda wã yeta tõnd tɩ d wɩng n gomd lisg 
Sɩɩgã pʋgẽ wã yelle. 
 

IV. BŨMB SẼN NA N SÕNG TÕND TƖ D LEB N WA NE D TAGSGÃ 
LISG SƖƖGÃ PƲGẼ WÃ ZUGU 
A. Tõnd tog n bãnga yellã sẽn be wã n yaool n tõog n leb n gomd tʋʋm-

kãng d sẽn dag n get-a wa zaalemã yell wakat fãa. 
B. Tõnd tog n yãka d toorẽ yam tɩ bao tɩ Sɩɩgã na kel n pid tõnd vɩɩmã n ka 

basdẽ ye 
D. Tõnd tog n yãka yam tɩ pʋʋsd n kot tɩ b pʋdgd Sɩɩgã, la tɩ Wẽnnaam 

tʋʋmdã yãab na bɩt n paasdẽ. 
E. Tõnd tog n yãka yam tɩ moon la kõ zãmsg wakat fãa Sɩɩg-sõngã ne tʋʋmã 

b sẽn bas ne tõndã zugu. 
Ɛ. Tõnd tog n yãka yam pʋʋsg yĩng Sɩɩg-sõng pãngã pʋgẽ tɩ yɩ kaset dãmba. 

 
Gomdã kʋʋb la bool tɩ wa taoore 

1. Wa-y n bao-y tɩ Sɩɩgã leb n pid-yã. 
2. La d yãk yam tɩ sõng tẽedbã fãa tɩ b reeg Sɩɩgã pãnga, la b sɩng n kɩt 

Kiristã kaseto. 

Tɩ Yɩ Pãntekot Ned Võore 
 
Koe-mooneg gom-yend pʋgẽ: Tõnd fãa tog n yãka yam tɩ yɩ Pãntekot neb sɩd-sɩd 

wa b sẽn wilg Tʋʋma sebrã pʋgẽ wã. 
Koe-moonegã sẽn ya bũmb ning yĩnga : Tɩ kirist-tẽedbã na yãk yam tɩ lebg 

Pãntekot neb sɩd-sɩda, la tɩ b na n sõng neb a taab me tɩ maan woto. 
 
Tɩʋʋsg koɛɛga 
1.  Ne yãmba, Pãntekot tũudem yaa bõe? 
2.  Nebã yãab ne Pãntekot ned võorã yaa wʋsg n kɩɩsd taaba: 

a. Pãntekot neb yembr yembr sẽn paamd barka. 
b. Wẽnemd n ges Pãntekot neb sẽn da ya to-to 
d. Pãntekot neb sẽn pẽgd Wẽnnaam la b waoogd-ba. 
e.  Zakẽ Pãntekot neba. 
ɛ.  Pãntekot neb sẽn yas n getẽ bala. 
f.  Pãntekot loogr poorẽ neba 
g. Pãntekot neb sɩd-sɩda 

3.  D ges Tʋʋma sebrã pʋgẽ n bao Pãntekot tũudum sɩd-sɩd võore. 
a.  Tʋʋma sebrã ka kibar togsg sebr bal ye. 
b.  Yaa sebr sẽn wilgd Pãntekot neb sẽn tog n vɩ to-to la b tʋmd to-to. 
d.  Sãn yaa ne Wẽnnaam sebrã sẽn yetã, Pãntekot tũudum sɩd-sɩd yaa 

yaoolem wakat neb sull nebã fãa sẽn tõe n naage, n tar pãng tɩ kẽng tẽn-
tʋmdã weoogo. 

4. Tɩ yɩ Pãntekot ned sɩd-sɩd tara võor a naase: 
 

Tɩ yɩ Pãntekot ned sɩd-sɩd dat n yeelame tɩ  
I.  TÕND MOONDA KOƐƐG NING WẼND-DOOGÃ SẼN DAG N 

MOOND TƲƲMA SEBRÃ PƲGẼ WÃ. 
A.  Pãntekot tũudum sɩd-sɩdã koɛɛgã yãoog yaa—koe-noogã. 

1.  Dat n yeel t’a Zezi koɛɛgã. 
2.  Bũmb n be Tʋʋmã sebrã pʋgẽ n boond tɩ kerygma. 

a. Yaa gɛrk gom-bil sẽn dat n yeel tɩ “moonego.” 
b. Dat n yeel tɩ bũmb ning b sẽn dag n moond Tʋʋma sebrẽ wã. 

B.  Sɩngrẽ Pãntekot nebã da boonda rẽnda tɩ “Koe-noogã Gilli” (Ra-lugs a 
naase:) 
1.  A Zezi fãagdame. 
2.  A Zezi maagda bãase. 
3.  A Zezi lisda neb Sɩɩg-sõng pʋgẽ. 
4.  A Zezi na n leb n waame. 

D. Sẽn wat ne sũ-sãoong yaa tɩ neb wʋsg b sẽn boond tɩ Pãntekot nebã 
barsda koe-noogã. 

Tɩ yɩ Pãntekot ned sɩd-sɩd dat n yeelame tɩ  
II.  TÕND NAAG N TƲMDA TƲƲMD NING TƲƲMA SEBRẼ WẼND-

DOOGÃ SẼN DAG N TƲMDÃ. 
A.  B wilga tʋʋmdã vẽeneg Tʋʋma 1.8 pʋgẽ wã: “Yãmb na n yɩɩ mam kaset 

dãmba, hal tɩ ta dũni tɛka.” 
B.  Sũur pʋgẽ kaset a tãab n tall sɩngrẽ Pãntekot nebã hal tɩ b ta dũni tɛka, n 

moond koe-noogã: 
1.  A Zezi waoongã ka be wakat ye. 
2.  B yeela tõnd tɩ d taas koe-noogã soolem-dãmbã sẽn deng bãmb sẽn 

na n leb n wa. 
3.  Pãntekot kõta tõnd pãng ning d sẽn tog n paam n tõog n tʋm tʋʋmdã 

n sa. 
 

Tɩ yɩ Pãntekot ned sɩd-sɩd dat n yeelame tɩ  
III.  SƖƖGÃ PIDBÃ SẼN DAG N YA TO-TO TƲƲMA SEBRẼ WẼND-

DOOGÃ PƲGẼ WÃ, A YAA WOTO ME NE TÕNDO. 
A.  Pãntekot tũudem kɩɩsda tũudem-kɩɩng sẽn yet tɩ yẽ la tɩrgã. 
B.  Bõe ne bõe n maan Tʋʋmã sebrã pʋgẽ? 

1.  Rogem-paalga, sẽn ya pãng sẽn tekd vɩɩm. 
2.  Vɩɩmã sõmnem. 
3.  Segb ne Wẽnnaam. 
4.  Bũmb ning sẽn lʋɩt taoore—Lisg Sɩɩg-sõng pʋgẽ. 

D.  Pãntekot nebã bilgda lisg Sɩɩgã pʋgẽ n yet tɩ bõe: 
1.  Bũmb sẽn maand tẽedbã fãa, n tar pãnga … 
2.  … n ya toor ne fãagre … 
3.  … t’a võor yaa tɩ kõ pãng tẽn-tʋmdã kẽnd yĩnga … 
4.  … t’a kaset ya gom-zẽn goama. 

E.  Bilg-kãngã sẽn tũud tẽeb-yẽbgrã lobga Pãntekot wẽnd-doogã t’a tɩ lʋɩ 
dũni kɩremsã fãa. 

 
Tɩ yɩ Pãntekot ned sɩd-sɩd dat n yeelame tɩ  

IV.  TƲƲMA SEBRẼ WẼND-DOOGÃ SẼN DAG N TƲMD TO-TO WÃ, 
TÕND ME TƲMDA WOTO. 
A.  Gom-y bõn-kãngã yelle: “Bõe n kɩt tɩ sɩngrẽ wẽnd-doogã tõog a woto?” 
B.  Bãmb tʋma wa sẽn sõdg ka wa: 

1.  Koe-noogã moona ne Sɩɩgã pãn-kãsenga. 
2.  Bãn sẽn yãag tʋʋmdã wilga Wẽnnaam pãng la b belem. 
3.  Wẽnd-dot sẽn tall Sɩɩgã pãng tẽn-tʋmdã yĩng pagsame. 

 
Gomdã kʋʋb la bool tɩ wa taoore 

1.  Yãmb sɩd yaa Pãntekot neda? 
2.  Yãmb dat n yɩɩ Pãntekot ned sɩd-sɩda? 
3. D yãk yam tɩ yɩ Pãntekot neb sɩda. 

[ DRM ] 



208 
 

Pãntekot ne Zamaan Ning sẽn Pʋgdã 
 
Koe-mooneg gom-yend pʋgẽ: Lisg Sɩɩg-sõng pʋgẽ wã yaa bũmb tõnd sẽn tog n 

bas ne d kom-bɩɩsã la d kambã. 
Koe-moonegã sẽn ya bũmb ning yĩnga : Tɩ yik pastɛɛr-dãmba, ba-rãmba, la 

wend-doog taoor dãmbã ratem tɩ maan b sẽn na maan tɩ zamaan ning sẽn 
pʋgend tõndã pid ne Sɩɩgã. 

Kaoreng zĩiga:  Zowɛll 2:28; Tʋʋma 2:17, 38-39 
 
Tɩʋʋsg koɛɛga 
1.   Zoees ning b sẽn zoet n deesd taabã pʋgẽ, tɩ kɩs ned ning sẽn na n deeg-a 

foomã raoogã wakat yaa yell wakate, bala, a tõee n teema zoeesã baoosgo.   
2. Zãms-kãngã na n goma kɩs Pantekot raoogã ned ning sẽn na n deeg zĩigã 

yelle. 
 
I. KÃABGO: KÃABGÃ YAA KOM-BƖƖSÃ NE NIN-KẼEMBÃ FÃA 

YĨNGA (Zowɛll 2:28; Tʋʋ 2:17) 
A. A Zowɛll pĩnd-n-bãngr gomdã ne a pidsg Tʋʋma sebrẽ wã wilgdame tɩ 

Sɩɩgã kũunã yaa kom-bɩɩsã ne nin-kẽembã fãa yĩnga. 
1. A gũbga kom-dibli la kom-pugli, kom-bɩɩs la nin-kẽemba. 
2. Tʋʋma 2:38-39 wilgda nao-yakemd sẽn ya zamaan nao-yakemde.   

B. Wẽnnaam datame tɩ tẽed fãa deeg Sɩɩgã: “Mam na n pʋdga M Sɩɩgã 
ninsaalbã fãa” zutu, sẽn dat n yeel tɩ: nebã fãa” (Tʋʋ 2:17). 

D. A Zezi yeelame tɩ “Wẽnnaam soolemã yaa neb a woto yĩnga” (Luk 
18:15-16).  
1. Wẽnnaam soolemã sãn yaa kamb dẽnda, bõe yĩng tɩ bũmb ning Ba 

wã sẽn kãabã ka bãmb dẽnda? 
E. Kamb me tõee n paama lisg Sɩɩg-sõng pʋgẽ. 

1. Tõnd tog n kõ-b-la zãmsg lisg Sɩɩgã pʋgẽ wã zugu … 
2. … la d pʋʋs ne-b tɩ b reeg Sɩɩg-sõngo. 
3. A Zãmbatiis dag n pida ne Sɩɩg-sõngo, “baa sẽn deng a rogem.” 

(Luk 1:15). 
4. Baa ne a Zãmbatiis sẽn yɩ a yembr bõn-kãng wɛɛngẽ wã, ket n yaa 

sɩd tɩ biig ka be n paood tɩ loog n ka tõe n paam pidb ne Sɩɩgã ye. 
 

II. TƲƲMD SẼN BE D ZUGU: TƖ RƖK PÃNTEKOTÃ N TAAS ZAMAAN 
NING SẼN PƲGEND TÕNDÃ 
A. Wẽnd-doogã kibar pʋgẽ, b menesa sɩd kãsems wʋsg wakat wakate, bala, 

b ka rɩk-a n taas zamaan nins sẽn pʋgend bãmbã ye. 
B. Karem-y Tõod 4:9  

1. Tõnd sãn ka gũusi, tõnd tõee n basame tɩ Wẽnnaam pãngã la b sẽn 
maand bũmb ninsã “salg n yi tõnd sũyẽ wã”.”   

2. Tõnd sãn bas tɩ bũmb salg n yi tõnd sũyẽ wã, tõnd na n maana wãn n 
dɩk-a n taas neda?   

3. Zu-loɛɛg ning sẽn be tõnd zut d kambã wɛɛngẽ sɩngda ne d sẽn na n 
mao tɩ tõnd mens sẽn paam lisg Sɩɩg-sõng pʋgẽ wã rãamd ket n beẽ.  

D. Tõod 6:1-2, 7: A Moyiiz goma wʋsg n wilg tɩ yaa bõn-kãseng ne tõnd tɩ 
d rɩk Wẽnnaam goamã sɩdã n bas ne d kambã, sẽn na yɩlg tɩ tõnd kambã 
me paam bark la yõod nins kẽnd ne Wẽnnaamã sẽn wat-ne wã.   
1. Yirã n ya zĩ-sõng n yɩɩd kamb wubr yĩnga. 
2. Bee ne ba-rãmbã tɩ b sui bõn-kãens b kambã sũyẽ.   

E. Tõnd me tog n wilga kambã sẽn wat wẽnd-doogẽ wã, tɩ b ba-rãmbã ka 
kirist-tẽedbã, kũunã sẽn ya a soaba.  
1. Bõe n tõe n sɩɩs biig sũur n yɩɩd a sẽn na n yã Wẽnnaam Sɩɩgã pãng 

la b belem a vɩɩmã pʋgẽ? 
 

III. KEOOGRE:  ZAMAAN NING SẼN PƲGDÃ SÃN KA PID NE SƖƖG-
SÕNGO, PÃNTEKOT WẼND-DOTÃ NA N KIIME. 
A. Tõnd tog n tara ratem tɩ tall d kom-bɩɩsã ne d kambã n taas lisg Sɩɩg-sõng 

pʋgẽ wã pʋgẽ. 
1. Gom-y Bʋ-kaoodb 2:10-13 wã yelle. 
2. Da tags-y tɩ kambã ne kom-bɩɩsã sẽn be wẽnd-doogẽ wã dũnda wã 

na n sekame tɩ kɩt tɩ b bɩ la b sak Wẽnnaam wa sẽn zems ye.   
B. Tõnd sãn dat tɩ zamaan ning sẽn pʋgendã kẽ Wẽnnaam tʋʋmdẽ wã, a tog 

n paama Sɩɩg-sõng pãngã. 
1. Kamb ne kom-bɩɩs tõee n yɩɩ kaset dãmba, baa mosã bala.  
2. Tẽeg-y tɩ lisg Sɩɩg-sõng pʋgẽ wã võor yaa tɩ reeg pãng n kɩs kaseto 

(Tʋʋ 1:8). 
 
IV. SOR SẼN NA TŨ:  BŨMB NINS D SẼN TOG N MAAN N DƖK 

PÃNTEKOTÃ N TAAS ZAMAAN NING SẼN PƲGEND-A WÃ. 
A. Tõnd tog n kõo zamaan ning sẽn pʋgend-a wã zãmsg Sɩɩg-sõngã zugu. 
B. Tõnd tog n pʋʋsa zamaan ning sẽn pʋgend-a wã yĩng t’a deeg Sɩɩgã. 
D. Tõnd tog n zãmsa ba-rãmbã b sẽn na n zãms b kambã to-to tɩ b paam 

pidb ne Sɩɩgã.   
E. Weer sãn be zamaan ning sẽn pʋgend-a wã yĩng fãa, bɩ d sõng-b tɩ be 

reeg Sɩɩg-sõngo. 
 
Gomdã kʋʋb la bool tɩ wa taoore 

1. D da sak tɩ b wa yetẽ tɩ tõnd zamaanã ka tõog n tɛ zamaan ning sẽn 
pʋgend-a wã n kẽes Pãntekot pʋgẽ ye.   

2. Wa-y la y yãk yam tɩ kɩs Pãntekot raoogã neb nins sẽn na n deeg-b tõnd 
zĩig n zoe wã. 

Pagba la Pãntekot Nekre 
 
Koe-mooneg gom-yend pʋgẽ: Wẽnnaam saagrã pʋgẽ, pagb yaa tɩlɛ wẽnd-doog 

sẽn tar Sɩɩgã pãng meeb yĩnga. Woto yĩnga, b tog n naaga tʋʋmdẽ wã. 
Koe-moonegã sẽn ya bũmb ning yĩnga : Tɩ yik pagbã ratem tɩ paam pidb ne 

Sɩɩgã, la b naag b toog n kɩt tɩ Pãntekot nekr wa wẽnd-doogẽ wã. 
 
Tɩʋʋsg koɛɛga  
Wakat sãn ta tɩ b tog n wa ne Pãntekot nekr wẽnd-doogẽ... 
 
I. PAGB BELEM BE YAA YEL-KÃSENGA. 

A. Gʋls-sõmyã fãa pʋgẽ, pagb talla zĩ-kãseng Wẽnnaam tʋʋmdã pʋgẽ:  
1. Sẽn deng Pãntekotã, b talla zĩ-kãsenga. 

a. A Deboora yɩɩ Wẽnnaam no-rɛɛs-poak la bʋ-kaood Israyɛlle 
(Bʋ-. 4:4-15).  

b. A Maari rɩka pʋg ne Sɩɩg-sõng pãnga (Luk 1:35). 
d. A Elizabɛt togsa pĩnd-n-bãngr gomde (Luk 1:41-45). 
e. A Maari togsa pĩnd-n-bãngr gomde (Luk 1:46-55). 
ɛ. A Ãnd togsa pĩnd-n-bãngr gomd a Zezi wɛɛngẽ (Luk 2:36-38). 

2. Pagb reega Sɩɩgã Pãntekotã daare (Tʋʋ 1:14). 
3. A Pirsill yɩɩ tʋmtʋmd sẽn tall Sɩɩgã pãng n sõng a sɩda (Tʋʋ 18:26). 

a. A sõnga a Apolos t’a paam lisg Sɩɩg-sõng pʋgẽ. 
4.  A Filip kom-pugli a naas yɩɩ Wẽnnaam no-rɛɛsdba (Tʋʋ 21:9) 

B.  Pagb talla zĩ-kãseng wakat ning Pãntekot tũudumã sẽn saag dũni fãa wã. 
1. Pagb naag n tɛɛ nekrã Azusa Street. 
2. Naoor wʋsgo, pagb n lʋɩ taoor n tebend tẽn-tʋmd tʋʋmdã. 

a. A Agnes Osmond n yi pipi ned sẽn gom gom-zẽn wakat ning 
Sɩɩgã sẽn pʋdg Topeka wã. 

b.  Pagb wʋsg yii Azusa n tɩ pags wẽnd-doto, la b yɩ koe-noogã 
moaandba, pastɛɛr-dãmba, la tẽn-tʋmdba. 

3. Burkina Faso, pagb 100000 pʋʋsda sibr fãa n kot tɩ Sɩɩgã pʋdg neb 
zutu. 

D.  Pagb na n talla zĩ-kãseng wakat ning b sẽn dat n tall Pãntekot n taas 
Afirkã.  

 
II. PAGB YAA BŨMB SẼN YA TƖLƐ. 

A. Afirik wẽnd-doogã pʋgẽ, pagbã sõor yɩɩda pʋɩ-sʋka. 
B. Wẽnnaam kõ-b-la kũun la minim toor zalle: 

1. B kõ-b-la yam-yãkre. 
2. B kõ-b-la ned kʋmb sũuri. 
3. B kɩtame tɩ b wʋmd Sɩɩgã sẽn dat tɩ sɩɩs-bã. 

D. Pagbã tara weer neb a taab sẽn ka tar tɩ moon koe-noogã. 
1. B tõee n kẽe zĩis kẽer sẽn ya toog ne raop tɩ kẽ. 

2. Bãmb tõee n goma ne neb a taab n kõ-b zãmsg ne yɛl sẽn ka tõe n 
gom yaar ye. 

 
III. D TOG N NAAGA PAGBÃ. 

A. Pagbã tog n wʋma lisg Sɩɩg-sõng pʋgẽ wã võor (sẽn zemsd ne Wẽnnaam 
sebrã) sõma. 
1. Pãntekotã wakatã, … 

a. … b yeela pagbã bũmb ning b sẽn yeel daopã: “Yals-y n gũ-y 
Sɩɩgã” (Tʋʋ 1:4). 

b. … pagbã paama pãngã kãab-yendã bala (Tʋʋ 1:8). 
d. … bũmb ning sẽn maan daopã me maana pagbã (Tʋʋ 2:4). 
e. … pagbã reega Sɩɩgã tʋʋmd ning raopã me sẽn na n tʋmã yĩnga, 

sẽn ya-a tɩ yɩ Kirist kaset dãmb neb nins sẽn menemã nengẽ 
(Tʋʋ 1:8; 2:18-19).  

2. Baa ne yõod wʋsg sẽn be kirist-tẽedb nins sẽn pid ne Sɩɩgã n gomd 
gom-zẽnã yĩngã, ka rẽnda yĩng pipi la b kõt bãmb lisg Sɩɩg-sõng 
pʋgẽ ye. Pipi bũmb ning yĩng b sẽn kõt bãmb lisg Sɩɩgã pʋgẽ yaa tɩ b 
paam pãng n kɩs kaseto. 

B. Pagbã tog n paama lisg Sɩɩgã pʋgẽ sẽn ya sɩda. 
1. Wa-y ne sũur datem sɩd tɩ tʋm Kirist yĩng sõma n yɩɩda. 
2. Bas-y dat tɩ neb na yã-y wã poorẽ.  
3. Sɩk-y y meng Wẽnnaam taoore, la b na zẽk yãmba (1 Pɩ 5:6). 
4. Bãng-y tɩ Wẽnnaam na n ninga datemã yãmb sũurẽ.  

D. Pagb tõee n maana wãn n naag b toog tall Pãntekotã n kẽnd Afirkã pʋgẽ? 
1. Wʋm-y Wẽnnaam tʋmbã sẽn ya a soaba (Luk 24:46-49). 
2.  Sak-y Kirist sẽn yeel tɩ y paam pidb ne Sɩɩgã. 
3.  Wẽnnaam sãn kõ yãmb zu-noog tɩ kɩs bãmb kaset bɩ y bẽd n kise. 

a.  Da maan-y rabeem Wẽnnaam sãn yeel yãmb tɩ y moon ye. B na 
n tuka sor yãmb yĩng la b kõ-y tʋʋmã teedo. 

b.  Tõe tɩ Wẽnnaam kõ yãmb pʋʋsg bɩ sõngr tʋʋmde. 
4.  Tẽeg-y tɩ b yeela nebã fãa tɩ b yɩ Kirist kaset dãmba. 
5.  Wẽnnaam pagba, d yik ne Sɩɩgã pãnga, la d fãa yɩ Kirist sẽn dat tɩ 

tõnd yɩ bũmb ninsã. 
 
Gomdã kʋʋb la bool tɩ wa taoore 

Wa-y la y yãk yam tɩ yɩ Wẽnnaam tʋʋm-teoog sẽn na n tall Pãntekot nekrã n 
kẽes yãmb wẽnd-doogẽ wã la Afirka. 

Lekoll Biblik sẽn Ya Pãntekot Dẽnda 
 
Koe-mooneg gom-yend pʋgẽ: Tõnd lekoll biblik rãmbã tog n yɩɩ Pãntekot rẽnd 

sɩd-sɩda, sãn yaa tɩ tõnd wẽnd-doogã dat n tõog n tʋma Wẽnnaam tʋʋmdã b 
sẽn kõ tõndã. 

Koe-moonegã sẽn ya bũmb ning yĩnga : Tɩ tʋʋm-zãadbã ne sẽn kõt-b zãmsgã na 
wʋm Pãntekot lekoll biblik sẽn ya to-to võore, tɩ rẽ poore, bɩ b bao tɩ kɩt tɩ b 
lekoll-dãmbã lebg Pãntekot bũmb sɩd-sɩda, la b tees nebã neng tẽn-tʋmdã 
weoogo. 

Kaoreng zĩiga:  Matiye 28:19-20, Zã 14:12, 15-18, 26 
 
Tɩʋʋsg koɛɛga 
1. Tõnd tog n maana d sẽn na maan tɩ tõnd lekoll biblik-rãmbã sɩd yɩ Pãntekot 

bũmbu. 
2. Bõn-yẽg a naas sẽn ya Pãntekot lekoll biblik wila: 
 
I. TƲƲMD NING SẼN BE PÃNTEKOT LEKOLL BIBLIK ZUGU 

A. Tõnd na n wilga d tʋʋmdã la d sẽn dat n ta zĩis ninsã, sẽn na yɩlg n paam 
ra-makdg sẽn na sõng tõnd tɩ d pa sorã zugu. 

B. Pipi tʋʋmd sẽn be Pãntekot lekoll biblik zug yaa tɩ sõng wẽnd-dotã tɩ b 
pids Wẽnnaam tẽn-tʋmdã.  

D. Zĩis nins Pãntekot lekoll biblik sẽn dat n ta wã sʋka, bãmba bee be: 
1. Kɩt tɩ wẽnd-doogã kel n pa n ya Pãntekot bũmbu. 

a. Zãmsg kõtb sẽn ya Pãntekot neb yaa “tẽebã gũudba.”  
b. Wẽnd-doogã tog n paama Sɩɩgã pãng n tõog n tʋm Wẽnnaam 

tʋʋmdã. 
2. Tɩ pids Tẽn-tʋmd sẽn ya Kãsengã. 

a. Reeg zãmsg naaga Tẽn-tʋmd sẽn ya Kãsengã (Mat 28:20).  
b. Tõnd tog n zãmsame tɩ reeg zãmsg “wa Pãntekot rãmba.”  

3. Kɩt tɩ wẽnd-doogã pa Wẽnnaam sebrã zugu.  
a. Yaa Gʋls-sõmyã sẽn zems zãngã zug la nebã tog n tilg Pãntekot 

tʋʋmã kãenkãe. 
4. Kɩt tɩ neb lebg koe-noogã tʋmtʋmdb sẽn wẽnd Kirista. 
5. Kɩt tɩ tʋmtʋmdbã sõor fɩɩg tigsgã koolg yĩnga.  
 

II. PÃNTEKOT LEKOLL BIBLIK ETHOS 
A. “Ethos” gomda tẽng neb sɩɩg wall b rog-n-mik yelle.  
B. Pãntekot lekoll biblik tog n waa ne “Sɩɩgã rog-n-miki.” 

1. Sɩɩgã tog n zĩnda neb naab buud fãa la tʋʋmd buud fãa pʋgẽ. 
2. Dog-n-mig-kãng ka wat n wa a woto bal ye, neb n tog n yãk yam n 

tʋm ne yam-leoogo, n naan-a la b zã-a. 
D. Pãntekot lekoll biblik tog n waa ne “tẽn-tʋmd tʋʋmdã rog-n-miki.” 

1. Neb sãn dat n naan tẽn-tʋmd dog-n-miki, kal b wʋm Wẽnnaam tẽn-
tʋmdã võor sõma la b yãk yam tɩ kẽng tẽn-tʋmdã.   

2. “Wẽnnaam kõta neb nins sẽn sakd bãmbã b Sɩɩg-sõngã” (Tʋʋ 5:32), 
sẽn dat n yeel tɩ neb nins sẽn naag bãmb tẽn-tʋmdẽ wã. 

3. Tõnd sãn ka yãk yam tɩ sak Wẽnnaam tẽn-tʋmdã, tõnd zãmsgã yaa 
lekoll pʋgẽ saagr zãmsg bala, la tõnd lekoll-dãmbã belem võor yaa tɩ 
kõ neb b bãngr kaset sɛba, la d kɩt tɩ sẽn deeg-b zãmsgã yɩ “wẽnd-
doog tʋmtʋmdb” sẽn ka tõe n me Wẽnnaam soolemã baa bilfu. 

E. Taoor dãmbã tog n waa ne Sɩɩgã dog-n-miki, la b zã-a. 
 
III. ZÃMSG SAAGR PÃNTEKOT LEKOLL BIBLIK PƲGẼ 

A. Lekollã tog n tara zãmsg saagr sẽn ya Pãntekot dẽnda.  
1. “Saagrã pʋgẽ”, bũmb nins fãa tõnd sẽn maand la d zãmsd nebã 

lekollẽ wã naagame. 
2. Yaa b sẽn na n gomd Pãntekotã yɛl bal la saagrã ya Pãntekot dẽnda. 

B. Tõnd tõee n kɩtame tɩ saagrã “yɩ Pãntekot saagre,” tõnd sãn tags bũmb 
nins sẽn pʋgdã yelle: 
1. Dẽ yĩnga, saagrã gomda Sɩɩg-sõng yell sõma? 
2. Zãmsg buud a wãn n tik Sɩɩg-sõng sẽn ya a soabã la b tʋʋmdã zugu? 
3. Dẽ yĩnga, saagrã zãmsda tʋmtʋmdbã tɩ b yɩ Pãntekot neb sɩd-sɩda, b 

wʋmbẽ, bũmb nins sẽn maand bãmbã, la b sẽn tʋmd ne b zãmsgã to-
to dũni wã meng pʋgẽ?   

4. Tõnd tog n talla d karen-biisã n kẽes tʋʋmd sẽn tũud sorã pʋgẽ. 
D. Bũmb ning sẽn sõngd ne Pãntekot zãmsg kũun n yɩɩd yaa karen-saamb-

dãmb sẽn ya Pãntekot neba. 
1. Saagrã yaa bũmb sẽn yɩɩd rɩk bũmb ning sẽn be sɛbẽ n zãms nebã.   
2. Bũmb ning sẽn na n maan bũmb karen-biisã vɩɩmẽ n yɩɩd fãa yaa 

karen-saamb-dãmbã vɩɩmã.   
3. Lekoll biblik-rãmbã tog n tara karen-saamb-dãmb sẽn pid ne Sɩɩgã, 

la sẽn tʋmd ne Sɩɩgã pãng wa a Zezi sẽn tʋmã bala.    
 

IV. LEKOLL BIBLIKÃ SƖƖG VƖƖMÃ 
A. Pãntekot lekoll biblik tog n yɩɩ zĩig Wẽnnaam belemã sẽn ya vẽeneg tɩ 

nebã neẽ. 
B. Sɩɩgã belem tog n lima kaorendã tõnd sẽn maand d wẽnd-doogẽ wã, la 

wẽnd-doogã yam tog n teesa Wẽnnaam tẽn-tʋmdã zugu. 
1. Tõnd tog n kɩtame tɩ Sɩɩgã kũuni, la sakr sɩɩg me pukdẽ. 
2. Pʋʋsg tog n lima zĩigã. 

 
Gomdã kʋʋb la bool tɩ wa taoore 

D yãk yam tɩ tilg Pãntekot lekoll biblik-rãmb sɩd-sɩda, la d zã-ba. 

D sẽn Tog n Moon Lisg 
Sɩɩg-sõng Pʋgẽ wã To-to 

 
Koe-mooneg gom-yend pʋgẽ: Yãmb tõee n moona lisg Sɩɩg-sõng pʋgẽ wã koɛɛg 

ne pãng tɩ ya sõma. 
Koe-moonegã sẽn ya bũmb ning yĩnga : Tɩ Wẽnnaam tʋmtʋmdbã ne kirist-

tẽedb sẽn tʋmd Wẽnnaam yĩngã tõe n bãng b sẽn na n moon lisg Sɩɩg-sõng 
pʋgẽ wã koɛɛg to-to tɩ yɩ sõma. 

 
Tɩʋʋsg koɛɛga 
1.  Pãntekotã daare, a Pɩyɛɛr moona Kirist kaorengã zamaan pipi koe-moonego 

(Tʋʋ 2:14-17; 32-33; 37-39; la 47b). 
2.  Baa ne sẽn yɩ koe-noog mooneg zĩigẽ wã, a goma lisg Sɩɩg-sõng pʋgẽ wã 

yelle. 
a.  Koe-moonegã vɛrse-rãmb 10 bãmb 25 sʋk (40%) goma bõn-kãng yelle. 
b.  A kẽnga taoor n gom yel-kãng yell a koe-mooneg a yiib soabã pʋgẽ (Tʋʋ 

3:19-21). 
3.  Koe-moon-kãngã: D sẽn na n moon lisg Sɩɩg-sõng pʋgẽ koɛɛg to-to. 
 
I.  TƖ MOON LISG SƖƖG-SÕNG PƲGẼ SẼN YA BÕN-KÃSENG TO-TO  

A.  Yaa sɩda, “yãmb paamda bũmb ning y sẽn moond n datã.” 
B.  Kong tɩ moon lisg Sɩɩg-sõng pʋgẽ koɛɛgã sẽn wat ne bũmb nins tɩ ka 

sõma: 
1.  Tẽedbã ka pit ne Sɩɩgã ye, la rẽ kɩtame … 

a.  … tɩ bɛ wã tõe n yik zabr ne-ba. 
b.  … tɩ b ka tõogd n kɩt kaset ye. 

2.  Wẽnd-doogã vɩɩm lebga poada (yamsem sẽn ka tar noosem!). 
3. Tẽn-tʋmdã tʋʋmd yaa laa. 

D. Bũmb sẽn kɩtd tɩ b get-a wa zaalem: 
1.  Wʋmb la sũur kaset kaalem …  

a. … lisg Sɩɩgã pʋgẽ sẽn ya yel-kãsenga, la a sẽn ya bũmb ninga, 
la a yalẽ wã wɛɛngẽ. 

b. … Wẽnnaam tẽn-tʋmdã ne yell ning sẽn be tõnd zugã wɛɛngẽ. 
2.  Wẽnnaam yɛlã ne bao tɩ yã n bãngã basbo … 

a. … bala, tõnd ka leb n tẽed lisg Sɩɩgã pʋgẽ wã tɩ sek ye, la tõnd 
ka moond a koɛɛg ye. 

b. … tõnd sẽn ka moond a koɛɛgã yĩnga, neb bilf bal n paamd 
pidbu. 

d. … sẽn ya neb bilf bal n paamd pidbã yĩnga, tõnd ka leb n tẽed 
lisg Sɩɩgã pʋgẽ paoong wʋsg ye. 

e. … woto, tõnd yita bũmb nins sẽn maand Pãntekot pʋgẽ wã zugẽ 
n yulumd n wat tẽnga. 

3.  Rabeem tɩ d ka na n tõoge: Pastɛɛr-dãmb sẽn zoet dabeem tɩ nebã ka 
na pid ne Sɩɩgã, tɩ rẽ wa ne yãnd b zugã yĩnga, b basdame n ka 
moond koɛɛg lisg Sɩɩg-sõng pʋgẽ wã zug ye. 

4. Minim pa seke.  
a. Pastɛɛr-dãmb n be n zɩ n paam zãmsg sɩd-sɩd ne b sẽn na  n 

moon koe-kãng zug to-to tɩ yɩ sõma, la b pʋʋs ne nebã to-to tɩ b 
deeg Sɩɩgã ye. 

b. Dẽ kɩtame tɩ b bas koe-zug-kãng kɛɛnga.  
E.  Yõod nins ned sẽn tõe n paam, a sãn tik tẽn-tʋmdã n moond lisg Sɩɩgã 

pʋgẽ wã koɛɛgã: 
1.  Tẽedbã na n sɩng n wʋmda võore, a kom na n yõk-b-lame, la b na n 

paama pidbu. 
2.  Wẽnd-doogã na n yalgame la a bɩ. 
3.  Wẽnd-doogã na n paama pãnga, la a paam tagsg tɩ naag tẽn-tʋmdã 

tʋʋmẽ. 
Ɛ.  Bee tõnd ned kam fãa zug tɩ moon lisg Sɩɩg-sõng pʋgẽ wã koɛɛga (1 Kor 

9:16). 
 
II.  SẼN NA N TÕOG N MOON LISG SƖƖG-SÕNG PƲGẼ KOƐƐG TO-TO  

A.  Tɩ tõnd nebã paam Sɩɩgã pidb la b paam pãng n yɩ kaset dãmbã n tog n be 
taoor tõnd tagsgã pʋgẽ. 

B.  Koe-moon-sõng yalẽ a tãabo: 
1.  Vẽenega: Yãmb na n bilga y tagsgã vẽenega. 
2.  Tẽebo: Yãmb moondame la y tẽed tɩ Wẽnnaam na n tʋmame. 
3.  Tɩ tũud taaba: Yãmb kɩtdame tɩ raood la sik-m-meng tũud taaba. 

D.  Yãmb sãn moond lisg Sɩɩg-sõng pʋgẽ koɛɛga, tall-y bõn-kãensã y yamẽ n 
dat tɩ b yɩ: 
1.  Yãmb makdame tɩ ning ratem nebã sũyẽ tɩ paam pidb ne Sɩɩgã (Mat 

5:6; Zã 7:37). 
2.  Yãmb moondame tɩ ning tẽeb nebã sũyẽ tɩ teeg Sɩɩgã (Zã 7:38; Ga. 

3;2, 14). 
3.  Yãmb makdame tɩ kɩt ne nebã wʋm yellã võor vẽenega. 

a.  Wʋmb ne lisgã menga. 
b.  Wʋmb ne b sẽn na n deeg Sɩɩgã to-to. 
d.  Wʋmb ne b sẽn tog n gũ wakat ning b sẽn wa n na n deegã. 

E.  Bool tɩ wa taoorã wɛɛngẽ. 
1.  Wakat fãa, bool-y nebã tɩ b wa taoore. 
2.  Wilgd-y tɩ tõeeme. 
3.  Gũ-y leokre. 

 
Gomdã kʋʋb la bool tɩ wa taoore 

Wẽnnaam na n talla yãmb n tɛ nebã n kẽ lisg Sɩɩg-sõng pʋgẽ wã pʋgẽ. 

Pʋʋs ne Tẽedbã tɩ B Reeg Sɩɩgã 
 

Koe-mooneg gom-yend pʋgẽ: Yãmb tõeeme n pʋʋs ne tẽedbã sõma tɩ b tõe n paam 
lisg Sɩɩg-sõng pʋgẽ. 

Koe-moonegã sẽn ya bũmb ning yĩnga : Tɩ sõng tẽedb sẽn pid ne Sɩɩgã tɩ b bãng b 
sẽn na n sõng tẽedb a taab to-to tɩ b reeg Sɩɩg-sõngo, la d ning b yamẽ tɩ b pʋʋs 
neb a taab yĩng tɩ b reege. 

 

I.  BŨMB NINS D SẼN TOG N DENG N GESE 
A.  Ãnda n tõe n pid ne Sɩɩg-sõngo? 

1.  Ned ning fãa sẽn paam dogem paalga. 
B.  Ãnda n tõe n pʋʋs neb a taab yĩng tɩ b paam pidb ne Sɩɩgã? 

1.  Ned ning fãa sẽn pid ne Sɩɩg-sõngo. 
2.  Bũmb ning a soab sẽn tog n paam n yɩɩd yaa tɩ Wẽnnaam bark neb a 

taabã la b tall-b n tʋme. 
D.  Wẽnnaam sebrã sẽn wilgd bũmb ning sẽn sõngd tɩ ned reeg Sɩɩg-sõngo: 

1.  Sẽn baood-a wã tog n wʋma Wẽnnaam tẽn-tʋmdã võor la a yãk yam tɩ 
kẽng-a (Tʋʋ 5:32). 

2.  Wẽnnaam kom tog n tara sẽn baood-a wã (Mat 5:6; Zã 7:37). 
3.  Sẽn baood-a wã tog n talla tẽebo (Gal 3:5; 14). 
4.  Yãmb tog n pʋʋsame. (Tʋʋma sebrã pʋgẽ, wakat fãa, yaa pʋʋsg pʋgẽ 

la neb reeg Sɩɩgã.) 
 

II.  SẼN MAAND TO-TO: YÃMB SẼN NA N PƲƲS NED YĨNG TO-TO T’A 
PAAM PIDB NE SƖƖG-SÕNG (Nao-yakem a tã:).  
A.  Nao-yakemd a 1: Sõs ne taaba. 

1.  Keng-y sẽn baood-a wã raoodo, n yeel-a t’a sẽn maandã zemsame, la 
tɩ Wẽnnaam sũur yaa noog ne-a. 

2.  Sõng-y sẽn baood-a wã t’a paam tẽebo. Yãmb tõee n yeelame yaa … 
a.  “Dũnda na n yɩɩ da-kãseng sẽn yɩɩd fãa fo vɩɩmã pʋgẽ.”  
b. “Wẽnnaam tara bũmb toor zall fo yĩnga.” 

3.  Tall-y bũmb a yiib sẽn dat tɩ maanã y yamẽ n bilg a soabã: yaa tɩ kɩt 
t’a paam tẽeb t’a na n paamame, la tɩ kɩt t’a wʋm võor vẽenega. 
a.  Yãmb sẽn na n maan to-to tɩ sẽn baood-a wã paam tẽeb a sũur 

pʋgẽ t’a na n paamame: 
1)  Togs-y-b bũmb ning a Zezi sẽn yeelã: “Kos-y la b na kõ 

yãmba…” (Luk 11:9, 13). 
2)  Yeel-y yaa: “Rat n yeelame tɩ yãmb sãn kose, Wẽnnaam na n 

kõo yãmb Sɩɩg-sõngã” (Luk 11:9-10). 
b.  Yãmb sẽn na n maan to-to tɩ sẽn baood-a wã wʋm võor vẽenega:  

1)  Togs-y baoodã bũmb ning yãmb sẽn na n maanã kɛpɩ. 
2)  Kɩt-y tɩ baoodã bãng bũmb ning a sẽn tog tẽ a paoongã kɛpɩ. 
3) Pʋʋsg buudu: “Tõnd na n pʋʋsa pʋʋsg a yiibu. Tõnd na n 

deng n kosa Wẽnnaam tɩ b pid tõnd ne Sɩɩg-sõngo. Tõnd sãn 

kose, Wẽnnaam na n leokame, la b na n kõo tõnd b Sɩɩgã. 
Sẽn pʋgda, tõnd na n maana tẽeb nao-yakemd n deeg Sɩɩg-
sõngã. Tõnd na n pʋʋsa woto: ‘Ne a Zezi yʋʋre, mam deegda 
Sɩɩg-sõngã.’ Yãmb sãn pʋʋs pʋʋs-kãnga, tẽ-y y sũurã pʋgẽ, 
la yãmb na wʋm bãmb Sɩɩgã sẽn pit yãmbã rãamde. Rẽ 
poore, yãmb na sɩng n gom gom-zẽn wa Sɩɩgã sẽn kõt yãmbã, 
goam buud yãmb sẽn zɩ n zãmse.” 

B. Nao-yakemd a 2: Yam-yãkr pʋʋsg pʋgẽ. 
1. Yãmb sẽn tɛt ned ning sẽn baood-a wã, kos-y ne tẽebo (Luk 11:9-13) 

a. Pʋʋsg mamsgo: “Zu-soaba, mam waame n na n paam pidb ne 
Sɩɩg-sõngo…Bũmb ka be mam sẽn dat n yɩɩd ye...Yãmb kãabame 
tɩ sẽn kos-a fãa na n deegame...Mam kotame, n gũud n na n 
deege...kõ-y maam Sɩɩg-sõngã.”  

b. Rẽ poore, yeel-y-yã-a yaa “Wʋm Wẽnnaam belemã sẽn sigd fo 
zugã rãamde.” 

2. Tae-y-yã-a t’a reeg ne tẽebo (Luk 11:10; Mark 11:24). 
a. Yeel-y-yã-a yaa: “Woto yaa raood tẽeb pʋgẽ nao-yakemde.” 
b. “Zu-soaba, ne a Zezi yʋʋre, mam deegda Sɩɩg-sõngã.” 
d. “Mosã, reeg ne tẽebo … Wʋm Sɩɩgã belem fo pʋgẽ wã rãamde. 

3. Keng-y baoodã raood tɩ gom ne tẽebo (Tʋʋ 2:4). 
a. Bãng Sɩɩgã belem fo pʋgẽ wã rãamde. 
b. Sɩng n gom zĩig ning fo sẽn wʋm Wẽnnaam belem rãamdã! 

4. Sãn ya tɩlɛ bɩ y leb n sɩng a sɩngrẽ. 
a. Wilg-y-b b sẽn tõe n leok Sɩɩgã to-to tɩ yɩ sõma n yɩɩda. 

D.  Nao-yakemd a 3: Pʋʋsgã poorẽ wilgri. 
1. B sãn pid ne Sɩɩg-sõngo, gom-y ne-b … 

a. Sɩng tɩ kɩs Kirist kaset zĩig-pʋgẽ wã yelle. 
b. B sẽn tog n zã b vɩ-paalg Sɩɩgã pʋgẽ wã to-to. 

2. B sãn n ka pidi, gom-y woto n paas b raoodo: 
a. “Da boog-y y raood ye. Kẽng-y taoor ne baoobo, la bilf sãn 

paase, y na n pidame. A Zezi da kãabame.” 
b.  Tõe tɩ b na n le rat n pʋʋsame yɛsa.  

 

III.  BŨMB A TAAB Y SẼN TOG N GESE. 
A. Karem-y Wẽnnaam Goamã n bãng Wẽnnaam sebrã sẽn yet yel-kãng zugu, 

sẽn tɩ yɩɩd fãa yaa Tʋʋma sebrẽ wã. 
B. Da maan-y kʋɩʋʋng sɩɩgã wẽngẽ n ka pʋʋsd nebã yĩng ye. 
D. Yãmb sãn wa pʋʋsd nebã yĩng tɩ b na reege, ges-y yãmb mengã yẽesem 

sẽn taẽ. Wɩngd-y la y yet tɩ na n yɩɩme, la y ra pẽdgd nebã ye. 
 

Gomdã kʋʋb la bool tɩ wa taoore 
Bũmb ka be n noogd sũur n yɩɩd tɩ sõng nebã tɩ b paam Sɩɩgã pidb ye. 

Yẽbg Wẽnd-dot sẽn 
Kẽnd Tẽn-tʋmdã ne Sɩɩgã Pãnga 

 
Koe-mooneg gom-yend pʋgẽ: Tõnd tog n tara ratem tɩ pags wẽnd-dot sẽn kẽnd 

tẽn-tʋmdã ne Sɩɩgã pãnga. 
Koe-moonegã sẽn ya bũmb ning yĩnga : Tɩ wẽnd-do-kãngã rãmb na bãng b sẽn 

na n pags wẽnd-dot sẽn pid ne Sɩɩg-sõng to-to, wẽnd-dot sẽn tagsd 
Wẽnnaam tẽn-tʋmdã yelle. 

 
Tɩʋʋsg koɛɛga 
1.  Kirist yeela tõnd tɩ d pags wẽnd-doto. 
2.  Sok-kãsenga: Wẽnd-dot a bõe buud la tõnd na n pagse? 

a.  D na n pagsa wẽnd-dot sẽn ka pãnga, n dat teelg bala? 
b.  Mam yetame tɩ y wa tɩ d pags “wẽnd-dot sẽn kẽnd tẽn-tʋmdã ne Sɩɩgã 

pãnga!” 
3.  Tõnd na n baoo wẽnd-doog sẽn ya mamsg tõnd yĩng yɛɛne? 

a.  Tʋʋma sebrã pʋga. 
 
I.  MAMSG NING SẼN BE-A TƲƲMA SEBRÃ PƲGẼ WÃ: WẼND-DOT 

SẼN KẼND TẼN-TƲMDÃ NE SƖƖGÃ PÃNGA 
A.  Tʋʋma 1.8 wã n ya Tʋʋma sebrã vɛrse-yẽgre. 

1.  Verse kãngã wilgda wẽnd-dot buud a yiib a Zezi sẽn dat n pagse: 
a.  B tog n deega pãng Sɩɩgã nengẽ (”Yãmb na n deega pãng wakat 

ning Sɩɩg-sõng sẽn na n wa …”). 
b.  B tog n teesa b yamã tẽn-tʋmdã Wẽnnaam sẽn tʋm-bã zugu: 

(“La yãmb na n yɩɩ mam kaset dãmba…hal tɩ ta dũni tɛka”). 
2.  Tõnd sãn pagsd wẽnd-doto, tõnd tog n yãka yam tɩ pags wẽnd-dot 

sẽn kẽnd tẽn-tʋmdã ne Sɩɩgã pãnga. 
a. Wẽnd-dot sẽn ka na n kaoos n pags wẽnd-dot a taab sẽn na n 

kẽng tẽn-tʋmdã ne Sɩɩgã pãnga. 
b. Tõnd sãn maand woto, tõnd na n paama “wẽnd-dot sẽn dogd 

wẽnd-dot n yɩlemdẽ.” 
B.  Tõnd me tog n pagsa wẽnd-dot tẽn-zutẽ wa a Polle. 

1.  MSG: A Poll pagsa wẽnd-dot Korẽnte, Atɛnde, la Efɛɛse (Tʋʋ 17:15 
lsp, 18:1 lsp, 19:1 lsp). 

2.  La woto wã, bõe n maane, wẽnd-doog ning tõnd sẽn pakã sãn ka tar 
sɩɩg pʋgẽ vɩɩm n tõe n doge? 

D.  Tõnd sãn pagsd wẽnd-dot sẽn kẽnd tẽn-tʋmdã ne Sɩɩgã pãnga, tond tũuda 
Wẽnnaam sebrã sẽn wilg tɩ tog n yɩɩ to-to wã. 
1.  A Zezi meng paka wẽnd-doog a woto buudu (Tʋʋ 1:8).  
2.  Tẽn-tʋmdbã goma wẽnd-dot sẽn kẽnd tẽn-tʋmdã ne Sɩɩgã pãngã 

pagsg yell wʋsgo. 
a.  Bũmb ning sẽn pak tẽn-tʋmdbã Samari wã (Tʋʋ 8:17-18). 

b.  A Poll sẽn maan to-to Efɛɛzã (Tʋʋ 19:1-10). 
 
II. YAM-YÃKR TƖ PAGS WEND-DOT SẼN KẼND TẼN-TƲMDÃ NE 

SƖƖGÃ PÃNGÃ SẼN YA YEL-KÃSENG TO-TO 
A.  Tõnd mi n tẽedame tɩ tõnd sẽn ya Assemblees de Dieu wã, wẽnd-dot nins 

fãa tõnd sẽn pagsdã yaa Pãntekot wẽnd-doto, tɩ yaool n ka woto ye. 
1.  La, Assemblees de Dieu sẽn ya tẽn-tʋmdã zood-lageng tʋmtʋmdbã 

yĩnga, wẽnd-dot nins tõnd sẽn pagsdã kel n yaa wẽnd-dot sẽn kẽnd 
tẽn-tʋmdã. 

2.  Tɩ tags a woto yaa tudgri. 
B.  Tõnd sãn pagsd wẽnd-do-paalse, tõnd tog n tʋmda ne “yam-yãkre” 

1.  Yam sẽn yãk fãa tog n yɩɩ ne yam-leoogo. 
2.  Bũmb fãa sẽn maand tog n yɩɩ ne yam-yãkre. 
3.  Fãa tog n dat n woma biis nins d sẽn pĩnd n dat n womã: Wẽnd-doog 

sẽn kẽnd tẽn-tʋmdã ne Sɩɩgã pãnga. 
 
III.  SẼN TÕE N MAAN TO-TO N PAGS WẼND-DOT SẼN KẼND TẼN-

TƲMDÃ NE SƖƖGÃ PÃNGA 
A.  Paam-y yãab ne wẽnd-doog ning buud yãmb sẽn dat n pakã: 

1.  Wẽnd-doog neng sẽn tees Wẽnnaam tẽn-tʋmdã. 
2.  Wẽnd-doog sẽn na n pags wẽnd-dot a taaba. 
3.  Wẽnd-doog sẽn deeg pãng Sɩɩg-sõng nengẽ. 

B.  Yãk-y nao-yakem nins y sẽn na n dɩkã, sẽn na yɩlg tɩ wẽnd-doog a woto 
buud puki. 
1.  Wẽnd-doog sẽn deeg pãng Sɩɩg sõng nengẽ:  

(Sõasg zãmsg sul pʋse: Sok-y yaa: “Nao-yakem bʋs la tõnd tog n 
dɩke, n tõog tɩ wẽnd-doog ning tõnd sẽn pakdã yɩ wẽnd-doog sẽn 
deeg pãng Sɩɩgã nengẽ?”) 

2.  Wẽnd-doog sẽn na n wẽneg n pags wẽnd-dot a taaba:  
(Sõasg zãmsg sul pʋse: Sok-y yaa: “Nao-yakem bʋs la tõnd tog n 
dɩke, n tõog tɩ wẽnd-doogã tõnd sẽn yẽbgã wẽneg n pags wẽnd-dot a 
taaba?”) 

3.  Wẽnd-doog sẽn wẽnemd a neng n tees Wẽnnaam tẽn-tʋmdã:  
(Sõasg zãmsg sul pʋse: Sok-y yaa: “Nao-yakem bʋs la tõnd tog n 
dɩke, n tõog tɩ tõnd wẽnd-doogã naag Burkina tõr wẽnd-doogã sẽn 
maan saagr ning tẽn-tʋmdã wɛɛngẽ wã?”) 

 
Gomdã kʋʋb la bool tɩ wa taoore 

Wa-y tɩ d yi n tɩ sɩng wẽnd-dot kobs sẽn na kẽnd Wẽnnaam tẽn-tʋmdã ne 
Sɩɩgã pãnga. 

Tae Tẽngẽ Wẽnd-doog t’a Paam 
Pãntekot Nekre 

 
Koe-mooneg gom-yend pʋgẽ: Tɩ wẽnd-doog fãa paam Pãntekot nekr la a wɩngd 

n baood neb nins sẽn menem n na n kõ Kiristã yaa yel-yẽgre. 
Koe-moonegã sẽn ya bũmb ning yĩnga : Tɩ paas pastɛɛr-dãmbã raood tɩ tɛ b 

wẽnd-dotã tɩ b paam Pãntekot nekre, la tɩ wilg-b sẽn tog n maan woto to-to.  
 
Tɩʋʋsg koɛɛga 
1. Pãntekot wẽnd-doog ka tõe n vɩɩmde, a sãn ka paamd Sɩɩg-sõng nekrã wakat 

wakat ye. 
2. Zãms-kãngã na n goma d sẽn na n maan to-to n wa ne Pãntekot nekr wẽnd-

doogẽ. 
 
I. NEKR YAA BÕE?   

A. Nekr yaa tɩ kõ bũmb sẽn ki wall sẽn kiid vɩ-paalle. 
B. Nebã tagsg yaa toor-toor ne nekr sẽn ya a soaba, wa: 

1. Nekr yaa saooga, yɩɩla, kaoosgo, yĩns kɩrbo.  
2. Nekr yaa bark la pĩnd-n-bãngr goama. 
3. Naoor wʋsgo, yaa bũmb nins sẽn maan tõndã la d teeg n bilgdẽ. 
4. La tõnd tog n baoo d bilgrã Wẽnnaam sebrã pʋgẽ.  

D. Tʋʋma sebrã wilga pipi nekrã sẽn zĩnd to-to.  
1. Tʋʋma 1.8 wilgda bõn-kãsems a tãab sẽn ya tɩlɛ nekr yĩnga: 

a. Fãagr sẽn wat ne sugr kosg la tẽeb ne Kiristã yĩnga 
b. Lisg Sɩɩg-sõng pʋgẽ 
d. Kaset kɩsg sẽn tar pãnga  

2. Bũmb a taab me sẽn maand nekr wakat yaa bõn-bãna, bãas maagre, 
yĩns kɩrbo, tʋʋm ne kɩdengo, la wẽnd-doog bɩɩbo. 
a. Baoosgo, fãagre, lisg Sɩɩg-sõng pʋgẽ, la kaset kɩsgã n be taoor 

nekr pʋgẽ. 
3. Nekr sɩd-sɩdã na n kel n kẽnga taoore, bõn-kãsems a tãab kãens sãn n 

beeme la b tʋmdẽ. 
 
II. MAMSG NE NEKR SẼN ZĨND TƲƲMA SAPƖTR A 2 SOABÃ PƲGẼ 

A. Tʋʋma 2 wilgda tẽedb sẽn paam pidb ne Sɩɩgã, la b sɩng n kɩt kaseto. 
B. Tʋʋma 2:37-47 wilgda nekr sẽn kẽngd taoor sẽn dɩkd neng ninga. 

1. Vɛrse 38-41 wilgdame tɩ neb nins sẽn paam fãagrã paama lisg Sɩɩgã 
pʋgẽ me. 

2. Wẽnd-doog sẽn vɩ ne Sɩɩgã pãngã na n puka bũmb a taab sẽn wilgd 
tɩ nekr n be (ges-y Tʋʋ 2:42-47). 

D. Pãntekot sɩd-sɩd nekr wata wakat ning nebã sẽn tẽed a Zezi yell b sẽn 
gomdã, la b pid ne Sɩɩgã, la b yit n moond koe-noogã neb a taaba. 

III. NEKR YAA BŨMB SẼN TOG N BE WAKAT FÃA 
A.  Sãn tʋm yʋʋm wʋsg tɩ biis wa ka waoog wall ka be, boodga raoodo.  

1. Sɩngrẽ wã, yaa tɩlɛ tɩ paam raood la nadg-pãnga.   
2. La tõnd tog n ninga d yamẽ t’a Zezi datame tɩ tõnd tall kood n wa-ne 

(Zã 4:35). 
3. Woto tõee n yɩɩme, tõnd sãn paam nekr sɩd-sɩda. 

B. Sɩɩgã sãn ka tʋmd wakat fãa, wẽnd-doogã na n kiime. 
 
IV. TAOOR DÃMBÃ TƲƲMD NEKR PƲGẼ 

A. Taoor dãmbã vɩɩm ne b tʋʋmã yaa yel-zug nekr wa wẽnd-doogẽ pʋgẽ.  
1. Tẽngẽ wẽnd-doog na n yɩɩ wa a taoor dãmbã vɩɩm sẽn ya a soaba. 
2. Wẽnnaam ninga taoor dãmb tẽngẽ wẽnd-doogẽ, tɩ b tõe n wub 

karen-biis sẽn deeg pãng Sɩɩgã nengẽ, tɩ bãmb tõe n tall-b n me b 
soolemã (Efɛ 4:11-12). 

B. Bũmb ning sẽn wa n tɩ be zugẽ wakat ning b sẽn kõt nin-sõmy wã tʋʋm-
teed tʋʋmdã yĩnga, yaa tɩ tall-b n ta lisg Sɩɩgã pʋgẽ wã pʋgẽ, la tɩ b vɩɩmd 
vɩɩm sẽn vɩ ne Sɩɩgã pãnga. 

 
V. SAGLG NE D SẼN NA N MAAN TO-TO N WA NE NEKRE 

A. Samari rãmbã nekrã wilgda nao-yakem kẽer tõnd sẽn tõe n dɩk n kɩt tɩ 
neb bao nekre (Tʋʋ 8:1-8,12, 14-17, 25).    
1. Bao-y tɩ yɩ taoor soab sẽn pid ne Sɩɩgã (wa a Filipu (Tʋʋ 6:3-5), a 

Pɩyɛɛre (4:8), la a Polle (9:-17-18; 13:9). 
2. Tẽ-y la y tall tẽeb tɩ nekr tõee n zĩndame. 

a. Sɩng-y mosã bala, baa ne yɛl nins sẽn gũbg yãmbã. 
b. Wẽnnaam pʋs n tõee n bẽda toog wakat n wa ne nekre, wa b sẽn 

maan Tʋʋma 8:1-4 pʋgẽ wã. 
3. Kẽng-y ne raood n moon Kirist yellã neb nins sẽn menemã (vv. 4-5).  

a. Nekr kõn wa, tõnd tʋʋmd sãn yaa tɩ moon koɛɛg nin-sõmy wã 
yĩng bala. 

4. Teeg-y Wẽnnaam tɩ b tʋm bãn tɩ pʋgl n wilg tɩ yãmb sẽn moond 
Kirist yellã yaa sɩda (vv. 6-7). 

5. Gom-y nebã sẽn tog paam lisg Sɩɩgã pʋgẽ wã yell wʋsgo, la y kõ 
nebã zu-noog tɩ reege (vv 15-17). 

6. Yãmb meng yɩ kaset soaba, n yɩ mamsg n wilg lisg Sɩɩgã pʋgẽ wã 
sẽn ya bũmb ning yĩnga (v. 25). 

 
Gomdã kʋʋb la bool tɩ wa taoore 

1. Yãk-y yam tɩ y na n tʋmame n bao tɩ Pãntekot nekr sɩd-sɩd wa yãmb 
wẽnd-doogẽ wã. 

2. D sɩng mosã, n wa n kos Zu-soabã tɩ b leb n pid tõnd ne bãmb Sɩɩg-
sõngã, sẽn na yɩlg n kõ tõnd pãng tʋʋm-kãng yĩnga. 

Koe-moonegã Kaoreng Zĩisi 
 

Kãab-kʋdgo Koe-moonegã Sõdgre 
 
Sõdb 11:1-6, 10-17 86 
Sõdb 11:16-17 56 
Sõdb 11:24-29 86 
Sõdb 11:26-29 39 
 
Bʋ-kaoodba 3:10-11 25 
 
1 Dĩm-dãmb 18:18-40 84 
 
Yɩɩn-sõng 85:6 90 
 
Zowɛll 2:28 94 
Zowɛll 2:28-29 23, 25, 31 
Zowɛll 2:28-31 26 
 
Ezayi 10:27 40 
 
Zakari 4:1-14 57 
 
Kãab-paalga 
 
Matiye 12:2-28 38 
Matiye 28:18-20 47 
Matiye 28:19-20 96 
 
Mark 16:15-16 47 
 
Luk 3:16 4, 17 
Luk 11:9-13 6, 16, 69 
Luk 24:46-49 47 
Luk 24:49 3 
Luk 24:45-49 51, 56 
 
Zã 1:29-34 18 
Zã 4:10-14 32 
Zã 7:37-39 20, 32, 36 
Zã 14:12 48, 96 
Zã 14:15-18 96 
Zã 14:16 70, 72 

 Koe-moonegã Sõdgre 
Zã 14:12-20 8 
Zã 15:26 70, 96 
Zã 16:7 8 
Zã 16:7-8 70 
Zã 16:7-15 50 
Zã 20:21-22 29, 47 
 
Tʋʋma 1.1-8 21, 38, 60, 66, 88, 91 
Tʋʋma 1.4-5 5, 12, 25, 27 
Tʋʋma 1.4-8 1, 3, 26, 30, 44, 47, 83 
Tʋʋma 1.8 2, 8, 12, 15, 19, 28, 42, 55, 58, 61,  
 62, 64, 81, 82, 87, 92 
Tʋʋma 1.1-11 52 
Tʋʋma 1.12-18, 31-33 80 
Tʋʋma 2:1-4 2, 26, 33, 35, 37, 58, 59, 64, 78, 79, 83 
Tʋʋma 2:4 30 
Tʋʋma 2:1-12 10, 55 
Tʋʋma 2:14-18 78 
Tʋʋma 2:17 94 
Tʋʋma 2:17-18 79 
Tʋʋma 2:14-41 49 
Tʋʋma 2:17 43 
Tʋʋma 2:17-18 31, 67 
Tʋʋma 2:33 27 
Tʋʋma 2:38-39 94 
Tʋʋma 2:1-46 53 
Tʋʋma 3:1-10 63 
Tʋʋma 3:19 34   
Tʋʋma 4:23-31 24, 46 
Tʋʋma 5:3-4 50 
Tʋʋma 5:17-20, 29 46 
Tʋʋma 6:1-5a 65 
Tʋʋma 8:1-5 54, 65 
Tʋʋma 8:14-17 3 
Tʋʋma 8:26-29 65, 77 
Tʋʋma 8:39-40 65 
Tʋʋma 10:34-47 22 
Tʋʋma 11:19-21 81 
Tʋʋma 13:1-3 81 
Tʋʋma 13:2 50 
Tʋʋma 19:1-7 3, 14 
Tʋʋma 19:1-12 11 
Tʋʋma 21:8-9 65, 67 

 Koe-moonegã Sõdgre 
Rom dãmb 8:1-17 75 
Rom dãmb 8:1-39 74 
 
1 Korẽnt dãmb 1:26-29 45 
1 Korẽnt dãmb 2:1-5 85 
1 Korẽnt dãmb 12:8-11 71 
1 Korẽnt dãmb 14:18 68 
 
2 Korẽnt dãmb 3:5-6 41 
2 Korẽnt dãmb 3:7-10 7 
 
Galat dãmb 3:2-3 76 
Galat dãmb 5:25 73, 76 
 
Efɛɛz rãmb 5:15-20 89 
Efɛɛz rãmb 5:18 5 
 
2 Tɩmote 1:6-8,11-12,14 13 

Pãntekot Yʋʋm Piigã Sɛb a Taab 
Tagsg tɩ Tʋm Afirkã sẽn Gʋls tɩ beẽ 

 
Power Ministry: How to Minister in the Spirit’s Power (2004) 

(also available in French, Portuguese, Malagasy,  

In Step with the Spirit: Studies in the Spirit-filled WaLuk (2008) 

A Pentecostal Interpretation (2009) 
 

Experiencing the Spirit: A Study of the Work of the Spirit 

Teaching in the Spirit (2009) 

(also available in Kiswahili) 

 Koe-mooneg 100 sẽn gomd Sɩɩg-sõng yellã koe-zutu  

 

 Mark R. Turney  
  SẼN GET-A SEBRÃ GƲLSG YELLÃ  
 

Denzil R. Miller  
 SẼN GET-A SEBRÃ GƲLSG YELLÃ SÕNGDA  

 “Yaa ne m sũur fãa la mam yet yãmb tɩ y karem seb-paal

-kãngã sẽn ya Pãntekot yʋʋm piig sebr n boond tɩ “Tɩ 

Moon Pãntekotã”. A yaa koe-mooneg 100 sẽn gomd  

Sɩɩg-sõng pãng yellã segls koe-zutu. Mam maanda tẽeb tɩ 

yãmb na tall seb-kãngã n tʋm naoor wʋsgo, la tɩ yãmb na 

n moona koe-kãng zug pẽdg-pẽdga, la y pʋʋs ne  

tẽedbã tɩ b tõe n deeg Sɩɩgã.”  
 

 
 Yaa koe-rɛngdg ning DR LAZARUS CHAKWERA SẼN GƲLSÃ PƲGẼ LA  

A YI-YÃ. BÃMB YAA  

AFIRK ASSEMBLEES DE DIEU LAGEM-TAAR SULLÃ TAOOR SOABA.  

    Wẽnnaam datame tɩ bãmb wẽnd-doogã yɩ tẽn-tʋmd sẽn paam pãng n 

tʋmd tẽng zug ka, n talld a Zezi Kirist koe-noogã sẽn tekd ninsaal vɩɩmã n 

taasd soolem dãmbã. T’a tõog n maan woto, kal t’a paam pãng sẽn yit Sɩɩg-

sõng nengẽ wa a sẽn dag n ya to-to pipi wẽnd-doogã pʋgẽ wã (Tʋʋma 1.8). 

Koe-mooneg segls koe-zut sẽn gomd Sɩɩg-sõng pãngã yell tɩ b tigs-b ka 

wã, yaa Pãntekot tʋmtʋmdb la tẽn-tʋmdb sẽn be Afirk zĩis fãa ne USA n 

gʋlse. Bãmb yaa neb sẽn dat ne b sũyã fãa tɩ wẽnd-doogã yã Pãntekotã 

pãng a pʋgẽ. Koe-zutã d sẽn tigs ka wã yaa sẽn na sõng raop la pagb sẽn 

dat n yã bõn-kãng pidsgã.  

 Koe-mooneg 100 sẽn gomd Sɩɩg-sõng yellã koe-zutu  

